
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐊᐅᓚᑦᑎᔩᑦ 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᒪᓕᒐᓕᕆᔨ 

ᐃᖅᓱᒃᑎ 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᒥᓂᔅᑕ ᑲᒪᒋᔭᓂᒃ 

ᑲᒪᒋᔭᓕᒃ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

850 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 7, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᕌᓐ ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ Hᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ ᒥᔅᑕ ᓂᖏᐅᖓᓐ 

ᑐᔅᓯᐊᖁᔭᕋᓗᐊᕋ ᒪᑐᐃᖅᓯᓂᐊᕐᖓᑦ.  

 

>>ᑐᔅᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑐᓐᖓᓱᓚᐅᕐᒥᒋᔅᓯ ᐅᑎᕐᒥᒐᔅᓯ. 

ᑲᑎᒪᔾᔪᑎᒃᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 045 - 3(3): 

ᐃᓕᓐᓂᐊᕐᓂᐅᔪᖅ ᓄᓇᓕᓐᓂ 

ᑐᐊᕕᕐᓇᖅᑐᓕᕆᓂᕐᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᑐᓴᖅᑎᑦᑎᒋᐊᔅᓴᖅ ᒪᓕᒐᓕᐅᖅᑎᓂᑦ. 

ᐃᓕᓐᓂᐊᕐᓂᐅᔪᖅ ᑕᕝᕙᓂ ᓄᓇᓕᓐᓂ 

ᑐᐊᕕᕐᓇᖅᑐᓕᕆᓂᕐᒧᑦ ᐱᔭᕇᖅᑕᐅᓯᒪᓕᕐᖓᑕ 

ᓄᓇᓕᓐᓂ 25-ᖑᔪᓂᑦ ᓄᓇᕗᒻᒥ.  

 

ᐅᖃᖅᑏ, ᑕᐃᒪ ᐅᕙᑦᑎᓐᓂ 

ᒪᑭᒪᔪᓐᓇᖅᓯᕙᓪᓕᐊᒋᐊᖃᕋᑦᑕ ᓄᓇᕗᒻᒥ 

ᓄᓇᖃᖅᑐᑎᒍᑦ. ᑕᕝᕘᓇ ᐃᓕᓐᓂᐊᑎᓪᓗᒋᑦ ᑕᐃᒃᑯᐊ 

ᐱᓕᕆᔨᐅᔪᑦ ᐊᑐᓂ ᓄᓇᓕᓐᓂ ᐱᓕᕆᓚᐅᕐᒪᑕ 

ᑐᐊᕕᕐᓇᖅᑐᓂᑦ ᐊᑦᑕᓇᕐᓂᖏᓐᓄᑦ ᖃᓄᕐᓗ 

ᐱᔭᕆᐊᑭᓪᓕᑎᖅᑕᐅᓂᖏᓐᓄᑦ ᑲᒪᒋᔭᐅᔨᖏᓪᓗ. 

ᑕᒪᓐᓇ ᐊᔅᓱᐋᓗᒃ ᐱᓕᕆᖃᑎᒌᑦᑎᐊᕈᑕᐅᒻᒪᑦ 

ᐱᔪᒪᔭᑦᑎᓐᓂ ᐱᓂᐊᕋᑦᑕ. ᐊᑦᑕᓇᓐᖏᑦᑐᒦᖁᓪᓗᑕ 

ᖃᓄᐃᓐᖏᑦᑎᐊᖁᓪᓗᑕ ᓄᓇᕗᒻᒥᐅᑦ. ᑖᒃᑯᐊ 

ᓄᓇᓕᓐᓂ ᐱᔪᓐᓇᖅᓯᑎᑦᑎᓂᐊᖅᑐᑦ ᑲᒪᔪᓐᓇᓂᕐᒧᑦ 

ᓇᒻᒥᓂᖅ ᑐᐊᕕᕐᓇᖅᑐᓕᕆᔾᔪᑎᒋᔪᓐᓇᖅᑕᖏᓐᓂ.  

 

ᐊᑐᓂ ᓄᓇᓖᑦ ᐅᓪᓗᓂᑦ ᑎᓴᒪᓂᑦ 

ᐃᓕᓐᓂᐊᖅᑎᑕᐅᓚᐅᖅᑐᑦ ᐊᔾᔨᒌᓐᖏᕈᓘᔭᖅᑐᓂᑦ 

ᐃᓚᐅᓪᓗᑎᑦ. ᑭᒡᒐᖅᑐᓚᐅᖅᑐᑦ ᕼᐊᒻᒪᓚᒃᑰᔪᓂᑦ, 

ᐸᓖᓯᒃᑯᓐᓂ, ᖃᐅᒻᒪᖅᑯᑎᓕᕆᔨᒃᑯᓐᓂ, ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᑯᓐᓂ, 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓪᓗ. ᑖᒃᑯᐊ 

ᑲᒪᓪᓗᓕᐊᑕᓚᐅᖅᑐᑦ ᖃᐅᔨᓴᖅᑐᑎᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐋᖅᑭᓯᓂᕐᒧᑦ.  

 

ᐅᖃᖅᑎᑦᑎᔩ, ᓄᓇᓕᓐᓂ ᑐᐊᕕᕐᓇᖅᑐᓕᕆᓂᐅᔪᖅ 

ᐱᒋᐊᓚᐅᖅᓯᒪᔪᖅ ᑎᓯᕝᕙ 2008, ᐊᒻᒪᓗ ᑖᓐᓇ 

ᐃᓕᓐᓂᐊᕆᐊᓐᖓᐅᑕᐅᓚᐅᖅᑐᖅ 

ᐱᔭᕇᖅᑕᐅᓚᐅᖅᑐᖅ ᕕᕗᐊᕆ 2011. 

ᐃᓕᓐᓂᐊᓪᓗᐊᑕᖃᖅᑕᐅᔪᑦ ᐱᖓᓱᑦ, 

ᐱᔭᕆᐊᑭᓪᓕᑎᕆᓂᖅ, ᐅᐸᓗᖓᐃᔭᕐᓂᖅ, 

ᐱᓇᓱᐊᕐᓂᖅ ᐊᒻᒪᓗ ᖃᑭᕙᓪᓕᐊᓂᖅ. 

 

ᒫᓐᓇᐅᔪᖅ ᓄᓇᓕᐅᔪᑦ 

ᓄᑖᖑᖅᑎᑦᑎᕙᓪᓕᐊᒐᓱᐊᓕᖅᑐᑦ ᒪᓕᒐᑎᒍᓪᓗ 

ᐋᖅᑭᓱᐃᓗᑎᒃ ᐸᕐᓇᒍᑎᒋᓂᐊᖅᑕᒥᓂᒃ. ᓂᕆᐅᒋᔭᐅᔪᑦ 

ᓄᓇᓕᐅᔪᑦ ᐱᔭᕇᖅᓯᒪᓂᐊᖅᑐᒋᔭᐅᔪᑦ 

ᒪᓕᒐᕋᓛᖏᓐᓂᓪᓗ ᐋᖅᑭᓯᒪᓗᑎᑦ ᑎᓯᕝᕙ 2011.  

 

ᐅᖃᖅᑏ, ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐃᓕᓐᓂᐊᑎᑦᑎᓂᖅ  

ᑮᓇᐅᔭᖃᖅᑎᑕᐅᓚᐅᖅᑐᑦ ᑲᓇᑕᒥ 

ᐊᑦᑕᓇᖅᑕᐃᓕᒪᔪᓕᕆᔨᒃᑯᓐᓂᑦ, ᓄᓇᕗᑦ 

ᒐᕙᒪᒃᑯᖏᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᒥᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 046 - 3(3): 

ᐅᑭᐅᖅᑕᖅᑐᒥ ᓴᖅᑭᑕᐅᓯᒪᔪᓂᑦ 

ᑐᑯᒃᓴᐅᑎᑦᑎᓂᖏᑦ ᐅᐃᕖᑦ ᓄᓇᕐᔪᐊᖓᓂᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 

ᒪᓕᒐᓕᐅᖅᕕᒻᒥᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᓐᓂᑦ.  

 

ᐊᑯᓐᖓᓂ ᕕᕗᐊᕆ 25 ᐊᒻᒪ 27, ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ 

ᐃᓚᒋᔭᐅᖃᑕᐅᓚᐅᕐᒪᑕ ᐃᓄᐃᑦ ᐱᖁᑎᖏᓐᓂᑦ 

ᑕᑯᔅᓴᐅᑎᑦᑎᓪᓗᒋᑦ ᐅᐃᕖᑦ ᓄᓇᕐᔪᐊᖓᓂᑦ. 

ᑖᓐᓇ ᑲᑐᔾᔭᐅᓚᐅᖅᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ ᐃᓄᐃᑦ 

ᐱᖁᑎᖏᓐᓂᑦ ᓇᐅᔅᓯᑐᖅᑏᑦ ᑕᐅᕙᓂ ᑕᕆᐅᑉ 

ᐊᑭᐊᓂ ᐅᐃᕖᒃᑯᑦ ᓄᓇᖓᓐᓂᑦ 

ᓴᖅᑭᔮᖅᑎᑎᓪᓗᑎᑦ ᑲᓇᑕᒥᐅᑦ ᐃᓄᐃᑦ 

ᓴᓇᓐᖑᒐᖏᓐᓂᑦ.  

 

ᑕᐅᕙᓂᕐᒥᐅᑕᐃᑦ 1,400-ᖏᓐᓃᑦᑐᑦ 

ᑕᑯᔭᖅᑐᓚᐅᖅᑐᑦ ᐅᓪᓗᓄᑦ ᐱᖓᓱᓂᑦ. ᐊᒻᒪᓗ 

ᓂᐅᕕᕐᕕᐅᒻᒪᕆᓚᐅᖅᑐᑎᑦ ᑖᒃᑯᐊ ᐃᓄᐃᑦ 

ᓴᓇᐅᒐᖏᓐᓂᑦ ᐅᓪᓗᓕᓂᑦ ᐱᖓᓱᓂᓪᓗ ᐃᒫᒃ, 

ᓂᐅᕕᖅᑕᐅᓚᐅᖅᑐᑦ ᓲᕐᓗ ᑕᖅᑭᓄᑦ 12-ᓄᑦ 

ᓂᐅᕕᕐᕕᒻᒥᐅᓂᖅᑲᑦ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᓂᖓᖅᑐᑦ ᐅᑎᓚᐅᖅᑐᑦ, ᐱᖁᑎᓕᒫᑦᑎᐊᒥᓂᒃ 

ᓂᐅᕕᐊᕆᔭᐅᔪᖁᑎᖃᖅᑐᑎᑦᑕᐅᖅ ᑕᐅᕙᓂ. 

 

ᐊᐃᒡᒐ ᕼᐊᐃᓐᓄ ᑲᖏᖅᑐᒑᐱᒻᒥ ᐱᖃᑕᐅᓚᐅᖅᑐᖅ 

ᓄᓇᕗᒻᒦᖔᖅᑐᓂᑦ, ᐊᒻᒪᓗ ᑕᑯᔅᓴᐅᑎᑦᑎᕙᑦᑐᓂ 

ᐊᔪᖏᓐᓂᕐᒥᓂᒃ. ᐊᒻᒪᓗᑦᑕᐅᖅ  

ᐃᑲᔪᒻᒪᕆᓚᐅᕐᒥᔪᖅ ᑖᒻ ᓵᑉᒪᓐ, ᒍᕆᐊᑎ ᑲᑯᑦᑎᓐᓂᖅ, 

ᐊᒻᒪ ᓕᓕᐊᓇ ᑳᔅᑕ, ᐊᐅᓚᑦᑎᓚᐅᖅᑐᖅ, ᑕᒪᔅᓱᒥᖓ 

ᐋᖅᑭᒃᓱᐃᓚᐅᖅᑐᖅ. 

 

ᑖᒃᑯᐊ ᓴᓇᐅᒐᐃᑦ ᑕᑯᔅᓴᐅᑎᑦᑎᓂᕆᓚᐅᖅᑕᖓ 

ᓴᓇᓐᖑᐊᒐᕐᓄᑦ ᒥᖅᓱᒐᓐᓄᓪᓗ ᐊᖏᓪᓕᒋᐊᖁᓪᓗᒋᑦ 

ᑕᖅᑳᓂ ᓯᓚᕐᔪᐊᒥᑦ. ᑕᐃᒪᐃᑦᑐᓂᑦ ᓂᐅᕕᐊᒃᓴᖃᕐᓂᖅ 

ᑐᕌᒐᕆᔭᐅᔪᖅ ᐅᐸᓗᖓᐃᔭᖅᑕᐅᓂᐊᕐᓗᑎᓪᓗ 

ᓄᓇᓕᓐᓂᑦ ᑕᑯᔭᒐᖃᕐᕕᐅᔪᓂᑦ. 

ᐱᔪᒪᔭᐅᓕᕋᑖᕈᓐᓇᕐᖓᑦ ᓴᓇᓐᖑᖏᐊᖅᑎᓄᑦ 

ᒥᖅᓱᒐᖅᑎᓄᓪᓗ ᑕᐅᕙᓂ ᑕᕆᐅᑉ ᐊᑭᐊᓃᑦᑐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕐᓇᖅ ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 047 - 3(3): 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑦ 

ᐅᑭᐅᑕᖅᑐᒥ ᓯᓚᑦᑐᖅᓴᕐᕕᔾᔪᐊᑉ 

ᐱᕙᓪᓕᐊᓂᖓᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ. (ᑎᓵᔨᑎᒍᑦ) ᒫᓐᓇᐅᔪᖅ 

ᑐᓴᖅᑎᑦᑎᔪᒪᕗᖓ ᐊᖏᖃᑎᒌᒍᑕᐅᓚᐅᖅᑐᒥᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᑎᓕᐅᕋᑖᓚᐅᖅᑕᖏᓐᓂᑦ 

ᑕᐅᕙᓐᖓᑦ ᓄᓇᑦᑎᐊᒥ ᔫᑳᓐᒥᓗ. ᐊᖏᖃᑎᒌᒍᑕᐅᔪᖅ 

ᑲᑐᔾᔨᑎᑦᑎᑦᑎᓂᐊᖅᑯᖅ ᖃᓄᖅᑑᕈᑎᔅᓴᓂᑦ 

ᐅᑭᐅᑕᖅᑐᒥᑦ ᓯᓚᑦᑐᖅᓴᕐᕕᒃᔪᐊᓕᕆᓂᕐᒧᑦ ᐱᖓᓱᓂᑦ 

ᐊᕕᑦᑐᖅᓯᒪᔪᓂᑦ.  

 

ᑖᒃᑯᐊ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ 

ᐱᓕᕆᖃᑎᒌᖃᑦᑕᓲᖑᒻᒪᑕ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᒻᒪᔅᓴᐅᓂᕐᒧᑦ ᐊᒻᒪᓗ 

ᐅᑭᐅᑕᖅᑐᒥᐅᓕᒫᑦᑎᐊᑦᑕᐅᖅ ᑕᐃᒪᐃᖁᒻᒥᒐᑦᑎᒍ 

ᐊᔾᔨᒌᒥᑦ ᐊᑐᐃᓐᓇᐅᔪᒥᑦ ᐱᐅᔪᒥᑦ 

ᐃᓕᓐᓂᐊᕆᐊᒃᑲᓐᓂᕈᓐᓇᓂᕐᒧᑦ. 

ᐅᖃᖅᑏ, ᐃᑲᔪᖅᑐᐃᓂᖅ ᐱᐅᔪᒻᒪᕆᐅᔪᖅ 

ᐃᓕᓐᓂᐊᕈᑎᔅᓴᐅᔪᑦ ᐊᖏᕐᕋᒧᑦ ᖃᓂᓐᓂᖅᓴᐅᔪᑦ 

ᑲᔪᖏᕈᑕᐅᖃᑦᑕᓂᐊᕐᖓᑦ 

ᐃᓕᓐᓂᐊᖅᑎᖁᑎᑦᑎᓐᓄᑦ 

ᐃᓕᓐᓂᐊᕆᐊᒃᑲᓐᓂᕈᒪᐅᔾᔪᑕᐅᖃᑦᑕᓂᐊᕐᖓᓪᓗ. 

ᐱᔭᕆᐊᑭᓐᓂᖅᓴᐅᓂᐊᖅᑐᓂᓗ ᑕᒪᒃᑯᓄᖓ 

ᑭᓐᖒᒪᔭᖏᓐᓂᑦ ᐃᑲᔪᖅᑕᐅᖃᑦᑕᕐᓗᑎᑦ 

ᐃᓚᒋᔭᖏᓐᓂᑦ ᓄᓇᖏᓐᓂᓪᓗ ᑲᔪᓯᑦᑎᐊᓂᐊᖅᑲᑕ. 

 

ᓄᓇᕗᑦ ᒐᕙᒪᒃᑯᖏᑦ, ᓄᓇᑦᓯᐊᕐᒥᑦ ᐊᒻᒪᓗ ᔫᑳᓐ 

ᐋᖅᑮᓐᖑᓱᒻᒪᑕ ᐱᖓᓲᔪᓂᑦ ᑲᑎᒪᔨᕋᓛᖑᔪᓂᑦ, 

ᐱᖓᓱᐃᑦ ᑕᕝᕙᖔᖅᓯᖅᒪᔪᓂᑦ ᖃᓄᖅᑖᒃᑯᐊ 

ᓯᕗᒧᐊᑉᐸᓪᓕᐊᒍᓐᓇᕐᒪᖔᑕ ᓯᓚᑦᑐᖅᓴᕐᕕᒻᒥᐅᑦ 

ᑲᓇᑕᒥ ᐅᑭᐅᑕᖅᑐᖓᓂᑦ ᐊᒻᒪᓗ 

ᐅᖃᖃᑎᖃᖅᐸᓪᓕᐊᓗᑎᑦ ᒐᕙᒪᑐᖃᒃᑯᓐᓂᑦ ᖃᓄᖅ 

ᑮᓇᐅᔭᑎᒍᑦ ᐃᑲᔪᖅᑐᖅᑕᐅᒍᓐᓇᕐᒪᖔᑕ 

ᐃᑲᔪᖅᑐᐃᓂᐊᖓᖅᑐᒥᑦ ᓯᓚᑦᑐᖅᓴᕐᕕᒃᔪᐊᒥᑦ. 

 

ᐅᖃᖅᑎᑦᑎᔩ, ᒐᕙᒪᒋᔭᕗᑦ ᐊᖏᖅᓯᒪᕗᑦ 

ᐃᓕᓐᓂᐊᑎᑦᑎᒋᐊᒃᓴᖅ ᐃᒫᒃ ᐊᔾᔨᒌᒥᒃ 

ᐃᓕᓐᓂᐊᖅᑕᐅᔭᕆᐊᖃᖅᑐᓂᑦ ᐃᓕᖅᑯᓯᖏᓪᓗ 

ᐃᓱᒪᒋᓗᒋᑦ ᐅᑉᐱᕆᔭᖏᓪᓗ ᐃᓅᓯᖏᓪᓗ 

ᐅᑭᐅᑕᖅᑐᒥᑦ ᐃᓕᓐᓂᐊᖅᑏᑦ. ᐊᖏᖃᑎᒌᒍᑕᐅᔪᕐᓕ 

ᑖᓐᓇ ᑲᔪᑦᑎᑑᓂᐊᖅᐳᖅ ᐊᑕᐅᓯᕐᒥᑦ ᑐᕌᒐᖃᕐᓗᑕ 

ᓯᓚᑦᑐᖅᓴᕐᕕᔾᔪᐊᒥᑦ ᐱᕙᓪᓕᐊᓂᖓᓂᑦ 

ᐅᑭᐅᑕᖅᑐᖓᓂᑦ ᑲᓇᑕᐅᑉ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᐅᒥᐊᖓᑦ, 

ᓄᓕᐊᔪᖅ, ᐃᖃᓗᓐᓅᓛᕐᓂᖓ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᑐᓴᖅᑎᑦᑎᒋᐊᒃᓴᖅ ᐱᔭᕇᖅᑕᐅᓚᐅᕐᓂᖓᓄᑦ 

ᐊᒻᒪᓗ ᑖᒃᑯᐊ ᑎᑭᓚᐅᕐᓂᖓᓄᑦ ᐊᕙᑎᓕᕆᔨᒃᑯᑦ 

ᑕᐃᓐᓇ ᓄᓕᐊᔪᖅ ᐅᒥᐊᖑᔪᖅ ᑖᓐᓇ 64 ᐃᓯᒐᕐᓂᑦ 

ᑕᑭᓂᖃᖅᑐᖅ ᐱᔭᕇᖅᑕᐅᓕᖅᑐᖅ ᐊᒻᒪᓗ  

ᐸᕐᓇᐸᓪᓕᐊᓕᖅᑐᑦ ᑕᒪᐅᓐᖓᖅᑎᑕᐅᓛᕐᓂᖓᓄᑦ 

ᓄᓇᕗᒻᒧᑦ. ᓄᓕᐊᔪᖅ ᐆᑦᑐᖅᑕᐅᖃᑦᑕᖅᓯᒪᔪᖅ ᐃᒫᒃ 

ᐊᑦᑕᓇᖏᒃᑲᓗᐊᕐᒪᖔᑦ ᐊᒻᒪᓗ ᖃᐅᔨᓴᖅᑕᐅᓂᖓ 

ᑲᔪᓯᓚᐅᖅᑐᖅ.  

 

ᒫᓐᓇᐅᔪᖅ ᐃᖅᑲᓇᐃᔭᖅᑎᔅᓴᓂᑦ ᕿᓂᖅᑐᒍᑦ ᑕᕝᕗᖓ 

ᐅᒥᐊᒧᑦ. ᑕᐃᒃᑯᐊ ᐃᓄᐃᓪᓗ ᐊᒥᓲᖁᓪᓗᒋᑦ ᑕᕝᕙᓂ 

ᐅᒥᐊᒥ. ᓯᑯᖓ ᖃᓄᐃᑦᑑᓂᖓ ᒪᓕᓪᓗᒍ Davis 

Strait-ᒥ ᓄᓕᐊᔪᒃ ᐊᐅᓪᓚᕈᒫᓐᓂᐊᖅᑐᖅ ᐃᖃᓗᓐᓄᑦ 

ᓄᓇᕗᑦ ᐅᓪᓗᖓᓂ ᔪᓚᐃ 9-ᒥ. 

ᐃᓚᐅᖁᔨᑦᑎᐊᖅᑯᒍᑦ ᖁᕕᐊᓱᒍᑎᒋᓗᒍ ᑕᒪᒃᓱᒥᖓ 

ᐅᒥᐊᑉ ᑎᑭᓛᕐᓂᖓᓂᒃ ᐃᖃᓗᓕᕆᓂᕐᒧᑦ 

ᐃᑲᔪᕈᑕᐅᓂᐊᖅᑐᒥᒃ ᓄᓇᕗᒻᒥ.  

 

ᐸᕐᓇᒍᑕᐅᔪᖅ ᐱᔭᕇᖅᑕᐅᓯᒪᓕᖅᑐᖅ 

ᐱᖃᓯᐅᑎᓂᐊᖅᑐᖅ ᖃᐅᔨᓴᕐᓂᖅ ᑕᐅᓇᓂ ᐃᑭᕐᒥ 

ᐊᒻᒪᓗ ᖃᓕᕋᓕᓐᓂᐊᓂᖅ ᖃᓄᐃᑦᑑᓂᖏᓐᓄᑦ. 

ᐊᒻᒪᑦᑕᐅᖅ ᓄᓕᐊᔪᒃ ᕿᑭᖅᑕᕐᔪᐊᕐᒨᓛᖅᑐᖅ 

ᑲᖏᖅᑐᒑᐱᒻᒧᓪᓗ ᖃᐅᔨᓴᕈᑕᐅᓂᐊᕐᓗᓂ 

ᖃᓕᕋᓕᓐᓂᐊᕈᑕᐅᓗᓂ ᐊᓯᖏᓐᓂᓪᓗ. 

ᓯᕗᓂᑦᑎᓐᓂᓪᓕ ᓄᓕᐊᔪᒃ ᑕᒫᓂ 

ᐊᐅᓪᓚᖃᑦᑕᓂᐊᖅᐳᖅ ᓄᓇᕗᒻᒥ 

ᖃᐅᔨᓴᕈᑕᐅᖃᑦᑕᕐᓗᓂ ᓄᑖᖑᔪᓂᑦ 

ᐃᖃᓗᒐᓱᒃᑕᐅᔪᓐᓇᕋᔭᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖏᓐᓂᑦ, ᐊᕐᓇᖅ 

ᓯᕗᓕᖅᑏ. 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐱᖏᑦ: ᐊᕐᓇᐃᑦ ᓯᕗᓕᖅᑎᑦ 

ᑲᑎᒪᕐᔪᐊᕈᑖᓄᑦ ᐅᓂᒃᑳᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᐊᕐᓇᐃᑦ ᓂᐱᖏᑦ: ᐊᕐᓇᐃᑦ 

ᓯᕗᓕᖅᑎᑦ ᑲᑎᒪᕐᔪᐊᕈᑖᓄᑦ ᐅᓂᒃᑳᖓ 

ᓴᖅᑭᑦᑕᐅᓂᐊᓕᕐᒪᑦ ᒪᓕᒐᓕᐅᕐᕕᔾᔪᐊᒧᑦ ᐅᓪᓗᒥ. 

 

ᓯᑎᐱᕆ 2010-ᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᖅᑐᑎᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖓᓐᓂᒃ, ᑐᓐᖓᕕᒃᑯᓐᓂᒃ ᐊᒻᒪ ᖁᓪᓖᑦ 

ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓂᒃ 

ᑲᑎᒪᕐᔪᐊᖅᑎᑦᑎᓚᐅᖅᐳᑦ ᐅᑯᓂᖓ: ᐊᕐᓇᐃᑦ 

ᓂᐱᖏᑦ, ᐊᕐᓇᐃᑦ ᓯᕗᓕᖅᑎᑦ ᑲᑎᒪᕐᔪᐊᕈᑖᓂᒃ. 

 

ᐅᖃᖅᑎᑦᑎᔩ, ᑕᒫᓂ 200 ᐅᖓᑖᓂ ᐊᕐᓇᐃᑦ 

ᓄᓇᕗᒻᒦᖔᖅᑐᑦ ᐊᓯᖏᓐᓂᓪᓗ ᐃᓄᐃᑦ 

ᓄᓇᖓᓐᓂ ᐊᕕᒃᓯᒪᓂᕐᒦᓐᖔᖅᑐᑦ ᑕᒫᓂ 

ᐊᕙᑎᐸᓗᐃᓪᓗ ᖃᓪᓗᓈᓃᓐᖔᖅᑐᑦ 

ᑲᑎᒪᖃᑎᒌᓚᐅᖅᐳᑦ ᐊᔾᔨᒌᓐᖏᑦᑐᓂᑦ ᒐᕙᒪᓂᒃ 

ᑎᒥᐅᔪᓂᑦ ᐃᓚᐅᓚᐅᖅᓯᒪᕗᑦ ᑕᒪᑐᒥᖓ 

ᐳᐃᒍᕐᓇᖏᑦᑐᒥᒃ 

ᑲᑎᒪᓂᕐᔪᐊᑦᑎᐊᕚᓘᓚᐅᖅᓯᒪᔪᒥᒃ. 

 

ᑐᕌᒐᕆᔭᐅᓚᐅᖅᑐᑦ ᑲᑎᒪᔨᕐᔪᐊᕐᓂᕐᒥᒃ 

ᐃᑲᔪᕈᒪᓪᓗᒋᑦ ᐱᔪᓐᓇᓂᖅᑖᖅᑎᓪᓗᒋᓪᓗ ᐊᕐᓇᐃᑦ 

ᓯᕗᓕᖅᑎᑦ ᐱᒋᐊᖅᑎᖃᑦᑕᖅᓯᒪᔭᖏᑦ ᓄᓇᕗᒻᒥ. 

ᑕᒪᓐᓇᓗ ᐱᓕᕆᐊᖑᓚᐅᖅᖢᓂ 

ᐱᓕᕆᑎᑦᑎᕙᒃᖢᑎᒃ ᐊᔪᖅᑕᐅᖏᑦᑐᓂᒃ 

ᐱᓕᕆᔾᔪᑎᒃᓴᓂᑦ ᐃᓕᓴᐃᓂᕐᒥᒃ 

ᑕᑯᒃᓴᐅᑎᑦᑎᓂᕐᒥᓪᓗ ᑕᒪᒃᑯᓂᖓ 

ᐱᓕᕆᐊᒃᓴᑦᑎᐊᕙᐅᓛᖑᔪᓂᑦ 

ᑐᓴᐅᒪᖃᑦᑕᐅᑎᓐᓇᓱᒃᖢᑎᒃ ᓇᐅᒃᑯᓕᒫᖅ 

ᓯᕗᓕᖅᑎᐅᓕᒻᒪᖅᓴᓐᓂᕐᒧᑦ ᐱᓕᕆᔾᔪᓯᕐᓂᑦ 

ᑐᓐᖓᕕᖃᖅᑎᑦᑎᐊᕐᓗᒋᓪᓗ ᐱᕈᕈᑎᒃᓴᖏᓐᓂᒃ 

ᐱᓕᕆᖃᑎᒌᓐᓂᕐᒥᒃ ᐊᒻᒪ ᖃᕋᓴᐅᔭᒃᑯᑦ 

ᐱᓕᕆᐊᖑᔪᓐᓇᖅᑐᓂᒃ ᐊᕐᓇᓄᑦ. 

 

ᐅᖃᖅᑎᑦᑎᔩ, ᑲᑎᒪᕐᔪᐊᖅᑎᓪᓗᑕ 

ᓴᖅᑭᑦᑐᖃᓚᐅᖅᐳᖅ ᐱᔭᕆᑐᔪᒻᒪᕆᓐᓂᒃ 

ᑎᑎᕋᖅᓯᒪᔪᓂᑦ ᐊᑐᓕᖁᔭᐅᔪᓂᑦ ᐱᒻᒪᕆᐅᓂᐊᖅᑐᑦ 

ᐊᑑᑎᖃᕐᓗᑎᑦ ᐱᕙᓪᐊᔾᔪᑕᐅᕙᓪᓗᑎᒃ ᐊᑐᐊᒐᕐᓄᑦ 

ᐱᓕᕆᐊᓄᓪᓗ ᓴᖅᑭᔾᔪᑕᐅᓗᑎᒃ ᓄᓇᓕᓐᓂ 

ᐱᔭᐅᔭᕆᐊᓕᓐᓂᑦ. ᑲᑎᒪᓂᕐᔪᐊᕐᓂᕐᒧᑦ ᐅᓂᒃᑳᖅ 

ᓴᖅᑭᑕᐅᓵᓕᓚᐅᖅᐳᖅ 

ᐃᓚᐅᔪᓐᓇᑦᑎᐊᓚᐅᕐᓂᖏᓐᓄᑦ 

ᐱᓕᕆᖃᑎᒌᒍᓐᓇᓚᐅᕐᓂᖏᓐᓄᓪᓗ ᕿᑭᖅᑕᓂᒃᑯᑦ, 

ᑐᓐᖓᕕᒃᑯᑦ, ᖁᓪᓕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. 

 

ᐅᖃᖅᑎᑦᑎᔩ, ᓇᓗᓇᓐᖏᒻᒪᑦ ᐱᒻᒪᕆᐅᓂᖓᓂᒃ 

ᐱᓕᕆᖃᑎᒌᒡᓗᑎᒃ ᐱᔭᕆᐊᖃᓪᓚᕆᓲᖑᒻᒪᑦ 

ᒐᕙᒪᒃᑯᓐᓂ ᑐᓴᖅᓴᐅᔪᒃᓴᖓᑕ ᑕᒪᒃᑯᓄᖓ. 

ᐱᓕᕆᐊᖑᑦᑎᐊᕐᓗᓂ ᑕᒪᓐᓇ ᐱᓕᕆᔾᔪᓯᖅ 

ᑐᑭᓯᐅᒪᔭᐅᑦᑎᐊᖅᑐᑎᒍᑦ ᐅᓂᒃᑳᕈᓯᖅ 

ᐱᓕᕆᔾᔪᑕᐅᒻᒪᑦ ᐆᑦᑐᖅᑕᐅᓪᓗᓂ ᐱᐅᔪᓂᒃ 

ᓴᖅᑮᕙᒃᓗᓂ ᐱᓕᕆᐊᖑᔪᓐᓇᖅᑐᓂᒃ ᑎᒥᒋᔭᐅᔪᑦ 

ᐱᓕᕆᖃᑎᒋᓗᒋᑦ ᐃᑲᔪᖅᑕᐅᑎᓪᓗᒋᓪᓗ 

ᑐᕌᕆᔭᐅᔪᒃᓴᓄᑦ. ᐊᒻᒪᓗᑦᑕᐅᖅ ᓂᕆᐅᑦᑎᐊᖅᐳᒍᑦ 

ᐱᓕᕆᐊᖑᓂᐊᖅᑐᑦ ᑲᑐᔾᔨᖃᑎᒌᓄᑦ 

ᐃᑲᔪᖅᑐᐃᓚᐅᖅᑐᓄᑦ ᑖᔅᓱᒥᖓ ᐱᓕᕆᐊᒥᒃ 

ᐱᕈᖅᐸᓪᓕᐊᖏᓐᓇᖁᒐᓗᐊᖅᖢᒋᑦ ᐱᔨᑦᑎᕋᕐᓗᑎᓪᓗ 

ᑕᒪᒃᑯᓂᖓ ᐱᒋᐊᖅᑎᑕᐅᖃᑦᑕᕐᓂᐊᖅᑐᓂᑦ ᐊᕐᓇᐃᑦ 

ᐃᓕᑕᕆᔭᐅᓯᒪᔪᑦ ᐱᓕᕆᔾᔪᓯᖏᑦ ᓄᓇᕗᒥ. 

 

ᑲᑐᔾᔨᖃᑎᒌᓂᖅ ᓴᓐᖏᓂᖓ ᐱᓕᕆᖃᑎᒌᓐᓂᕐᒧᑦ 

ᓴᖅᑭᓚᐅᖅᓯᒪᕗᖅ ᐊᕐᓇᐃᑦ ᓂᐱᖏᑎᒍᑦ. ᐊᕐᓇᐃᑦ 

ᓯᕗᓕᖅᑎᑦ ᑲᑎᒪᕐᔪᐊᕐᓂᖅ ᑐᑭᓯᓇᕐᒪᑦ 

ᐱᑕᖃᖅᐸᓐᓂᖏᓐᓄᑦ ᑲᑐᔾᔨᖃᑎᒌᓄᑦ 

ᑭᒡᒐᖅᑐᖅᑕᐅᔪᓂᑦ ᑕᕝᕙᓂ ᐅᓪᓗᒥ 

ᑕᐅᑐᒋᐊᖅᑐᖅᓯᒪᓪᓗᑎᑦ ᐅᓂᒃᑳᒥᒃ. ᐅᖃᖅᑎᑦᑎᔩ, 

ᐅᓪᓗᒥ ᐱᓕᕆᖃᑎᒋᔭᑦᑕ ᓵᖓᓂ 

ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᐊᕐᓇᐃᑦ 

ᓂᐱᖏᓐᓂ, ᐊᕐᓇᐃᑦ ᓯᕗᓕᖅᑎᑦ ᑲᑎᒪᕐᔪᐊᕐᓂᕐᒧᑦ 

ᐅᓂᒃᑳᖓ ᐃᓕᔅᓯᓐᓄᑦ, ᐃᓄᓐᓄᑦ ᐊᒻᒪᓗ ᐊᕐᓇᓄᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 050 - 3(3): ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᓇᓗᓇᐃᖅᓯᒍᒪᓪᓗᖓ 

ᑲᑎᒪᔨᒋᔭᐅᔪᓂᑦ ᐱᖓᔪᒋᓕᖅᑕᖓᓂ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓂ.  

ᑖᒃᑯᐊ ᑲᑎᒪᔩᑦ ᐅᖃᐅᓯᕆᔭᐅᕗᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐱᓕᕆᕕᖏᓐᓄᑦ ᑕᕝᕙᓂ 

ᒐᕙᒪᒋᔭᑦᑎᓐᓂᑦ.  

ᑲᑎᒪᔩᑦ ᐊᑎᖏᑦ ᑕᐃᑲᐃᓐᓇᕐᓂᐊᕋᒃᑭᑦ 

ᐋᖅᑭᓱᐃᔨᐅᖃᑕᐅᓂᐊᖅᑎᓪᓗᒋᑦ ᑕᕝᕙᓂ 

ᐱᓕᕆᕕᑦᑎᓐᓂ. ᐊᑐᐊᒐᕐᓂᑦ ᒪᓕᒐᓕᐊᖑᔪᓂᑦ 

ᓂᕈᐊᖅᑕᐅᓯᒪᔫᒃ ᐃᒃᓯᕙᐅᑕᐅᖃᑎᒌᓐᓂᐊᖅᑐᑎᒃ 

ᐱᖓᔪᖓᓂ ᑲᑎᒪᔨᐅᔪᑦ ᐅᑯᐊᖑᕗᖅ ᐊᕐᓇᐅᔪᖅ 

ᐊᓗᑭ, ᑕᓗᕐᔪᐊᕐᒥᐅᑕᖅ ᐊᒻᒪᓗ ᖃᕝᕙᕈᐊᖅ ᖃᑦᓯᔭ, 

ᑭᓐᖓᕐᒥᐅᑕᖅ. ᐅᑯᐊ ᑕᕝᕙ ᑲᑎᒪᔨᐅᔪᑦ:  

 

ᐋᓕᓯ ᐊᔭᓕᒃ, ᖁᕐᓗᖅᑑᕐᒥᐅᑕᖅ 

ᐊᕐᓇᐅᔪᖅ ᐊᓗᑭ, ᑕᓗᕐᔪᐊᕐᒥᐅᑕ 

ᐋᓐᑐᕋᐃ ᑕᐅᑐ, ᐃᒡᓗᓕᒑᕐᔪᒻᒥᐅᑕᖅ  

ᐃᖅᓱᖅᑐ ᐃᑦᑐᖅ, ᓴᓪᓕᕐᒥᐅᑕᖅ 

ᒐᒪᐃᓕ ᕿᓗᖅᑯᓵᖅ, ᒥᑦᑎᒪᑕᓕᒻᒥᐅᑕᖅ 

ᔭᐃᑯᐱ ᐃᖃᓗᔾᔪᐊᖅ, ᑲᖏᖅᑐᒑᐱᒻᒥᐅᑕᖅ 

ᑯᓄ ᐆᔪᑯᓗᒃ, ᐃᒃᐱᐊᕐᔪᒻᒥᐅᑕᖅ 

ᓚᐃᓴ ᓂᖏᐅᖅ, ᐊᐅᓱᐃᑦᑐᕐᒥ 

ᓕᐅᓂ ᑯᓄᒃ, ᐃᒡᓗᓕᒻᒥᐅᑕᖅ 

ᒪᕆ ᐊᖑᑎ, ᑰᒑᕐᔪᒻᒥᐅᑕᖅ  

ᐱᑦᑐᕉᓯ ᖄᐱᒃ, ᐸᓐᓂᖅᑑᕐᒥᐅᑕᖅ 

ᖃᕝᕙᕈᐊᖅ ᖃᑦᓯᔭᖅ, ᑭᓐᖓᕐᒥᐅᖅ 

ᕋᐃᒋᓕ ᐊᕐᓇᖅᑯᖅ, ᕿᑭᖅᑕᕐᔪᐊᕐᒥᐅᖅ 

ᓴᒥ ᐲᑕ, ᐃᖃᓗᒻᒥᐅᖅ  

ᓯᒥᐅᓂ ᐊᖅᐱᒃ, ᑭᒻᒥᕈᒻᒥᐅᑕᐅᔪᖅ 

 

ᐅᑯᐊ ᕿᒥᕐᕈᔭᐅᔭᕆᐊᖃᕐᓂᐊᖅᑐᑦ ᐃᓄᐃᑦ 

ᖃᐅᔨᒪᔭᖃᑐᖃᖏᑦ ᑲᑎᒪᔩᑦ ᑲᑎᒪᑎᓪᓗᒋᑦ, 

ᐃᓄᓕᕆᓂᖅ, ᐊᐃᑉᐸᕇᓐᓂᖅ, ᓄᑕᖅᑲᓂ 

ᐃᓐᓇᕐᓂᓪᓗ ᐃᓄᐃᑦ ᐃᓚᒌᒡᒍᓯᖏᓐᓂ ᐊᒻᒪ ᖃᓄᖅ 

ᑲᒪᒋᔭᐅᔪᓐᓇᕐᒪᖔᑕ ᒫᓐᓇᐅᓕᖅᑐᖅ ᓄᓇᕐᔪᐊᕐᒥ 

ᐅᖃᖃᑎᒌᑦᑎᓪᓗᒋᑦ ᐃᓅᓯᖃᑦᑎᐊᕈᓐᓇᕐᓂᕐᒥᒃ 

ᐱᓕᕆᖃᑎᒌᓐᓂᒥᓪᓗ, ᐃᓐᓇᕐᓂ 

ᐃᓕᓐᓂᐊᑎᑦᑎᓂᕐᒥᒃ ᐊᒻᒪ ᖃᓄᖅ ᐃᓅᓯᑎᓐᓂ 

ᐱᕙᓪᓕᐊᑦᑎᐊᕈᓐᓇᕐᒪᖔᑦᑕ.  

 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ 

ᐅᖃᐅᓯᖃᖃᑦᑕᓂᐊᖅᐳᑦ ᓄᓇᕗᑦ ᒐᕙᒪᒃᑯᑦ 

ᑐᓐᖓᕕᖏᓐᓂ 5-ᖑᔪᓂᑦ, ᓄᑖᓂᓪᓗ 

ᐊᑐᓕᖁᔭᐅᔪᓂᑦ ᐋᖅᑭᓱᓗᑎᑦ ᖃᓄᖅ 

ᐊᑐᖅᑕᐅᔭᕆᐊᖃᕐᒪᖔᑕ ᒐᕙᒪᒃᑯᓐᓂ. ᑲᑎᒪᔩᑦ 

ᐅᓂᐅᖅᑕᐅᓯᖃᖅᑐᓂ ᓈᓚᑦᑎᑕᐅᓂᐊᕆᕗᑦ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᔅᓴᖏᓐᓂ 

ᐋᖅᑭᓱᐃᕙᓪᓕᐊᔪᓂᑦ ᐃᓱᒪᒋᔭᖏᓐᓂᓪᓗ 

ᑐᓴᖅᑎᑦᑎᔪᓐᓇᕐᓗᑎᑦ ᐃᖅᑲᓇᐃᔭᖅᑎᓄᑦ.  

 

ᐅᖃᖅᑏ, ᓂᕆᐅᑉᐳᖓ ᑲᑎᒪᔨᐅᔪᓂᑦ 

ᐅᖃᐅᔾᔭᐅᖃᑦᑕᑲᓐᓂᕈᒪᓪᓗᖓ 

ᐃᑲᔪᖅᑕᐅᑲᓐᓂᖃᑦᑕᕈᒪᓪᓗᖓᓗ 

ᐱᓕᕆᐊᕆᔭᖏᓐᓂ ᐋᖅᑭᒋᐊᕈᑕᐅᕙᓪᓕᐊᓂᐊᖅᐳᑦ 

ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᐊᔅᓴᖏᓐᓂ 

ᐱᔨᑦᑎᕆᐊᕈᑎᖏᓐᓂᓪᓗ. ᑖᒃᑯᐊ ᐃᓕᓴᕆᔭᐅᑦᑎᐊᕐᓕᑦ 

ᑕᕝᕙᓂ ᐳᓛᕆᐊᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᓯ. ᑲᑎᒪᔾᔪᑎᔅᓴᓅᕐᓗᑕ. ᑲᑎᒪᔾᔪᑎᔅᓴᖅ 3. 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 3(3): 

ᖃᒪᓂᑦᑐᐊᖅ ᓄᑖᒥᒃ 

ᖃᖓᑕᓲᒃᑯᕕᑖᕆᐊᖃᕐᓂᖓ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᓯᕗᓂᔅᓴᒧᑦ 

ᐋᖅᑭᑦᑕᐅᓯᒪᔪᒥ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ 

ᒪᕐᕉᓐᓂᒃ ᑎᑎᖅᑳᓐᓂᒃ ᓴᖅᑭᑕᐅᓚᐅᖅᑐᓂᑦ ᑕᕝᕙᓂ 

ᖃᖓᑕᔫᒃᑯᕕᒃ ᖃᒪᓂᑦᑐᐊᑉ ᐱᓪᓗᒍ.  

 

2009-ᖑᑎᓪᓗᒍ ᖃᒪᓂᑦᑐᐊᕐᒦᑦᑎᓪᓗᒋᑦ ᑲᑎᒪᔨᕋᓛᑦ 

ᓚᐅᕐᒪᑕ ᑖᒃᑯᐊ ᐱᔾᔪᑎᒋᓪᓗᒋᑦ 

ᐱᕙᓪᓕᐊᔪᓕᕆᔭᐅᓂᖓ ᐊᕕᑦᑐᖅᓯᒪᓂᖅ.  

 

ᑲᑎᒪᔩᑦ ᖃᐅᔨᒪᒻᒪᑕ ᑖᒃᑯᐊ ᑲᑎᒪᔾᔪᑎᕕᓃᑦ 

ᓈᓚᓐᓂᒃᑯᑦ ᓴᖅᑭᑎᑕᐅᓚᐅᕐᒪᑦ ᑲᑎᒪᔨᕋᓛᓄᑦ. 

ᐅᖃᓚᐅᕐᒪᑕ ᐋᔩᖃᑎᖃᓚᐅᖅᑎᓪᓗᒋᑦ ᑲᓇᑕᒥ 

ᐃᖏᕐᕋᔪᓕᕆᔩᑦ ᓄᓇᕗᑦ ᒐᕙᒪᖓ ᐊᓯᖏᓪᓗ 

ᐱᓕᕆᕕᐅᔪᑦ ᐊᑐᓕᖁᔨᓚᐅᕐᒪᑕ ᓄᑦᑎᖅᑕᐅᖁᓪᓗᒍ 

ᖃᖓᑕᔫᒃᑯᕕᒃ, ᓄᑖᒥᒃ 1,525-ᒥᑦ ᑕᑭᓂᖃᕐᓗᓂ.  

ᑕᒪᓐᓇ ᐃᓂᖓ ᒪᓕᑦᓯᐊᖅᑐᖅ ᑲᓇᑕᒥ 

ᐃᖏᕐᕋᔪᓕᕆᔨᒃᑯᑦ ᒪᓕᖁᔭᖏᓐᓂ ᓲᕐᓗ 

ᖃᖓᑕᔫᒥᒃ ᓱᐴᔫᕐᒥᒃ ᒥᕝᕕᐅᒍᓐᓇᕐᓗᑎᑦ. ᑕᒪᒃᑯᐊ 

ᐋᖅᑭᑦᑎᐊᕈᓐᓇᖅᑐᑦ ᐊᖏᓪᓕᒋᐊᕐᓗᒋᑦ ᓯᕗᓂᔅᓴᒥ. 

ᐊᑭᖏᑦ ᑕᒫᓃᑦᑐᕆᔭᐅᔪᑦ $20 ᒥᓕᐊᓐ. ᒫᓐᓇᐅᔪᖅ 

ᑮᓇᐅᔭᖃᖅᑎᑕᐅᓂᖓ ᑐᒃᓯᕋᖅᑏᑦ ᑐᒃᓯᕋᖅᑐᑦ 

ᑮᓇᐅᔭᓂᑦ ᒐᕙᒪᒃᑯᓐᓂ ᓄᓇᕗᑦ ᒐᕙᒪᖏᓐᓂ 

ᒐᕙᒪᑐᖃᒃᑯᓂᓪᓗ. ᖃᒪᓂᑦᑐᐊᕐᒥ ᓄᑖᖑᓗᓂ 

ᐃᖏᕐᕋᔭᕋᕐᕕᐅᒍᓐᓇᕋᔭᕐᒪᑦ ᐅᔭᕋᓐᓂᐊᓂᕐᒧᓪᓗ 

ᐊᓯᖏᓐᓄᓪᓗ ᐱᕙᓪᓕᐊᓂᐅᔪᓄᑦ.  

 

ᐅᖃᖅᑎᑦᑎᔩ, ᐊᕐᕌᓂ ᐱᖁᑎᕐᔪᐊᓄᑦ 

ᓇᓚᐅᑦᑖᖅᑕᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐃᓚᖃᓚᐅᕐᒪᑦ $250,000-

ᓂᑦ, ᑮᓇᐅᔭᑎᒍᑦ ᐱᐅᓯᕚᓪᓕᕈᑕᐅᓂᐊᖅᑐᑦ 

ᖃᒪᓂᑦᑐᐊᑉ ᖃᖓᑕᔫᒃᑯᕕᐊᓄᑦ. 

ᐃᑲᔪᖅᑐᔅᓯᐊᕋᓗᐊᖅᑎᓪᓗᖓ ᓇᓪᓕᐊᓐᓂᑐᐃᓐᓇᖅ 

ᐱᖁᑎᕐᔪᐊᓂᑦ ᖃᒪᓂᑦᑐᐊᕐᒨᕋᔭᖅᑐᓂᑦ 

ᓄᑖᒥᓪᓘᓐᓃᑦ ᖃᖓᑕᔫᒃᑯᕕᒻᒥ.  

 

ᐅᖃᖅᑎᑦᑎᔩ, ᐊᐱᖅᓲᑎᒋᓂᐊᕋᒃᑯ ᑕᒪᓐᓇ 

ᒥᓂᔅᑕᖓᓐᓄᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ ᖃᐅᑉᐸᑦ ᑲᑎᒪᓕᕐᒥᑉᐸᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 3(3): 

ᑭᒍᑎᓕᕆᔭᐅᖃᑦᑕᕐᓃᑦ ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᕈᑎᖃᕈᒪᒐᒪ ᐅᖃᐅᓯᖃᕐᓗᖓ ᖁᔭᓐᓇᒦᕐᓗᒋᑦ 

ᑲᓚᑎᐊ ᖃᒪᓂᖅ, ᑖᓐᓇ ᑭᒍᓯᕆᔨᒥᒃ 

ᐃᑲᔪᖅᑎᐅᖃᑦᑕᖅᑐᑦ ᑖᓐᓇ ᐃᒃᐱᐊᕐᔪᒻᒧᑦ ᐊᕐᕌᒍᓄᑦ 

25-ᓄᑦ.  

 

ᐅᖃᖅᑎᑦᑎᔩ, ᐃᒃᐱᐊᕐᔪᒃ ᖁᕕᐊᓇᖅᐳᖅ ᓴᓚᑦ-ᒥᒃ 

ᐃᖅᑲᓇᐃᔭᖃᖅᑎᖃᓚᐅᕐᒪᑦ ᐃᓕᓐᓂᐊᕐᕕᒻᒥ ᐊᒻᒪᓗ 

ᐃᑲᔫᑎᖃᑦᑕᓚᐅᕐᓂᖓ ᖁᖓᖃᑦᑕᓚᐅᕐᓂᖓᓗ 

ᐃᒃᐱᐊᕐᔪᒻᒥᐅᓂᑦ.  

 

ᐅᖃᖅᑎᑦᑎᔩ, ᖁᕕᐊᓱᖅᑲᐅᔪᖓ ᒥᓂᔅᑕ 

ᐅᖃᖅᑎᓪᓗᒍ ᐱᓕᕆᐊᖃᖅᑐᑎᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᑕᓪᓕᒥᕐᒥ ᐱᑦᑎᐊᖅᑐᕕᓂᐅᓂᖓᓂ 

ᑕᒪᒃᑯᐊᓗ ᐃᓕᓐᓂᐊᖅᑐᑦ ᑭᒍᓯᕆᓂᕐᓂᒃ ᑕᐃᑲᓂ 

ᓯᓚᑦᑐᖅᓴᕐᕕᔾᔪᐊᒥ.  

 

ᐅᖃᖅᑎᑦᑎᔩ, ᑕᒪᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᐃᓄᐃᑦ 

ᑭᒍᓯᕆᔨᖏᓐᓄᑦ ᑭᒍᑎᖏᑦ 

ᐱᐅᓐᖏᓐᓂᕋᖅᑕᐅᓚᐅᕐᒪᑕ ᐊᒻᒪᓗ 

ᑭᒍᑕᐃᔭᖅᑕᐅᓂᖅᐹᖑᖃᑦᑕᖅᑐᑎᑦ ᑲᓇᑕᒥᐅᓂᑦ.  

 

ᐅᖃᖅᑎᑦᑎᔩ, ᑕᐃᒫᒃ ᑭᒍᓯᕆᔩᑦ 

ᓴᓗᒻᒪᖅᓴᐃᔨᑕᖃᖅᐸᑦ ᐊᑐᓂ ᓄᓇᓕᓐᓂ ᑕᒪᓐᓇ 

ᐱᐅᓯᕚᓪᓕᕈᑕᐅᑦᑎᐊᕋᔭᕐᖓᑦ ᓄᓇᕗᓕᒫᒥ, ᑕᐃᒫᒃ 

ᑭᒍᓯᕆᔨᕐᒧᑦ ᖃᐅᔨᓴᕈᑕᐃᑦ ᐅᖃᖅᓯᒪᓚᐅᕐᒪᑕ. 

ᓄᓇᓕᓐᓃᑦᑐᖃᖅᐸᑦ ᑭᒍᓯᕆᔨᓂᑦ 

ᖃᐅᔨᓴᕋᐃᓐᓂᖅᓴᐅᖃᑦᑕᕋᔭᕐᒪᑕ ᐊᒻᒪᓗ 

ᐃᓗᐊᖅᓴᖅᑕᐅᑦᑕᐅᑎᒋᓗᑎᑦ.  

 

ᑕᒪᑐᒪ ᖄᖓᒎᑦ, ᐅᖃᖅᑎᑦᑎᔩ, ᑕᐃᒪ 

ᑭᒍᑎᓕᕆᑦᑎᐊᕋᓱᐊᕐᓂᖅ ᑕᒪᓐᓇ ᓯᕗᓂᔅᓴᒧᑦ 

ᐊᑭᑭᓐᓂᖅᓴᐅᒍᑕᐅᒐᔭᕐᒪᑦ ᒐᕙᒪᒃᑯᓐᓄᑦ. 

ᒥᓕᐊᓐᕌᓗᐃᑦ ᐊᒥᓱᑲᓪᓛᓗᐃᑦ ᐊᑐᖅᑕᐅᖃᑦᑕᕐᒪᑕ 

ᐃᖏᕐᕋᓂᕐᒧᑦ ᑭᒍᓯᕆᔭᐅᔭᖅᑐᖅᑐᓄᑦ. ᑕᒪᓐᓇ 

ᐃᓚᖏᓪᓗ ᐊᒃᓱᐋᓗᒃ ᐋᓐᓂᐊᓕᖃᑦᑕᖅᓱᑎᑦ 

ᑭᒍᓯᕆᔨᖃᖅᑎᓐᓇᒍ.  

 

ᐅᖃᖅᑎᑦᑎᔩ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖁᓪᓗᒋᑦ ᑭᒍᓯᕆᔨᓂᑦ  

ᐊᑐᓂ ᓄᓇᕗᑦ ᓄᓇᓕᖏᓐᓂ. ᓴᖅᑭᔮᖅᑎᑦᑎᓗᑎᑦ 

ᓴᓗᒪᑦᑎᐊᓂᕐᒥ ᑭᒃᑯᓕᒫᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᒧᑦ 

ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 3(3): 

ᐃᓅᔪᓐᓃᕐᓂᖓ ᒫᒃ ᑲᓪᓗᐊᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ 

ᒪᓕᒐᓕᐅᖅᑎᐅᓪᓗᖓ ᐊᕐᕕᐊᓂ. ᑕᐃᒪ 

ᐃᓕᓴᖅᓯᒍᒪᓪᓗᖓ ᓂᕈᐊᖅᑕᐅᕕᒋᓯᒪᔭᓐᓂ 

ᐃᓐᓇᖁᑎᑦᑎᓐᓂ. ᐃᓐᓇᖁᑎᕗᑦ ᐃᓅᒍᓐᓃᓚᐅᕐᒪᑦ 

ᒫᒃ ᑲᓗᐊ. ᓇᓪᓕᒋᕙᕗᑦ ᒫᒃ, ᐃᓚᓕᒫᖏᑦ, 

ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᓄᓇᕗᒻᒥᐅᑦ.  

 

ᒫᒃ ᐃᖅᑲᐅᒪᔭᐅᑦᑎᐊᓚᖓᔪᖅ 

ᐅᖃᐅᓯᓕᕆᔨᐅᓚᐅᕐᓂᖓᓄ 

ᐃᓕᓴᐃᑦᑎᐊᕈᓐᓇᕐᓂᖓᓄᓪᓗ 

ᐅᓂᒃᑳᕈᓐᓇᑦᓯᐊᕐᓂᖓᓗ. ᑕᒪᒃᑯᐊ ᐅᓂᒃᑳᑦ 

ᑲᔪᓯᓯᒪᓂᐊᖅᑕᕗᑦ ᐆᒻᒪᑎᑦᑎᓐᓂ ᐊᒻᒪᓗ 

ᐃᓱᒪᑦᑎᓐᓂ. ᒫᒃ ᑖᓐᓇ ᐃᓕᓴᕆᔭᐅᓚᐅᕐᒥᔪᖅ 

ᑲᓇᑕᒥ, ᐊᒥᓱᓄᓪᓗ ᐃᓕᓴᕆᔭᐅᓯᒪᓪᓗᓂ.  

 

ᑖᓐᓇ ᓄᓇᕗᒻᒥ ᓯᕗᓕᖅᑎᐅᓚᐅᖅᑐᖅ 

ᐃᒃᐱᒍᓱᑦᑎᐊᖏᓐᓇᖅᓱᓂ ᐃᓅᖃᑎᒥᓂᒃ.  

ᑖᒃᑯᐊ ᐊᕐᕕᐊᑦ ᐊᒻᒪᓗ ᓄᓇᕗᑦ ᒐᕙᒪᖏᑦ 

ᔭᒐᐃᒻᒪᑕ ᒫᒃ ᐊᔪᖏᓐᓂᖓᓂ ᐃᒪᓐᓇ 

ᐃᓕᓐᓂᐊᓂᕐᒧᑦ ᐱᓕᕆᑦᑎᐊᓚᐅᖅᑐᖅ. ᑕᒪᒃᑯᐊ 

ᐃᓄᐃᓪᓗ ᖃᐅᔨᒪᔭᑐᖃᖏᑦ ᐃᓚᐅᑎᒐᓱᐊᖅᓱᒋᑦ 

ᑕᒪᒃᑯᓄᖓ ᐃᓕᓐᓂᐊᕈᑕᐅᔪᓄᑦ.  

 

ᖃᑕᓐᖑᑎᖏᑦ ᑐᒃᓯᐅᑎᕙᕗᑦ, ᐃᓚᖏᓪᓗ ᑕᐃᒫᒃ 

ᕿᒃᓵᑎᓪᓗᒋᑦ, ᑕᐃᒪᑐ ᓴᐃᒪᓂᕐᒥᑦ ᓇᓂᓯᓂᐊᖅᐳᓯ 

ᐃᑲᔪᖅᓯᒪᓂᐊᓄᑦ ᒫᒃ ᓄᓇᕗᑦᑎᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ ᓗᐃ ᑕᐹᕐᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 3(3): 

ᐅᐱᒋᔭᐅᓂᖏᒃ ᐃᕐᖑᑕᖏᒃ 

ᐱᔭᕇᖅᓯᓂᖏᓐᓄᑦ Head-Start (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᒋᔭᕋᓕ ᐅᖃᖅᑎᑦᑎᔩ, 

ᐅᓐᓂᖅᓯᐅᕈᒪᓪᓗᖓᐃᓛᒃ ᑕᕝᕗᖓ.  

 

ᑕᐃᒪ ᒫᓐᓇ ᐃᓕᓐᓂᐊᕌᓂᑉᐸᓪᓕᐊᓕᕐᒥᒻᒪᑕ ᑕᒫᓂ 

ᓄᓇᕗᒻᒥ. ᐊᒻᒪᑦᑕᐅᖅ ᐅᑯᐊ ᒪᕐᕉᒃ ᑕᐃᔪᒪᓚᐅᕐᒥᒐᒃᑭᒃ 

ᐱᓇᓱᐊᕈᓯᒋᓚᐅᖅᑕᑎᓐᓂ ᐊᓂᒍᐃᓵᓚᐅᕐᒥᒻᒪᑕ 

ᑖᒃᑯᓂᖓ ᐃᓕᓐᓂᐊᕆᐅᕐᕕᓴᕐᕕᒻᒥ Pre-school-ᒥᑦ 

ᑕᐃᔭᐅᕙᒃᑐᑦ ᐃᓕᓐᓂᐊᕆᐊᕐᕕᐅᓴᕐᕕᒻᒥ, Head 

Start-ᒥᓂᒃᑯ ᑕᐃᔭᐅᖃᑦᑕᖂᖅᑐᑦ. ᐃᕐᖑᑕᑯᓘᒃᑲ 

ᒪᕐᕉᒃ, ᓇᔭᒌᒃ ᐊᓂᒍᐃᔪᐊᓘᓐᓂᓚᐅᕐᒥᒻᒪᑕ 

ᐱᓇᓱᐊᕈᓯᒋᓚᐅᖅᑕᑎᓐᓂᑦ ᑕᐃᔪᒪᓪᓗᒍ ᑖᒃᑯᐊ 

ᑕᐅᑐᖃᑦᑕᕐᒪᑕᒎᖅ ᐃᐅᕆᔭ ᐳᕋᐃᔅ ᐊᒻᒪ ᑯᓘᐃ 

ᑕᐹᕐᔪᒃ. ᑖᒃᑯᐊ ᐃᕐᖑᑖᒃᑲ ᐱᖃᑖ ᐃᕙᓗᐊᕐᔪᒻᒥᑦ 

ᐊᑦᑎᐊᕆᓯᒪᕕᔾᔪᐊᕋᒃᑯ, ᑕᐃᓐᓇ ᐅᐱᒋᔪᒪᓪᓗᒍ.  

 

ᐊᒻᒪᓗ ᓯᕗᓂᕆᓂᐊᖅᑕᑎᓐᓂᑦ ᓇᓗᓇᖏᑦᑐᖅ 

ᐃᓕᓐᓂᐊᐸᓪᓕᐊᓂᖏᑦ ᒪᓕᓪᓗᒋᑦ ᖃᑯᒍ 

ᒪᓕᒐᓕᐅᖅᑎᓐᖑᓛᖅᑐᔅᓴᐅᓂᖓᓂᒃ ᑕᕝᕙ 

ᓂᕆᐅᒋᒻᒥᒐᒃᑯ ᐅᐱᒋᔪᒪᔭᒃᑲ, ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑕᐃᒪᑦᑕᐅᖅ ᓯᕗᒧᐊᑦᑎᐊᖁᕙᕗᑦ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐅᒡᔪᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 3(3): 

ᓄᓇᕗᒥ ᓴᓗᐊᖅᓴᐃᕕᑦᑕᖃᕆᐊᖃᕐᓂᖓ 

(ᐅᒡᔪᖅ) 

ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᓯᕗᓪᓕᕐᒥ 

ᐊᓈᓇᒐᓗ ᖃᑕᓐᖑᑎᒃᑲᓪᓗ, ᐅᐃᒐᓗ ᑕᓗᕐᔪᐊᒦᑦᑐᑦ 

ᐅᑉᓗᑰᖅᐸᒃᑲ ᐅᑉᓗᖃᑉᑎᐊᖁᕙᒃᓯ. 

ᓇᑦᑎᓕᒻᒥᐅᑕᓇᓗᐃᓪᓗ ᐅᑉᓗᑰᖅᓯᐊᖅᓱᒋᑦ. 

 

ᐅᖃᖅᑎᑦᑎᔩ, ᐅᑉᓗᒥ ᓇᖏᖅᑐᖓ 

ᐊᔭᐅᕆᑦᑎᐊᕈᒪᓪᓗᖓ ᑖᒃᑯᓂᖓ ᒐᕙᒪᒃᑯᓐᓂᑦ. 

ᑖᑉᓱᒥᖓ ᑕᐅᑐᓐᓇᖅᓯᓕᖁᓪᓗᒋᑦ ᑕᒪᑉᑕᒥᑦ 

ᐊᖏᕈᑕᐅᔪᖅ, ᐃᓄᐃᑦ ᐃᓕᖅᑯᕼᐃᐊ ᐊᑐᕐᓗᒍ 

ᐃᓚᒋᓗᒍ, ᐃ?ᒧᖅᑕᐅᕕᒻᒥ ᐊᔪᓕᖅᓯᒪᔪᓄᑦ 

ᓄᓇᕗᒻᒥᐅᓄᑦ ᑐᕌᖓᓂᐊᖅᑐᒥᑦ 

ᐋᖓᔮᕐᓇᖅᑐᒧᓪᓘᓐᓃᑦ ᐃᒥᕐᓗᒻᒧᓪᓘᓐᓃᑦ. 

 

ᐅᖃᖅᑎᑦᑎᔩ, ᑖᒻᓇ ᐃᑲᔪᖅᑕᐅᕕᒻᒪᕆᒃ 

ᐅᖃᒪᔾᔪᑎᒋᕚᓪᓚᒻᒥᖏᑕᕋᓗᐊᕋ ᑭᕼᐃᐊᓂᓪᓕ 

ᐅᖃᒪᓂᐊᖅᑐᖓ ᕼᐅᒻᒪᑦ ᑕᐃᒪᐃᑦᑐᖃᕆᐊᓕᒃ 

ᓄᓇᕘᑦ ᐃᓗᐊᓂ ᐱᒻᒪᕆᐅᔮᒥᑦ ᐃᓕᓴᕆᑦᑎᐊᑕᒃᑯᑦ 

ᑕᒪᑉᑕ ᓄᓇᕗᒻᒥᐅᑕᐅᔪᒍᑦ. 

 

ᐅᖃᖅᑎᑦᑎᔩ, ᐃᒻᒥᓃᖃᑦᑕᖅᑐᑦ 

ᐅᖃᒪᑕᐅᖏᒻᒪᖅᑐᓐ ᑕᕝᕙᓂ ᑲᑎᒪᕕᐊᓗᒻᒥᑦ, 

ᐊᒥᓱᐊᖅᑎᒑᒻᒪᕆᑦᖢᓂ ᐊᖅᑯᓇᐅᔮᖃᑦᑕᖅᑐᓂ. 

ᑕᕝᕙᓂ ᐱᒋᐊᓕᕼᐊᖅᑎᓪᓗᒍ ᖁᓕᓪᓗ ᕼᐃᑕᒪᓪᓗ 

ᐃᒻᒥᓃᖅᑐᒋᔭᐅᔪᑦ ᓄᓇᕘᑦ ᐃᓗᐊᓂ. ᖃᐅᔨᒪᔪᖓ 

ᐊᑕᐅᓰᓐᓇᖓᓗ ᑕᑯᔪᖓ ᐊᒥᕼᐅᑦ ᐃᓄᐃᑦ 

ᐃᒻᒥᓃᖃᑦᑕᖅᑐᑦ ᐊᔪᓕᖅᕼᐃᒪᖃᑦᑕᕐᒪᑕ 

ᐃᓅᕼᐃᖓᑕ ᐃᓚᖓᓂ ᑖᑉᑯᓄᖓ ᐃᒥᕐᓗᓐᓄᓪᓗ 

ᐋᖓᔮᕐᓇᖅᑐᓄᓪᓗ. ᖃᑦᓯᑉᑭᐊᖅ 

ᑕᐃᒪᓐᓇᐃᖏᒃᑲᔭᖅᐸᑦ ᐊᔪᓕᖅᕼᐃᒪᖏᒃᑯᑎ 

ᑕᐃᒪᐃᑦᑐᒧᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᒪᒃᑯᐊ ᐊᒡᒍᖅᓯᒪᓂᖏᑦ 

ᐱᖃᑎᒌᓐᓂᖏᑦ ᓲᕐᓗ ᕿᒫᒍᑕᐅᓕᖅᐸᒻᒪᑕ 

ᐊᒥᓱᐊᖅᑎᓗᐊᖅᓱᑎᑦ ᐋᖓᔮᕐᓇᑐᕐᓗ ᐃᒥᐊᓗᓪᓗ 

ᐊᑐᖅᑕᐅᖃᑦᑕᕐᒪᑦ ᐋᓐᓂᐊᒍᓐᓃᕋᓱᐊᖅᑐᓄᑦ. ᑕᐃᒪ 

ᑕᒪᒃᑯᐊ ᐱᖃᑎᒌᑦᑐᑑᖏᑦᑐᑦ ᕿᑐᓐᖓᖏᑦᑕᐅᖅ 

ᐊᒃᓱᕈᓕᖃᑦᑕᕐᒪᑕ . ᑕᐃᒪᐃᒻᒪᑦ 

ᐃᓕᒃᑲᓐᓂᕆᐊᖃᖅᑐᒍᑦ ᑕᒪᒃᑯᐊ 

ᐃᑉᐱᓐᓂᐊᓂᖏᓐᓂᑦ. 

 

ᐅᖃᖅᑎ, ᑕᐃᒪ ᐃᓚᒋᒻᒪᒍ ᑖᒃᑯᐊ 

ᐃᒥᐊᓗᓗᐊᖃᑦᑕᕐᓂᖅ ᓂᓐᖓᐅᑎᒍᑕᐅᓕᖃᑦᑕᕐᒪᑦ 

ᐊᒻᒪᓗ ᐃᒻᒥᓂᒃ ᐊᐅᓚᒍᓐᓇᐃᓕᓪᓗᑎᑦ ᑕᒪᒃᑯᐊ 

ᐱᓂᕐᓗᑦᑕᐅᖃᑦᑕᖅᑐᑦ ᐊᐃᑉᐸᕐᒥᓄᑦ 

ᖃᑕᓐᖑᑎᒥᓄᓪᓘᓐᓃᑦ ᐃᓚᖓᒍᑦ 

ᐃᒻᒥᓃᓯᖃᑦᑕᕐᒪᑕ. ᑕᒪᒃᑯᐊ ᐊᑐᑲᒻᒪᓐᓂᖅ 

ᐃᒥᐊᓗᓄᓐᓂᑦ ᐊᓯᖏᓐᓂᓪᓗ 

ᐱᑦᓯᐊᕈᑕᐅᒍᓐᓃᖃᑦᑕᕐᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᐱᕆᕗᖓ 

ᐱᔭᕇᕈᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᑖᓐᓇ 

ᐊᖏᖅᑕᐅᒍᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᕆᔭᒥᓂᒃ. 

ᐋᒃᑳᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ. 

 

ᐅᒡᔪᖅ: ᖁᐊᓇᕐᓗᐊᖅᑯᑎᑦ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᖃᐅᔨᒪᑦᑎᐊᖅᑐᒍᑦ ᐃᓄᐃᑦ ᐊᒥᓱᒻᒪᕇᑦ 

ᐃᓅᓱᑦᑑᔪᑦ ᓄᓇᕗᑦ ᐃᓗᐊᓂ ᐊᒥᓱᒻᒪᕇᓪᓗ 

ᐊᖓᔪᖅᑳᖑᓕᖅᖢᑎᒃ ᐱᒻᒪᕆᐅᔪᓂᑦ ᐱᔭᒃᓴᖃᖅᑐᑦ 

ᐊᖓᔪᖅᑳᖑᓂᕐᒧᑦ. ᐃᓂᑦᓯᐊᕋᑎᒃ ᑖᑉᑯᓂᖓ 

ᐊᑯᓇᓐᓇᕐᓂᖅᓵᓗᓂ ᐊᑐᓕᑲᐅᑎᒋᖃᑦᑕᖅᑐᑦ. 

ᑕᐃᓂᐊᓐᓂᖏᓐᓄᑦ ᐊᒥᓱᑦᑕᐅᖅ ᓇᓗᓕᖃᑦᑕᑦᑐᑦ 

ᐃᓅᓱᑉᐸᓛᕋᒥᒃ ᐊᖏᕙᓪᓛᖅᑐᒥ ᐱᔭᔅᓴᖃᓕᖅᖢᑎᒃ.  

 

ᐅᖃᖅᑎᑦᑎᔩ, ᐃᓕᑕᖅᓯᑎᐊᖅᑐᖓ ᑖᒻᓇ 

ᐃᒻᒥᓃᖃᑦᑕᕐᓂᖅ ᐊᖏᔪᒻᒪᕆᒃ ᓄᓇᕗᑦ ᐃᓗᐊᓂ. 

ᑖᒃᑯᐊ ᒐᕙᒪᓪᓗ ᐃᓄᐃᓪᓗ ᑎᒥᖁᑏᑦ 

ᐃᑲᔪᖅᑎᒌᑦᑎᐊᕈᒪᔫᒐᓗᐃᑦ ᑭᓯᐊᓂ ᒥᑭᔪᓐᓈᖅᖢᒻᒥᒃ 

ᑕᑯᔪᒍᑦ ᐅᑉᓗᒥ ᐃᑲᔪᕈᑕᐅᓇᓱᐊᖅᑐᓂᑦ. ᑖᒻᓇ 

ᐊᒃᑯᓇᕐᓇᖅᑐᐋᓘᑎᓪᓗᒍ. ᑖᓐᓇ ᐃᑲᔪᖅᑕᐅᕕᒃ 

ᓄᓇᕗᑦ ᐃᓗᐊᓂ ᑕᑯᔪᒪᓐᓇᖅᑐᖅ ᑖᑉᑯᓂᖓ 

ᐃᒻᒥᓃᕈᑕᐅᖃᑦᑕᖅᑐᓂᓪᓘᓐᓃᑦ 

ᐊᒃᓱᕉᑕᐅᖃᑦᑕᖅᑐᓂᓪᓘᓃᑦ 

ᐃᖢᐊᖅᓯᔾᔪᑕᐅᕚᓪᓕᒻᒪᕆᑦᑐᖅ ᖃᐅᔨᒪᑦᓯᐊᖅᑐᒍᑦ.  

 (ᑐᓵᔨᑎᒍᑦ) ᑕᐃᒪ ᓯᕗᒧᐊᓐᓂᐊᖅᑎᓪᓗᒍ 

ᖃᓂᒋᐊᖃᕐᒪᑦ ᐊᖏᕐᕋᑎᓐᓄᑦ. (ᑐᓵᔨᑎᒎᓐᓃᖅᑐᖅ) 

ᑕᐃᒪᓐᓇᒻᒪᕆᒃ ᐃᑲᔪᖃᑦᑕᕐᓂᐊᕋᑉᑎᒍ 

ᓄᓇᕗᒻᒥᐅᑕᐃᑎᑦ. ᑕᒫᓂ ᓄᓇᕗᑦ ᐃᓗᐊᓃᑦᓵᓕᒃ. 

ᖃᓂᓪᓗᑎᒍ ᐃᑲᔪᑦᑎᐊᕐᓂᐊᑉᓯᒍ ᓄᓇᖃᑎᑉᐳᑦ 

ᓄᓇᕗᒻᒥᐅᑕᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 3(3): 

ᐃᑲᔪᖅᓱᕐᓂᖅ 

ᓴᓐᖏᓂᖅᑖᖅᑎᑕᐅᕙᓪᓕᐊᓂᕐᒧᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, 

ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ 

ᐃᑲᔪᖅᓱᕈᒪᓪᓗᖓ 

ᓴᓐᖏᓂᖅᑖᖅᑎᑕᐅᕙᓪᓕᐊᓂᕐᒧᑦ.  

 

ᐅᖃᖅᑏ ᒪᓕᒐᓕᐅᖅᑎᐅᖃᑕᐅᓪᓗᖓ ᓄᓇᑦᓯᐊᕐᒧᑦ 

ᑖᒃᑯᐊ ᐃᓱᒪᒋᔭᐅᓚᐅᖅᑎᓐᓇᒍ 

ᓴᓐᖏᓂᖅᐹᐅᖅᐸᓪᓕᐊᓂᖅ 

ᐃᓱᒪᓇᓚᐅᓐᖏᒪᓪᓘᓐᓃᑦ ᑕᐃᔅᓱᒪᓂᐅᑎᓪᓗᒍᓗ 

ᓯᕗᒧᐊᑦᑎᐊᖅᓯᒪᒻᒪᑕ ᔫᑳᓐ ᐊᒻᒪᓗ ᓄᓇᑦᓯᐊᕐᒥ 

ᐊᒻᒪᓗ ᑕᐃᒃᑯᐊ ᖁᔭᒋᕙᒃᑲ ᑖᒃᑯᐊ 

ᐊᒃᓱᕈᖅᓯᒪᓂᖏᑦ.  

 

ᐅᖃᖅᑎᑦᑎᔩ, ᐅᑉᐱᕈᓱᒃᑲᒪ ᒪᓕᒐᓕᐅᖅᑎᓕᒫᑦ 

ᐊᖏᕐᒪᑕ ᐅᕙᒍᑦ ᓇᒻᒥᓂᖅ 

ᑕᑎᖃᕆᐊᓗᐊᖃᕈᓐᓃᕋᑦᑕ ᒐᕙᒪᒃᑯᑦ ᑮᓇᐅᔭᖏᓐᓂ 

ᐊᒻᒪᓗ ᑕᒪᓐᓇ ᐊᕕᑦᑐᖅᓯᒪᓂᕗᑦ 

ᓇᓗᓇᐃᖅᓯᒋᐊᖃᕐᒪᑕ ᓄᑖᓂᑦ ᑮᓇᐅᔭᖅᑖᕐᕕᔅᓴᓂᑦ 

ᐃᑲᔫᑎᒋᖃᑦᑕᑎᓐᓄᑦ ᐱᔨᑦᓯᕋᐅᑎᑦᑎᓄᓪᓗ. ᑖᒃᑯᐊ 

ᐊᑕᖃᑎᒌᒻᒪᑎᒃ ᓲᕐᓗ ᐱᐅᓯᕚᓪᓕᕈᑕᐅᒐᔭᖅᑐᑦ 

ᐃᓅᓯᑦᑎᓐᓄᑦ. ᑕᒪᒃᑯᐊ ᐃᓄᖁᑎᕗᑦ ᓇᒻᒥᓂᖅ 

ᐊᔪᕈᓐᓃᖁᓪᓗᒋᑦ ᐃᓕᓐᓂᐊᖅᓯᒪᖁᓪᓗᒋᑦ 

ᑲᒪᒍᓐᓇᖅᓯᓂᐊᕐᒪᑕ ᐃᓅᓯᕐᒥᓂᒃ 

ᓴᓐᖏᓂᖅᑖᖅᑎᑕᐅᕙᓪᓕᐊᓂᕐᒥᓂᓪᓗ.  

 

ᐅᖃᖅᑎᑦᑎᔩ, ᑎᓕᐅᖅᐸᕋ ᓯᕗᓕᖅᑎ 

ᐱᑕᖃᖅᑎᑎᒃᑲᓐᓂᖁᓪᓗᒍ ᑐᑭᓯᒋᐊᕈᑎᔅᓴᑲᓐᓂᕐᓂᒃ 

ᖃᓄᐃᓕᖓᕙᓪᓕᐊᓕᕐᒪᖔᑕ ᑖᒃᑯᐊ ᒐᕙᒪᒃᑯᑦ 

ᓴᓐᖏᓂᖅᑖᖅᐸᓪᓕᐊᓂᖏᓐᓄᑦ 

ᑎᑎᕋᖅᐸᓪᓕᐊᓂᖏᓐᓄᑦ ᐱᒋᐊᖅᑎᑕᐅᓯᒪᔪᑦ. 

ᑎᓕᐅᕆᕙᕋᓗ ᑕᒪᒃᑯᐊ ᑐᑭᓯᒋᐊᕈᑎᔅᓴᐃᑦ 

ᓇᓗᓇᐃᖅᓯᒪᑦᑎᐊᖁᓪᓗᒋᑦ ᐊᒻᒪᓗ ᓈᒪᖁᓪᓗᒋᑦ 

ᑐᔅᓯᐅᑎᑦᑎᐊᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. ᒥᔅ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 3(3): ᓰᓚ 

ᐅᐊᑦ-ᑯᓘᑦᑕᐃ ᑎᑎᖅᑲᓄᑦ ᖃᖓᑦᑕᐅᑎᒦᑦᑐᖅ 

(ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᓂᓴᒃᑰᖅᐸᒃᑲ ᐃᖃᓗᒻᒥᐅᑦ 

ᓂᕈᐊᖅᑕᐅᕕᒋᓯᒪᔭᒃᑲ. ᐅᖃᖅᑎᑦᑎᔩ, ᒫᓐᓇ 

ᓂᓪᓕᕈᒪᔪᖓ ᐅᐱᒋᒻᒪᕆᑦᑕᑎᓐᓂᒃ ᖃᐅᔨᒪᔭᐅᔪᒻᒪᕆᒃ 

ᓄᓇᕗᓕᒫᒥ, ᓄᓇᕕᒻᒥ, ᑲᓇᑕᓕᒫᒥ ᐊᒻᒪ 

ᓯᓚᕐᔪᐊᕐᒥᐅᓕᒫᓂᒃ. ᑖᓐᓇ ᓰᓚ ᐅᐊᑦ-ᑯᓘᑦᑕᐃ, ᒫᓐᓇ 

ᐃᖃᓗᒻᒥᐅᖅ, ᓄᓇᕗᒻᒥᐅᖑᓕᖅᑐᖅ 

ᓄᓇᕕᒻᒥᐅᒥᓂᐅᒐᓗᐊᖅ, ᐱᓕᕆᖃᑦᑕᖅᓯᒪᔪᒻᒪᕆᒃ 

ᐊᔾᔨᒌᓐᖏᑦᑐᓂᒃ ᐊᒃᓱᕉᑎᒋᓪᓗᓂᒋᑦ. 

 

ᑕᐃᒪ ᓄᓇᐅᑉ ᐊᓯᔾᔨᖅᐸᓪᓕᐊᓂᖓ ᐱᓪᓗᒍ 

ᐅᕝᕙᓘᓐᓃᑦ ᓱᕈᔪᓐᓇᖅᑐᖅ ᓄᓇᕐᔪᐊᖅ ᐱᓪᓗᒍ, 

ᐱᓗᐊᖅᑐᒥ ᐅᑭᐅᖅᑕᖅᑐᒧ ᐊᒻᒪᑦᑕᐅᖅ 

ᑐᓐᓂᕆᔭᐅᖃᑦᑕᖅᓯᒪᔪᖅ Awards-ᓂᑦ 

ᐅᓄᖅᑐᒻᒪᕆᐊᓗᓐᓂᒃ ᐃᓚᐅᓪᓗᒍ ᑖᓐᓇ Nobel 

Peace Prize-ᒧᑦ ᓂᕈᐊᒐᒃᓴᓕᐊᖑᓚᐅᖅᓯᒪᒻᒥᔪᖅ 

ᐅᐱᓐᓇᕐᒪᕆᑦᑐᖅ ᓄᓇᖅᑲᑎᕗᑦ. ᑕᐃᒪᓕ ᒫᓐᓇ 

ᑕᐅᓇᓂ ᐊᒥᐊᓕᑲᓂ ᐃᓕᓴᐃᑲᐃᓐᓇᖅᓯᒪᔪᖅ ᐳᐊᑕᓐ 

College-ᒥ ᐃᓕᓴᐃᔨᐅᑲᐃᓐᓇᖅᖢᓂ visiting 

scholar-ᓇᕋᖅᑕᐅᔪᖅ ᑕᑲᓇᓂ ᐳᕋᓐᓱᐃᒃ, ᒪᐃᓐᒥ. 

 

ᑕᐃᒪ ᒫᓐᓇᖃᑖᖑᓚᐅᖅᑐᖅ ᑐᓴᖅᑎᑕᐅᓚᐅᕋᑦᑕ 

ᑖᓐᓇᒎᖅ ᐊᔾᔨᓐᖑᐊᖓ ᑕᒪᒃᑯᓇᓂ ᑎᑎᖅᑲᓄᑦ 

ᖃᖓᑦᑕᐅᑎᒧᑦ ᑕᐃᒃᑯᐊ ᐃᓕᔭᐅᓯᒪᓂᐊᓕᕐᒪᑦ ᑕᕝᕙᓂ 

ᑲᓇᑕᓕᒫᒥ ᖃᐅᔨᒪᔭᐅᓂᖓ ᐱᓪᓗᒍ ᐊᒻᒪᓗ 

ᑲᓇᑕᓕᒫᒥ ᐃᓕᓴᕆᔭᐅᒪᓂᖅᐹᖑᖃᑕᐅᔪᖅ ᑖᓐᓇ 

ᓇᓗᓇᐃᕆᓪᓗᓂ ᑎᑎᖅᑲᓄᑦ ᖃᖓᑦᑕᐅᒦᓐᓂᐊᖅᑐᖅ. 

ᑖᒃᑯᐊ ᐱᓪᓗᒍ ᐊᒻᒪᓗ ᐊᒥᓱᒻᒪᕇᑦ 

ᐱᓕᕆᖃᑦᑕᖅᓯᒪᓂᖏᑦ ᐃᓄᐃᑦ ᐱᓪᓗᒋᑦ 

ᐅᑭᐅᖅᑕᖅᑐᕐᒥᐅᑦ ᐱᓪᓗᒋᑦ ᐅᐱᒋᔪᒪᒻᒪᕆᑉᐸᕋ ᓰᓚ 

ᐅᐊᑦ ᑯᓘᑦᑎᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᑲᔪᓯᓚᐅᕐᒥᑕ ᑲᑎᒪᔾᔪᑎᑦᑎᓐᓂᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᑰᓕ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 090 - 

3(3): ᓄᓇᓕᓐᓂ ᐃᒡᓗᕆᔨᒃᑯᑦ ᑮᓇᐅᔭᖏᑦ 

ᖃᓄᐃᑦᑑᓂᖓ (ᑰᓕ) 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓇ ᐅᑎᖅᑐᔅᓴᖅ ᐅᖃᓕᒫᓐᖏᑲᐃᓐᓇᕐᓗᒍ 

ᐊᐱᖅᑯᑕᐅᓚᐅᖅᑐᖅ ᖃᓂᒃᑯᑦ (ᑐᓵᔨᑎᖑᑦ) ᒥᔅᑕ 

ᓯᐊᒧᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑭᐅᔾᔪᑎᒋᔭᕋ 

ᑕᑭᔪᒐᓚᐅᓪᓗᓂ ᐊᒻᒪ ᑐᑭᓯᔭᐅᑦᑎᐊᓂᖅᓴᐅᓂᐊᕐᒪᑦ 

ᐊᐱᕆᔪᒪᒐᓗᐊᖅᑐᖓ ᑕᕝᕗᖓ ᑎᑎᖅᑲᐅᑎᓄᑦ 

ᓴᖅᑭᑕᐅᓯᒪᔪᑎᑐᑦ ᓇᓗᓇᐃᖅᑕᐅᓯᒪᖁᓪᓗᒍ ᓲᕐᓗ 

ᐅᖃᓕᒫᖅᑕᒥᓂᐅᓪᓗᓂ. ᑖᒃᑯᐊ ᐱᔨᑲᑖᑦ 

ᑐᓂᐅᖅᑲᐃᔪᓐᓇᕐᓂᐊᖅᑐᑦ ᒫᓐᓇᑲᐅᑎᒋ 

ᑭᐅᔾᔪᑎᕕᓂᕋᓂᒃ.  
 

ᐊᐱᖅᑯᑦ: 
 

2008-ᒥ ᑭᐅᔾᔪᑕᐅᓚᐅᖅᓯᒪᔪᖅ ᐅᓂᒃᑳᖅ 

ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᖕᒧᑦ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᕐᒪᑕ 

ᐸᕐᓇᐃᓯᒪᓕᕐᓂᖏᓐᓂᒃ ᐱᒋᐊᖅᑎᑦᑎᓛᕈᒪᓪᓗᑎᒃ 

ᐱᖓᓲᔪᖅᑐᓂᒃ ᐅᕝᕙᓘᓐᓃᑦ ᓯᑕᒪᐅᔪᓐᖏᒐᖅᑐᓂᒃ 

ᓄᓇᓕᓐᓂ ᐃᓪᓗᓕᕆᔨᒋᔭᐅᔪᓂᒃ ᖃᐅᔨᓴᕈᓯᕐᓂᒃ 

ᐱᐊᓂᒃᑕᐅᓪᓗᐊᓚᐅᖅᓯᒪᔪᑦ 2008 ᐅᑭᐊᒃᓵᖓᒍᑦ.  
 

ᒥᓂᔅᑕᖃᐃ ᓇᓗᓇᐃᕈᓐᓇᖅᐸ ᑖᒃᑯᐊ ᖃᐅᔨᓴᕈᓰᑦ 

ᐱᐊᓂᒃᑕᐅᓚᐅᖅᓯᒪᒻᒪᖔᑕ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐳᖃᐃ ᖃᓄᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᖔᑕ 

ᓄᓇᓕᓐᓂ ᐃᓪᓗᓕᕆᔨᐅᔪᓂᒃ ᑮᓇᐅᔭᑎᒍᑦ 

ᐊᑦᑕᓇᖅᑐᒃᑰᑐᐃᓐᓇᕆᐊᓕᓐᓂᒃ?  
 

ᑭᐅᔾᔪᑦ: 
 

ᐅᖃᖅᑏ, ᐅᐱᒍᓱᒃᖢᖓ ᑐᓴᖅᑕᐅᑎᑦᑎᓂᐊᓕᖅᐳᖓ 

ᓄᓇᓕᖕᓂ ᐃᒡᓗᓕᕆᔨᓂᒃ ᖃᔨᓴᖅᑕᐅᓯᒪᔪᑦ 

ᐱᒋᐊᖅᑎᑦᑎᓚᐅᕐᒪᑕ ᑭᐅᔾᔪᑕᐅᓪᓗᓂ 2008-ᒧᑦ 

ᖃᐅᔨᓴᖅᑎᕐᔪᐊᑉ ᐊᓪᓚᕝᕕᖓᑕ ᐅᓂᒃᑳᖓ 

ᖃᐅᔨᓴᖅᑕᐅᓂᖓᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᐊᓂᒃᑕᐅᓚᐅᖅᓯᒪᔪᑦ ᐅᑯᓇᓂ ᓄᓇᓕᖕᓂ: 

ᐃᒃᐱᐊᕐᔪᒃ, ᐃᖃᓗᐃᑦ, ᐸᓐᓂᖅᑑᖅ, 

ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, ᓇᐅᔮᑦ, ᐊᒻᒪᓗ 

ᐊᕐᕕᐊᑦ.  
 

ᐅᖃᖅᑏ, ᓄᓇᓕᖕᓂ ᐃᒡᓗᓕᕆᔩᑦ ᖃᐅᔨᓴᕈᓯᖏᑦ 

ᐃᓚᒋᔭᐅᖕᒪᑕ ᐃᑲᔪᖅᓱᖅᑕᐅᖏᓐᓇᖅᑐᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒡᓚᕝᕕᖏᓐᓂᒃ 

ᓄᓇᓕᖏᑦᑕ ᐱᓕᕆᖃᑎᒋᔭᖏᓐᓄᑦ. ᑖᒃᑯᐊ 

ᖃᐅᔨᓴᕈᓰᑦ ᐅᑯᓂᖓᓗᒃᑖᖅ ᐱᓕᕆᓯᒪᕗᑦ 

ᓄᓇᓕᖕᓂ ᐃᒡᓗᓕᕆᔨᐅᔪᑦ ᐊᐅᓚᔾᔪᑎᖏᓐᓂᒃ 

ᐋᖅᑭᒃᑕᐅᓯᒪᓪᓗᑎᒡᓗ ᐱᕕᖃᕈᑕᐅᓗᑎᒃ ᓄᓇᓕᖕᓂ 

ᐃᒡᓗᓕᕆᔨᐅᔪᓂᒃ ᐱᕙᓪᓕᐊᔾᔪᑕᐅᓪᓗᓂ 

ᐅᓂᒃᑕᐅᓯᖃᖅᑐᓂᒃ ᖃᓄᐃᓕᖓᔾᔪᓯᕐᓂᒃ 

ᐊᐅᓚᑕᐅᔾᔪᑎᖏᓐᓄᑦ, ᐊᒡᓚᕝᕕᓕᕆᔾᔪᑎᖏᓐᓄᑦ, 

ᑮᓇᐅᔭᓕᕆᔾᔪᓯᖏᓐᓄᑦ, ᑲᑎᒪᔨᖏᓐᓄᑦ, ᐊᒻᒪᓗ 

ᐋᖅᑭᐅᒪᔾᔪᑎᖏᓐᓄᑦ. ᑖᒃᑯᐊ ᖃᐅᔨᓴᕈᓰᑦ 

ᐱᕕᖃᕈᑕᐅᒋᕗᑦ ᐊᑐᓕᖁᔨᔾᔪᑎᓂᒃ ᖃᓄᖅ 

ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐱᓕᕆᔾᔪᓰᑦ 

ᑖᒃᑯᓂᖓᓗᒃᑖᖅ. 
 

ᐃᒡᓗᓕᕆᔨᕐᔪᐊᒃᑯᑦ ᐱᕚᓪᓕᖃᑦᑕᕆᕗᑦ ᓄᓇᓕᖕᓂ 

ᐃᒡᓗᓕᕆᔩᑦ ᖃᐅᔨᓴᕈᓯᖏᓐᓂᒃ ᑐᑭᓯᓇᑦᑎᐊᖅᑐᓂᒃ 

ᓇᓗᓇᐃᖅᓯᒪᔪᖃᕐᓗᑎᒃ ᓄᓇᓕᖕᓂ ᐃᒡᓗᓕᕆᔩᑦ 

ᓴᓐᖏᓂᕆᔭᖏᓐᓂᒃ ᓴᓐᖐᓐᓂᕆᔭᖏᓐᓂᒡᓗ, ᐊᒻᒪᓗ 

ᖃᓄᑐᐃᓐᓇᑦᑎᐊᖅ ᐋᖅᑭᒋᐊᕈᑎᓄᑦ ᐱᖁᔭᐅᔪᓄᑦ 

ᓄᓇᓕᖕᓂ ᐃᒡᓗᓕᕆᔨᓂᒃ 

ᑎᑭᓐᓇᓱᒃᑕᖏᓐᓄᐊᕋᓱᒃᑎᓪᓗᒋᑦ, ᐋᖅᑭᒃᑕᐅᓯᒪᔪᖅ 

ᐊᐅᓚᑎᔾᔪᑎᖏᑕ ᐊᖏᖃᑎᒌᒍᑎᖏᓐᓂᒃ, ᐅᖃᖅᑏ. 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᔅᓯᑲᓪᓚᖕᓂᒃ 

ᐱᓕᕆᐊᖃᖅᓯᒪᓕᖅᑐᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ 

ᖃᐅᔨᓴᕈᓯᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᒋᔭᖏᑕ 

ᐱᓕᕆᔾᔪᓯᖏᓐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᐱᔪᓐᓇᕐᓂᕆᔭᖓᓐᓂᒃ ᓇᓗᓇᐃᖅᓯᖃᑦᑕᕐᓂᕐᒥᒃ 

ᖃᓄᑐᐃᓐᓇᑦᑎᐊᖅ ᓴᖅᑭᑉᐸᓪᓕᐊᔪᓂᒃ 

ᐊᑲᐅᓐᖏᓕᐅᕈᑎᓂᒃ, 

ᐱᓕᕆᐊᕆᔭᐅᑲᐅᑎᒋᔪᓐᓇᓂᐊᕐᒪᑕ.  
 

ᑕᖅᑭᑕᒫᑦ ᐅᖃᓘᑎᒃᑯᑦ ᑲᑎᒪᓲᖑᕗᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖃᕐᕕᖏᑦ ᐊᒻᒪᓗ 

ᓄᓇᓕᖕᓂ ᑮᓇᐅᔭᓕᕆᔨᑦ ᐃᖅᑲᓇᐃᔭᖅᑎᖏᓐᓂᒃ 

ᐃᑲᔫᑕᐅᓲᖑᔪᖅ ᓇᓗᓇᐃᕈᑕᐅᓗᓂ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ ᐃᓱᒫᓘᑎᓂᒃ 

ᐱᕕᖃᕈᑕᐅᓪᓗᓂᓗ ᐊᑐᐃᓐᓇᐅᔪᓂᒃ 

ᒪᓂᒻᒪᒃᑕᐅᕙᒡᓗᑎᒃ ᐃᑲᔪᖅᑐᐃᔾᔪᑕᐅᓗᑎᒃ.  
 

ᖄᒃᑲᓐᓂᐊᒍᑦ, ᐅᖃᖅᑏ, ᓄᓇᓕᖕᓂ ᐊᒡᓚᕝᕖᑦ 

ᐱᓕᕆᐊᒃᓴᖃᕐᒪᑕ ᐱᕕᖃᕈᑕᐅᕙᒃᖢᑎᒃ ᓄᓇᓕᖕᓂ 

ᑎᑎᕋᕐᕕᖕᓂᒃ ᓈᒻᒪᒃᓯᔭᕌᖓᑦ, ᓄᑖᖑᓪᓗᓂ 

ᐅᓂᒃᑳᓕᐅᕈᓯᖅ ᑲᑎᖅᓱᒐᐅᓪᓗᑎᒃ 

ᑐᑭᓯᒋᐊᒐᒃᓴᖅᑕᖃᖅᖢᓂ ᓲᕐᓗ ᐅᓐᓗᓕᖅᓯᒪᔪᒥᒃ 

ᑭᖑᓪᓕᖅᐹᒥᒃ ᑮᓇᐅᔭᑦ ᐅᓂᒃᑳᖏᓐᓂᒃ 

ᐱᔭᐅᓚᐅᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᓂᒃ, 

ᐅᓪᓗᓕᖅᓯᒪᔪᒥᒃ ᑮᓇᐅᔭᒃᑯᕕᖕᒥ 

ᐊᔾᔨᒌᑦᑎᐊᕋᓗᐊᕐᒪᖔᑕ ᑭᖑᓪᓕᕐᒥᒃ ᖃᐅᔨᓴᕈᓯᕐᓂᒃ 

ᓇᓗᓇᐃᖅᑕᐅᓯᒪᔪᓂᒃ, ᐊᒻᒪᑦᑕᐅᖅ 

ᑮᓇᐅᔭᓕᕆᔾᔪᑎᓪᓚᑦᑖᖏᓐᓂᒃ ᒥᒃᓯᓕᐅᑎᒃᓴᖏᓐᓂᒃ 

ᑮᓇᐅᔭᖅᑑᑎᒃᓴᖏᓐᓄᑦ. 

ᖃᔅᓯᑲᓪᓚᑦ ᓄᓇᓕᖕᓂ ᐃᒡᓗᓕᕆᔨᑦ 

ᐊᓯᔾᔨᖅᑕᐅᓯᒪᓕᕐᒪᑕ ᐊᔾᔨᒌᓕᖅᑎᑕᐅᓪᓗᑎᒃ 

ᑮᓇᐅᔭᓕᕆᔾᔪᓯᖏᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᑎᑦᑎᓪᓗᑎᒃ 

ᐊᔾᔨᐸᓗᖏᓐᓂᒃ ᐃᓕᓐᓂᐊᕈᑎᒃᓴᓂᒃ 

ᑎᑎᕋᖅᓯᒪᔪᓂᒃ.  

 

2010-ᒥ ᐅᑭᐊᒃᓵᒃᑯᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖏᖅᑕᐅᓚᐅᖅᓯᒪᕗᑦ ᓴᖅᑭᑦᑎᓂᕐᒧᑦ ᓄᓇᓕᖕᓂ 

ᐃᒡᓗᓕᕆᔨᓄᑦ ᑮᓇᐅᔭᑎᒍᑦ 

ᐃᑲᔪᖅᓱᐃᔾᔪᑎᒃᑲᓐᓂᕐᓂᒃ ᑭᕙᓪᓕᕐᒥᐅᓄᑦ 

ᐱᓕᕆᑎᑦᑎᓪᓗᑎᒡᓗ ᑮᓇᐅᔭᓕᕆᔨᒻᒪᕆᖕᒥᒃ 

ᐃᑲᔪᕐᓂᐊᖅᑐᒥᒃ ᓄᓇᓕᖕᓂ.  

 

ᓄᓇᓕᖕᓂ ᐃᒡᓗᓕᕆᔩᑦ ᐃᒪᐃᓕᖓᓕᕈᔾᔨᓲᖑᖕᒪᑕ 

ᑮᓇᐅᔭᓂᒃ ᐊᑐᖅᑕᐅᓂᖏᑕ ᐅᖓᑕᐅᔾᔨᕙᒃᑐᑎᑦ 

ᐃᑲᔪᖅᑕᐅᒃᑲᓐᓂᕐᓗᑎᒃ ᐱᕙᓪᓕᐊᑎᑦᑎᑎᓪᓗᒋᑦ 

ᑮᓇᐅᔭᑦ ᐊᑐᖅᑕᐅᓂᖏᑕ ᐅᖓᑕᐅᔾᔨᓂᖏᑦᑕ 

ᐅᑎᖅᑎᑕᐅᔪᒃᓴᑦ ᐸᕐᓇᒃᑕᐅᔪᒧᑦ ᐃᑲᔪᖅᑕᐅᓂᕐᒧᓪᓗ 

ᐊᑐᓕᖅᑎᑦᑎᓂᕐᒧᑦ ᐊᒻᒪᐃᓛᒃ ᖃᐅᔨᓴᕐᓗᒋᑦ 

ᐸᕐᓇᒃᑕᐅᕙᓪᓕᐊᔪᖅ ᖃᓄᐃᑉᐸᓪᓕᐊᔾᔪᓯᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᖏᖅᐱᓰ ᑭᐅᔾᔪᑕᐅᔪᖅ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ ᓇᓗᓇᐃᖅᑕᐅᓯᒪᖁᓪᓗᒍ 

ᐅᖃᓕᒫᖅᑕᒥᓂᐅᓗᓂ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᕗᖅ, ᐊᒻᒪᓗ 

ᐅᖃᓕᒫᖅᑕᐅᓯᒪᔪᑎᑑᖓᓂᐊᓕᖅᐳᖅ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᐳᓛᖅᑎᓂᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ 

ᐱᔨᑦᑎᕋᖅᑕᐅᓂᐊᕋᑦᑕ ᐱᓇᓱᐊᕈᓯᕆᔭᑦᑎᓐᓂ 

ᑕᕝᕙᓂ ᐃᒡᓗᓕᒻᒥᐅᑖᓐᓂᒃ, ᐹᓪ ᓴᐃᓚᔅ ᐅᔭᕋᒃ ᐊᒻᒪ 

ᐃᒪᓕ ᖃᑦᑕᓕᒃ, ᑕᐃᓐᓇ ᑕᐅᕙᓃᒻᒥᔪᖅ 

ᐅᕙᓐᖑᐊᖑᓚᐅᖅᓯᒪᔪᕕᓂᖅ ᐃᓅᓱᒃᑐᑦ 

ᒪᓕᒐᓕᐅᖅᑎᖃᖅᑎᓪᓗᒍ ᑖᒃᑯᐊ ᐱᔨᑦᑎᕋᕐᓂᐊᕐᒪᑕ. 

ᐊᒻᒪᓗ, ᐅᖃᖅᑎᑦᑎᔩ, ᑐᓐᖓᓱᖁᔭᒋᓪᓗᖓᑦᑕᐅᖅ 

ᑕᕝᕗᖓ ᐃᒡᓘᑉ ᐃᓗᐊᓄᑦ ᐃᑲᔪᖅᑎᒐ, ᔮᓂ 

ᐃᓗᐹᓕᒃ, ᑐᓄᑦᑎᐊᓐᓃᑦᑐᖅ ᑖᒃᑯᓂᖓ 

ᑲᒪᔨᒋᔭᐅᔪᖅ ᑕᕝᕗᖓ ᐃᓕᓴᕆᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. (ᑐᓵᔨᑎᒍᑦ) 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᖅᑎᓂᑦ. ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓈᒻᒪᓯᒃᐸᑦ ᓴᖅᑭᑎᑦᑎᓂᐊᕋᒪ ᐊᕐᓇᐃᑦ 

ᓂᐱᖓᑦ ᐊᕐᓇᐃ ᓯᕗᓕᖅᑎᑦ ᑲᑎᒪᕐᔪᐊᕐᓂᖓᓄᑦ 

ᐅᓂᒃᑳᒥᒃ ᐅᓪᓗᒥ ᒪᓕᒐᓕᐅᕐᕕᒻᒥ.  

 

ᒫᓐᓇᐅᓂᖓᓂ ᐃᓕᓴᖅᓯᒍᒪᒐᒪ ᐊᕐᓇᐃᑦ ᓂᐱᖏᑦ 

ᑲᑐᔾᔨᖃᑎᒋᔭᖏᑦ ᐳᓛᕐᕕᒻᒦᑦᑐᑦ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓃᖔᖅᑐᖅ, ᔪᐊᔨ ᐃᖃᓗᒃ 

(ᑐᓵᔨᑎᒎᕈᓐᓃᖅᑐᖅ) ᓇᖏᖅᓯᖃᑦᑕᕐᓂᐊᖅᐳᓯ. ᓘᓯ 

ᐴᒃ; (ᑐᓵᔨᑎᒍᑦ) ᖁᓪᓖᑦ ᐊᕐᓇᐃᑦ 

ᑲᑎᒪᔨᖏᓐᓃᖔᖅᑐᑦ ᑐᕆᔅᑕ ᒨᓱ ᐊᒻᒪ ᓰᓚ ᐴᑭᐊᒃ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑐᓐᖓᕕᒻᒦᖔᖅᑐᖅ ᐃᒪᓕ 

ᔪᐊᓇᓯ (ᑐᓵᔨᑎᒍᑦ) ᐊᕐᓇᐃᑦ ᓯᕗᓕᖅᑎᑦ 

ᑲᑎᒪᕐᔪᐊᕐᓂᖓᓄᑦ ᑐᑭᒧᐊᕆᔨ. (ᑐᓵᔨᑎᒎᕈᓐᓃᖅᑐᖅ) 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖓᓐᓃᖔᖅᑐᖅ ᑖᓐᔭ 

ᑳᒻᐳᓪ, ᕈᐃᐋᓐ ᕚᓐ ᐳᕉᒐᓐ ᐊᒻᒪᓗ ᓰᓚ ᐃᐊᓕᐊᑦ. 

ᑖᒃᑯᐊ ᑕᕝᕙ ᑕᕝᕙᓃᑦᑐᑦ ᐅᐱᒋᑦᑎᐊᕈᒪᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᖅᑎᓂᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᑕᖅᓯᓱᐃᑦᑑᓗᐊᕋᒪ ᓄᓇᑦᑎᓃᓐᖔᖅᑐᖅ  

ᑖᓐᓇ ᐃᒃᑯᐊᖅ ᐊᔭᓕᒃ, ᑕᕝᕙᓂᒥᐅᑕᐅᓯᒪᔪᑐᖃᖅ, 

ᖃᐅᔨᒪᔭᐅᖅᓯᐊᖅᑐᖅ ᐃᖃᓗᒻᒥᐅᓄᑦ. ᐃᓐᓇᐃᑦ 

ᑲᑎᒪᔨᖏᓐᓂ ᑲᑎᒪᔨᐅᖃᑕᐅᓪᓗᓂᓗ ᐊᓯᖏᓐᓂᓗ 

ᑲᑎᒪᔨᕋᓛᓂ ᒪᒃᑯᑦᑐᓄᑦ ᖁᖅᓗᖅᑑᒥ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑐᓐᖓᓱᒋᑦᓯ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᐊᕐᕕᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ 

ᐃᓕᑕᖅᓯᓗᐊᓱᐃᑦᑑᒻᒥᒐᒪᑦᑕᐅᖅ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ. ᑐᓐᖓᓱᑦᓯᐊᖁᔭᕋ ᐊᑯᓂ 

ᐊᕐᕕᐊᕐᒥᐅᑕᐅᓕᖅᑐᖅ ᑖᓐᓇ ᓂᐅᕕᖅᑎᐅᖃᑕᐅᔪᖅ 

ᒥᔅᑕ ᒍᐊᑎ ᒪᐃᓐ. ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᒫᓐᓇᐅᔪᖅ ᑲᑎᒪᔨᐅᖃᑕᐅᔪᖅ ᑖᒃᑯᓇᓂ ᓂᕈᐊᕐᕕᒃ 

ᑭᒡᓕᒃᓴᖏᓐᓂ ᑲᑎᒪᔨᐅᖃᑕᐅᓪᓗᓂ, ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᑲᔪᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᒥᔅᑕ ᒪᐃᓐ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇᑦᑕᐅᖅ 

ᐊᕐᓇᐅᔪᖅ ᐊᓗᑭ, ᑕᓗᕐᔪᐊᕐᒥᐅᑕᖅ 

ᐃᓕᑕᕆᔭᐅᖁᕙᕋ. ᖁᔭᓇᖅᑯ ᐃᑲᔪᖃᑦᑕᕋᕕᑦ 

ᑕᓗᕐᔪᐊᕐᒥᐅᑕᓂᑦ, ᓄᓇᕗᒻᒥᐅᑕᓂᓪᓗ 

ᐃᓚᒌᓐᓂᕐᒥᐅᒃ ᒥᔅᓵᓄᑦ ᑕᐃᓐᓇ  

ᐊᒃᑯᓇᓪᓛᖃᑦᑕᖅᑐᐋᓘᒻᒪᑦ 

ᐃᑲᔪᓪᓗᐊᖃᑦᑕᖅᑐᐋᓗᒻᒪᑦ ᖁᔭᒋᑦᓯᐊᐸᒃᑯᑦ 

ᓇᑦᓯᓕᒻᒥᐅᑕᐅᔪᒍᑦ. ᓄᓇᕗᒻᒥᐅᓪᓗ ᕼᐊᑦᑐᖁᓪᓗᒋᑦ 

ᑖᑉᓱᒥᖓ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᑐᓐᖓᓱᒋᑦᓯ 

ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᒃ 

ᐳᓛᕆᐊᖅᓯᒪᔪᓂᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᖃᑕᐅᔪᒪᓪᓗᖓᑦᑕᐅᖅ ᐃᒡᓗᓕᒑᕐᔪᒻᒥᐅᑕᖅ, 

ᐋᓐᑐᕋᐃ ᑕᐅᑐ, ᑕᐃᔭᐅᖃᑕᐅᖅᑲᐅᔫᒐᓗᐊᖅ. 

ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ 

ᑐᓄᓐᓃᑦᑐᖅ ᑖᓐᓇ ᐃᓕᑕᕆᔪᒪᔭᕋ, ᔫ ᓵᒋᐊᖅᑐᖅ, 

ᖁᓪᓕᒃᑯᓐᓂ ᐃᖅᑲᓇᐃᔭᖅᑎ 15-ᓄᑦ ᐊᕐᕌᒍᓄᑦ 

ᐊᒻᒪᓗ ᑯᕆᔅ ᑲᓯᓐᔅ, ᖁᓪᓕᑯᓐᓂ 16-ᓄᑦ ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᔪᖅ ᓄᓕᐊᖓᓗ ᐊᒻᒪᓗᑦᑕᐅᖅ 

ᖃᕝᕙᕈᐊᖅ ᖃᑦᓯᔭ, ᑭᓐᖓᕐᒥᐅᑕᐅᔪᖅ ᐊᒻᒪᓗ ᓯᒥᐅᓂ 

ᑭᒻᒥᕈᒻᒥ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑐᓐᖓᓱᒋᑦᓯ ᑕᕝᕗᖓ ᑲᑎᒪᕕᐅᑉ ᐃᓗᐊᓄ. 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑕᐃᒪ ᑲᔪᓯᓕᕐᒥᓗᑕ ᑖᒃᑯᓂᖓ. ᑲᑎᒪᔾᔪᑎᒃᓴᖅ 6. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 110 - 3(3): 

ᐸᕐᓇᖅᓯᒪᑦᑎᐊᕆᐊᖃᕐᓂᖏᑦ 

ᑐᐊᕕᕐᓇᖅᑐᖃᓕᖅᐸᑦ ᓄᓇᓕᓐᓂ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᒐᕙᒪᓕᕆᔨᒃᑯᓐᓄᑦ. ᑖᓐᓇ ᐊᐱᖅᑯᑎᒐ 

ᐱᔾᔪᑎᖃᖅᑐᖅ ᐸᕐᓇᖅᓯᒪᑦᑎᐊᕆᐊᖃᕐᓂᖏᓐᓄᑦ 

ᑐᐊᕕᕐᓇᖅᑐᖃᓕᖅᐸᑦ ᓄᓇᓕᓐᓂ.  

 

ᒫᓐᓇᓵᖑᓚᐅᖅᑐᒥ ᑕᖅᑭᐅᓯᒪᓕᖅᑐᓂ ᑕᐃᒪᓐᓇ 

ᓄᓇᓕᓐᓅᖃᑦᑕᖅᓯᒪᒻᒪᑕ ᒐᕙᒪᒃᑯᓐᓃᖔᖅᑐᑦ 

ᖃᐅᔨᓴᕈᒪᓪᓗᑎᑦ ᐸᕐᓇᖅᓯᒪᒍᑎᔅᓴᓂᑦ 

ᑐᐊᕕᕐᓇᖅᑐᖃᓕᕐᓂᖅᐸᑦ. ᑕᒪᓐᓇ ᑕᐃᒪ 

ᐊᑐᓐᓂᖃᑦᑎᐊᖅᑐᖅ ᑕᐃᒪᓐᓇ ᖃᐅᔨᓴᖃᑦᑕᕐᓂᖅ, 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑖᒃᑯᓂᖓ 

ᑐᓴᖅᑎᑦᑎᓚᐅᕐᒪᑦ.  

 

ᐸᕐᓇᐅᑎᖃᕐᓂᐊᕐᓗᓂ ᑕᒪᒃᑯᓂᖓ ᑐᐊᕕᕐᓇᖅᑐᓂ 

ᐅᖃᓪᓚᖃᑎᒋᓚᐅᕋᒃᑯ ᑖᓐᓇ ᖃᐅᓱᐃᑦᑐᒥᐅᑕᖅ 

ᐊᐱᕆᓚᐅᕐᒪᓪᓗ ᓴᖅᑭᑎᑦᑎᒍᓐᓇᕋᔭᕐᒪᖔᕐᒪ 

ᖃᐅᓱᐃᑦᑐᖅ ᑕᐃᒪᓐᓇ ᑐᐊᕕᕐᓇᖅᑐᖃᓕᖅᐸᑦ 

ᖃᐅᒪᖁᑎᓕᐅᕈᑎᔅᓴᖃᓐᖏᒻᒪᑦ ᐊᐅᓚᐅᑎᓂᒃ 

ᖃᓄᕐᓗ ᐱᓕᕆᖃᑎᖃᓕᕐᒪᖔᑕ ᑖᒃᑯᐊ ᒐᕙᒪᒃᑯᑦ 

ᑕᒪᓐᓇ ᐋᖅᑭᑦᑕᐅᓯᒪᔪᓐᓇᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᒃᑯᑦ ᐱᔨᑦᓯᕋᖅᑎᑯᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇᐃᓛᒃ  

ᓄᓇᓖᑦ ᐸᕐᓇᒃᓯᒪᔭᕆᐊᖃᕐᓂᕆᔭᖓ 

ᑐᐊᕕᕐᓇᖅᑐᖃᓕᑳᓪᓚᓐᓂᖅᐸᑦ ᐊᑯᓂᑲᓪᓚᒃ 

ᐱᓕᕆᐊᕆᓯᒪᓕᕋᑉᑎᒍ. ᓄᓇᓖᓪᓗ 

ᐸᕐᓇᒃᓯᒪᔭᕆᐊᖃᖅᖢᑎᒃ ᐊᔾᔨᒌᓐᖏᑦᑐᓄᑦ 

ᑐᐊᕕᕐᓇᖅᑐᓄᑦ ᑕᒪᒃᑯᐊᓗ ᑐᐊᕕᕐᓇᖅᑐᒥ 

ᐊᑐᕆᐊᖃᖅᑐᑦ ᑕᒪᒃᑭᐅᒪᓐᖏᒻᒪᑕ ᓇᓗᓇᓐᖏᑦᑐᖅ 

ᓄᓇᓕᖕᓂ ᑕᒪᐃᓐᓂ.  

 

ᐃᓚᖏᑦ ᐅᒃᑳᓕᐅᕈᑎᖃᖅᑐᑦ, ᐃᓚᖏᑦ 

ᐱᑕᖃᓐᖏᑦᑐᑦ, ᐃᓚᖏᑦ ᐊᒥᒐᖅᓴᖅᑐᑦ ᖃᑉᑎᕈᑎᓂᒃ 

ᓱᓇᓂᒃ ᐊᒥᒐᖅᓴᖅᑐᓗᑉᑖᖑᒻᒪᑕ ᑕᒪᒃᑯᐊ 

ᓇᓗᓇᐃᖅᓯᒪᑉᓯᐊᖅᐸᑕ ᓱᓇᐅᖕᒪᖔᑕ ᓄᓇᓕᖕᓂ 

ᑕᒪᐃᓐᓂ ᖃᓄᖅ ᓈᒪᓕᕋᔭᕐᒪᖔᑕ 

ᐱᓕᕆᐊᕆᕙᓪᓕᐊᓂᐊᖅᐸᕗᑦ ᐃᓚᖏᑦ 

ᐊᔪᕐᓇᓐᖏᓐᓂᑉᓴᐅᔪᑦ.  

 

ᐃᓚᖏᑦ ᐱᔭᕆᐊᑐᓂᖅᓴᐅᑉᓗᑎᒃ ᑭᓯᐊᓂ ᑕᒪᒃᑯᐊ 

ᓄᓇᓕᓐᓄᑦ ᑕᒪᐃᓐᓄᑦ ᑐᐊᕕᕐᓇᖅᑐᖅᓯᐅᑎᓄᑦ 

ᐱᓕᕆᐊᖑᔭᕆᐊᓖᑦ ᐱᓕᕆᐊᕆᔭᐅᕙᓪᓕᐊᔪᑦ ᒫᓐᓇ 

ᐅᖃᓪᓚᑦᑎᑉᓗᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐱᐊᕐᔪᒻᒥ ᐃᒪᓐᓇ ᑖᒃᑯᐊ ᑐᐊᕕᕐᓇᖅᑐᖃᖅᑎᓪᓗᒍ 

ᐊᑐᒐᑦᓴᓂᒃ ᐊᒥᒐᖅᓯᒐᑦᑕ 

ᐃᓕᓐᓂᐊᖅᑎᑦᓯᓚᐅᖅᖢᑎᓪᓗ ᑖᒃᑯᐊ ᒥᓂᔅᑕᐅᑉ 

ᐅᖃᐅᓯᕆᖅᑲᐅᖕᒪᒋᑦ. ᐃᑉᐱᐊᕐᔪᒻᒥᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᖅᓯᒪᒍᑎᒋᔭᖏᑦ ᓲᕐᓗ 

ᖃᒥᓐᖔᖅᑐᐊᓘᓕᕐᓂᖅᐸᑕ ᕿᒫᕝᕕᒃᓴᖃᕐᒪᑕ.  

 

ᐅᖃᕋᑖᕋᒪᐃᓛᒃ ᓯᕗᓪᓕᕐᒥᒃ ᐊᐱᖅᓱᖅᑎᓪᓗᖓ 

ᖃᐅᓱᐃᑦᑐᒥ ᑕᐃᒪᐃᑦᑐᖅᑕᖃᓐᖏᒻᒪᒎᖅ. ᒥᓂᔅᑕ 

ᐅᖃᕈᓐᓇᖅᐹ, ᐊᓯᖏᓐᓂ ᓄᓇᓕᓐᓂ  

ᑕᐃᒫᑦᓴᐃᓐᓇᖅ ᖃᐅᓱᐃᑦᑐᒥᐅᑕᑎᑑᖅᑐᖃᕐᒪᖔᓐ 

ᐸᕐᓇᓯᒪᓐᖏᑦᑐᓂᒃ ᖃᐅᒻᒪᖅᑯᑎᓕᐅᕈᑎᒃᓴᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᑉᓗ ᑖᑉᓱᒥᖓ ᐊᐱᕆᖕᒪᑦ. 

ᐅᖃᖅᑲᐅᒐᒪᐃᓐᓛᒃ ᑕᐃᒪ ᑖᒃᑯᐊ 

ᑕᒪᒃᑭᐅᒪᔪᓗᒃᑖᖑᓐᖏᒻᒪᑕ ᑐᐊᕕᕐᓇᖅᑐᓕᕆᓂᐅᑉ 

ᒥᒃᓵᓄᑦ ᓄᓇᓕᖕᓂ. ᑕᒪᓐᓇ 

ᓄᑖᓐᖑᖅᑎᓕᕆᓕᓵᓚᐅᕐᒪᑕᐃᓛᒃ ᓄᓇᓖᑦ ᑕᒪᕐᒥᒃ, 

ᑖᒃᑯᓂᖓ ᑐᐊᕕᕐᓇᖅᑐᖃᓕᖅᐸᑦ ᖃᓄᖅ 

ᓇᒧᓐᖓᐅᓇᔭᖅᐸᑦ ᐃᑭᑦᑕᖅᑎᓗᒃᑖᖅ 

ᖃᒥᓐᓇᔭᖅᐸᑕ ᓄᓇᓕᖕᒥ ᓇᒧᓐᖓᐅᓇᔭᖅᐸᑦ. 

ᑕᒪᒃᑯᐊᓗᖀᑦ ᒫᓐᓇ ᑕᕝᕙ 

ᐸᕐᓇᑦᑕᐅᕌᓂᑉᐸᓪᓕᐊᓕᓵᕐᒪᑕ.  

 

ᓇᓗᓇᓐᖏᑦᑐᖅ ᐅᑉᓗ ᑕᐃᒻᓇ ᖃᐃᔪᖅ 

ᓇᓗᓇᐃᖅᓯᓯᒪᓂᐊᖅᑐᖅ ᓇᓕᖏᑦ ᓄᓇᓖᑦ 

ᐃᑭᑦᑕᖅᑐᓕᐅᕈᑎᑕᖃᓐᖏᑉᐸᑦ ᓴᓐᖏᔪᒥᒃ 

ᐊᐅᓚᑕᐅᔪᓐᓇᖅᑐᒥᒃ ᓄᓇᓕᐅᑉ ᐃᓗᐊᓂᑦ, ᑕᒪᒃᑯᐊ 

ᑲᑎᑕᐅᓯᒪᓕᖅᐸᑕ ᓇᓗᓇᔾᔮᖏᑦᑐᖅ ᓇᓕᐊᒃ 

ᓄᓇᓕᒃ ᐊᒥᒐᖅᓴᖅᐸᑦ ᓄᓇᓕᒃ, ᐅᑉᓗᒥᐅᓐᖏᒻᒪᑦ 

ᓱᓕ. ᖃᐅᔨᒪᓐᖏᑉᐳᖓ ᑭᓯᐊᓂ ᓇᓕᐊᒃ ᓱᓇᒥᒃ 

ᐊᒥᒐᖅᓴᕐᒪᖔᑦ ᑕᒪᒃᑯᐊ ᓇᓗᓇᐃᖅᐸᑕᓕ 

ᓇᓗᓇᐃᕌᓗᒍᒫᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᖏᓕᖓᓂ ᐊᐃᑉᐹ ᐊᐱᖅᑯᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑭᐅᔭᐅᒐᒪ. ᑕᐃᒪ 

ᑐᑭᓯᐅᒪᔪᖓ ᖃᐅᓱᐃᑦᑐᖅ ᑖᓐᓇ 

ᐊᒥᒐᖅᓴᖅᑐᑐᐊᖑᖅᑰᕐᒪᑦ ᐅᐸᑦᑕᐅᒐᑦᓴᐅᒐᔭᖅᑐᒥᒃ  

ᑐᐊᕕᕐᓇᖅᑐᖃᓕᖅᐸᑦ ᐱᓗᐊᖅᑐᒥ 

ᐃᒃᑮᕐᓇᖅᑐᐊᓘᑎᓪᓗᒍ ᐅᑭᐅᒃᑯᑦ ᑕᐃᖕᓇ 

ᐃᓕᓐᓂᐊᕐᕕᒃ ᖃᒥᓐᖔᓕᕌᖓᑕ 

ᐃᓕᓐᓂᐊᕐᕕᖕᒧᐊᖃᑦᑕᖅᑑᒐᓗᐊᑦ.  

 

ᑭᓯᐊᓂ ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ 

ᐃᖅᑲᓇᐃᔭᕐᕕᖓ ᐋᖅᑭᑦᓱᐃᒍᓐᓇᓂᐊᖅᐸ 

ᖃᐅᓱᐃᑦᑐᒥᐅᓂ ᑐᐊᕕᕐᓇᖅᑐᖃᖅᑐᐊᓘᓕᕐᓂᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓄᓇᓖᑦ ᑕᒪᕐᒥ ᐱᓕᕆᖃᑎᒋᒐᑉᑎᒍ 

ᑖᒃᑯᐊ ᑐᐊᕕᕐᓇᖅᑐᖃᓕᖅᐸᑦ ᐅᑯᐊ 

ᒪᓕᒐᒃᓴᐅᓂᐊᖅᑐᑦ ᑖᒃᑯᓄᖓ ᕼᐋᒻᓚᒃᑯᓐᓄᑦ ᑭᓯᐊᓂ 

ᐊᖏᖅᑕᐅᓚᐅᕐᓗᑎᒃ ᒪᓕᒐᓕᐊᖑᓚᐅᕐᓗᑎᒃ 

ᓅᑦᓯᒋᐊᕐᓂᒃᑯᑦ ᑎᒍᔭᐅᔪᓐᓇᕐᒪᑕ. ᑕᐃᒻᓇ ᐊᖅᑯᑦ 

ᐊᑐᖅᓯᒪᓕᖅᐸᔾᔪᑦ ᖃᐅᓱᐃᑦᑐᕐᒥᐅᑕᐃᑦ ᑕᐃᑯᖓ 

ᑲᔪᓯᕙᓪᓕᐊᔪᓐᓇᕐᓂᐊᖅᑐᒍᑦ.  

 

ᑕᒪᓐᓇ ᑐᐊᕕᕐᓇᖅᑑᒐᓗᐊᖅ ᑭᓯᐊᓂ 

ᒪᓕᒐᖅᑕᖃᐅᕐᒥᖕᒪᑦ ᐊᑐᕆᐊᖃᑉᑕᑦᑎᓐᓂᒃ 

ᒪᓕᒐᖅᑖᕆᓯᒪᓕᖅᐸᔾᔪᒃ ᐱᓕᕆᖃᑎᒋᓂᐊᖅᐸᕗᑦ 

ᕼᐊᒻᓚᑦᖑᔪᖅ ᖃᓄᖅᑑᖃᑎᒌᓪᓗᑕ ᓇᐅᒃᑯᑦ ᑕᒪᓐᓇ 

ᐋᖅᑭᐊᓪᓚᒍᓐᓇᕐᒪᖔᖅ ᐱᓕᕆᖃᑎᒋᓂᐊᖅᐸᕗᑦ 

ᑕᐃᑉᓱᒪ ᓄᓇᓕᖏᑦᑕ ᑲᑎᒪᔨᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᑭᐅᔭᐅᑦᓯᐊᕋᒪ.  

ᑖᒃᑯᐊ ᑐᑭᓯᒍᑎᒃᑲ ᐅᖃᐅᓯᕆᓂᐊᖅᐸᒃᑲ 

ᖃᐅᓱᐃᑦᑐᒥᐅᓄᑦ.  

 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᐃᒪᓐᓇ 

ᑐᐊᕕᕐᓇᖅᑐᖃᓕᖅᐸᑦ ᐸᕐᓇᒃᓯᒪᔾᔪᑎᑦ 

ᐱᔾᔪᑎᒋᓪᓗᒋᑦ ᑭᐅᖅᑲᐅᒐᕕᑦ 

ᐸᕐᓇᒃᓯᒫᓂᒍᑎᖃᕆᐊᖃᕐᓂᐊᕋᑉᑕ ᑕᐃᒃᑯᐊ 

ᕼᐊᒻᒪᓚᒃᑯᑦ ᐃᒪᓐᓇ ᐸᕐᓇᖅᓯᒫᓂᒃᓯᒪᓕᕐᓂᕐᒥᓐᓂᑦ 

ᐋᖅᑮᐅᒪᒋᐊᖃᕐᓂᐊᕐᓂᖏᓐᓄᑦ ᐅᖃᕋᑖᕋᕕᑦ 

ᑕᐃᒪᐃᓐᓂᐊᓕᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ ᑕᐅᑐᖅᑰᒐᖃᖅᑐᒍᑦ ᒫᓐᓇ 

ᐅᖃᖅᑲᐅᒐᒪ ᐃᓚᖏᑦ ᓄᓇᓖᑦ ᑕᒪᑐᒥᖓ 

ᐸᕐᓈᓂᒃᓯᒪᓕᖅᑐᑦ ᑲᑎᒪᔨᖏᑦᑕᓗ 

ᕿᒥᕐᕈᐊᓂᖅᓯᒪᓕᖅᑕᖏᑦ ᓯᕗᒧᒋᐊᖅᓯᒪᓕᖅᑕᖏᑦ 

ᐊᒥᓲᓗᐊᓐᖏᑦᑐᑦ ᐃᒻᒪᖄ 

ᖃᓕᖃᓐᖏᑐᐃᓐᓇᖅᑰᖅᑐᓂᒃ ᐊᒥᓲᑎᒋᔪᓂᑦ 

ᓈᒻᒪᒃᓯᓯᒪᔪᖅᑕᖃᓕᖅᑐᖅ. ᑭᓯᐊᓂ ᐃᓱᒪᖃᖅᑐᒍᑦ 

ᑖᒻᓇ ᐅᑉᓗᖅᓯᐅᑦ ᐊᑐᖅᑕᕗᑦ 

ᐃᓱᓕᓚᐅᓐᖏᓐᓂᖓᓐᓂ ᑕᐅᑐᖅᑰᒐᖃᖅᑐᒍᑦ 

ᐃᒻᒪᖄ ᑏᓰᑉᐱᕆ ᐊᑐᓕᕋᓗᐊᖅᑎᓪᓗᒍ ᑕᒪᕐᒥᒃ 

ᐱᐊᓂᒃᓯᒪᔪᒪᔭᕋᓗᐊᖅᐳᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᓇᑦᑎᓕᒻᒧᑦ ᒪᓕᒐᓕᐅᖅᑎ 

ᒥᔅ ᐅᒡᔪᖅ. 

 

ᐊᐱᖅᑯᑦ 111 - 3(3): ᓄᓇᕗᒦᑦᑐᑦ 

ᓴᓗᐊᖅᓴᐃᕖᑦ (ᐅᒡᔪᖅ) 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᑖᒻᓇ 

ᐊᐱᕆᔪᒪᔭᕋ ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᒡᓗ 

ᐃᓄᓕᕆᔨᒃᑯᓄᒡᓗ.  

 

(ᑐᓵᔨᑎᒍᑦ) ᖃᐅᔨᒪᔪᐃᓐᓇᐅᒐᑦᑕ 

ᐊᔪᓕᖅᓯᒪᓂᕐᒧᓪᓗ ᐊᑲᐅᓐᖏᓕᐅᕈᑕᐅᔪᑦ  

ᐊᒥᓲᕙᒻᒪᑕ ᐊᑲᐅᓐᖏᓕᐅᕈᑕᐅᔪᓂᒃ ᓄᓇᕗᒻᒥ. 

ᐃᓚᖓ ᐊᖏᖅᓯᒪᔾᔪᑎᒋᓗᐊᑕᖅᑕᖓᓂ ᓄᓇᕗᑦ 

ᒐᕙᒪᒃᑯᖏᓐᓂ ᑕᒪᑦᑕᒥ ᖃᓄᖅᑑᕈᑎᔅᓴᒥᑦ 

ᐃᒪᐃᓕᖓᒻᒪᑦ; ᓄᓇᕗᑦ ᒐᕙᒪᒃᑯᖏᑦ ᒪᑐᐃᖅᓯᒐᔭᖅᑯᑦ 

ᐃᓕᖅᑯᓯᒻᒧᑦ ᐊᑦᑐᐊᓂᖃᖅᑐᒥᑦ ᐊᔪᓕᕈᑎᖃᖅᓯᒪᔪᒧᑦ 

ᓴᓗᐊᖅᓴᐃᕕᐅᔪᒧᑦ. 

 

2011 ᐱᒋᐊᓕᕋᑖᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᑳᓐᑐᓛᖅᑖᕈᑎᖅᑐᖅᓯᒪᔪᑦ ᓴᖅᑮᓚᐅᖅᓯᒪᒻᒪᑕ 

ᐃᖃᓗᑦᑑᑦᑎᐊᒥ ᐃᖃᓗᓐᓂᓗ ᑭᓯᐊᓂᓕ ᑖᒃᑯᐊ 

ᓄᖅᑲᖅᑎᑕᐅᓕᓚᐅᕐᒥᔪᑦ ᐊᐃᐳᓗᒥ. ᒥᓂᔅᑕᐅᔪᖅ 

ᓇᓗᓇᐃᖅᓯᑦᑎᐊᕈᓐᓇᖅᑲ ᐃᓛᒃ 

ᑐᓴᖅᑎᑦᑎᑦᑎᐊᕈᓐᓇᖅᑳ ᑕᐃᒃᑯᐊ ᓱᓕ 

ᓴᖅᑮᔪᒫᕐᓂᐊᕐᒪᖔᑕ ᐊᔪᓕᖅᓯᒪᔪᓄᑦ 

ᐃᑲᔪᖅᑕᐅᕕᐅᒐᔭᖅᑐᓂᒃ ᓄᓇᕗᒻᒥ ᒐᕙᒪᐅᑎᓪᓗᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᓕᐊᓇᐃᒋᔭᕋ ᐊᐱᖅᑯᑕᐅᑎᓪᓗᒍ. ᑕᐃᒪ 

ᐊᒥᓱᑦ ᓄᓇᕗᒻᒥ ᐃᑲᔪᖅᑕᐅᕕᖃᓐᖏᑦᑎᐊᒻᒪᕆᒻᒪᑕ 

ᑕᒪᒃᑯᐊ ᐅᐃᕆᓯᒪᖃᑦᑕᖅᑐᑦ ᑕᒪᒃᑯᓄᖓ 

ᐃᒥᐊᓗᒻᒧᓪᓗ ᓱᓇᓄᑦ ᐃᓅᓯᖏᓐᓄᑦ ᐊᒻᒪ 

ᖃᐅᔨᒪᒡᓗᑎᒍᑦ ᑕᐃᒪᐃᓐᓇᐃᑦᑐᒃᑰᓕᕌᖓᑕ 

ᐊᖏᕐᕋᖏᑦ ᓈᒻᒪᑦᑎᐊᕈᓐᓃᖃᑦᑕᓪᓚᕆᐅᓕᖅᖢᑎᒃ 

ᐃᓚᖏᑦ ᐊᔪᓕᐅᖅᑲᓪᓚᕆᒃᖢᑎᒃ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ.  

 

ᑕᐃᒪ ᑕᐃᒃᑯᐊ ᐱᔾᔪᑎᒋᒡᓗᒋᑦ ᐅᑭᐅᖅ ᑕᐃᒃᑯᐊ 

ᐊᖏᓚᐅᖅᑕᕗᑦ ᑮᓇᐅᔭᑦ O&M ᐱᓕᕆᑎᒡᓗᑕ 

ᑕᒡᕙᓂ ᐅᑭᐅᖅ ᑖᓐᓇ ᐃᓱᒪᖅᓴᖅᓯᐅᕐᕕᒋᓂᐊᕋᑦᑎᒍ 

ᐸᕐᓇᐃᓂᖅ ᑕᒡᕙ ᑕᒡᕙᓃᒃᑲᑦᑕ ᑕᐃᒃᑯᐊ ᑮᓇᐅᔭᑦ 

ᐃᓕᒃᓯ ᖃᐃᓚᐅᖅᑕᓯ ᐊᖏᓚᐅᖅᑕᓯ 

ᐃᖅᑲᖅᓴᕐᓂᐊᕋᑦᑕ ᖃᓄᐃᓕᖓᔪᓂᒃ 

ᐃᑲᔫᑎᖃᕈᒪᒻᒪᖔᑦᑕ ᑕᒫᓂ ᓄᓇᕗᒻᒥ.  

ᐊᒻᒪ ᒥᓂᔅᑕᒧᑦ ᑐᖏᓕᕆᓚᐅᖅᑕᕋ ᑕᐃᓐᓇ 

ᐅᖃᓚᐅᖅᖢᓄᒃ ᑲᑎᒐᓐᓄᑦ ᑕᐃᒃᑯᐊ 

ᐃᑲᔪᖅᑕᐅᒡᕖᑦ ᑮᓇᐅᔭᓂᒃ ᐊᖏᔪᓂᒃ 

ᐊᑐᖃᑦᑕᓚᐅᕋᑦᑕ ᖃᓪᓗᓈᑦ ᓄᓇᖓᓄ ᑕᐅᓄᖓ 

ᑭᓯᐅᓂ ᐊᐅᓪᓚᖅᖢᑎᒃ ᑕᐃᒃᑯᐊ 

ᐸᓂᖅᓯᕆᐊᖅᑐᕈᒪᔪᑦ ᐱᑕᖃᓐᖏᓐᓂᖓᓄᑦ 

ᓄᓇᕗᑦᒥ ᑕᐃᒪ ᐸᕐᓇᑉᐸᓪᓕᐊᕗᒍᑦ ᑕᒡᕙᓂ 

ᐃᓱᒪᖅᓴᖅᓯᐅᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 

ᖃᓄᐃᓕᖓᓗᒍᑭᐊᖅ ᐱᐅᓂᖅᐹᖑᒐᔭᖅᐸ ᑭᓯᐊᓂ 

ᑕᐃᒃᑯᐊ ᐃᓚᖓᓂ 

ᑐᑭᓯᐅᒪᔾᔪᑎᑦᑎᐊᖅᑰᓚᐅᓐᖏᓇᑦᑕ.  

 

ᑕᐃᑲᓂᓕ ᐅᑭᐅᖅ ᐅᖃᓚᐅᕋᓗᐊᖅᑐᒍᑦ 

ᐸᕐᓇᐅᑏᕐᓇᕐᓂᑦ ᒫᓐᓇ ᑐᓂᔭᐅᓯᒪᒐᑦᑕ ᐸᕐᓇᑉᐳᒍᑦ. 

ᑭᓯᐊᓂ ᐊᖏᖅᑕᐅᓛᕋᓗᐊᕐᒪᖔᑦᑕ ᑮᓇᐅᔭᑦ 

ᐃᒡᓗᕐᔪᐊᑉ ᒥᒃᓵᓄᑦ ᑐᕌᖓᓕᖅᐸᑕ ᑖᓐᓇᓕ ᑭᐅᓂ 

ᓱᓕ ᐊᔪᖅᑕᕋ ᑲᑎᒪᔨᑦᑎᒍᑦ 

ᐊᖓᔪᖅᑳᑎᒎᕆᐊᖃᕋᔭᕐᒥᒐᑦᑕ ᐅᑭᐊᒃᓵᒃ. ᑕᐃᒪ 

ᑖᓐᓇ ᑕᒡᕗᖓ ᐱᒡᓗᒍ ᐸᕐᓇᒃᑲᓗᐊᖅᑐᒍᑦ 

ᓄᓇᕗᑦᒥ ᐱᑕᖃᕆᐊᖃᕐᒪᑦ ᐃᓅᑉ ᐃᓕᖅᑯᓯᖓᓂ 

ᓵᓐᖓᔾᔫᒥᔪᒥᑦ ᐊᖏᖃᑎᒋᑦᑎᐊᖅᑕᕋ ᑖᓐᓇ 

ᑕᒪᑐᒥᖓ ᐅᖃᒡᓚᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐅᐃᒍᒋᐊᕈᑏᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔨ. 

ᑐᑭᕼᐃᓇᑦᑑᒐᓗᐊᖅᑐᖓ ᕼᐅᒻᒪᑦ 

ᐅᑕᖅᑭᒋᐊᖃᖅᐱᑕ ᕼᐅᒻᒪᑦ ᐅᓂᒃᑎᑕᐅᕙᑦ ᑖᒻᓇ 

ᒥᓂᔅᑐ ᐅᖄᒡᓚᒍᓐᓇᖅᐸ ᕼᐅᓇ ᐊᔪᕈᑕᐅᕙᑦ 

ᐃᒡᓗᖅᐸᐃᑦ ᐃᒡᓗᖅᐸᖃᓐᖏᓐᓂᖏᓐᓂ 

ᐅᕝᕙᓘᓐᓃᑦ ᐊᑭᑐᕙᓪᓛᕐᓂᐊᕐᓂᖏᓐᓂ ᑖᑉᑯᐊ 

ᒪᒥᕼᐊᕐᕕᒃᓴᐃᑦ ᐃᑲᔪᖅᑕᐅᕕᒃᕼᐊᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᑖᓐᓇ ᐸᕐᓇᐅᑎᒋᓯᒪᒋᐊᖃᕐᒪᑦ ᑕᒪᒃᑯᐊ ᓲᕐᓗ 

ᐃᓕᓐᓂᐊᕐᕕᒻᒥ ᐋᖅᑭᓯᓂᐊᕈᑦᑕ ᐃᓗᓕᖃᓐᖏᑎᓪᓗᑕ 

ᐃᓕᓐᓂᐊᕈᑎᔅᓴᓂᑦ ᐊᔪᕐᓇᓪᓚᑦᑖᕐᒪᑦ. ᑕᐃᒃᑯᐊ 

ᑭᓯᐊᓂ ᐃᓕᓴᕈᑕᐅᓂᐊᖅᑐᑦ ᓱᓇᒐᓚᐃᑦ ᐋᖅᑭᓯᒪᔪᑦ 

Plan-ᓯᒪᒋᐊᖃᕐᒪᑕ, ᐃᖅᑲᓇᐃᔭᖅᑎᔅᓴᖏᓪᓗ ᖃᓄᖅ 

ᐊᑭᑐᑎᒋᔪᒫᖅᐸᑦ, ᑕᒪᕐᒥᒃ ᐱᓕᕆᐊᖑᒋᐊᖃᕐᒪᑕ.  

 

ᐅᑭᐅᖅ ᐊᐅᔭᕐᓗᒃ RFP-ᒥ ᑕᐃᒃᑯᐊ Mental Health 

Director ᓴᖅᑭᑎᑦᑎᓚᐅᖅᑑᒐᓗᐊᖅ ᖃᓄᖅ 

ᐊᑭᑐᑎᒋᓇᔭᖅᑰᖅᐸᑦ ᑕᐃᒪᐃᑦᑐᓂᑦ 

ᑐᑭᓯᔪᒪᒐᓗᐊᖅᑐᒎᕈᑎᓂᒃ Newspaper-ᑰᖅᑐᓂᑦ 

ᓴᖅᑭᑎᑦᑎᓚᐅᖅᑐᖅ. ᑐᑭᓯᔪᒪᓪᓗᑕ ᓄᓇᕗᒻᒥ 

ᑕᐃᒪᓐᓇ ᑲᒪᔨᑕᖃᕐᒪᖔᑦ ᐸᕐᓇᓕᕈᑦᑕ ᑖᒃᑯᓄᖓ 

ᐃᓗᓕᔅᓴᖏᓐᓄᑦ Mental Health Facility ᐃᓛᒃ 

Addiction Treatment Centre-ᒐᔭᖅᑐᒥ, 

ᒪᒥᓴᕐᕕᔅᓴᓂᑦ. ᑕᐃᒃᑯᐊ ᖃᐅᔨᒪᓪᓚᒋᐊᖃᓪᓚᑦᑖᕋᑦᑕ 

ᑐᓂᔾᔪᑎᒋᔭᕆᐊᖃᓛᕋᑦᑎᒍ ᐊᖓᔪᖅᑳᓄᑦ, Cabinet 

ᐊᒻᒪ FMB ᑭᓇᐅᔪᑦ. ᐅᑭᐅᓄᑦ ᐊᒥᓱᓄᑦ 

ᐃᓕᓯᒪᐃᓐᓇᓂᐊᕐᒪᑕ ᑕᐃᒃᑯᐊ ᐋᖅᑭᑦᑕᐅᔪᖃᕐᓂᖅᐸᑕ 

ᑕᒫᓂ ᖃᐅᔨᒪᒋᐊᖃᖅᑐᑕᓗ ᐊᕐᕌᒍᑕᒫᖅ ᖃᓄᖅ 

ᐊᑭᑐᑎᒋᖃᑦᑕᓂᐊᖅᐸ ᐃᖏᕐᕋᔾᔪᑎᔅᓴᖏᑦ ᐊᒻᒪ 

ᑕᐃᒃᑯᐊ ᐃᒡᓗᔾᔪᐊᖅᑕᐅᖅ ᐋᖅᑭᒋᐊᖃᓛᖅᑐᑦ.  

 

ᐱᓗᐊᖅᑐᒥ ᓲᕐᓗ ᐃᒪᓐᓇ ᑕᐃᒃᑯᐊ Addiction-

ᖃᖅᑐᖅ ᓘᒃᑖᓂ ᐃᓚᖏᑦ 

ᓇᓗᓇᐃᖅᑕᐅᑦᑎᐊᕆᐊᖃᕐᒪᑕ ᑕᐃᒪᓐᓇᕈᓗᑐᐃᓐᓇᖅ 

ᑕᖅᑳᓐᖓᑦ ᐱᓱᒃᑐᖅ ᓇᓂᓗ, ᐅᓇ 

ᐃᒥᐋᓗᖃᑦᑕᓗᐊᖅᑑᓚᓂᖅ ᐊᔪᕋᑦᑕ ᐃᓄᓐᓂᒃ. 

ᑭᓯᐊᓂ ᐃᑲᔪᖅᑐᖅᑕᐅᓗᑕ ᓘᒃᑖᓄᓪᓗ ᑕᐃᒃᑯᐊ 

ᐃᑲᔪᖅᑕᐅᔪᒪᔪᑦ ᑕᐃᒃᑯᓇᓐᖓᑦ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ 

ᐅᐱᒋᑦᑎᐊᕆᐊᖃᕋᑦᑎᒍ.  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

866 

ᑕᒪᒃᑯᐊ ᑕᒪᔾᔭ ᐸᕐᓇᒍᑎᒋᕙᕗᑦ. 

ᐋᖅᑭᐅᒪᑦᑎᐊᖁᔭᐅᒐᑦᑕ ᐊᒻᒪ ᑮᓇᐅᔭᕗᑦ 

ᑕᒪᐅᖓᕈᓗᑐᐃᓐᓈᓗᐊᖁᔭᐅᓐᖏᒻᒪᑕ 

ᐸᕐᓇᖅᓯᒪᓐᖏᑦᑐᓄᑦ. ᑕᐃᒃᑯᐊ ᑲᔪᓯᒋᐊᕐᓂᐊᖅᑕᕗᑦ 

ᐱᐊᓂᑦᑕᐅᑉᐸᑕ ᓂᕆᐅᑦᑐᖓ ᐅᑭᐊᔅᓵᖅ 

ᐸᕐᓇᐅᑎᕗᑦ ᓴᖅᑭᓂᐊᖅᑰᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᒃᑯᐊ 

ᓄᖅᑲᖓᑎᑦᑎᓂᕐᒧᑦ ᐱᔾᔪᑎᔅᓴᐅᑦᑎᐊᖅᑰᖏᒻᒪᕆᑦᑐᑦ 

ᖃᐅᔨᒪᒐᑉᑕ ᒫᒥᓴᐃᕕᖃᐅᒻᒪᑦ ᑲᓇᑕᐅᑉ ᐃᓗᐊᓂ, 

ᓄᓇᑦᓯᐊᕐᒥᓗ, ᐱᔾᔪᑕᐅᑎᓪᓗᒋᑦ ᑐᓴᕐᓂᕆᓐᖏᑕᒃᑲ 

ᑕᒪᐃᑦᑐᖃᐅᒻᒪᑦ ᑲᓇᑕᐅᑉ ᐃᓗᐊᓂ.  

 

ᑭᓯᐊᓂᓕ ᐊᐱᕆᔪᒪᔭᕋ (ᑐᓵᔨᑎᒍᑦ) 

ᖃᓄᐃᑦᑐᑲᓐᓂᕐᓂᒃ ᒥᓂᔅᑕᐅᔪᖅ 

ᐊᖏᔪᖅᑲᐅᑎᖏᓪᓗ ᐃᓱᒪᖃᖅᓯᒪᕙᑦ 

ᓄᓇᕗᒻᒦᒃᑲᔭᖅᑐᒥ ᐃᑲᔪᖅᑕᐅᕕᐅᒐᔭᖅᑐᒧᑦ 

ᐊᔪᓕᖅᓯᒪᔪᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᑕᐃᒪᓐᓇ ᑭᐅᔫᒐᓗᐊᖅ 

ᐊᔪᕐᓇᓐᖏᑦᑐᑯᓘᔮᕐᓂᖓᓂ ᐋᖅᑭᕈᓗᑐᐃᓐᓇᕐᓗᒋᑦ 

ᑭᓇ ᐊᖏᖅᑕᐅᓯᒪᔪᖃᓐᖏᑦᑐᖅ Budget ᐅᑭᐅᖅ 

ᐊᖏᓚᐅᖅᑕᑎᑦ, ᑕᐃᒪᓐᓇᐃᑦᑐᓂᑦ 

ᓴᖅᑭᖅᑐᖃᓕᕐᓕ. ᑕᕝᕙ ᐊᔪᕈᒃ 1.  

 

ᐊᒻᒪᓗ ᒫᓐᓇ Deficit-ᒋᔭᖓ, ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᐅᖃᐃᓐᓇᖅᑐᖅ, 

ᐊᑭᑦᑐᓕᓂᐅᔭᕋᑦᑕ $50-ᒥᓕᐊᓐ ᖃᓂᒋᔮᓂ. 

ᑮᓇᐅᔭᖅᑕᖃᓐᖏᓚᑦᑖᖅᑐᖅ ᓴᖅᑭᑦᑐᒪᒐᓗᐊᕋᒃᑯ 

ᐊᖃᒍ, ᖃᐅᑉᐸ. ᑕᐃᒪ ᐅᖃᐅᔾᔭᐅᓯᒪᑦᑕᖅᖢᑕᓗ 

ᖃᐅᔨᓴᖅᑎᕐᔪᐊᒧᑦ ᐸᕐᓇᒃᓯᒪᒋᐊᖃᕐᒪᑕ ᑖᒃᑯᐊ 

ᑲᒪᔾᔪᑎᔅᓴᑦ. ᐃᓱᒪᔪᒍᑦ ᐱᓕᕆᕝᕕᒻᒥ ᕿᑎᕐᒥᐅᓂ 

ᐱᑕᖃᓛᖅᐳᖅ ᑕᒫᓂ ᕿᑭᖅᑖᓗᒻᒥ 

ᐱᑕᖃᓕᕆᐊᖃᑐᖅ.  

 

ᐅᖃᕈᓐᓇᖅᑐᖓ ᐃᑲᔪᖅᑐᖅᑕᕗᑦ ᒫᓐᓇ ᑕᐃᒃᑯᐊ 

ᐃᓚᖏᑦ ᑮᓇᐅᔭᑎᒍᑦ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ 

ᑐᓂᔭᐅᖃᑦᑕᕋᑦᑕ Addictions- ᒥᔅᓵᓄᑦ, 

Community Wellness Programs ᐃᓚᖏᑦ 

ᐃᖏᕐᕋᔪᑦ, ᐊᔪᓐᖏᑕᕐᒥᓐᓄᑦ ᑮᓇᐅᔭᓂᑦ 

ᑐᓂᔭᐅᓪᓗᑎᑦ, ᑲᖏᖅᖠᓂᕐᒥ ᐱᑕᖃᕐᒥᔪᖅ 

ᐃᒡᓗᓕᒥᓘᖅᑰᖅᑐᖅ, ᑕᐃᒃᑯᐊ Wellness Program, 

ᓄᓇᕗᑦ ᑐᓐᖓᕕᒃᑯᓐᓄᑦ ᐃᑲᔪᖅᑐᖅᑕᐅᓪᓗᑎᑦ. 

ᑕᐃᒃᑯᐊ ᓄᓇᓕᖏᑦ ᐃᖏᕐᕋᔪᖃᖅᑐᑦ.  

 

ᐊᒻᒪ ᓴᓪᓕᒥ ᐊᖑᑎᑦ ᒪᑭᓕᖅᐳᑦ ᑕᐃᒃᑯᐊ 

ᐃᖏᕐᕋᓚᑦᑖᖅᑐᑦ ᒪᒥᓴᕐᓂᕐᒧᑦ ᑕᐃᒃᑯᐊ 

ᐱᖃᑦᑕᖅᑑᒐᓗᐊᑦ ᐃᑲᔪᖅᑐᒃᑲᓐᓂᕈᒪᓪᓗᑎᒍ ᐅᑭᐅᓄᑦ 

ᐊᒥᓱᓄᑦ ᑕᐃᒃᑯᐊ ᐊᑕᐅᑦᑎᒃᑰᕐᓗᒋᑦ ᑮᓇᐅᔭᑦ 

ᐊᖏᖅᑕᐅᕋᑕᕐᓂᖅᐸᑕ ᑕᐃᒪ ᐅᖃᖅᑲᐅᒐᒪ Cabinet-

ᒥ ᐅᑭᐊᔅᓵᖅ ᑕᐃᒃᑯᐊ  

ᓴᖅᑭᑦᑐᒪᔭᕗᑦ ᐋᖅᑭᐅᒪᓕᖅᑎᓪᓗᒋᑦ ᑕᐃᒫᒃ 

ᑕᐃᒃᑯᓇᓐᖓᑦ ᐃᑲᔪᖅᑕᐅᓯᒪᓛᖅᑐᑦ ᑕᐃᒃᑯᐊ ᓴᓪᓕᕐᒥ 

ᐃᒻᒪᖃ ᑕᐃᒃᑯᐊ ᓄᓇᓕᓐᓄᑦ  

ᐊᓯᖏᓐᓅᖃᑦᑕᕐᓗᑎᓪᓘᓐᓃᑦ ᐱᒍᓐᓇᖅᓯᒪᔪᒫᖅᑐᑦ. 

ᑮᓇᐅᔭᖅᑕᖃᖅᐸᑦ ᖃᐅᑉᐸᑦ 

ᐋᖅᑭᒍᒪᔭᕋᓗᐊᒃᑲᑦᑕᐅᖅ ᑕᒪᒃᑯᐊ ᑭᓯᐊᓂ ᒫᓐᓇ 

ᐱᑕᖃᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. 

ᑭᐅᖃᑦᑕᕋᕕᓪᓗ ᖁᔭᒋᕙᒋᑦ. (ᑐᓵᔨᑎᒍᑦ) ᓯᑎᐱᕆ 

2010-ᖑᑎᓪᓗᒍ ᒥᓂᔅᑕᒧᑦ ᑎᑎᕋᓚᐅᖅᓯᒪᒐᒪ 

ᐃᑲᔪᖅᑐᕐᓂᕋᖅᑐᒍ ᓄᓇᓕᓐᓅᖃᑦᑕᕈᓐᓇᖅᑐᓂᑦ 

ᑕᐅᕙᓂ. ᒥᓂᔅᑕᐅᔪᖅ ᐃᓱᒪᖅᓴᓯᐅᒃᑲᓂᖅᓯᒪᕚ 

ᐊᑐᓕᖅᑎᑦᑎᒋᐊᒃᓴᖅ ᑕᐃᒪᐃᑦᑐᒥ ᓄᓇᓕᓐᓂ 

ᐊᐅᓚᑕᐅᔪᒥᑦ ᐱᓕᕆᐊᒥᑦ, ᐱᓗᐊᖅᑐᒥᑦ 

ᐸᕐᓇᒍᑕᐅᔪᑦ ᓄᓇᕗᒻᒦᓂᐊᖅᑐᑦ ᐸᓂᖅᓴᐃᕕᒃ 

ᓄᖅᑲᖓᑎᑕᐅᑲᐃᓐᓇᑎᓪᓗᒍ ᑮᓇᐅᔭᖅ 

ᐱᔾᔪᑎᒋᓪᓗᒍ ᐱᔪᓐᓇᖏᑉᐸᑦ ᓱᒻᒪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒃᑯᐊ 

ᑎᑎᕋᖅᑕᑎᑦ, ᑕᐃᒃᑯᓄᖓ ᐃᓱᒪᓕᕆᓂᕐᒧᑦ 

ᑐᑭᒧᐊᖅᑎᑦᑎᔨᖃᕋᑦᑕ ᑕᐃᑲᓂ ᐃᖃᓗᑦᑑᑦᑎᐊᒥ 

ᑕᐃᒃᑯᓄᖓ ᑕᑯᔭᐅᓯᒪᔫᒐᓗᐊᑦ ᐱᑕᖃᓂᖅᐸᑦ 

ᑮᓇᐅᔭᓂᑦ ᐊᒥᐊᒃᑯᑕᖃᕐᓂᖅᐸᑦ ᑕᐃᒃᑯᐊ 

ᐃᓱᒪᒋᒍᓐᓇᑎᐊᖅᑕᕗᑦ ᑐᒃᓯᕋᖃᑦᑕᖁᓪᓗᑎᒍᓗ. 

ᑕᒫᓂ ᑕᐃᒃᑯᐊ ᑮᓇᐅᔭᑦ ᐃᓚᖏᑦ 

ᐅᖃᐅᓯᕆᖅᑲᐅᔭᒃᑲ ᒐᕙᒪᑐᖃᒃᑯᓃᓐᖔᖅᑐᑦ 

ᓄᓇᖃᖅᑳᖅᑐᓄᑦ ᑐᕌᖅᑐᑦ ᐅᕙᑦᑎᒎᖃᑦᑕᕐᒪᑕ 

ᑕᐃᒃᑯᓇᖓᑦ ᐃᓱᒪᒋᔫᓪᓗᐊᖅᑕᕗᑦ ᑕᒪᒃᑯᐊ.  

 

ᐃᒻᒪᖃ ᑖᒃᑯᐊ ᓴᓪᓕᕐᒥᐅᑦ ᑕᐃᒃᑯᐊ ᓄᓇᓕᓐᓄᑦ 

ᐃᖏᕋᖃᑦᑕᕈᓐᓇᕋᔭᖅᐸᑕ  ᑮᓇᐅᔭᓂᑦ 

ᐱᑕᖃᑐᐊᖅᐸᑦ ᒪᒥᓴᖅᑐᓕᕆᔨᓂᑦ  

ᑕᐃᒃᑯᐊ ᐃᔨᑦᑎᕙᓪᓕᐊᓪᓚᕆᒻᒪᑕ ᐊᖑᑎᓪᓗ 

ᑕᐃᑰᓈᖅᑐᑦ ᐅᑭᐅᒃ ᒪᕐᕉᒃ ᖃᐅᔨᓕᖅᑖᒃᑲ 

ᐱᕚᓪᓕᖅᓯᒪᓪᓚᕆᑦᑐᑎᐅᒻᒪᑕ ᑖᑦᓱᓯᒥᖓ 

ᐃᓱᒪᖅᓴᖅᓯᐅᖅᓯᒪᒋᐊᓂᐊᖅᐳᒍᑦ ᑕᐃᒃᑯᓄᖓᓗ 

ᐃᒻᒪᖃ ᓇᒻᒥᓂᖅ ᐅᖃᖃᑎᒋᔭᐅᑎᒐᓱᒍᒫᖅᐸᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓯᐊᓪ. 

 

ᐊᐱᖅᑯᑦ 112 - 3(3): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖓᑕ ᐃᓪᓗᐊ 

ᐱᓕᕆᐊᕆᔭᐅᓂᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ 

ᒥᓂᔅᑕ ᖁᓪᓕᒃᑯᓐᓄᑦ.  

 

ᐃᑉᐸᔅᓴᖅ ᓴᖅᑮᓚᐅᕋᒪ ᐊᔾᔨᓐᖑᐊᓂ ᒪᕐᕉᓐᓂ 

ᐱᓕᕆᐊᖑᔪᓂᑦ ᖁᓪᓕᒃᑯᓐᓄᑦ ᐃᓪᓗᕆᔭᐅᔪᒥᑦ 

ᑐᑭᓯᐅᒪᔭᒃᑯᓪᓕ ᓇᒻᒥᓂᕆᔭᐅᓐᓂᖅᑲᖅ 

ᐊᖓᔪᖅᑳᖓᓐᓄᑦ, ᖁᓪᓕᒃᑯᑦ ᐊᖓᔪᖅᑳᖓᓐᓄᖏᓛᒃ. 

ᐊᒻᒪᓗ ᓄᓇᐃᓗ 60-ᓂᑦ ᐊᑐᖅᑐᑎᑦ ᓴᕕᕋᔭᐅᔪᓂᑦ 

ᓇᑉᐸᕕᐅᔪᓂᑦ ᐊᒻᒪ ᓄᓇᓯᐅᑎᖏᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐊᑭᓕᖅᑕᐅᓪᓗᑎᑦ. ᑕᐃᒃᑯᐊᓕ 

ᒪᐃ 19-ᒥ ᐱᔭᕇᖅᑕᐅᓪᓗᓂ ᖃᐅᑎᓪᓗᒍ.  

 

ᐃᖅᑲᓇᐃᔭᖅᑏᑦ 6-ᖑᓚᐅᖅᑐᑦ 16 ᐃᑲᕐᕋᐃᑦ, 96 

ᐃᑲᕐᕋᑦ. ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᖁᓪᓕᑯᓐᓂᑦ 

ᐱᓕᕆᔪᖃᕋᐃᒻᒪᑦ. ᑖᓐᓇ ᐱᓕᕆᐊᖑᓚᐅᖅᑐᖅ 

ᑮᓇᐅᔭᓂᑦ ᓴᓂᕐᕙᐃᕕᐅᓚᐅᖅᑲ ᐅᕝᕙᓘᓐᓃᑦ 

ᓇᒻᒥᓂᖅ ᐊᑭᓕᖅᓱᓚᐅᖅᑲᐃᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᕝᕙᖓᓪᓕ ᑭᒃᑯᓐᓄᑦ 

ᐃᓪᓗᒋᔭᐅᒻᒪᖔᖅ ᐊᖓᔪᖅᑳᖓᑕ ᐊᔾᔨᒋᖏᑕᖓ. 

ᐄ, ᑖᓐᓇᐅᒐᓗᐊᖃᐃ. ᑕᐃᔅᓱᒪᓂ 

ᐱᓕᕆᓚᐅᕐᒪᖔᑕ, ᑖᓐᓇ ᐊᔾᔨᓐᖑᐊᖅ ᐅᓪᓗᖓ 

ᑎᑎᕋᖅᓯᒪᖏᒻᒪᑦ ᑖᒃᑯᐊ ᖃᐃᑕᑎᑦ 

ᓱᓕᒐᓗᐊᕐᒪᖔᑕ ᖁᓚᖅᑯᖓ. 

ᖃᐅᔨᒋᐊᕆᐊᖃᓂᐊᖅᑕᕋ ᐅᕙᓂ ᑎᑎᖅᓯᒪᓐᖏᒻᒪᑦ 

(ᑐᓵᔨᑎᒎᕈᓐᓃᖅᑐᖅ) ᐃᓛᒃ (ᑐᓵᔨᑎᒍᑦ) ᐅᓪᓗᖓ 

ᑎᑎᕋᖅᓯᒪᓐᖏᒻᒪᑦ.  

 

ᑐᓴᐅᓯᑐᐃᓐᓇᕐᒥᑦ ᑭᐅᒍᓐᓇᖏᓐᓇᒪ, ᐅᖃᖅᑏ. 

ᑕᐃᒪᐃᓕᖓᑎᓐᓂᐊᖅᑲᕋ, 

ᓇᓗᓇᐃᖅᓯᓯᒪᔪᖃᖏᒻᒪᑦ ᐱᓕᕆᓚᐅᕐᒪᖔᑕ 16-

ᖑᑉᐸᑕ, 14-ᓘᓐᓃᑦ 6-ᓘᓐᓃᑦ ᐃᖅᑲᓇᐃᔭᖅᑎᐅᔪᑦ. 

ᒪᐃ ᐅᖃᐅᓯᕆᕋᑖᖅᑕᖓᓂᑦ. ᑕᕝᕙᓂ 

ᑎᑎᕋᖅᓯᒪᔪᖃᖏᑎᐊᕐᖓᑦ.  

 

ᐅᑉᐱᕆᔪᒪᒐᓗᐊᕆᒃᑭᑦ ᑭᓯᐊᓂ 

ᑕᐃᒪᐃᑦᑐᓇᖏᓐᓇᒪ. ᑖᓐᓇ ᖃᐅᔨᒋᐊᓚᐅᕐᓗᒍ 

ᑭᓯᐊᓂ ᑭᐅᓛᖅᑕᕋ. ᑭᓱᒥᑦ 

ᓇᓗᓇᐃᖅᓯᔾᔪᑎᓪᓚᑦᑖᒥᑦ ᐱᑕᖃᓐᖏᒻᒪᑦ. 

ᑭᐅᔪᓐᓇᖏᑕᒃᑲ ᑐᓴᐅᓯᑐᐃᓐᓇᐅᓗᒍ, ᐅᖃᖅᑏ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕ ᑯᓱᒐᖅ ᑐᑭᓯᕋᑖᕆᒃᑭᑦ, ᑖᓐᓇ 

ᖃᐅᔨᒋᐊᓚᐅᕐᓗᒍ ᑭᐅᓂᐊᕐᓂᕋᕋᕕᐅᒃ. 

ᑕᐃᒪᐃᓕᕋᑖᖅᑭᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᑕᐃᒫᒃ ᑭᓯᐊᓂ, ᑖᒃᑯᐊ ᑐᓴᐅᓯᑐᐃᓐᓇᐅᕙᓗᒻᒪᑕ 

ᐅᖃᐅᓯᕆᔭᖏᑦ ᐃᒫᒃ ᑐᓴᐅᓯᑐᐃᓐᓇᐅᑎᓪᓗᒍᓕ  

ᑭᐅᓐᖏᒃᑲᓗᐊᕈᒃᑯ ᖃᓄᐃᑦᑑᔮᓐᖏ ᓱᓕᓪᓚᕆᒻᒪᖔᖅ 

ᓇᓗᓇᐃᖅᓯᒪᓐᖏᒻᒪᑕ. ᐃᒫᖅᑲᐃ, 

ᑳᖐᓱᑐᐃᓐᓇᓂᕐᒧᖅᑲᐅᓇᐃ ᑕᐃᒫᒃ ᐊᐱᖅᓱᖅᑐᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕ ᑯᓱᒐᖅ ᖃᓄᐃᑦᑐᑐᐃᓐᓇᕐᒥᒃ 

ᖃᐅᔨᒋᐊᓚᐅᕐᓗᑎᑦ ᑭᐅᓂᐊᕐᓂᕋᕈᓐᓇᖅᑐᑎᑦ.  

 

ᑭᓯᐊᓂ ᑖᓐᓇ ᒪᓕᒐᓕᐅᖅᑎᐅᔪᖅ ᐃᒫᒃ 

ᑐᑭᓯᒋᐊᕈᑎᒃᓴᑲᓐᓂᕐᓂᒃ ᑐᓂᓯᓗᓂᓗ ᑕᕗᓐᖓ 

ᒥᓂᔅᑕᒧᑦ ᑕᐃᑦᑐᓐᓇᖅᑐᖅ. 

ᖃᐅᔨᒋᐊᖅᑎᐊᕈᓐᓇᕐᓂᐊᕐᖓᒍ ᐃᓱᒫᓗᒍᑎᒋᔭᐃᑦ.  

 

ᑭᓯᐊᓂ ᖃᐅᔨᒋᐊᑦᑎᐊᓂᐊᕐᓂᕋᕋᑖᕐᖓᒍ 

ᑭᐅᓛᕐᓗᓂᑎᑦ. ᑕᐃᒪ ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 113 - 3(3): ᓄᓇᕗᑦ ᒐᕙᒪᒃᑯᖏᑦ 

ᑭᐅᔾᔪᓯᖏᑦ ᐊᑐᓕᖁᔭᐅᓚᐅᖅᑐᓄᑦ 

ᓄᓇᓕᓐᓂᑦ ᒐᕙᒪᒋᔭᐅᔪᑦ ᑲᑐᔾᔨᖃᑎᒌᖏᓐᓄᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ ᑕᐃᓐᓇ 

ᐊᐱᖅᑯᑎᒋᔪᒪᔭᕋ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ, 

ᓄᓇᓕᓐᓂᒃ ᒐᕙᒪᓕᕆᔨᖏᓐᓄᑦ, ᒥᔅᑕ ᑯᓱᒐᖅ.  

 

ᐱᓇᓱᐊᕈᑎᒋᓚᐅᖅᑕᑦᑎᓐᓂ ᐱᖁᔨᕗᖔᕈᑎᒥᓃᑦ 

ᓴᖅᑭᖅᑕᐅᓚᐅᕐᒪᑕ ᑕᕝᕗᖓ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᑖᒃᑯᐊ ᑲᑐᔾᔨᖃᑎᒌᒋᔭᐅᔪᑦ ᓄᓇᓕᓐᓂ 

ᒐᕙᒪᒋᔭᐅᔪᑦ, ᑕᕝᕙᓂ ᑲᑎᒪᔾᔪᑎᕕᓂᖏᓐᓂ 

ᑲᖏᖅᖠᓂᕐᒥ ᑲᑎᒪᓵᓚᐅᕐᓂᖅᑎᓪᓗᒋᑦ ᑖᒃᑯᐊ 

ᓴᖅᑭᑕᓚᐅᕐᒪᑕ ᒥᓂᔅᑕᒧᖅᑲᐃ ᐅᖃᐅᔾᔭᐅᔪᓐᓇᖅᐳᖓ 

ᖃᓄᖅ ᑖᒃᑯᐊ ᖃᑯᒍ ᑭᐅᔭᐅᓇᓱᒍᒫᕐᒪᖔᑕ ᑖᒃᑯᐊ 

ᐱᖁᔨᕗᖔᕈᑎᕕᓃᑦ ᑕᕝᕙᓂ ᓴᖅᑭᑕᐅᓵᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᖕᓇᒦᓪᓗ ᑕᒪᑐᒥᖓ ᐊᐱᕆᒐᕕᑦ. 

ᑕᒪᒃᑯᐊ ᐱᖁᔨᕗᖔᕈᑎᑦ ᐱᓕᕆᐊᖑᓲᖑᒻᒪᑕ 

ᑕᐃᒃᑯᓄ ᑎᒥᐅᔪᓄᑦ ᐱᖁᔨᕗᖔᖅᑐᑦ. ᑕᐃᒃᑯᐊ 

ᐱᖁᔨᕗᖔᕈᑏᑦ ᑐᕌᖅᑐᑦ ᒥᓂᔅᑕᐅᕝᕕᒋᔭᒪ ᐊᑖᓄᑦ 

ᐊᐱᖅᑯᑎᒋᖅᑰᕋᒃᑎᑦ ᒥᓂᔅᑕᐅᕝᕕᒋᔭᖕᒪ ᐊᑖᓂ 

ᐱᓕᕆᐊᖑᓕᕐᒪᖔᑕ, ᐄ, ᑕᒪᒃᑯᐊ 

ᐱᓕᕆᐊᖑᖁᔭᐅᔪᑦ, ᐃᒪᓐᓇ ᐱᖁᔨᕗᖔᕈᑕᐅᓯᒪᔪᑦ 

ᐱᓕᕆᐊᖑᕙᓪᓕᐊᔪᑦ, ᐱᓕᕆᐊᖑᔭᕆᐊᖃᕐᓂᖏᑦ 

ᒪᓕᒡᖢᒋᑦ, ᒫᓐᓇ ᐱᓕᕆᐊᖑᓯᑲᐅᑎᒋᖃᑦᑕᖅᑐᑦ 

ᑎᑎᖅᑲᑦ ᑖᒃᑯᐊ ᐱᖁᔨᕗᖔᕈᑏᑦ ᐅᖃᖅᓯᒪᔪᑦ 

ᑎᑭᑦᑕᕌᖓᑕ ᑎᑎᕋᕐᕕᒃᑎᖕᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᓇᓂᑦᑕᐅᖅ 

ᐱᖁᔨᕗᖔᕈᑎᓂ, ᑖᒃᑯᐊ ᑲᑐᔾᔨᖃᑎᒌᖏᓐᓂ 

ᓇᓗᓇᐃᖅᓯᒪᔪᖃᓚᐅᕐᖓᑦ ᒪᑯᐊ ᐊᒃᑕᕐᓗᑯᐊᓗᐃᑦ, 

ᐃᓛᒃ, ᐊᒃᑕᑯᐊᓗᐃᑦ, ᓄᓇᒃᑰᕈᑎᕕᓂᐊᓗᐃᓪᓗ, 

ᑕᒪᓐᓇᓗᐃᓛᒃ, ᒪᓕᒐᓕᐅᖅᑎᓂᒃ ᑖᓐᓇ 

ᐊᐱᖅᑯᑕᐅᖃᑦᑕᖅᓯᒪᔪᖅ ᓯᕗᓂᖔᑦᑎᓐᓂ.  

 

ᑕᐃᒪ ᑕᕝᕙᓂ ᐱᖁᔨᕗᖔᕈᑎᓂ 

ᓇᓗᓇᐃᖅᓯᒪᔪᖃᕐᒪᑦ ᓄᓇᕗᑦ ᒐᕙᒪᒃᑯᖏᑦ 

ᓴᖅᑮᔭᕆᐊᖃᕐᒪᑕᒎᖅ ᓄᓇᕗᑦ ᑲᑐᔾᔨᖃᑎᒌᖏᓐᓄᑦ 

ᒐᕙᒪᓕᕆᓂᒃᑯᓐᓂ, ᐃᓛᒃ, ᓄᓇᕗᒻᒥ ᒪᐃᔭᐃᑦ 

ᑲᑎᒪᔨᖏᑎᒍᑦ, ᑖᓐᓇᖃᐃ ᑖᓐᓇ 

ᐅᓂᒃᑳᖅᑕᐅᓯᒪᔪᖅ ᑕᒪᒃᑯᐊ ᓴᓂᐊᓗᐃᑦ 

ᓄᓇᒃᑰᕈᑎᕕᓂᐊᓗᐃᓪᓘᓐᓃᑦ ᖃᓄᖅ 

ᐱᓕᕆᐊᖑᓇᔭᕐᒪᖔᑕ ᑕᒪᓐᓇ 

ᑲᒪᒋᔭᐅᓯᒪᔪᒃᓴᐅᓕᕐᒪᑦ, ᖃᑯᒍᓕᑭᐊᖅ ᑖᓐᓇ 

ᓴᖅᑭᑕᐅᔪᒫᖅᐸ ᐅᓂᒃᑳᖅᓯᒪᔪᖅ ᑕᒪᒃᑯᐊ 

ᐊᒃᑕᑯᐊᓗᐃᑦ ᓄᓇᒃᑰᕈᑎᕕᓂᐊᓗᐃᑦ ᑕᒫᓂ 

ᓄᓇᑦᑎᓐᓃᑦᑐᑦ, ᖃᓄᖅ ᑲᒪᒋᔭᐅᓇᓱᒃᑲᔭᕐᒪᖔᑕ  

ᐅᓂᒃᑳᖅᓯᒪᔪᓂᖃᐃ ᓴᖅᑮᔪᒫᓕᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ ᑕᒪᒃᑯᐊ ᐊᒃᑕᑯᑦ 

ᓄᓇᓕᖕᓂ ᐱᕈᖅᐸᓪᓕᐊᑐᐃᓐᓇᕐᒪᑕ, ᑕᐃᑉᓱᒪᓂ 

ᐊᑦᑕᑯᓂᒃ ᐃᑉᓗᑦᑕ ᓯᓚᑖᓂ ᖃᑦᑕᐅᔭᕐᔪᐊᑦ ᐃᓗᐊᓂ 

ᐃᑭᑎᑉᐸᒃᖢᑎᒍ ᐊᒃᑕᑯᖃᖅᑑᔭᖅᐸᓚᐅᓐᖏᑦᑑᒐᓗᐊᖅ, 

ᒫᓐᓇᓕ ᐱᕈᖅᐸᓪᓕᐊᖏᓐᓇᕐᒪᑦ 

ᓄᓇᒃᑰᕈᑎᑖᖅᑐᖅᐸᓪᓕᐊᖏᓐᓇᒃᖢᑕᓗ ᓄᓇᕗᑦ 

ᐃᓗᐊᓂ ᑕᒪᒃᑯᐊ ᓄᓇᓖᑦ ᖃᓄᖅ ᐊᑦᑕᕐᓗᑯᖏᑦ 

ᐱᓕᕆᐊᖑᔭᕆᐊᖃᕐᒪᖔᑕ.  

 

ᑕᐃᓐᓇ ᑎᑎᕋᖅᑕᐅᖁᓚᐅᖅᑕᕗᑦ ᒫᓐᓇ 

ᐃᓂᖅᑕᐅᓯᒪᓕᖅᑑᒐᓗᖅ ᑭᓯᐊᓂ 

ᕿᒥᕐᕈᔭᕆᐊᖃᕋᑉᑎᒍᑦᑕᐅᖅ ᑖᒃᑯᐊ ᐊᔾᔨᒌᓐᖏᑦᑐᑦ 

ᒐᕙᒪᓂᑦ ᑎᒥᐅᔪᑦ ᖃᓄᖅᑑᕈᑎᒋᔭᕆᐊᖃᖅᖢᑎᒍᑦ 

ᐱᓕᕆᖃᑎᒋᑉᓗᑎᒍᑦ ᑕᒪᒃᑯᐊ ᐊᕙᑎᓕᕆᔩᒡᓗ 

ᐊᓯᖏᒡᓗ ᒐᕙᒪᐅᔪᑦ ᐃᓗᐊᓃᑦᑐᑦ. ᐊᒡᓛᒃ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑕᒪᑐᒪ 

ᐊᕙᑎᓕᕆᓂᐅᑉ ᒥᒃᓵᓄᑦ ᐱᓕᕆᔨᖏᑦ 

ᐱᓕᕆᖃᑎᒋᒐᑦᑎᒍ ᑕᒪᑐᒥᖓ ᕿᒥᕐᕈᑉᓗᑕ.  

 

ᖃᓄᖅ ᑕᒪᒃᑯᐊ ᐊᑦᑕᑯᑦ ᐊᔾᔨᒌᓐᖏᒻᒪᑕ ᓄᓇᓕᒡᓂᑦ 

ᖃᓄᖅ ᐱᓕᕆᐊᕆᓂᐊᖅᐱᑎᒍ ᖃᓄᖅ 

ᐃᖢᐊᓈᖑᓂᐊᖅᐸᑦ ᖃᓄᖅ ᐊᑭᑐᓛᖑᓂᐊᖅᐸᑦ 

ᐅᒡᕙᓘᓐᓃᑦ ᓇᐅᒃᑯᑦ ᐋᖅᑭᒋᐊᕐᕕᒃᓴᖃᖅᐸᑦ ᑕᒪᒃᑯᐊ 

ᕿᒥᕐᕈᑦᓯᐊᖅᓯᒪᓕᕈᑦᑎᒍ ᓴᖅᑭᑉᐸᑦ 

ᐃᓱᐊᕐᓂᖅᓴᐅᖅᑰᕐᓂᐊᕐᒪᑦ ᐃᓚᑰᓐᖏᑦᓯᐊᕐᓗᒍ. 

ᑭᓯᐅᓂᑦ ᑕᒪᑐᒥᖓ ᒫᓐᓇ ᐸᕐᓇᑦᑐᒍᑦ ᐅᖃᖅᑎᑦᓯᔩᑦ 

ᐅᖃᐅᓯᕆᔭᖓᑕ ᒥᒃᓵᓄᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑎᒃ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᑦᑕᐅ ᐅᖃᖅᑎᑦᑎᔩ ᐊᒻᒪᓗ ᑖᓐᓇ 

ᑭᐅᑦᑎᐊᕋᕕᓐᖓᐃᓛᒃ. ᐅᓇᑦᑕᐅ ᑕᒡᕙᓂ 

ᐱᖁᔨᕗᖔᕈᑎᓂᒃ ᓇᓗᓇᐃᖅᑕᐅᓯᒪᒻᒥᒻᒪᑦ ᑖᒃᑯᐊ 

ᐅᑭᐅᖅᑕᖅᑐᒥᑦ ᑲᑎᒪᔨᐅᓂᕋᖅᑕᐅᔪᑦ Arctic 

Council ᑕᐃᒪ ᑐᓴᐅᒪᓇᓚᐅᕐᒪᑦ 

ᐊᑎᓕᐅᖅᑐᕕᓂᐅᒡᓗᑎᒃ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᒐᕙᒪᑦᑎᐅᔪᑦ ᐃᓛᒃ ᑖᒃᑯᐊᓗ 

ᐊᖏᖃᑎᒌᒍᑎᑕᖃᓚᐅᕐᒪᑦ ᑖᒃᑯᐊ ᒪᑯᓄᖓ ᓲᕐᓗ 

ᐸᖅᓴᖅᑕᐅᔭᕆᐊᖃᓕᕐᓂᖅᐸᑦ ᐅᒡᕙᓘᓐᓃᑦ 

ᖃᓄᕐᔪᐊᖅ ᑲᑕᑦᑐᖃᕐᓂᖅᑲᕐᓘᓐᓃᑦ ᑎᒻᒥᓲᒥᑦ.  

 

ᑕᒪᒃᑯᐊ ᓲᕐᓗ ᐸᖅᓴᖅᑎᐅᕙᑦᑐ ᑲᓇᑕᒥᐅᑕᐃᓪᓗ, 

ᐊᑯᑭᑦᑐᒥᐅᓪᓗ, ᐊᒥᐊᓕᒃᑲᒥᐅᒡᓗ ᑕᐃᒃᑯᐊ 

ᐊᖏᖃᑎᒌᒍᑎᖃᓚᐅᕐᒪᑕ ᑖᓐᓇ ᓴᓂᕋᔭᒻᒥ ᐃᓛᒃ 

ᓴᓂᕋᔭᒻᒥᐅᓂᑦ ᓴᖅᑭᑕᐅᓯᒪᒻᒥᒻᒪᑦ ᑖᒃᑯᐊ 

ᐃᓕᓐᓂᐊᑲᓐᓂᕆᐊᖃᕐᓂᖏᓐᓂ ᑕᒪᒃᑯᓂᖓ ᓲᕐᓗ 

ᐸᖅᓴᖅᑎᐅᕙᒃᑐᓂᒃ ᐅᒡᕙᓘᓐᓃᑦ ᑕᒪᒃᑯᓄᖓᐃᓛᒃ 

ᕿᓂᖅᑎᐅᕙᒃᑐᓄᑦ ᑕᒪᓐᓇᖃᐃ ᐅᖃᖅᑎᑦᑎᔩᑦ, 

ᑖᒃᓱᒪ ᒥᓂᔅᑕᒋᔭᐅᔫᑉ ᑖᓐᓇ 

ᑲᑎᒪᒋᓵᓕᔪᓐᓇᕋᔭᖅᐸᐅᒃ ᑕᒪᒃᑯᓂᖓ ᓲᕐᓗ 

ᐃᓕᓐᓂᐊᑎᑦᑎᓂᖅ ᑕᒪᒃᑯᓂᖓ 

ᕿᓂᖅᑎᐅᕙᒃᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᑎᒪᔨᐅᖃᑏᒃ ᑕᒪᑐᒥᖓ 

ᓴᖅᑭᑦᑎᒐᕕᑦ. ᕿᓂᕐᓂᖏᓛᖅ ᐅᒡᕙᓘᓐᓃᑦ 

ᐊᐃᖅᓯᕐᓂᖅ ᐋᓐᓂᖅᓯᒪᔪᓂᒃ ᐊᔪᓕᖅᓯᒪᔪᓂᒃ 

ᕿᓂᕐᓃᓐᓈᓗᖃᑦᑕᖏᒻᒪᑦ ᑐᐊᕕᕐᓇᖅᑐᓕᕆᓂᖅ 

ᑕᐃᑲᓐᖓᑦ ᔮᓐᓄᐊᕆᒥᑦ ᐅᒡᓗᒥᒧᑦ ᑎᑭᒃᖢᒍ 75-

ᓂᒃ ᑐᐊᕕᕐᓇᖅᑐᓕᕆᓯᒪᓕᕐᒪᑕ ᓄᓇᕗᑦ ᐃᓗᐊᓂ 

ᕿᓂᖅᑏᑦ. ᑕᒪᓐᓇᓗ ᕿᓂᕐᓂᖅ 

ᐊᔾᔨᒌᓐᖏᑦᑑᖃᑦᑕᖅᑕᖓᓄᑦ ᑖᒃᑯᐊ ᕿᓂᖅᑏᑦ 

ᐃᓕᓐᓂᐊᖅᓯᐊᖅᓯᒪᔭᕆᐊᖃᕐᖓᑕ  

ᐅᓪᓗᕆᐊᓇᖅᑐᒃᑰᓕᓐᖏᒃᑲᓗᐊᕐᒪᖔᕐᒥᓪᓘᓐᓃᑦ 

ᕿᓂᖅᑎᒡᓗᒋᑦ. 

 

ᑕᒪᓐᓇ ᑲᔪᓯᔪᖅ ᕿᓂᖅᑐᓕᕆᔨᓂᑦ ᓄᓇᓕᓐᓂᑦ 

ᐃᓕᓐᓂᐊᑎᑦᓯᓂᖅ ᐱᓕᕆᐊᖑᐃᓐᓇᖅᑐᖅ ᑖᒃᑯᐊ 

ᐱᓕᕆᖃᑎᒋᖃᑉᑕᕋᑉᑎᒍ ᓄᓇᓕᓐᓄᑦ 

ᐃᓕᓐᓂᐊᖅᑐᓕᕆᔨᐅᕙᑦᑐᖅ Municipal Training 

Organization-ᑯᑦ ᐃᓛᓐᓂᒃ ᐱᓕᕆᕙᒃᖢᑕ 

ᐃᓕᓐᓂᐊᑎᑦᓯᓂᖅᑕᖃᓕᕌᖓᒡᓗ ᐊᔾᔨᒌᓐᖏᑦᑐᓂᒃ 

ᑐᐊᕕᕐᓇᖅᑐᓕᕆᓂᖅ ᐱᓕᕆᐊᖃᖅᑐᒍᑦ. ᕿᓂᖅᑏᒡᓗ 

ᑎᒻᒥᓲᒃᑯᑦ ᕿᓂᕆᐊᖃᕐᓂᖏᑦᑕ ᒥᒃᓵᓄᑦ 

ᐃᓕᓐᓂᐊᕐᓃᑦ. ᑕᒪᒃᑯᐊ ᑲᔪᓰᓐᓇᖃᑦᑕᖅᑐᑦ ᐅᑯᐊ 

ᐅᑉᓗᑦ ᕿᓂᖅᑏᑦ ᐃᓕᓐᓂᐊᖃᑦᑕᖅᐴᖅᓯᒪᓂᖅ 

ᐊᔪᑐᐃᓐᓇᖅᐳᖓ ᑭᓯᐊᓂ ᐄ ᑲᔪᓯᔪᑦ ᐄ 

ᑲᔪᓯᑏᓐᓇᕋᓱᓐᓂᐊᖅᐸᕗᓪᓗ ᐃᑲᔪᖅᖢᓇᕐᒪᑕ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔩᑦ ᕿᓂᖅᑏᑦ ᐱᓗᐊᖅᑐᒥᑦ 

ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᖔᓯᑦ ᑭᐅᑦᑎᐊᕋᕕᓐᖓ. ᐊᒻᒪ ᑕᒡᕙᓂ 

ᐱᖁᔨᕗᖔᕈᑎᑕᖃᓚᐅᕐᒪᑦ ᐊᒻᒪᓗ 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑖᓐᓇ 

ᓴᖅᑭᓚᐅᖅᑕᕋᓗᐊᕋ ᒪᑯᐊ ᓂᒡᓕᓇᖅᑐᒃᑯᕖᑦ ᓲᕐᓗ 

ᐃᓅᔪᓐᓃᖅᑐᖃᖅᑐᕕᓂᐅᑉᐸᑦ ᐃᓚᖏᑦ 

ᓄᓇᓕᕋᓛᖑᓂᖅᓴᐃᑦ ᑐᖅᑯᖅᑐᐃᕝᕕᖃᖃᑦᑕᖏᒻᒪᑕ 

ᐃᓗᕕᖅᑕᐅᓂᐊᓵᖅᑎᒡᓗᒍ. ᑕᒡᕙᓂᑦᑕᐅᖅ 

ᓴᓂᕋᔭᕐᒥᐅᑦ ᐱᖁᔨᕗᖔᕈᑎᓂᒃ ᓴᖅᑮᓚᐅᕐᒥᒻᒪᑕ 

ᑖᓐᓇᓕ ᑐᑭᓯᔪᒪᒐᓗᐊᖅᐳᖓᓕ ᑖᒃᑯᐊ ᓲᕐᓗ 

ᑕᒪᒃᑯᓂᖓ ᓂᓪᓕᓇᖅᑐᒃᑯᕖᑦ 

ᐃᓅᔪᓐᓃᖅᑐᖃᖅᑐᕕᓂᐅᓐᓂᖅᐸᑦ ᓄᓇᓖᑦ ᐊᓯᖏᑦᑕ 

ᐃᓛᒃ ᐃᓚᖏᑦ ᐱᖃᐅᓐᖏᒻᒪᑕ. 

ᐅᖃᐅᔾᔭᐅᔪᓐᓇᖅᐳᖓᖃᐃ ᓇᓕᐊᑦᑕ ᒥᓂᔅᑑᔪᑉ 

ᑕᒪᑐᒧᖓ ᓲᕐᓗ ᑭᐅᔾᔪᑎᒋᓇᔭᕐᒪᖔᒍᑦ ᑕᒪᒃᑯᐊ ᓲᕐᓗ 

ᑎᒥᓐᓄᑦ ᓂᓪᓕᓇᖅᑐᒃᑯᕖᑦ ᐃᓅᔪᓐᓃᖅᓯᒪᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓄᓇᓕᓐᓂᑦ ᒐᕙᒪᒋᔭᐅᔪᓄᑦ ᑲᑐᔾᔨᖃᑎᒌᖏᑕ 

ᐊᑐᓕᖁᔭᐅᔪᓂᑦ ᒥᒃᓵᓄᑦ ᐊᐱᕆᒐᕕᑦ, ᒥᓂᔅᑕ 

ᓄᓇᓖᑦ ᒐᕙᒪᓕᕆᔨᖏᓐᓄᑦ ᐱᔨᑦᑎᕋᖅᑎᒃᑯᓐᓄᑦ 

ᑭᐅᒍᓐᓇᖅᑕᖓ, ᒥᔅᑕ ᑯᓱᒐᖅ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

871 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᓄᓇᓖᑦ 

ᑲᑐᔾᔨᖃᑎᒌᖏᑦᑕ ᐱᖁᔨᕗᖔᖏᑦ ᓄᓇᓖᑦ 

ᒐᕙᒪᓕᕆᔨᖏᓐᓅᖓᓄᑦ ᑭᓯᐊᓂ 

ᖃᐅᔨᒋᐊᓂᐊᖅᑐᖓ ᑖᒃᑯᓇᓂ ᒐᕙᒪᒃᑯᓐᓂ 

ᑭᓇᒃᑯᓐᓄᑦ ᑐᕌᖅᐸᑦ ᓈᒻᒪᓂᖅᐹᖑᒐᔭᕐᒪᖔᖅ ᑖᓐᓇ 

ᐊᐱᖅᑯᑕᐅᔪᖅ ᐊᒻᒪᓗ ᐅᑎᕐᕕᒋᓂᐊᖅᐸᒋᑦ 

ᖃᐅᔨᒋᐊᓚᐅᕐᓗᖓ, ᐅᖃᖅᑏ. ᑕᐃᒪᓐᓇ 

ᑭᐅᒍᓐᓇᕐᓂᐊᕋᒃᑭᑦ ᓇᓪᓕᐊ ᒥᓂᔅᑕ 

ᑭᐅᒍᓐᓇᕐᓂᐊᕐᒪᖔᑦ ᑕᒪᑐᒧᖓ ᐊᐱᖅᑯᑕᐅᔪᒧᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 114 - 3(3): ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᑦ ᐃᖅᑲᓇᐃᔮᔅᓴᐃᑦ 

ᖃᓄᐃᓕᖓᓕᕐᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᕈᒪᔭ ᐊᐅᓚᑦᓯᔩᑦ 

ᒐᕙᒪᓕᕆᔨᖏᓄᓪᓗ, ᓯᕗᓕᖅᑎ ᐋᕆᐊᕐᒧᑦ.  

 

ᐅᖃᖅᑏ, ᑕᖅᑭᐅᓚᐅᖅᑐᒥ ᒐᕙᒪᒃᑯᑦ 

ᓴᖅᑭᖅᑎᓚᐅᕐᒪᑕ ᑐᓂᓯᖁᔨᓂᕐᒥᒃ ᑐᒃᓯᕋᐅᑎᓂᑦ 

ᐊᓪᓚᕝᕕᖃᕈᑕᐅᓂᐊᖅᑐᓂᑦ ᑕᒪᒃᑯᓄᖓ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᑦ. ᑖᓐᓇ ᓯᕗᓕᖅᑎ 

ᐅᖃᕈᓐᓇᖅᑲᑦ ᐊᒡᓚᕝᕕᖃᓕᕐᒪᖔᑕ ᑖᒃᑯᐊ 

ᑐᓴᐅᒪᑎᑦᑎᔨᐅᓂᐊᖅᑐᑦ ᓄᓇᕗᑦ ᓄᓇᓕᖏᓐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑲᒪᒋᔭᓕᒃ ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᓪᓗ, ᐊᕐᓇᖅ 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᑦᑕᐅᖅ ᑖᓐᓇ ᖁᔭᓐᓇᒦᕆᕙᕋ ᐊᐱᖅᑯᑎᒋᔭᖓ. 

ᑕᒪᕐᒥᒃ ᒫᓐᓇ ᐱᓕᕆᐊᖑᔪᑦ  

ᑎᑎᕋᕐᕕᐅᒐᔭᖅᑐᑦ, ᒫᓐᓇᒧᑦ ᑎᑭᒃᖢᒍ ᓱᓕ 

ᓇᓂᓯᔭᕇᓐᖏᑦᑐᑦ ᓇᓂᓯᕙᓪᓕᐊᔫᒐᓗᐊᑦ. ᑕᒪᒃᑮᑦ 

ᓱᓕ ᐱᔭᕇᖅᓯᒪᓐᖏᑦᑐᑦ ᐱᓕᕆᐊᖑᔪᖅ ᒫᓐᓇᒧᑦ 

ᑎᑭᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᒐᑦᑕ ᐊᓪᓚᕕᑦᑖᕋᓱᐊᕐᓃᑦ 

ᒥᑭᓂᖅᓴᓂᑦ ᓄᓇᓕᓐᓂ ᐊᒃᓱᕈᕐᓇᕐᒪᑦ. ᓯᕗᓕᖅᑎᐅᔪᖅ 

ᐅᖃᕈᓐᓇᖅᑲ ᑐᑭᓯᒋᐊᖅᑎᑦᑎᔪᓐᓇᖅᑲ ᓇᓪᓕᐊ 

ᐊᓪᓚᕝᕕᖃᓐᖏᓚᑦ ᓱᓕ ᑖᒃᑯᓄᖓ ᒐᕙᒪᒃᑯᑦ 

ᑐᓴᐅᒪᑎᑦᑎᔨᒋᓂᐊᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑲᒪᒋᔭᓕᒃ ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᓪᓗ, ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗᑦᑕᐅᖅ ᑖᓐᓇ ᖁᔭᓐᓇᒦᕆᕙᕋ ᑖᔅᓱᒥᖓ 

ᐊᐱᖅᑯᑎᒋᔭᖓ. ᑖᒃᑯᐊ ᓇᓪᓕᐊ ᓇᓗᓇᐃᕆᐊᓖᑦ 

Regional Supervisor-ᒧᑦ ᑖᓐᓇ  

ᒥᑦᑎᒪᑎᓕᒻᒦᒃᑲᔭᖅᑐᖅ ᒫᓐᓇ ᐃᓂᖓᓂ 

ᐅᖃᖅᑳᕐᓂᐊᕋᒪ. Position ᐋᖅᑭᓯᒪᕙᒌᓕᖅᑐᖅ 

ᐊᒻᒪᑦᑕᐅᖅ ᑕᖅᑭᐅᓂᐊᖅᑐᒥ ᑕᒪᑐᒪᓂ 

ᐊᐅᓚᔾᔭᒋᐊᓪᓚᕆᓐᓂᐊᖅᖢᓂ. (ᑐᓵᔨᑎᒍᑦ) 

ᐊᐅᓚᓕᕐᓂᐊᖅᑐᖅ ᑕᖅᑭᓪᓗᐊᒥ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗᑦᑕᐅᖅ ᑖᒃᑯᐊ 

ᐃᓐᓄᒐᓱᑦᑐᐃᑦ GLO ᑕᒪᒃᑯᓂᖓ 

ᓯᐊᒻᒪᑦᑕᖅᕕᐅᓯᒪᓐᖏᑦᑐᓂᑦ ᐱᓕᕆᐊᖑᖅᑳᕋᓱᒻᒪᑕ 

ᑐᓴᐅᒪᔪᖅ ᓇᓗᓇᓐᖏᑦᑐᖅ ᐅᖃᐅᓯᕆᓚᐅᖅᓯᒪᒻᒥᔭᕋ. 

(ᑐᓵᔨᑎᒍᑦ) ᑖᒃᑯᐊ ᓯᑕᒪᐃᑦ ᓯᕗᓪᓖᑦ ᑕᓗᕐᔪᐊᓂ, 

ᑰᒑᕐᔪᒻᒥ, ᓴᓂᕋᔭᒃ, ᕿᑭᖅᑕᕐᔪᐊᒥᓗ ᒪᑐᓯᒪᓕᖅᑐᑦ 

ᐃᒪᓐᓇ. ᑖᒃᑯᐊ ᑕᑯᔅᓴᐅᑎᑦᑎᔪᑦ 

ᐃᖅᑲᓇᐃᔭᖅᑖᕋᓱᐊᖅᓱᓂ ᑕᒪᒃᑯᐊ ᓄᓇᓖᑦ 

ᑐᓴᐅᒪᑎᑦᑎᔨᖏᑦ ᖃᐅᓱᐃᑦᑐᖅ,  

ᓴᓪᓕᖅ ᐊᒻᒪᓗ ᐃᒡᓗᓕᒑᕐᔪᒻᒥ ᔫᓂ 3-ᒥ 

ᒪᑐᓂᐊᕐᒪᑦ. ᑖᒃᑯᐊ ᒪᑐᓯᒪᓕᕐᒥᔪᖅ.  

 

ᑕᒪᓐᓇ ᐱᐊᓂᓐᖏᒻᒪᑦ ᐊᑐᖅᑕᐅᒋᐊᓕᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᒃᑯᑦ 

ᖁᕕᐊᓱᑐᐃᓐᓇᓂᐊᖅᑯᖓ ᑐᓴᐅᒪᑎᑦᑎᒋᐊᔅᓴᖅ 

ᒪᓕᒐᓕᐅᖅᑎᓪᓗ ᑕᒪᓐᓇ ᖃᓄᐃᓕᕙᓪᓕᐊᓂᖓᓂ 

ᐊᓪᓚᕝᕕᔅᓴᐃᓪᓗ ᓇᒦᒐᔭᕐᓂᖏᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓯᕗᒧᐊᖅᑲᐅᒻᒪᑦ ᖃᐅᔨᒋᐊᕋᓱᑲᐃᓐᓇᕋᓗᐊᖅᑐᖓ 

ᓇᓪᓕᐊᒃ ᐊᒡᓚᕝᕕᖃᓐᖏᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᕐᓇᖅ ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᑎᕐᕕᒋᓂᐊᖅᐸᒋᑦ ᑕᒪᓐᓇ 

ᐱᓪᓗᒍ, ᑖᓐᓇ ᐊᐱᖅᑯᑎᒋᔭᐃᑦ 7-ᖑᔪᑦ ᒫᓐᓇ 

ᐊᓪᓚᕝᕕᒃᓴᐃᑦ ᒪᑐᓂᐊᓕᖅᑐᑦ, ᑖᓐᓇ 

ᑐᓴᖅᑎᒍᓐᓇᕐᓂᐊᖅᑕᕋ, ᓇᒡᓕᐊᓪᓚᕆᓐᓂᒃ 

ᓄᓇᓕᓐᓃᓐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓯᕗᓕᖅᑎᐅ ᑭᐅᕙᓪᓚᐃᔭᕋᓗᐊᖓ ᐃᓚᖓᒍᑦ 

ᐊᐱᕆᓂᐊᖅᑐᖓ ᑭᓯᐊᓂ, ᖃᐅᔨᖅᑲᐅᒻᒥᒐᒪ 

ᑕᒪᒃᑯᐊ ᐃᖅᑲᓇᐃᔮᑦᓴᑦ ᑕᑯᑦᓴᐅᑎᑕᐅᓯᔪᑦ 

ᑭᕙᓪᓕᕐᒥ, ᓯᕗᓕᖅᑎ, ᐅᖃᕈᓐᓇᖅᐹ ᑕᐃᒪᓐᓇ 

ᐃᑲᔫᑎᒻᒪᖔᖅ, ᐃᓛᒃ ᖃᖓ ᑖᒃᑯᐊ 

ᐃᖕᓄᑦᓯᒪᔪᐃᓐᓇᐅᓕᕐᓂᐊᕐᒪᖔᑕ ᑐᓴᐅᒪᑎᑦᑎᔩᑦ 

ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᕐᓇᖅ ᓯᕗᓕᖅᑏ. 

 

ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇᑦᑕᐅᖅ ᐊᐱᖅᑯᑎᑦᑎᐊᕙᒃ. ᓱᒃᑲᓕᓗᑕ 

ᑕᒪᒃᑯᓂᖓ ᐱᓕᕆᐊᕆᑲᐅᖅᑐᕐᓗᒋᑦ 

ᐱᓕᕆᔪᒪᓚᐅᕋᓗᐊᖅᑐᒍᑦ ᒫᓐᓇ ᖃᐅᔨᓯᒪᒐᑦᑕ, 

ᖃᐅᔨᔭᔅᓲᔭᒃᑲᓐᓂᕆᐊᖃᓚᐅᕋᑦᑕ ᓇᓪᓕᐊᑦ 

ᑎᑎᕋᕐᕕᒃᓴᖏᑦ ᐊᑐᐃᓐᓇᐅᒐᔭᖅᐸᑦ ᐊᒻᒪᓗ ᓇᓪᓕᐊᑦ 

ᑎᑎᕋᕐᕕᒃᓴᓂ ᕿᓂᕆᐊᖃᖅᐸᑦ, ᒪᑯᐊ 

ᐊᔾᔨᒌᓚᐅᓐᖏᒻᒪᑕ ᑕᑯᓐᓇᒃᑕᐅᔭᕆᐊᓖᑦ.  

 

ᒫᓐᓇᐅᔪᖅ ᐃᓚᖏᑦ ᐸᕐᓇᑕᐅᓯᒪᔪᑦ ᐃᓚᖏᓪᓗ 

ᕿᓂᖅᑐᑦ ᑎᑎᕋᕐᕕᑦᓴᐅᑉ ᒥᒃᓵᔫᖓᔪᓂᒃ ᐱᖕᒪᑕ. 

ᒫᓐᓇ ᑭᐅᓐᖏᓚᐅᑲᒍᓐᓇᖅᑕᑲ, ᐃᓛᒃ 

ᑭᐅᑲᐅᑎᒋᔪᓐᓇᓐᖏᓚᐅᑲᑦᑕᕋ ᐃᒪᐃᓕᓐᖑᐊᖅᐳᖓ, 

ᑖᓐᓇᓕ ᐱᕕᖃᕐᕕᖓᓂᒃ, ᓲᕐᓗ ᖃᖓᒃᑯᑦ ᐃᒪᓐᓇ 

ᐋᖅᑭᓐᓂᐊᖅᐸᑦ, ᐃᓂᖃᓕᕐᓂᐊᖅᐸᑦ ᐃᒪᐃᓕᖓᔪᒥᒃ 

ᑐᓴᕈᒪᖅᑰᒻᒪᑦ ᑖᓐᓇ ᓂᕈᐊᖅᑕᐅᓯᒪᖃᑎᒋᔭᕋ. 

ᖃᖓᓪᓚᑦᑖᒃᑰᖅᑐᓂᒃ ᓇᓗᓇᐃᕐᕕᒋᓂᐊᕆᕙᕋ ᑕᒪᓐᓇ 

ᐊᑐᐃᓐᓇᕈᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, 

ᒥᔅᑕ ᐊᐅᐸᓗᒃᑐᖅ 

 

ᐊᐱᖅᑯᑦ 115 - 3(3): ᑭᕙᓪᓕᕐᒥᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ (ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ, ᒥᓂᔅᑕ 

ᑰᓕ.  

 

ᑕᐃᑲᓂ ᐋᓐᓂᐊᕐᕕᐊᓛᒃ ᑲᖏᖅᖠᓂᕐᒥ 

ᐊᑐᖅᑕᐅᔪᒻᒪᕆᐅᖃᑦᑕᕐᒪᑦ ᐊᒻᒪᓗᑦᑕᐅᖅ ᑖᓐᓇ 

ᑐᑭᒧᐊᒃᑎᑦᓯᔨ ᑭᕙᓪᓕᕐᒥ ᐋᓐᓂᐊᕐᕕᖕᒧᑦ 

ᐱᓕᕆᑦᓯᐊᕐᓂᖓ ᐅᐱᒋᒍᒪᔭᕋ ᐊᒻᒪᓗ ᐃᖢᐊᖅᓴᐃᔩᑦ 

ᑲᖏᖅᖠᓂᕐᒧᐊᖃᑦᑕᕐᒪᑕ ᑭᕙᓪᓕᕐᒥᐅᑦ ᖃᓪᓗᓈᑦ 

ᓄᓇᖓᓐᓃᓐᖔᖃᑦᑕᖅᖢᑎᒃ ᑭᓯᐊᓂ  

ᑐᔪᕐᒥᕕᒃᑕᖃᓐᖏᒻᒪᑦ ᐋᓐᓂᐊᕐᕕᓕᐊᖅᑐᓄᑦ 

ᑲᖏᖅᖠᓂᕐᒥ. 

 

ᒥᓂᔅᑕ ᐅᓂᒃᑳᕈᓐᓇᖅᐹ, ᖃᓄᖅ 

ᑐᔪᕐᒥᑎᑕᐅᖃᑦᑕᕐᒪᖔᑕ ᐋᓐᓂᐊᕐᕕᓕᐊᖅᑐᑦ ᐊᒻᒪᓗ 

ᐱᖃᑎᒋᖃᑦᑕᖅᑕᖏᑦ ᑲᖏᖅᖠᓂᕐᒧᐊᕌᖓᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐅᕙᓐᖓᓂᒃ ᑕᐃᓐᓇ ᓴᓇᔭᐅᑎᓪᓗᒍ 

ᑲᖏᖅᖠᓂᕐᒥ ᓄᑖᖅ ᐊᒻᒪ ᕿᑎᕐᒥᐅᓂ ᑖᒃᑯᐊ 

ᐊᑕᐅᑦᑎᒃᑯᑦ ᓴᓇᔭᐅᖁᓚᐅᖅᓯᒪᓪᓚᕆᑦᑕᕋᓗᐊᕗᑦ 

ᑕᐃᑦᓱᒪᓂ ᒥᓂᔅᑕᐅᓐᖏᑎᓪᓗᑕ, ᕿᑎᕐᒥᐅᓂ 

ᑕᐃᓐᓇ ᑲᔪᓯᓯᒪᖅᑰᖅᖢᓂ 

ᑕᐃᒪᓐᓇᐃᑦᑐᖃᖅᑰᖅᖢᓂ ᑕᐅᕙᓂ 

ᓯᕗᓪᓕᐅᓚᐅᖅᑐᖅ.  

 

ᑕᐃᒃᑯᐊ ᒐᕙᒪᑐᖃᒃᑯᓐᓄᑦ 

ᑐᓂᕐᕈᑎᒋᓚᐅᖅᓯᒪᖅᑲᒻᒥᓐᖏᑕᕗᑦ 

ᒥᓂᔅᑕᐅᓚᐅᖅᑎᓐᓇᖓ ᓱᓕ ᑐᓂᕐᕈᑕᐅᓯᒪᓚᐅᖅᑐᖅ 

ᑭᓯᐊᓂ ᑭᖑᓂᐊᓂ ᒫᓐᓇ ᐅᑭᐅᑦ ᑖᒃᑯᐊ 

ᒪᕐᕉᓕᖅᑑᒃ ᑕᐃᒃᑯᐊ 

ᒐᕙᒪᑐᖃᒃᑯᓐᓃᓐᖔᕋᔭᓚᐅᕐᒪᑦ, 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᑎᒎᖅᖢᒋᑦ ᑕᐃᒃᑯᐊ ᑮᓇᐅᔭᑦ 

ᐊᑐᐃᓐᓇᕈᖅᑕᐅᓯᒪᖃᑦᑕᓚᐅᕐᒪᑕ ᐅᕙᓂ ᐃᖃᓗᓐᓂ 

ᓴᓇᔭᐅᔪᖃᖔᓕᓚᐅᖅᖢᓂ ᑖᓐᓇ 

ᐊᖏᓪᓕᒋᐊᖅᑕᐅᓪᓗᓂ.  

 

ᑭᕙᓪᓕᕐᒥ ᑕᐃᑲᓂ ᓱᓇᓄᒃᑭᐊᖅ ᑮᓇᐅᔭᑦ 

ᐊᑐᐃᓐᓇᕈᖅᓯᔪᒪᓐᖏᓐᓂᖓᓄᑦ ᒐᕙᒪᑐᖃᒃᑯᓐᓂᒃ 

ᑐᓗᕈᑎᖃᖅᓯᒪᒐᑦᑕ ᑭᓯᐊᓂ 

ᑲᔪᓯᑎᓐᓇᓱᒍᒪᔭᕋᓗᐊᕗᑦ ᐃᑲᔪᖅᑐᖅᑕᐅᒐᔭᕈᑦᑕ 

ᑖᓐᓇ ᐱᐅᒋᑦᑎᐊᖅᑕᕗᑦ ᓇᖕᒥᓂᖅ ᐅᕙᒍᑦ ᓴᓇᓂᖅ 

ᐊᔪᕋᑦᑎᒍ ᑕᐃᒃᑯᐊ ᒐᕙᒪᑐᖃᒃᑯᑦ ᓴᓇᖃᑦᑕᕐᒪᔾᔪᑦ 

ᑕᒪᒃᑯᐊ ᑐᔪᕐᒥᕕᐅᔪᑦ ᖃᓂᒪᔪᓄᑦ ᐊᒻᒪᓗ 

ᐊᔭᐅᕆᐊᒃᑲᓐᓂᕈᒪᓂᐊᖅᑕᕗᑦ ᑕᒪᓐᓇ ᐱᓪᓗᒍ 

ᓄᖅᑲᐅᑎᔾᔮᖏᑦᑕᕋᓗᐊᕗᑦ.  

ᑭᓯᐊᓂ ᑕᐃᒃᑯᖓ ᑲᖏᖅᖠᓂᖅ ᑕᐃᑲᓐᖓᑦ 

ᓴᓇᔭᐅᒋᐊᕐᒪᑦ 

ᐊᑕᐅᑦᓯᒃᑰᓂᐊᕐᓂᕋᖅᑕᐅᓚᐅᖅᓯᒪᒐᓗᐊᖅᖢᓂ 

ᑕᐃᒃᑯᐊ ᑮᓇᐅᔭᑦ ᑐᓂᔭᐅᓯᒪᓐᖐᓇᕐᒪᑕ ᓄᓇᕗᑦ 

ᒐᕙᒪᒃᑯᓐᓄᑦ ᑲᓇᑕᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᒥᓂᔅᑕ. ᓇᓗᓇᓐᖏᑦᑐᖅ ᑕᒫᓂ ᑭᐅᒐᓗᓚᐅᕋᕕᑦ 

ᑖᑉᓱᒥᖓ ᐃᓚᖓᓐᓂᒃ ᑭᓯᐊᓂ ᑕᒫᓃᓚᐅᖅᑎᓪᓗᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᐱᕆᒃᑲᓐᓂᒥᐊᕐᓂᐊᖅᐳᖓ 

ᑖᑉᓱᒥᖓ.  

 

ᓇᓗᓇᓐᖏᑦᑐᖅ ᐃᖃᓗᓐᓂ ᑕᒫᓂ ᕿᑭᖅᑖᓗᒻᒥᐅᑕᐃᑦ 

ᑕᒫᓂ ᐃᖃᓗᖕᓂ ᑐᔪᕐᒥᕝᕕᖃᕐᒪᑦᑕ ᑕᐃᑉᓱᒥᖓ 

ᓄᑖᒥᒃ ᓴᓇᔭᐅᔪᖃᓚᐅᖅᓯᒪᒻᒪᑦ 90-ᓂᒃ 

ᐃᒡᓕᖃᖅᑐᓂᒃ, ᐃᒡᓗᓕᓕᓐᓂᒃ ᐊᒻᒪᓗ 

ᐃᖃᓗᑦᑑᑦᑎᐊᕐᒥ ᑕᐃᑉᑯᐊ ᕿᑎᕐᒥᐅᑦᑕᐅᖅ ᑕᐃᑲᓂ 

ᑕᐃᑯᓐᖓᖅᑕᒻᒫᖅᖢᑎᓪᓗ. 

ᐊᒻᒪᓗ ᑭᐅᕋᓗᓚᐅᕋᓗᐊᕐᒪᒍ ᑭᓯᐊᓂ 

ᐊᐱᕆᓂᐊᖅᐳᖓ ᐅᖃᖅᑎᑦᑎᔩ, ᖃᖓᒍᑦ ᑕᒫᓂ 

ᒪᓕᒐᓕᐅᕐᕕᖕᒥ ᓇᓗᓇᐃᖅᓯᒃᑲᓐᓂᖅᑑᓪᓗᐊᕐᒪᖔᖅ 

ᑭᕙᓪᓕᐅᑉ ᐃᓗᐊᓂ 

ᑐᒃᓯᕋᕐᕕᒃᑲᓐᓂᖅᑕᐅᔫᓪᓗᐊᕐᒪᖔᖅ ᑕᒫᓂ 

ᑲᖏᖅᖠᓂᓕᐊᖅᑐᓄᑦ ᐋᓐᓂᐊᕐᕕᓕᐊᖅᓯᒪᔪᓄᑦ 

ᑕᐃᒃᑯᓂᓐᖓ ᑐᔪᕐᒥᕕᒃᑖᕐᓂᐊᕐᒪᖔᑕ. ᒪ’ᓇᐅᔪᑎᑦ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ 

ᑖᓐᓇ ᐊᒃᓱᕉᑎᒋᓂᐊᖅᑕᕗᑦ ᐊᐱᖅᑯᑏᓪᓗ 

ᐃᑲᔪᕐᓂᖃᓪᓚᕆᑦᑐᖅ ᐊᒥᕐᖑᑉᐸᓪᓕᐊᒻᒪᑕ 

ᑐᓴᖃᑦᑕᖅᖢᖓ ᑕᐃᒃᑯᐊ ᐅᓪᓗᒃᑯᑦ 

ᑕᑯᔭᐅᖃᑦᑕᕈᓐᓇᓕᖅᑎᓪᓗᒋᑦ ᐋᓐᓂᐊᕐᕕᓕᐊᖅᑐᑦ 

ᑕᐃᒃᑯᐊ ᐊᒥᓱᓪᓚᕆᐅᖃᑦᑕᓕᖅᑐᑦ ᑕᕝᕙᓂᓘᓐᓃᑦ 

ᐅᓂᒃᑳᒃᑲᓐᓂᕈᓐᓇᓛᖅᑕᕋ ᖃᑦᓯᓂᖅ 

ᐊᐅᓪᓚᕋᔭᓚᐅᖅᑑᒐᓗᐊᑦ ᑕᐃᑯᖓ 

ᐃᖢᐊᖅᓴᐃᔨᒻᒪᕆᒻᒥᒃ ᓘᑦᑖᒥᒃ ᑎᑭᑦᑐᖃᓕᕌᖓ  

ᑕᐃᑯᓐᖓᖃᑦᑕᕐᒪᑕ ᑖᓐᓇ ᐅᐱᓐᓇᑦᑎᐊᖅᑐᖅ 

ᑕᐃᒪᓐᓇᐃᒋᐊᖃᖅᖢᓂᓗ ᑖᓐᓇ 

ᐊᒃᓱᕉᑎᒋᓂᐊᖅᐸᕋ ᐊᒻᒪᓗ ᒐᕙᒪᑐᖃᒃᑯᓐᓄᑦ 

ᑐᓂᕐᕈᑎᒋᒋᐊᒃᑲᓐᓂᓪᓚᕆᓐᓂᐊᖅᑕᕗᑦ ᑖᓐᓇ 

ᑲᖏᖅᖠᓂᖅ, ᑭᕙᓪᓕᕐᒥ 

ᐊᑐᖅᑕᐅᓪᓚᕆᑉᐸᓪᓕᐊᓂᖓ ᐱᔾᔪᑎᒋᓪᓗᒍ. 

ᑐᓴᒐᑦᓴᖃᓕᕐᓂᕈᒪ ᐅᓂᒃᑳᒃᑲᓐᓂᓛᖅᐳᖓ ᑭᓯᐊᓂ 

ᒥᓂᔅᑕᐅᑎᓪᓗᖓ ᐊᔭᐅᒃᑲᓐᓂᕆᐊᕐᓂᐊᖅᐸᕋ ᑖᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐊᐅᐸᓗᒃᑐᖅ, ᑖᓐᓇ ᐊᐃᑉᐸᕆᓕᖅᑕᖓ 

ᐃᓚᒋᐊᕈᑎᕕᑦ ᐊᐱᖅᑯᑎᓐᓄᑦ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓐᓇ ᑎᑎᕋᖅᑕᐅᓯᒪᖁᓪᓗᒍ 

ᐊᐱᕆᒍᒪᔪᖓ ᒥᓂᔅᑕᒧᑦ, ᒥᓂᔅᑕ ᑕᐃᒪᓐᓇᖃᐃ 

ᓲᕐᓗ ᑐᔪᕐᒥᒡᕕᒃᓴᖅᑖᑦᑎᑦᓯᓂᕐᒥᒃ ᑕᐃᒃᑯᑎᒎᓇ 

ᐊᖏᕈᑎᖃᖅᓯᒪᓗᓂ ᐊᑭᑐᔫᑎᓄᑦ ᐊᑐᒐᑦᓴᐃᑦ 

ᐱᓕᕆᐊᕆᔭᐅᓕᖅᐸᑕ ᑲᖏᖅᖠᓂᕐᒥ 

ᑐᔪᕐᒥᕕᒃᓴᐅᓇᔭᖅᑐᒥᒃ ᐋᓐᓂᐊᕐᕕᓕᐊᖅᑐᓄᑦ 

ᐊᑐᕋᑦᓴᐅᓇᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐅᖃᐅᓯᕆᔭᖏᑦ ᑲᑎᒪᔨᐅᔫᑉ 

ᐱᓪᓗᒋᑦ, ᐃᒻᒪᖃ 85 ᐳᓴᓐᑎ 

ᒐᕙᒪᑐᖃᒃᑯᓃᓐᖔᕐᓂᐊᖅᑐᑦ ᑕᒪᓐᓇ 

ᑲᒪᒋᑦᓯᐊᕆᐊᖃᕐᓂᐊᕋᑦᑎᒍ ᑮᓇᐅᔭᑦ 

ᐊᑐᖅᐸᓪᓕᐊᓕᕌᖓᑕ ᑮᓇᐅᔭᓂᒃ ᐊᑭᑐᔫᑎᓄᑦ 

ᑕᐃᒪᓐᓇᑎᒋ ᐊᑭᑐᓗᐊᓗᖕᓄᑦ.  

 

ᒐᕙᒪᑐᖃᒃᑯᑦ ᑕᐃᒪᓐᓇ ᐊᓪᓚᓄᑦ, ᒐᕙᒪᑐᖃᒃᑯᑦ 

ᓴᓇᑎᑕᐅᖃᑦᑕᕆᐊᖃᕐᒪᑕ ᐊᒻᒪᓗᑦᑕᐅᖅ ᐅᕙᒍᑦ 

ᐊᒃᓱᕉᑎᖃᕐᓂᐊᖅᐳᒍᑦ  

ᐊᖅᑭᓕᑐᐃᓐᓇᐅᖏᑦᑐᓄᑦ 

ᑐᓂᐅᖅᑲᐃᖃᑦᑕᕈᓐᓃᕐᓗᑎᒃ ᒐᕙᒪᑐᖃᒃᑯᑦ.  

 

ᐊᑐᒐᑦᓴᑦᑎᓐᓂᒃ ᐱᕙᓪᓕᐊᓂᖃᕈᓐᓇᖁᓪᓗᒋᑦ. 

ᒐᕙᒪᑐᖃᒃᑯᑦ ᑕᐃᒪᓐᓇ ᓴᓇᓂᕐᒧᑦ ᐸᕐᓇᐃᓗᑎᒡᓗ 

ᑮᓇᐅᔭᖃᖅᑎᑦᑎᓗᑎᓪᓗ ᓄᓇᕗᑦ ᒐᕙᒪᒃᑯᓐᓄᑦ. 

ᑕᐃᒪᐃᓐᓇᐃᓕᐅᕆᐊᕈᒪᕗᒍᑦ ᑕᐃᒪ ᑮᓇᐅᔭᓂᒃ 

ᐊᑐᖅᑎᑕᐅᖃᑕᐅᔪᓐᓇᖁᓪᓗᑕ ᐊᑐᖅᑕᐅᒋᐊᖃᖅᑐᓂᒃ, 

ᓲᕐᓗ ᐃᓕᓐᓂᐊᕐᓂᕐᒧᑦ ᐊᓯᖏᓐᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᐊᓂᑉᐲᑦ. ᐊᐱᖅᑯᑏᑦ ᐅᖃᐅᓯᒃᑯᑦ ᑲᑎᒪᔨᐅᔪᖅ 

ᖁᑦᑎᖅᑐᕐᒥ, ᒥᔅᑕ ᐃᐊᓕᐊᑦ  

 

ᐊᐱᖅᑯᑦ 116 - 3(3): ᒑᓴᓖᑲᒻᒪᖅ ᖃᐅᓱᐃᑦᑐᒥᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ 

ᑖᓐᓇ ᐊᐱᖅᑯᑎᒐ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖓᓄᑦ.  

 

ᐅᑭᐅᒃᑯᑦ ᖃᐅᓱᐃᑦᑐᒥᐅᑕᐅᔪᖅ 

ᐃᖢᐃᓪᓕᐅᕈᑎᖃᓚᐅᕐᒪᑕ ᐅᖅᓱᐊᓗᒻᒥᒃ ᐱᓗᐊᖅᑐᒥ 

ᑖᒃᑯᐊ ᒑᓴᓖᑦ ᐊᑐᖅᑕᐅᖃᑦᑕᖅᑐᑦ ᓄᓇᓯᐅᑎᓄᑦ 

ᐊᒻᒪᓗ ᓯᑕᒪᓕᓐᓄᑦ ᐃᒃᑮᕐᓇᓗᐊᖅᑎᓪᓗᒍ, 

ᐊᐅᓚᔾᔭᒍᓐᓇᑦᓯᐊᓚᐅᓐᖏᒻᒪᑕ ᑕᐃᒪᖃᐃ ᒥᓂᔅᑕ 

ᖃᓄᐃᑦᑐᖃᓚᐅᕐᒪᖔᖅ ᓄᓇᓕᓐᓂ 

ᑕᐃᒪᐃᑦᑐᖃᖅᑐᐊᓘᖃᑦᑕᓚᐅᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑭᐅᑦᓯᐊᕈᓐᓇᕐᓂᐊᖅᑖᒃᑲ ᒪᕐᕉᒃ ᑖᒃᑯᐊ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᖃᐅᓱᐃᑦᑐᒥᑦ 

ᐅᖅᓱᖅ ᑕᒪᒃᑯᓄᖓ ᓄᓇᒃᑰᕈᑎᓄᓪᓗ ᓯᑭᑑᓄᓗ 

ᐊᑐᖅᑕᐅᕙᑦᑐᖅ ᓴᓐᖐᒡᓕᓗᐊᓚᐅᕐᒪᖅᑲᐃ 

ᐃᑭᓴᕋᐃᓐᓂᖓ. ᑖᓐᓇ ᐱᔾᔪᑕᐅᓚᐅᕐᓂᕋᖅᑕᐅᔪᖅ 

ᕿᒥᕐᕈᔭᐅᑎᓐᓇᑦᑎᒍ ᑕᐃᓐᓇ ᐅᖅᓲᓯᕐᕕᒃ, 

ᑕᒪᑐᒥᖓ ᐅᖅᓱᕐᒥᑦ ᒑᓴᓖᒻᒥᑦ ᐃᓗᓕᖃᖅᑐᖅ 

ᐅᖅᓱᑭᒃᓴᓕᖅᖢᓂᓗ ᑕᒪᓐᓇ ᐃᑭᓴᕋᐃᓐᓂᖓ 

ᐊᓂᐊᕙᓪᓕᐊᑐᐃᓐᓇᓕᓚᐅᕐᒪᑦ ᐆᑦᑑᑎᒋᒡᓗᒍ 

ᐅᖅᓲᓯᕐᕕᑦᑖᕌᖓᑉᑕ ᑕᐃᒃᑯᓂᖓ ᐊᐅᐸᓗᒃᑐᓂᒃ 5 

gallon-ᓂᑦ ᐃᒪᒃᓯᔭᕌᖓᑦᑕ ᓯᒥᒃᓯᒪᒡᓗᒋᑦ 

ᑯᕕᖃᑦᑕᖅᑐᐊᓘᒻᒪᑕ.  

 

ᑕᐃᒃᑯᐊ ᑕᐃᒪ ᐊᓂᐊᕙᓪᓕᐊᓲᖑᒻᒪᑕ 

ᐃᑭᓴᕋᐃᕐᔪᑎᒋᕙᑦᑕᖏᑦ ᐅᖅᓲᑉ. ᑕᐃᒪᓐᓇᒧᑦ 

ᐅᖅᓱᖅ ᑕᐃᑲᓂ ᖃᐅᓱᐃᑦᑐᒥᑦ ᑕᒪᓐᓇ ᐅᕿᓐᓂᖓ 

ᐅᖅᓲᑉ ᐃᑭᓴᕋᐃᓐᓂᖅᐹᖑᓂᐊ 

ᐱᑕᖃᕈᓐᓃᖅᐸᓪᓕᐊᓕᓚᐅᕐᒪᑦ ᓯᓚ 

ᓂᒡᓕᓇᖅᑎᒡᓗᒍ ᐊᐅᓪᓚᑲᐅᑎᒋᔪᓐᓇᐃᓕᓚᐅᕐᒪᑕ 

ᐃᓚᖏᑦ ᑕᒪᕐᒥᐅᖏᑦᑐᔅᓴᐅᔫᒐᓗᐊᖅ ᓄᓇᒃᑰᕈᑎᑦ 

ᓯᑭᑑᓪᓗ ᑕᒪᒃᑯᐊᑲᓗᐃᑦ. ᑕᐃᒪᐃᓐᓇᐃᑎᒡᓗᒍ 

ᑕᒪᓐᓇ ᐅᔾᔨᕐᓇᖅᓯᒻᒪᑦ ᐅᖅᓱ 

ᐊᑐᒐᒃᓴᑦᓯᐊᖑᒐᓗᐊᖅᑎᒡᓗᒍ ᓱᓕ 

ᐃᑭᓴᕋᐃᓗᐊᓐᖏᓐᓂᖓ ᐱᔾᔪᑎᒋᑉᓗᒍ ᐅᖅᓱᒥᑦ 

36,000 liters-ᒥᑦ ᑎᑭᓴᐃᓕᓚᐅᖅᐳᒍᑦ ᑕᐃᑯᖓᓗ 

ᖃᐅᓱᐃᑦᑐᒧᐊᖅᑕᐅᒡᓗᓂ ᑕᒪᓐᓇ ᐅᖅᓱᖅ 

ᐊᑐᒐᒃᓴᑦᑎᐊᖑᒡᓗᓂ. ᑕᒪᓐᓇ ᑕᐃᑯᓐᖓᖅᑎᒡᓗᒍ 

ᐅᖅᓱᖅ ᐊᑐᖅᑕᐅᓕᓚᐅᖅᐳᖅ ᓄᑖᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᓇᕐᓂᕈᒪ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᒡᓕᖓᓂ ᐊᐱᕆᓂᐊᖅᐳᖓ ᑖᓐᓇᖃᐃ ᐃᓛᒃ 

ᓴᓐᖐᓕᓗᐊᓚᐅᕐᓂᖓᓄᑦ ᐱᔾᔪᑎᒋᒡᓗᒍ ᑖᓐᓇᖃᐃ 

ᐊᑲᐅᓐᖏᓕᐅᕈᑕᐅᓕᔾᔮᖏᒃᑲᓗᐊᖅᐸ 

ᐊᐅᓚᐅᑎᖏᓐᓄᑦ ᑖᒃᑯᐊ ᓯᑭᑑᑦ ᐊᒻᒪᓗ ᐊᓯᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑐᑭᓯᐅᒪᔭᒃᑯᒡᓕ 

ᑕᒪᓐᓇ ᐅᖅᓱᖅ ᐃᑭᓱᖓᕌᖓᒥ 

ᐃᑭᑦᓯᐊᕈᓐᓇᖅᓯᖃᑦᑕᓚᐅᖅᑐᖅ ᓄᓇᒃᑰᕈᑎᓄᑦ 

ᐃᑯᒪᖏᓐᓄᑦ ᓱᕈᖅᓴᐃᖃᑦᑕᕐᓂᕋᖅᑕᐅᓗᓂᓕ ᐅᕙᒻᓄᑦ 

ᐅᖃᐅᓯᐅᓚᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᑭᓕᖓᓂ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓄᓇᓕᓐᓂᒥᐅᑦ ᐃᓱᒫᓗᒍᑎᒋᔭᒥᓂᒃ 

ᐅᖃᐅᓯᖃᓚᐅᕐᒪᑕ ᓯᐹᒃᐸᓚᒡᓂᑦ ᓲᕐᓗ 

ᓂᐅᕕᖃᑦᑕᐃᓐᓇᕆᐊᖃᓚᐅᕐᒪᑕ ᑕᐃᒃᑯᐊᖃᐃ 

ᓄᓇᓕᓐᓂᒥᐅᑕᐅᔪᑦ ᐅᑎᕐᕕᐅᓂᐊᖅᐸᑦ ᑮᓇᐅᔭᓂᒃ, 

ᑮᓇᐅᔭᓄᑦ ᓯᐹᒃᐸᓚᑦᑖᖃᑦᑕᓚᐅᕐᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇᐃᓛᒃ ᓄᓇᒃᑰᕈᑎᑦ ᐃᓛᒃ 

ᐃᓐᓂᖏᑦ ᑕᒪᒃᑯᐊ ᓯᐹᒃᐸᓚᒃ ᖃᓄᕈᓘᔭᖅ ᐅᖅᓱᖅ 

ᑲᓄᐃᓐᖏᑦᓯᐊᒻᒪᕆᒃᑲᓗᐊᖅᑎᒡᓗᒍᓘᓐᓃᑦ 

ᐊᔪᓕᖅᑕᓲᖑᒻᒪᑕ ᐃᓚᖏᒡᓗ ᐊᔪᐊᑕᖅᖢᑎᒃ 

ᓂᐅᕕᐊᔅᓴᐅᓲᖑᒻᒥᒻᒪᑕ ᑕᐃᒪᓐᓇ ᓇᓗᓇᕐᓂᖓ 

ᐱᒡᔪᑎᒋᑉᓗᒍ ᒫᓐᓇ ᐃᓱᒪᖃᓐᖏᑦᑐᒍᑦ 

ᐅᖃᐅᓯᕆᔭᖓᑕ ᒥᒃᓵᓄᑦ. ᐊᑭᓖᓇᓱᒋᐊᒃᓴᖅ 

ᑕᒪᒃᑯᓄᖓ ᓯᐹᒃᐸᓚᖑᔪᓄᑦ ᐊᔪᓕᖃᑦᑕᓚᐅᖅᑐᓄᑦ 

ᓇᓗᓇᓗᐊᕐᒪᑦ ᓱᓇᓪᓚᒃᑳᖅ ᐱᔾᔪᑕᐅᒻᒪᖔᖅ 

ᓇᓕᖏᒡᓗ ᓂᐅᕕᖅᑕᐅᔪᑦ ᑕᐃᒃᓱᒧᖓ ᑐᕌᖓᒻᒪᖔᑕ 

ᓇᓗᓇᓗᐊᕐᓂᖓᓐᓄᑦ ᒫᓐᓇ ᐃᓱᒪᖃᓐᖏᑦᑐᓄᑦ 

ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᐄ ᑭᐅᑦᓯᐊᕋᕕᓐᖓ. ᓄᓇᓕᓐᓄᑦ ᑕᒪᓐᓇ 

ᐅᖃᐅᓯᕆᓂᐊᖅᐸᕋ ᖁᕕᐊᓱᔾᔮᖅᑐᔅᓴᐅᓐᖏᑦᑑᒐᓗᐊᑦ.  

ᑕᐃᒪ ᑭᖑᓪᓕᖅᐹ ᑕᒡᕙᓂ ᐊᑭᑐᔫᑎᓂᒃ 

ᐊᑐᖅᑐᒃᓴᓂᑦ ᐊᓯᖏᑦ ᓄᓇᓖᑦ ᓄᓇᕗᒻᒥᐅᑕᐅᔪᑦ 

ᑕᐃᒪᓐᓇ ᐅᖅᓱᐊᓗᖃᐅᑎᖃᕐᕕᖏᑦ 

ᓄᑖᓐᖑᖅᑎᑕᐅᕙᓪᓕᐊᓂᐊᕐᒪᑕ ᑕᐃᒪᓐᓇ 

ᐃᓱᐃᒡᓕᐅᕈᑎᖃᖃᑕᐅᖅᑰᒻᒪᑕ ᑕᒪᒃᑯᐊ 

ᓴᓐᖐᓕᖅᑎᔾᔪᑕᐅᖃᑦᑕᖅᑐᒃᓴᐅᒻᒪᑕ ᑕᒪᒃᑯᐊ 

ᐅᖅᓱᐅᓗᖃᐅᑎᖃᕐᕖᑦ, ᖃᓄᐃᓘᕐᓂᐊᖅᐱᓯ 

ᐃᖅᑲᓇᐃᔭᖅᑎᓯᓗ ᑕᐃᒪᐃᓐᓇᐃᑦᑕᐃᓕᒪᖁᓗᒋᑦ 

ᐊᓯᖏᑦ ᓄᓇᓕᓐᓂᒥᐅᑦ ᐅᑭᐅᖑᓂᐊᖅᑐᒥ?  

 

ᑕᐃᒪᓐᓇ ᓲᕐᓗ ᑐᐊᕕᕐᓇᖅᑐᒃᑯᑦ 

ᕿᓂᕆᐊᕌᖃᕌᖓᑕ ᐊᓯᐅᓯᒪᔪᓂᑦ 

ᐃᑲᔪᖅᑕᐅᒋᐊᖃᖅᑐᓂᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ ᐅᖅᓱᐃᑦ ᓄᓇᓕᓐᓂ 

ᐅᖅᓱᖃᕐᕖᑦ ᐊᒥᒐᖅᓯᕆᕙᓪᓕᐊᖏᓐᓇᕐᒪᑕ ᐃᓄᐃᑦ 

ᐃᓄᓱᓐᖑᖅᐸᓪᓕᐊᑎᓪᓗᒋᑦ ᓄᓇᓕᓐᓂ ᐊᒻᒪ 

ᐃᓄᐃᑦ ᓂᐅᕕᕈᓐᓇᖅᓯᕙᓪᓕᐊᑎᓪᓗᒋᑦ ᐃᓄᐃᑦ 

ᓄᓇᒃᑰᕈᑎᓪᓗ ᓯᑭᑑᓪᓗ ᑕᒪᒃᑯᐊ ᐅᖅᓱᖅᑐᖅᑐᑦ 

ᓄᓇᓕᓐᓂ ᐊᒥᓱᓐᖑᖅᐸᓪᓕᐊᓪᓗᑎᑦ. ᐅᖅᓱᖃᕐᕖᑦ 

ᐊᖏᓪᓕᕙᓪᓕᐊᕋᓚᓴᓐᖏᓗᐊᖅᑎᓪᓗᒋᑦ. ᑖᓐᓇ 

ᐃᓱᒫᓗᓐᓇᕐᓂᖅᐹᕆᖃᑦᑕᖅᑕᕗᓪᓕ. ᖃᓄᖅ 

ᐅᖅᓱᖃᕐᕕᓕᐅᒃᑲᓐᓂᕈᓐᓇᕐᒪᖔᑉᑕ ᓄᓇᓕᓐᓂ? 

ᑕᒪᓐᓇ ᐅᖅᓱᐊᓗᓕᕆᓂᖅ ᓄᓇᕗᒻᒥ ᐊᕐᕌᒍᑕᒫᖅ 

ᐱᓕᕆᐊᕆᒐᑦᑎᒍ.  

 

ᓯᕗᓪᓕᖅᐹᑦᑎᐊᕐᒥ ᑕᕝᕙ ᖃᐅᔨᔭᕆᐅᕆᕗᒍᑦ 

ᖃᐅᓱᐃᑦᑐᕐᒥ ᐅᖅᓱᖅ ᓴᓐᖏᓗᐊᓕᓚᐅᕐᓂᐊ 

ᓂᓪᓕᓇᖅᑎᓪᓗᒍ ᓯᓚ. ᑕᒪᓐᓇ ᕿᒥᕐᕈᔭᕗᑦ ᖃᓄᖅ 

ᐋᖅᑭᒋᐊᒃᑲᓐᓂᕋᔭᕐᒪᖔᖅ ᐊᐅᔭᖅ. ᖃᐅᔨᖁᓪᓗᒍᓗ 

ᑖᓐᓇ ᒪᓕᒐᓕᐅᖅᑎ ᑕᐃᓐᓇ ᐅᖅᓱᖅ ᑕᐃᑲᓂ 

ᒫᓐᓇ ᐊᑐᖅᑕᐅᔪᓐᓇᖅᓯᓂᐊᕐᒥᔪᖅ ᐊᐅᔭᖅᐸᑦ 

ᓂᓪᓕᓇᕈᓐᓃᖅᐸᑦ ᓯᓚ, ᐅᖅᓱᖅ 

ᓱᔪᓐᓃᑎᐊᕐᓂᐊᕐᒥᒻᒪᑦ ᐅᖅᓱᕐᓘᑕᐅᓐᖏᒻᒪᑦ.  

 

ᑭᓯᐊᓂ ᖃᐅᔨᓴᐃᓐᓇᓂᐊᖅᐳᒍᑦ ᑕᐃᑲᓂ ᐊᒻᒪ 

ᐊᓯᖏᓐᓂ ᓄᓇᓕᓐᓂ ᐅᖅᓱᖅ ᖃᓄᐃᓐᖏᑑᒻᒪᖔᑦ 

ᑕᕝᕙᓂ ᐅᑭᐅᒥ ᐊᒻᒪ ᐅᑭᐅᓂᑦ ᖃᐃᔪᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᒥᔅᑕ ᓯᐊᓪ.  

 

ᐊᐱᖅᑯᑦ 117 - 3(3): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓂᕐᓗᐃᒐᓱᒋᔪᓄᑦ 

ᐃᖅᑲᖅᑐᐃᕕᒃᑰᖅᑎᑕᖅ 

ᐃᖅᑲᓇᐃᔭᖅᑎᒋᓚᐅᖅᑕᖏᓐᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᖃᕈᒪᔪᖓ ᖁᓪᓕᒃᑯᑦ ᒥᓂᔅᑕᖓᓄᑦ.  

 

ᕕᕝᕗᐊᕆᒥ ᑲᑎᒪᑎᓪᓗᑕ ᐊᐱᕆᓚᐅᖅᓯᒪᒐᒃᑯ 

ᐱᖓᓱᑦ ᐱᖓᓲᓱᒋᓚᐅᕋᒃᑭᑦ ᑭᓯᐊᓂ ᒪᕐᕉᓚᐅᓐᖓᑎᒃ 

ᐃᖅᑲᓇᐃᔭᖅᑎᐅᖃᑦᑕᓚᐅᖅᓯᒪᔪᓂ 

ᖁᓪᓕᒃᑯᓐᓃᖔᖅᑐᓂ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, 

ᓱᓕ ᐊᑭᓖᑎᑕᐅᑲᓐᓂᕋᓱᑉᐸᑦ 

ᐃᖅᑲᓇᐃᔭᖅᑎᐅᓚᐅᖅᓯᒪᔫᓐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖃᐅᔨᒋᐊᕆᐊᖃᕐᓂᐊᖅᑕᕋ, ᐅᖃᖅᑏ. ᑕᐃᒃᑯᐊ 

ᖃᐅᑕᒫᖅᓯᐅᑎᖏᑦ ᑕᒪᒃᑯᐊ ᐱᓯᒪᕙᓐᖏᓇᒃᑭᖏᓛᒃ 

ᖃᐅᔨᒋᐊᕐᓂᐊᖅᑲᕋ ᐊᒻᒪᓗ ᑖᓐᓇ ᐅᑎᕐᕕᒋᓛᕐᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

ᐊᐱᖅᑯᑦ 118 - 3(3): ᑭᒍᑎᓕᕆᖃᑦᑕᕐᓂᖅ 

ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᐅᔪᒥ ᐃᓄᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ.  

 

ᐅᖃᖅᑲᐅᒐᒪ ᑕᒪᒃᑯᐊ ᓄᓇᓕᓐᓂ 

ᑭᒍᑎᓕᕆᔨᖃᕆᐊᖃᕐᖓᑕ ᓄᓇᕗᒻᒥ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᖃᓄᐃᓕᐅᖅᐸᓕᐊᒻᒪᖔᑕ 

ᑭᒍᓐᓂᐊᖅᑎᖃᖃᑦᑕᕐᓗᑎ ᓄᓇᕗᒻᒥ ᓄᓇᓕᓕᒫᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐃᓚᖓᒍᑦ ᒐᕙᒪᑐᖃᒃᑯᑦ ᑕᒪᓐᓇ 

ᑲᒪᒋᔭᐅᖃᑦᑕᑎᓪᓗᒍ ᐱᓗᐊᖅᑐᒥ ᐱᑕᖃᖅᑑᒐᓗᐊᖅ 

ᐋᖅᑭᒃᓯᓯᒪᓪᓗᑎᑦ ᓄᓇᕗᒻᒥ ᑕᐃᒃᑯᓄᖓ ᐃᓄᓐᓄᑦ 

ᐃᑲᔪᕈᑕᐅᕙᑦᑐᓄᑦ ᐱᓕᕆᖃᑎᖃᖅᑐᑎᑦ 

ᑐᓐᖓᕕᒃᑯᓐᓂᑦ ᐊᕕᑦᑐᖅᓯᒪᔪᓂᓗ ᑲᑐᔾᔨᖃᑎᒌᓂᑦ.  

ᐊᕐᕌᒍᓄᑦ ᐊᒥᓱᓄᑦ ᐊᖏᖃᑎᒌᒍᑎᐅᔪᒥᒃ 

ᐱᑕᖃᖅᐸᒻᒪᑦ.  

 

ᐃᓱᒪᖅᓲᑎᒋᓗᐊᓐᖏᓇᑦᑎᒍ. ᑭᓯᐊᓂ ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ ᐅᓪᓗᒥ ᑕᐃᒃᑯᐊ ᐱᔾᔪᑎᖃᐅᕐᖓᑕ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᑕᓗᐃᓛᒃ ᐊᒻᒪᓗ 

ᐃᓕᓐᓂᐊᕐᕕᓐᓄᑦ ᑐᕌᖓᔪᓂᑦ 

ᑭᒍᓐᓂᐊᖅᑎᐅᖃᑦᑕᖅᑐᑦ. ᖁᔭᓕᓪᓗᑕᓗ ᑕᒪᓐᓇ 

ᐊᑭᓕᖅᓱᖅᑕᐅᕙᒻᒪᑦ ᑭᓯᐊᓂᓕ  

ᐃᓕᓐᓂᐊᖅᑐᓕᕆᔨᒃᑯᑦ ᐃᓚᐅᖃᑦᑕᐸᒻᒥᔪᑦᑕᐅᖅ 

ᑕᕝᕘᓇ ᐃᓚᖓᒍᑦ.  

 

ᓯᕕᑐᔪᒧᓪᓕ ᑭᓯᐊᓂ ᐋᖅᑭᒃᓯᓯᒪᓐᖏᒃᑲᓗᐊᕐᒥᔪᒍᑦ 

ᐅᕙᒍᑦ ᐱᓕᕆᕕᐅᓪᓗᑕ. ᑕᒪᓐᓇ 

ᕿᒥᕐᕈᑲᓐᓂᕆᐊᖃᓪᓚᕆᓛᖅᑕᕗᑦ ᑭᓯᐊᓂ ᒫᓐᓇᐅᔪᖅ 

ᐃᓚᓯᒋᐊᒃᑲᓐᓂᕈᓐᓇᖏᑦᑐᖓ ᑖᒃᓱᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒥᓲᓂᖅᓴᐅᔪᓄᑦ ᓄᓇᕗᒻᒥᐅᑕᐅᔪᑦ 

ᑭᒍᓯᕆᔨᖃᓐᖏᒻᒪᑕ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓘᖅᐸᓪᓕᐊᒻᒪᖔᑕ ᐃᓕᓐᓂᐊᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᑖᕐᓂᒧᓪᓗ ᓄᓇᕗᒻᒥ ᓄᓇᓕᐅᔪᓂᑦ 

ᑭᒍᓯᕆᔨᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ ᐅᐸᓗᖓᐃᔭᐅᑎᓂᑦ 

ᐸᕐᓇᒍᑕᐅᔪᓂᑦ ᐱᑕᖃᓪᓚᕆᓐᖏᒻᒪᑦ 

ᕿᒥᕐᕈᑲᓐᓂᕆᐊᖃᕋᔭᖅᑐᒍᑦ ᖃᓪᓗᓈᓃᓐᖔᖅᑐᓂᑦ 

ᐱᔨᑦᑎᖅᑕᐅᕙᒃᑲᑦᑕ ᑕᕝᕘᓇ ᐃᓄᓐᓂᑦ 

ᐃᑲᔪᕈᑕᐅᕙᒃᑐᓂᑦ.  

 

ᐃᓱᒪᖅᓲᑎᒋᓗᐊᓐᖏᒻᒥᒐᑦᑎᒍᐃᓛᒃ ᑲᑐᔾᔭᐅᕙᒻᒪᑕ 

ᓄᓇᓕᓐᓄᑦ ᑎᑭᖃᑦᑕᐸᒃᑐᑎᑦ ᐊᖏᖃᑎᒌᒍᑎᑎᒍᑦ 

ᐱᖃᑕᐅᓪᓗᑕ. ᐃᓚᖓᒍᑦ ᐊᕐᕌᒍ ᐊᑕᐅᓯᕐᒥᒃ 

ᒪᕐᕈᐊᖅᑎᖃᑦᑕᕆᐊᓖᑦ. ᓯᓚ ᓈᒻᒪᓈᖅᑎᓐᓇᒍ 

ᑕᐃᒪᐃᖏᓐᓇᕈᓐᓇᐸᓐᖏᒻᒥᔪᑦ.  

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᓯᕗᓪᓕᕐᒥᒃ 

ᑭᐅᔾᔪᑎᒋᔭᕐᓂᒃ ᐃᓱᒫᓗᒍᑎᒋᔭᖓᓄᑦ. 

ᓇᓗᓇᐃᕐᕕᐅᓯᒪᓪᓚᕆᑦᑐᒥᒃ ᐸᕐᓇᒍᑕᐅᔪᒥᒃ 

ᐱᑕᖃᓐᖏᓇᑦᑕ ᑕᒪᒃᑯᐊ ᑲᒪᒋᓇᓱᓪᓗᒋᑦ 

ᑭᓐᖒᒪᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᖃᑖᕐᖓᑦ ᐸᕐᓇᒍᑎᖃᓐᖏᒻᒪᑕᒎᖅ 

ᑕᕝᕙᓂ ᑳᓐᑐᕌᖑᔪᓂᑦ  ᓂᐅᕕᖃᑦᑕᕐᓂᖏᓐᓄᑦ 

2009-2010-ᒥ. ᓴᖅᑭᑕᐅᓯᒪᔪᑦ 251-3(2) ᑖᓐᓇ 

ᐅᖃᐅᓯᕆᔭᕗᑦ ᑲᑎᒪᑐᐃᓐᓇᑎᓪᓗᒍ $110,000 

ᑐᓂᔭᐅᓯᒪᔪᑦ ᑭᒍᓯᓕᕆᓂᕐᒧᑦ ᐅᐸᓗᖓᐃᔭᐅᒻᒧᑦ. 

ᑖᓐᓇᖃᐃ ᓇᓗᓇᐃᕆᔪᓐᓇᖅᑲ ᑖᒃᓱᒥᖓ 

ᐅᐸᓗᖓᐃᔭᐅᑕᐅᔪᒥᒃ ᒪᓕᒐᓕᐅᕐᕕᒻᒥ 

ᓴᖅᑭᑦᑎᒍᓐᓇᖅᑲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᔪᖓᓕ ᑭᒍᓯᓕᕆᓂᕐᒧᑦ 

ᑕᕌᖓᔪᒥᒃ ᒪᒃᑯᓄᖓ ᑭᒍᑎᓂᑦ 

ᓱᕋᒃᑎᑦᑎᑦᑕᐃᓕᒪᓂᕐᒧᑦ 

ᑭᒍᓯᕆᔨᓪᓚᕆᐅᓐᖏᑦᑐᓂᓪᓕ ᒪᑯᓂᖓ 

ᓱᕈᓯᓛᓄᓪᓕ.  

 

ᑭᓯᐊᓂ ᑕᒪᒃᑯᐊ ᐱᑦᑕᐃᓕᒪᔾᔪᑕᐅᒍᓐᓇᕋᔭᖅᑐᐃᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐅᖃᖃᑎᖃᖃᑦᑕᕐᓗᑎᑦ 

ᐊᓯᖏᓐᓄᑦ ᐃᓚᒋᔭᐅᑎᓪᓗᑕ.  

ᑕᐃᒪᓕ ᐱᔨᑦᑎᒃᑲᓐᓂᕆᐊᖃᖅᑐᒍᑦ ᐱᖃᓯᐅᔾᔨᔪᒥᒃ 

ᑕᐃᒪᐃᑦᑐᓂᑦ ᑕᐃᒃᑯᐊ ᑐᓴᖅᓯᒪᓕᕈᒃᑭᑦ 

ᑐᓴᖅᑎᑦᑎᒍᒪᒐᔭᕐᒥᔪᖓ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᖅᑲᐃᑎᓪᓗᓯ ᑲᑎᒪᑐᐃᓐᓇᖅᑐᓃᑦᑐᖃᖅᑎᓪᓗᒍ 

ᑕᐃᒃᓱᒪᓂ ᑲᑎᒪᑐᐃᓐᓇᓂᕐᒥ ᐊᐱᕆᔭᐅᔪᓐᓇᖅᑐᖅ. 

ᑖᓐᓇ ᐊᐱᕆᖅᑲᐅᒻᒪᑦ ᓴᖅᑭᕋᔭᕐᒪᖔᒍ 

ᑲᑎᒪᑐᐃᓐᓇᖅᑐᓅᖅᐸᑦ ᑲᑎᒪᑐᐃᓐᓇᓂᕐᒥ 

ᐊᐱᖅᑯᓯᕆᓂᐊᖅᐸᓯ ᐅᖃᐅᓯᒃᑯᑦ 

ᐊᐱᖅᑯᑕᐅᓐᖏᑦᑐᓂᑦ.  

 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕐᓂᐊᓕᖅᑯᖓ ᑲᑎᒪᑐᐃᓐᓇᓕᕈᑦᑕ, 10 

ᒥᓂᑦᓯᓂ ᐊᐱᖅᓱᕈᓐᓇᓂᐊᖅᑐᖓ.  

 

ᐊᐱᖅᓱᕐᓂᐊᓕᖅᑯᖓ ᑭᖑᓪᓕᖅᐹᒥᒃ, 

ᐃᓱᒫᓗᑐᐃᓐᓇᕋᒪ ᒐᕙᒪᑐᖃᒃᑯᓐᓄᑦ 

ᐊᖏᖅᓯᒪᓂᖏᓐᓄᑦ, ᖃᐅᔨᒪᓪᓗᖓᓗ ᑖᒃᑯᐊ 

ᐊᐱᖅᑯᓯᕆᖃᑦᑕᖅᓯᒪᔭᒃᑲ ᑮᓇᐅᔭᓕᕆᔨᒃᑯᓐᓄᑦ 

ᐊᓯᖏᓂᓪᓗ ᐱᓕᕆᕝᕕᐅᔪᓄᑦ, ᐊᖏᕈᑎᒋᓯᒪᔭᖏᑦ 

ᑕᒪᐅᖓ ᓄᓇᕗᒻᒧᑦ ᓈᒻᒪᖏᒻᒪᑕ.  

 

ᓇᓗᓇᐃᖅᓯᒍᓐᓇᕈᕕᑦ ᖃᓄᐃᓕᐅᕐᓂᐊᕐᒪᖔᔅᓯ, 

ᑖᓐᓇᑦᑕᐅᖅ ᐅᑎᖅᑕᖃᕐᕕᒌᓐᓇᖃᑦᑕᖅᑕᕗᑦ 

ᐊᑦᑐᐃᓂᖃᕐᖓᑦ. ᐊᔅᓱᕈᐊᖀᕐᓇᕐᒥᒐᒪ ᑕᐃᑲᓂ 

ᐋᓐᓂᐊᕕᒻᒥ ᐃᒃᐱᐊᕐᔪᒻᒥ ᑮᓇᐅᔭᖃᖅᑎᑦᑎᓂᕐᒧᑦ  

ᐃᓪᓗᓄᑦ. ᑮᓇᐅᔭᖃᖅᑎᑕᐅᔭᕆᐊᖃᖅᑐᒍᑦ 

ᒐᕙᒪᑐᖃᒃᑯᓐᓂᑦ ᐱᖁᑎᕐᔪᐊᓄᑦ.  

 

ᑖᓐᓇᓕᑭᐊᕐᖓᐃ ᖃᓄᖅ ᐅᖃᖃᑎᖃᖃᑦᑕᖅᑲ 

ᒪᓕᒐᓕᐅᖅᑎᐅᔪᒥᒃ ᑕᐅᓇᓂ ᐋᑐᕚᒥ? ᖃᐅᔨᒪᔪᖓ 

ᑮᓇᐅᔭᒐᓴᕐᔪᐊᕌᓗᐃᑦ ᐊᓪᓚᓅᖅᑕᐅᕙᑦᑐᑦ. 

ᖃᖓᓕᑭᐊᕐᖓᐃᑦ ᑮᓇᐅᔭᖃᖅᑎᑦᑎᔪᒫᖅᑲᑦ 

ᐃᓄᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᕝᕙᓃᓐᓇᐅᓐᖏᑦᑐᖅ ᑭᓯᐊᓂ 

ᓄᓇᕗᒻᒥᐅᓕᒫᓄᑦ. ᐃᓱᒪᖅᓲᑎᖃᓐᖏᓗᐊᕋᑦᑕ 

ᓄᖅᑲᖓᑎᑕᐅᓗᐊᖅᑐᑕᓗ. ᑕᒪᒃᑯᐊ ᐃᔨᓕᕆᔨᐅᔪᑦ, 

ᑭᒍᑎᓕᕆᔨᐅᔪᑦ, ᐊᓯᖏᓪᓗᑦᑕᐅᖅ ᑎᑭᖃᑦᑕᖅᑐᓄᑦ 

ᑲᒪᒋᔭᐅᕙᑦᑐᑦ.  

 

ᑭᓯᐊᓂᓕ ᐅᖃᖃᑎᖃᐃᓐᓇᖅᑐᒍᑦ ᐸᕐᓇᒍᑕᐅᔪᓂᑦ 

ᐅᐸᓗᖓᐃᔭᐅᑕᐅᔪᓂᓪᓗ. ᑕᐃᒃᑯᐊᓕᖃᐃ 

ᒐᕙᒪᑐᖃᒃᑯᑦ ᓅᑎᑎᑦᑎᐊᒻᒪᕆᑉᐸᑕ 

ᐱᓕᕆᐊᖑᔪᓂᑦ ᐅᕙᒍᑦ ᐋᖅᑭᓱᐃᒐᔭᕋᑦᑕ 

ᒪᓕᒋᐊᖃᖅᑐᓂᑦ. ᑭᓯᐊᓂᓕ ᖃᐅᔨᒪᔪᒍᑦ 

ᑕᐃᒪᐃᔾᔮᖏᑦᑐᖅ. ᐋᖅᑭᓱᐃᒃᑲᓐᓂᓕᕈᓐᓇᖅᑐᒍᑦ 

ᑳᓐᑐᖃᕐᓗᑕ ᓄᓇᕗᒻᒦᓛᒃ ᐊᑐᐃᓐᓇᐅᔪᓄᑦ. 

ᑭᓯᐊᓂᓕ ᒫᓐᓇᐅᔪᖅ ᐋᖅᑭᓱᖅᑕᐅᓯᒪᒻᒪᑕ ᐃᓄᓐᓄᑦ 

ᐃᑲᔪᕈᑕᐅᕙᑦᑐᓂᑦ ᐋᓐᓂᐊᕕᓐᓂ.  

 

ᑖᓐᓇ ᐃᓱᒪᔅᓴᖅᓯᐅᕈᑎᒋᓗᒍ ᑭᓯᐊᓂ 

ᐱᑕᖃᓗᐊᓐᖏᒻᒪᑦ ᐅᖃᖃᑎᖃᕈᓐᓇᕋᔭᖅᑐᖓᓗ 

ᐊᓯᖏᓐᓂ ᒪᓕᒐᓕᐅᖅᑎᐅᖃᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑕᐃᒪ 

ᐊᐱᖅᓱᕐᓇᖅ ᐃᓱᒪᓕᒻᒥᒻᒪᑦ. ᑲᑎᒪᔾᔪᑎᒃᓴᑦᑎᓐᓅᕐᓗᑕ. 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅ 

ᐅᒡᔪᖅ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 007 - 3(3): ᓄᓇᓕᓐᓂ 

ᓯᓚᑖᓄᑦ ᐊᑐᕆᐊᓕᕆᓂᕐᒧᑦ ᐊᑐᓚᐅᖅᑐᑦ 

(ᐅᒡᔪᖅ) 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᑎᒍᑦ ᐊᐱᖅᑯᑎᒍ ᒥᓂᔅᑕᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᓄᓇᓕᓐᓂ ᓯᓚᑖᓄᑦ ᐊᑐᕆᐊᓕᕆᓂᕐᒧᑦ 

ᐊᑐᓚᐅᖅᑐᓄᑦ.  

 

ᐅᖃᖅᑏ, ᐊᐱᖅᑯᑎᒐ ᑕᑭᔪᕈᓘᒻᒪᑦ ᑕᐃᒪᓕ 

ᐅᖃᓕᒫᖅᑕᐅᓯᒪᔪᑎᑐᑦ ᑕᕝᕗᖓᖅᑕᐅᖁᕙᕋ.  

 

ᐱᒋᐊᕈᑎᒃ: 

ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ, ᐊᖏᕐᕋᔪᓕᕆᓂᕐᒧᓪᓗ 

2009-2010 ᐱᖁᑎᕐᔪᐊᓄᑦ ᓇᓚᐅᑦᓵᖅᓯᒪᔪᑦ 

ᐃᓚᖃᖅᑐᑦ $500,000  ᑮᓇᐅᔭᖅᑑᑎᒃᓴᓂᒃ 

ᓄᓇᓕᖕᓂ ᐊᖅᑯᑎᓕᐅᕐᓂᕐᒧᑦ.  ᑖᒃᑯᐊ 

ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ  2010-2011 

ᐊᒻᒪ  2011-2012 ᑮᓇᐅᔭᖅᑑᑎᒃᓴᑦ ᐊᑐᓂ 

ᐃᓗᓕᖃᖅᑐᑦ $500,000 ᑮᓇᐅᔭᖅᑑᑎᒃᓴᓂ 

ᐊᖅᑯᑎᓕᐅᕐᓂᕐᒧᑦ. 

 

1. ᐊᒡᒍᕐᓗᒋᑦ ᓄᓇᓕᒃᑎᒍᑦ ᐊᒻᒪ ᐱᓕᕆᐊᑎᒍᑦ, 

ᑭᓲᓚᐅᖅᐸᑦ ᐱᕙᓪᓕᐊᔪᓕᕆᔩᑦ,  

ᐃᖏᕐᕋᔪᓕᕆᔩᓪᓗ ᐅᖅᑯᑎᓕᐅᕐᓂᕐᒧᑦ 

ᑮᓇᐅᔭᖅᑐᕈᑎᖏᑦ 2009-2010, 2010-2011 

ᐊᒻᒪ 2011-2012 (ᐅᓪᓗᒥᒧᑦ) ᐊᕐᕌᒍᖏᓐᓄᑦ? 

 

2. ᖃᓄᐃᑦᑐᓂᒃ ᑐᒃᓯᕋᐅᑎᓄᑦ ᐊᒻᒪ 

ᐅᓂᒃᑳᕆᐊᖃᕐᓂᕐᒧᑦ ᒪᓕᒐᖃᖅᐸᑦ 

ᐊᑐᖅᑕᐅᔪᓂᒃ ᑮᓇᐅᔭᖃᖅᑎᑦᑎᑎᓪᓗᒋᑦ 

ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪᓗ ᐊᓯᖏᓐᓄᑦ 

ᑎᒥᐅᔪᓄᑦ ᐊᑖᒍᑦ ᐱᓕᕆᕝᕕᐅᑉ ᓄᓇᓕᖕᓂ 

ᐊᖅᑯᑎᓕᐅᕈᑕᐅᖃᑦᑕᖅᑐᓄᑦ ᐱᓕᕆᐊᑎᒍᑦ? 

 

3. ᐱᓪᓗᒋᑦ ᓄᓇᓕᖕᓂ ᐊᖅᑯᓯᐅᕈᑕᐅᖃᑦᑕᖅᑐᑦ 

ᐱᓕᕆᐊᑦ ᑮᓇᐅᔭᖃᖅᑎᑕᐅᓂᑯᑦ ᐊᕐᕌᒍᖏᓐᓂ 

2009-2010, 2010-2011 ᐊᒻᒪ 2011-2012 

(ᐅᓪᓗᒥᒧᑦ ᑎᑭᓪᓗᒋᑦ) ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓂ ᓄᓇᓕᖏᓐᓂ ᐅᖅᓱᖅᑑᑉ ᐊᒻᒪᓗ 

ᑕᓗᕐᔪᐊᑉ, ᑭᓇᒃᑯᓐᓂᒃ ᑳᓐᑐᕌᒃᑎᓂᒃ 

ᑳᓐᑐᕌᒃᓯᓚᐅᖅᐸᑦ ᐃᖅᑲᓇᐃᔭᕐᓂᐊᖅᑐᓂᒃ 

ᐊᒻᒪᓗ ᖃᓄᖅ ᑳᓐᑐᕌᒃᑎᑦ 

ᓂᕈᐊᖅᑕᐅᓚᐅᖅᐸᑦ? 

 

4. ᑎᑭᓪᓗᒍ ᔫᓂ 7, 2011, ᖃᓄᐃᓕᖓᓕᖅᐸᑦ 

ᓄᓇᓕᖕᓂ ᐊᖅᑯᓯᐅᕈᑕᐅᖃᑦᑕᖅᑐᓄᑦ 

ᐱᓕᕆᐊᑦ ᑮᓇᐅᔭᖃᖅᑎᑕᐅᓂᑯᑦ ᐊᕐᕌᒍᖏᓐᓂ 

2009-2010, 2010-2011 ᐊᒻᒪ 2011-2012 

(ᐅᓪᓗᒥᒧᑦ ᑎᑭᓪᓗᒍ) ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓂ ᓄᓇᓕᖓᓐᓂ ᐅᖅᓱᖅᑑᑉ ᐊᒻᒪᓗ 

ᑕᓗᕐᔪᐊᑉ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᐊᖏᖅᐱᓰ ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎᒋᔭᖓ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᓕᒫᖅᑕᐅᓯᒪᔪᑎᑐᑦ 

ᑎᑎᕋᖅᑕᐅᓯᒪᖁᓪᓗᒍ ᑲᑎᒪᔾᔪᑎᑦᑎᓐᓂ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᑎᑎᖅᑲᑎᒍᑦ 

ᐊᐱᖅᑯᑎᐅᔪᖅ ᐅᖃᓕᒫᖅᑕᐅᓯᒪᔪᑎᑐᑦ ᑕᕝᕙᓂ 

ᑲᑎᒪᔾᔪᑎᑦᑎᓐᓂ ᑎᑎᕋᖅᑕᐅᓂᐊᖅᑯᖅ. 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᔅᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᔅᓴᓄᑦ ᐊᓯᖏᓐᓄᓪᓗ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 055 - 3(3): ᐊᕐᓇᐃᑦ 

ᓂᐱᖏᑦ: ᐊᕐᓇᐃᑦ ᓯᕗᓕᖅᑎᐅᓂᖏᓐᓄᑦ 

ᑲᑎᒪᔾᔪᐊᕐᓂᐅᓚᐅᖅᑐᒧᑦ ᐅᓂᒃᑳᖅ ᓯᑎᐱᕆ 

13-ᒥᒃ 17-ᒧᑦ, 2010 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑑᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐊᔅᓱᐊᓗᒃ ᖁᕕᐊᑉᐳᖓ ᐊᕐᓇᐃᑦ ᓂᐱᖏᑦ: 

ᐊᕐᓇᐃᑦ ᓯᕗᓕᖅᑎᐅᓂᖏᓐᓄᑦ 

ᑲᑎᒪᔾᔪᐊᕐᓂᐅᓚᐅᖅᑐᒧᑦ ᐅᓂᒃᑳᖅ ᓯᑎᐱᕆ 13-ᒥᒃ 

17-ᒧᑦ, 2010-ᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᒪᐅᕐᖓᖅᑕᐅᓚᐅᕐᓂ.  

 

ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 056 - 3(3): ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᕐᕌᒍᑕᒫᑦ ᐅᓂᒃᑳᖓᑦ 

2009-2010 (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᕐᓂᕐᒧᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐅᓂᒃᑳᖏᓐᓂ 

2009-2010. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 057 - 3(3): 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐃᑦ ᑲᑎᒪᓂᕆᓚᐅᖅᑕᖓᓄᑦ ᐅᓂᒃᑳᖅ, 

ᑕᓐᑐ ᐸᐃ, ᐋᓐᑎᐅᕆᐅ, ᐊᐅᒎᓯ 30-ᒥᒃ 

ᓯᑎᐱᕆ 2-ᒧᑦ, 2010 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑮᔪᒪᒧᑦ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᓂᕐᒧᑦ ᐅᓂᒃᑳᖏᓐᓂ Thunder Bay-

ᒥ ᐊᐅᒎᓯ 30-ᒥᑦ ᓯᑎᐱᕆ 2-ᒧᑦ ᑲᑎᒪᔾᔪᑎᒥᓃᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 058 - 3(3): ᓄᓇᕗᒥ 

ᑐᐊᕕᕐᓇᖅᑐᓕᕆᓂᕐᒥᑦ ᐊᕐᕌᒍᑕᒫᑦ ᐅᓂᒃᑳᖅ 

2010-2011 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓴᖅᑭᖅᑐᒪᓪᓗᒍ ᐅᖃᓕᒫᒐᖅ 

ᐅᖃᐅᓯᖃᖅᑐᖅ ᑐᐊᕕᕐᓇᖅᑐᓕᕆᓂᕐᒥᑦ 

ᐊᑐᖅᑐᐊᓚᐅᖅᑐᓂᒃ ᑕᒡᕙᓂ ᐅᑭᐅᒥ 2010-2011. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐱᓕᕆᐊᖃᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᓴᖅᑭᑕᐅᔪᖅ ᑎᑎᖅᑲᒃ 059 - 3(3): ᒐᕙᒪᒃᑯᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖏᓐᓄᑦ 2011 

ᑕᒪᒃᑯᐊ ᐅᕕᒃᑲᐃᑦ ᖃᑕᕐᖑᑎᒌᒡᓗ 

ᐃᑲᔫᑕᐅᔪᑦ ᐱᓕᑦᑎᕋᐅᑏᑦ ᓄᓇᕗᒻᒥᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ., ᖁᕕᐊᓱᑉᐳᖓ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖏᓐᓄᑦ 2011 

ᑕᒪᒃᑯᐊ ᐅᕕᒃᑲᐃᑦ ᖃᑕᕐᖑᑎᒌᒡᓗ ᐃᑲᔫᑕᐅᔪᑦ 

ᐱᓕᑦᑎᕋᐅᑏᑦ ᓄᓇᕗᒻᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐱᓕᕆᐊᖃᖅᑐᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

ᓴᖅᑭᑕᐅᔪᖅ ᑎᑎᖅᑲᒃ 060 - 3(3): ᓄᓇᕗᒥ 

ᐊᐅᓪᓚᐅᔾᔨᔨᓂᑦ ᐸᓯᔭᒃᓴᐅᓂᕐᒧᑦ 

ᓴᐳᒻᒥᔭᐅᖁᓪᓗᒋᑦ ᑮᓇᐅᖃᕐᕕᒻᒧᑦ ᐊᕐᕌᒍᑕᒫᑦ 

ᐅᓂᒃᑳᖅ 2010-2011 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᑦᓯᒋᐊᔅᓴᖅ ᑖᒃᑯᐊ 

ᐊᐅᓪᓚᑎᑦᓯᔨᐅᖃᑦᑕᖅᑐᐃᑦ 2010-2011-ᒧᑦ ᐅᓂᒃᑳᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᑎᒍᑦ) ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᑦ 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 061 - 3(3): ᐊᔾᔨᖓ 

ᒪᓕᒐᒃᓴᖅ 21, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᕐᓂᕐᒧᑦ ᐊᑐᒐᒃᓴᐃᑦ 

ᐋᖅᑭᒃᑕᐅᓯᒪᓂᖏᓐᓄᑦ ᒪᓕᒐᖅ (ᓄᓇᑦᓯᐊᑉ 

ᒪᓕᒐᓕᐅᕐᕕᖓ) (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐅᒡᓗᓂ ᒪᓕᒐᓕᕆᓂᕐᒧᑦ ᑖᒃᑯᐊ ᐊᔭᐅᖅᓯᒪᒐᒪ 

ᒪᓕᒐᒃᓴᐅᒐᔭᖅᑐᒥᑦ ᓴᐳᔾᔭᐅᒐᔭᖅᑐᓂᑦ 

ᓴᐳᔾᔨᓯᒪᔾᔪᑕᐅᒐᔭᖅᑐᓂᒃ ᐃᖅᑲᓇᐃᔮᔅᓴᓄᑦ 

ᓄᓇᕗᒻᒥᐅᑦ. ᐅᑉᐱᕈᓱᒃᑲᒪ ᑲᓇᑕᒥᐅᓕᒫᒥᑦ 

ᐊᕕᑦᑐᖅᓯᒪᓂᓖᑦ ᑕᐃᒫᒃ ᒪᓕᒐᖃᕐᖓᑕ.  

 

ᓴᖅᑭᑦᓯᒍᒪᔪᖓ ᒪᓕᒐᒃᓴᒥᑦ 21 ᑖᓐᓇ 

ᑕᖅᑭᐅᓚᐅᖅᑐᒥᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᓄᓇᑦᓯᐊᕐᒥᓗ ᓴᖅᑭᑕᐅᓚᐅᖅᑐᖅ ᑖᒃᑯᐊ 

ᐱᑕᖃᕈᑕᐅᓂᐊᖅᑐᑦ ᒪᓕᒐᓕᐅᖅᑎᓄᑦ ᓲᕐᓗ 

ᐃᖅᑲᓇᐃᔮᒥᓂᒃ ᐊᑭᓕᖅᑐᖅᑕᐅᒐᑎᒃ 

ᐃᖅᑲᓇᐃᔭᖃᑦᑕᖏᑦᑐᑦ ᑕᒪᑐᒧᖓ ᐱᔨᑦᓯᖅᑐᑎᒃ 

ᕿᓚᓈᕈᑎᖃᖅᑯᖓ ᑕᒪᓐᓇ ᐅᖃᐅᓯᐅᓂᐊᕐᓂᖓᓂ 

ᒥᓂᔅᑕ ᐱᖃᑎᒋᓗᒍ ᒪᓕᒐᓕᕆᓂᕐᒧᑦ ᓄᑖᓂᑦ 

ᓴᖅᑭᑎᑦᓯᖁᓪᓗᒍ ᐅᑭᐊᒃᓵᒃ ᑲᑎᒪᓕᖅᑲᑕ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓄᑦ. ᐊᕐᓇᖅ 

ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 3(3): ᑎᒃᑯᐊᖅᓯᓂᖅ 

ᒥᓂᔅᑕᒥᒃ ᐊᐅᓚᑦᑎᓂᕐ ᒥᒃ 

ᐱᔨᑦᕋᐅᑎᓕᕆᓂᕐᒥᓪᓗ ᑲᑎᒪᔨᖏᓐᓄᑦ - 

ᖃᐅᔨᒃᑲᐃᒍᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᓯᑕᕐᒥᐅᓕᖅᐸᑦ, ᔫᓂ 9, 

2011, ᐱᒋᐊᖅᑎᑦᓯᓂᐊᕋᒪ ᐆᒥᖓ:  

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ, ᐊᐃᒃᐱᖅᑕᐅᒡᓗᓂ 

ᐅᖅᑯᒻᒥᐅᑦ ᒪᓕᒐᓕᐅᖅᑎᖓᓄᑦ, ᐊᖓᔪᖅᑳᖅ ᓗᐊᓐ 

ᑯᓱᒐᖅ ᑎᒃᑯᐊᖅᑕᐅᖁᓪᓗᒍ ᒥᓂᔅᑕᐅᓗᓂ 

ᑲᑎᒪᔨᐅᖁᓪᓗᒍ ᑲᑎᒪᔨᓕᕆᔨᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑏ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᐊᕐᓇᖅ ᓯᕗᓕᖅᑏ. 

 

ᐱᒋᐊᖅᑎᑕᖅ 010 - 3(3): ᑎᒃᑯᐊᖅᓯᓂᖅ 

ᓇᓪᓕᐅᒃᑯᒫᖑᓂᐊᖅᑐᒥᒃ ᒥᓂᔅᑕᒥᒃ 

ᐊᐅᓚᑦᑎᓂᕐ ᒥᒃ ᐱᔨᑦᕋᐅᑎᓕᕆᓂᕐᒥᓪᓗ 

ᑲᑎᒪᔨᖏᓐᓄᑦ - ᖃᐅᔨᒃᑲᐃᒍᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᓯᑕᒻᒥᕐᒥ, ᔫᓂ 9, 2011-

ᖑᓕᖅᐸᑦ, ᐱᒋᐊᖅᑎᑦᓯᓂᐊᕋᒪ ᐆᒥᖓ:  

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᐊᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᐅᖅᑯᕐᒥᐅᓄᑦ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ ᑎᒃᑯᐊᖅᑕᐅᖁᓪᓗᒍ 

ᑭᖑᕝᕕᖅᑎᐅᓂᐊᕐᓗᓂ ᒥᓂᔅᑕᒧᑦ ᑖᒃᑯᓄᖓ 

ᑲᑎᒪᔨᓕᕆᔨᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ 

ᓯᕗᓕᖅᑎ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓯᑕᒻᒥᕐᒥ, ᔫᓂ 9, 2011-ᒥ, 

ᓅᑦᑎᒋᐊᓛᕋᒪ ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ 

ᒪᓕᒐᖏᓐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 

ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ - ᖃᐅᔨᒃᑲᐃᒍᑦ 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓯᑕᒻᒥᕐᒥ, ᔫᓂ 9, 2011, 

ᐱᒋᐊᖅᑎᑦᓯᓂᐊᕋᒪ ᒪᓕᒐᒃᓴᖅ 12, ᒪᓕᒐᖅ 

ᐱᔾᔪᑎᖃᖅᑐᖅ ᓄᓇᕗᒥ ᓂᕈᐊᖅᑐᓕᕆᓂᕐᒥᒃ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂ 

ᓯᕗᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ., 

ᐊᖏᖅᑕᐅᒍᒪᒐᒪ ᒪᓕᒐᓕᐅᕐᕕᒻᒧᑦ ᐊᑐᕈᒪᓇᒍ 

ᒪᓕᒐᕈᓯᖅ 62(1) ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ  

ᒪᓕᒐᖏᓐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᐊᖏᖅᑕᐅᒍᒪᒻᒪᑦ ᒪᓕᒐᓕᐅᖅᑎ 

ᐅᑕᖅᑭᒍᒪᓐᖏᑦᓱᓂ ᐅᓪᓘᓐᓂᒃ ᒪᕐᕉᓐᓂᒃ ᒪᓕᒐᒃᓴᖅ 

11 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᐊᖏᖅᐱᓰ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 

ᑲᔪᓯᑐᐃᓐᓇᕆᑦ, ᒥᔅᑕ ᓯᐊᓪ. 
 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓅᑦᓯᒋᐊᖅᐳᖓ, ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ 

ᓂᒋᐊ ᑎᑭᕌᕐᔪᐊᕐᓗ ᒪᓕᒐᓕᐅᑎᖓᓄᑦ, ᒪᓕᒐᒃᓴᖅ 

11, ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᐋᖅᑭᒋᐊᕈᑕᐅᔪᖅ ᒪᓕᒐᕐᓄᑦ. 

ᖁᔭᓐᓇᒦᒃ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᐱᖁᔨᕗᖔᕈᑦ ᓈᒻᒪᓈᕐᒪᑦ. ᐊᖏᖅᑐᓕᒫᑦ. 

ᐊᑭᕋᖅᑐᖅᑐᖃᖅᐹ? ᐱᑕᖃᓐᖏᒻᒪᑦ. ᑖᓐᓇ ᑲᔪᓯᕗᖅ 

ᐱᖁᔨᕗᖔᕈᑦ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᒍᒪᒐᒪ ᐅᓪᓗᒥ ᒪᓕᒐᓕᐅᕐᕕᒻᒥ 

ᐊᑐᕈᒪᓇᒍ ᐊᑐᒐᑦᓴᖅ 62(1) ᒪᓕᒐᒃᓴᖅ 12, 

ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐅᓪᓘᓐᓂᒃ ᒪᕐᕉᓐᓂᒃ 

ᐅᑕᖅᑭᒍᒪᒐᓂ ᑖᓐᓇ ᓯᕗᓪᓕᖅᐹᒥ4 

ᐅᖃᓕᒫᖅᑕᐅᒍᓐᓇᖁᓪᓗᒍ ᒪᓕᒐᒃᓴᖅ 12. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᑲᔪᓯᒋᐊᓕᕆᑦ, ᒥᔅᑕ 

ᕋᒻᐴᑦ. 

 

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᓯᕗᖓ, 

ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ ᓂᒋᐊ ᑎᑭᕋᕐᔪᐊᕐᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 12, ᒪᓕᒐᖅ 

ᐱᔾᔪᑎᖃᖅᑐᖅ ᓄᓇᕗᒥ ᓂᕈᐊᖅᑐᓕᕆᓂᕐᒥᒃ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᓐᓇ 

ᓈᒻᒪᓈᖅᑐᖅ. ᓂᕈᐊᕈᒪᔪᖃᓕᕐᒪᑦ. ᑕᐃᒃᑯᐊ ᐊᖏᖅᑐᑦ. 

ᐊᑭᕋᖅᑐᑐᖃᖅᐸ?. ᐱᑕᖃᓐᖏᒻᒪᑦ. ᑖᓐᓇ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 12 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᐳᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᓯᐊᓪ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᒍᒪᒐᒪ ᒪᓕᒐᓕᐅᕐᕕᖕᒧᑦ ᐊᑐᕈᒪᓇᒍ 

ᐊᑐᒐᑦᓴᖅ 62(1) ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ 

ᒪᓕᒐᖏᓐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᐅᖅᑎ ᐊᖏᖅᑕᐅᔪᒻᒪᑦ ᐅᓪᓗᒥ ᐊᑕᐅᓯᕐᒥᒃ 

ᐅᑕᖅᑭᒍᒪᒐᓂ ᒪᓕᒐᒃᓴᖅ 11 ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒐᕕᑦ. 

ᑲᔪᓯᒍᓐᓇᖅᐳᑎᑦ, ᒥᔅᑕ ᓯᐊᓪ. 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓯᐊᓪ (ᑐᓵᓕᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑲᖏᖅᖠᓂᐅᑉ 

ᓂᒋᐊ ᑎᑭᕌᕐᔪᐊᕐᓗ ᒪᓕᒐᓕᐅᖅᑎᖓᓄᑦ, 

ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑕᒪᓐᓇ ᒪᓕᒐᒃᓴᖅ 

ᐃᓗᐊᖅᓯᒋᐊᖅᑎᑦᑎᒐᔭᖅᐳᖅ ᒪᕐᕉᒃ ᒪᓕᒑᒃ 

ᐊᑐᓕᖅᑎᑕᐅᓂᖏᓐᓂᒃ: ᐋᖅᑭᒋᐊᕆᓪᓗᓂ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᖅ 

ᐱᖃᓯᐅᔾᔭᐅᖁᓪᓗᒋᑦ 

ᐊᑲᐅᓐᖏᓕᐅᖅᑕᐃᓕᑎᑦᑎᓂᕐᒧᑦ ᑲᒥᓯᓇᒧᑦ 

ᐃᓚᔭᐅᖁᔭᖏᑦ ᓱᖅᑯᐃᓇᖅᑎᑕᐅᒋᐊᒃᑲᓐᓂᖁᓪᓗᒋᑦ 

ᐊᑲᐅᓐᖏᓕᐅᖅᑕᐃᓕᑎᑦᑎᓂᕐᒧᑦ ᑲᒥᓯᓇᐅᑉ 

ᐊᑐᓕᖁᔭᖓᑕ ᐊᑐᖅᑕᐅᑎᑕᐅᓂᖏᓐᓂᒃ. 

ᐋᖅᑭᒋᐊᕆᒻᒥᔪᖅᑕᐅᖅ ᐃᓕᓴᕆᔭᐅᔾᔪᑎᒃ ᓄᓇᕗᒥ 

ᒪᓕᒐᕐᒥᒃ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒧᑦ ᓄᓇᕗᒻᒧᑦ 

ᑲᑎᒪᔨᐅᖃᑕᐅᔪᖅ ᐃᓇᖏᖅᑎᒃᓴᖓᓐᒃ 

ᑎᒃᑯᐊᖅᓯᔪᓐᓇᖁᓪᓗᒍ ᐊᒻᒪᓗ 

ᓱᖅᑯᐃᓇᖅᓯᒋᐊᖅᑕᐅᖁᓪᓗᒍ 

ᑲᑎᒪᔨᐅᖃᑕᐅᓂᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᕐᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 11 

ᑲᑎᒪᑐᐃᓐᓇᖅᑐᓄᐊᕈᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑕᓯᐅᔭᕐᔪᐊᕐᒧᑦ ᑭᒡᒐᑐᖅᑐᖅ, ᒥᔅ ᕋᒻᐴᑦ. 

 

ᕋᒻᐴᑦ (ᑐᓵᓕᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐊᑐᕈᒪᓇᒍ ᒪᓕᒐᕈᓯᖅ 62(1) 

ᒪᓕᒐᒃᓴᖅ 12, ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑎᑕᐅᖁᓪᓗᒍ ᐅᑕᖅᑭᔭᕆᐊᖃᓐᓂᖅ ᐅᓪᓗᖅ 

ᐊᑕᐅᓯᕐᒥᒃ ᒪᓕᒐᒃᓴᖅ 12  

ᐊᐃᑉᐹᓂᒃ ᐅᖃᓕᒫᖅᑕᐅᔪᓐᓇᖁᓪᓗᒍ. ᒪᓕᒐᓕᐅᖅᑏᑦ 

ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒐᕕᑦ. ᑲᔪᓯᒋᐊᕆᑦ, 

ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᓕᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑲᖏᖅᖠᓂᐅᑉ 

ᓂᒋᐊ ᑎᑭᕌᕐᔪᐊᕐᓗ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 

12, ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑕᒪᓐᓇ ᒪᓕᒐᒃᓴᖅ ᐋᖅᑭᒋᐊᕆᕗᖅ ᓄᓇᕗᒥ 

ᓂᕈᐊᖅᑎᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᒪᓕᒐᕐᒥᒃ ᐊᑐᓕᖅᑎᑕᐅᖁᓪᓗᒋᑦ 

ᐊᑐᓕᖁᔭᐅᓯᒪᔪᑦ ᓂᕈᐊᖅᑐᓕᕆᔨᒻᒪᕆᒻᒧᑦ 

ᐅᓂᒃᑳᓕᐊᖓᓂ 2009-2010-ᒥ ᐊᓯᖏᓐᓂᓪᓗ 

ᐱᓕᕆᒐᔭᖅᑐᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᕐᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 12 

ᑲᑎᒪᑐᐃᓐᓇᖅᑐᓄᐊᕈᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᐃᑦ 

6, 7, 8, 11, ᐊᒻᒪᓗ 12, ᐊᒻᒪᓗ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 248 - 3(2), 249 - 3(2), 251 - 3(2), 

274 - 3(2), ᐊᒻᒪᓗ 275 - 3(2) ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᕆᔭᐅᓗᓂ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖓᑲᐃᓐᓇᓂᐊᖅᐳᒍᑦ 20 ᒥᓂᑦᒥᓯᓂᑦ. 

 

ᐃᖅᓱᒃᑏ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

885 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:33-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:59-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ. ᒫᓐᓇ 

ᐃᒃᓯᕙᐅᑕᖅ ᐃᓕᓴᖅᓯᒋᕗᖅ ᐅᓄᕐᓂᖅᐳᑦ 

ᓈᒻᒪᒃᓯᒻᒥᒻᒪᑦ ᑲᑎᒪᔨᕋᓛᕗᑦ ᑲᑎᒪᓚᐅᕐᓂᐊᕐᒥᒐᑦᑕ. 

ᒫᓐᓇ ᐱᒋᐊᕈᒪᓕᕆᓪᓗᖓᐃᓛᒃ. ᑕᕝᕙᓂ 

ᑲᑎᒪᔨᕋᓛᖑᓂᑦᑎᓐᓂ ᐅᑯᐊᖑᒻᒪᑕ ᒪᓕᒐᒃᓴᐃᑦ 6, 

7, 8, 11, ᐊᒻᒪ 12, ᐊᒻᒪᓗ ᓴᖅᑭᑕᐅᓯᒪᔪᑦ 

ᑎᑎᖅᑲᐃᑦ 248 - 3(2), 249 - 3(2), 251 - 

3(2), 274 - 3(2), ᐊᒻᒪᓗ 275 - 3(2). 

ᖃᓄᐃᓘᕈᒪᕕᑕ ᑲᑎᒪᔨᕋᓛᖑᓂᑦᑎᓐᓂ? ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᕗᒍᑦ ᕿᒥᕐᕈᓗᒋᑦ 

ᒪᓕᒐᒃᓴᖅ 11 ᐊᒻᒪᓗ 12, ᑭᖑᓂᐊᒍᑦ 

ᑲᔪᓯᓂᐊᖅᑐᒍᑦ ᕿᒥᕐᕈᓂᑦᑎᓐᓂᑦ ᓴᖅᑭᑕᐅᓯᒪᔪᓂᑦ 

ᑎᑎᖅᑲᓂᑦ 248 - 3(2), 249 - 3(2), 251 - 

3(2), 274 - 3(2), ᐊᒻᒪᓗ 275 - 3(2), 

ᐱᒋᐊᕈᑎᖃᕐᓗᑕ ᓗᐊᓐ ᑯᓱᒐᖅ ᐱᔾᔪᑎᒋᓪᓗᒍ 

ᐊᐱᖅᓱᖅᑕᐅᓂᐊᕐᖓᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ, ᑭᖑᓂᐊᒍᑦ ᓯᕗᓕᖅᑎ 

ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᐊᖓᔪᖅᑳᖅ ᑕᒑᖅ ᑰᓕ 

ᐱᔾᔪᑎᒋᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᐊᒻᒪᓗ ᐊᖓᔪᖅᑳᖅ ᑮᑦ ᐲᑕᓴᓐ 

ᐱᔾᔪᑎᒋᓪᓗᒋᑦ ᑮᓇᐅᔭᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ. 

(ᑐᓵᔨᑎᒍᑦ) ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒨᓯᓯ ᐊᐅᐸᓗᒃᑐᖅ. 

ᐊᖏᖃᑎᒌᑉᐱᑖ ᑕᐃᓐᓇ ᒪᓕᒐᒃᓴᖅ 11 ᐊᒻᒪᓗ 

ᒪᓕᒐᒃᓴᖅ 12 ᑖᒃᑯᐊ ᓯᕗᓪᓕᖅᐸᐅᓂᐊᖅᑐᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᓂᕈᐊᖅᑐᓕᕆᓂᕐᒧᑦ ᐱᔾᔪᑎᖃᕐᓂᑦᑎᓐᓂ ᑖᓐᓇ 

ᐅᖃᖅᑎᑦᑎᔨ ᑕᕝᕗᖓ ᓵᑦᑎᓐᓄᐊᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐃᑲᔪᓚᐅᒃᑭᑦ ᐅᖃᖅᑎ ᐃᒃᓯᕙᐅᑕᕐᒧᐊᖁᓪᓗᒍ.  

 

ᖁᔭᓐᓇᒦᒃ. ᑐᓐᖓᓱᒋᑦ, ᐅᖃᖅᑎᑦᑎᔩ. 

ᑐᓐᖓᓱᑦᑎᐊᕆᑦ ᑕᕝᕙᓂ ᐊᐱᖅᓱᖅᑕᐅᓂᐊᖅᑰᕋᕕᑦ 

ᐅᖃᖅᑎᑦᑎᔨᓐᖑᖅᑐᑎᑦ ᓯᕗᓪᓕᖅᐹᖑᓂᐊᖅᑐᔅᓴᐅᕗᖅ 

ᐊᐱᖅᓱᖅᑕᐅᓃᑦ ᓵᑦᑎᓐᓃᑎᓪᓗᑕ. ᐱᒋᐊᕈᑎᓐᓂᒃ 

ᐅᖃᐅᓯᔅᓴᕐᓂᑦ ᒫᓐᓇ ᐅᖃᕈᒪᕖᑦ? 

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ.  

ᑲᔪᓯᒍᓐᓇᖅᑯᖔ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕆᑦ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᖁᔭᓕᓄᖓ 

ᐱᕕᔅᓴᖃᖅᑎᑕᐅᒐᒪ ᓯᕗᕋᑦᑎᓐᓃᒍᓐᓇᕐᓗᖓ 

ᑲᑎᒪᑐᐃᓐᓇᖅᑐᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ 

ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ. 

 

ᒪᓕᒐᒃᓴᖅ 11 ᐋᖅᑭᒋᐊᕆᔪᖅ ᐱᑦᑎᐊᕆᐊᖃᕐᓂᕐᒧᑦ 

ᒪᓕᒐᕐᒥᒃ ᐊᒻᒪᓗ ᐃᓕᓴᕆᔭᐅᔾᔪᑎᒃ ᓄᓇᕗᒥ 

ᒪᓕᒐᕐᒥᒃ, ᑖᒃᑯᐊ ᐊᑖᓃᒻᒪᑕ ᒪᓕᒐᓕᐅᕐᕕᐅᑉ. 

 

ᑖᒃᑯᐊ ᐋᖅᑭᒋᐊᕈᑕᐅᔪᑦ ᐱᑦᑎᐊᕆᐊᖃᕐᓂᕐᒧᑦ 

ᓇᓗᓇᐃᖅᑕᐅᒻᒪᑦ ᐊᑐᓕᖁᔭᐅᓪᓗᑎᒃ ᐊᖏᕈᑕᐅᓯᒪᔪᑦ 

ᒪᓕᒐᓕᐅᕐᕕᒻᒧᑦ.  

 

ᑖᒃᑯᐊ ᐋᖅᑭᒋᐊᕈᑎᒃᓴᐃᑦ ᒪᓕᒐᕐᔪᐊᑦ ᓄᓇᕗᑦ 

ᐅᑕᖅᑭᔭᖏᓐᓄᑦ ᑭᖑᕝᕕᖅᑎᖃᖁᓪᓗᒋᑦ ᓇᓪᓕᐊ 

ᒪᓕᒐᓕᐅᖅᑎᒻᒥ  

ᐅᐸᒃᓯᒪᔪᖃᓐᖏᑉᐸᑦ ᐅᕝᕙᓘᓐᓃᑦ 

ᐱᓕᕆᒍᓐᓇᖏᑉᐸᑦ. ᑖᒃᑯᐊ ᐋᖅᑭᒋᐊᕈᑕᐅᔪᑦ 

ᓇᓗᓇᐃᖅᓯᒻᒥᔪᑦ ᐃᓚᐅᔾᔪᑎᖏᓐᓂᑦ.  

 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒪᑕ ᒪᓕᒐᓕᐅᖅᑏᑦ 

ᖃᐃᖁᔭᐅᓚᐅᕐᒪᑕ ᑐᓂᓯᖁᔭᐅᓪᓗᑎᒃ ᓂᕈᐊᒐᒃᓴᓂᒃ 

ᐃᒪᓐᓇ ᐃᓕᓴᖅᓯᔾᔪᑕᐅᓂᐊᖅᑐᓂᒃ ᑕᒪᓐᓇ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᑲᑎᓂᐊᕐᖓᑕ ᑕᒫᓂ 

ᑕᖅᑭᐅᓂᐊᖅᑐᒥᑦ ᐃᓱᒪᔅᓴᖅᓯᐅᕈᑎᖃᕐᓂᐊᕐᓗᑎᒃ 

ᑖᒃᑯᓂᖓ ᓂᕈᐊᒐᒃᓴᕈᖅᑎᑕᐅᔪᓂᑦ. 

ᕿᓚᓈᕈᑎᖃᖅᐳᖓ ᖃᓄᐃᓐᓂᐊᕐᓂᖓᓂ 

ᑖᒃᑯᓂᖓ ᒪᓕᒐᓕᐅᖅᑏᑦ ᓯᕗᓪᓕᖅᐹᒥᒃ 

ᐱᕕᔾᔪᐊᕈᑎᖃᕐᓂᐊᖅᑎᓪᓗᒋᑦ ᑕᒫᓂ 

ᐅᑭᐊᔅᓵᖑᓂᐊᖅᑐᖅ.  

 

ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒐ 

ᒪᑐᐃᖅᓯᔾᔪᑎᒃᑲᓄᑦ ᐱᖁᔭᒃᓴᖅ 11-ᒧᑦ. 

ᑭᐅᒍᓐᓇᕐᓂᐊᖅᑯᖓ ᐊᐱᖅᑯᑎᖃᕐᓂᖅᑲᑕ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕗᖓ 

ᐃᖅᑲᓇᐃᔭᖅᑎᓄᓪᓘᓐᓃᑦ 

ᐱᓕᕆᖃᑎᒌᑦᑐᓄᓪᓘᓐᓃᑦ ᑕᕝᕙᓂ 

ᐃᒃᓯᕚᖃᑎᖃᕈᒪᒍᕕᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔩᑦ ᖃᓄᐃᔅᓴᖏᑉᐸᑕ ᑎᑎᕋᖅᑎᕗᑦ, ᒥᔅᑕ ᔮᓐ 

ᑯᐊᒃ, ᐱᖃᑎᒋᒍᒪᔭᕋ ᐃᒃᓯᕙᐅᑕᕐᒧᑦ 

ᐊᐱᖅᓱᖅᑕᐅᕕᒻᒨᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᑎᑎᕋᖅᑎᖓ ᔮᓐ ᑯᐊᒃ ᑕᕝᕗᖓᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᑕᕝᕗᖓᖅᑎᓚᐅᕈᒃ.  

 

ᖁᔭᓐᓇᒦᒃ. ᑖᒃᑯᐊᖏᓛᒃ ᑲᑎᒪᔾᔪᑎᒋᔭᕗᑦ 

ᓂᐱᓕᐅᖅᑕᐅᕙᓪᓕᐊᒻᒪᑕ 

ᑎᑎᕋᖅᑕᐅᕙᓪᓕᐊᓪᓗᑎᓪᓗ ᑖᓐᓇ ᑕᕝᕗᖓ 

ᓇᓗᓇᐃᓚᐅᕈᒃ ᑲᑎᒪᔾᔪᑎᑦᑎᓐᓂᑦ 

ᓇᓗᓇᐃᖅᓯᒪᓂᐊᕐᒪᑦ ᑎᑎᖅᑲᖏᑎᒍᑦ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᓕᖅᐱᓐᓃᑦᑐᖅ ᑎᑎᕋᖅᑎ ᓄᓇᕗᑦ ᒪᓕᒐᓕᐅᕐᕕᒻᒥ, 

ᒥᔅᑕ ᔮᓐ ᑯᐊᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᒪᑐᐃᓚᐅᐱᓪᓚᓐᓂᐊᖅᐸᕋ ᑭᓇᑐᐃᓐᓇᖅ 

ᐅᖃᐅᓯᒃᓴᖃᕈᓂ ᐱᕕᖃᕈᓐᓇᖁᓪᓗᒍ. ᐱᑕᖃᓐᖏᑉᐸᑦ 

ᒫᓐᓇ ᐃᓛᒃᑰᖅᓯᒪᔪᒃᑰᕐᓂᐊᕋᑦᑕ. ᐊᖏᖅᐱᑖ? 

ᐃᓛᒃᑰᖅᓯᒪᔪᒃᑯᐊᓕᖅᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᒃᓴᖅ 11, 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᒃᑯᑦ ᒪᓕᒐᖁᑖ 

ᐋᖅᑭᑦᑕᐅᔾᔪᑎ ᐋᖅᑭᓱᐃᔾᔪᑎᒋᐊᖃᖅᓯᒪᔪᖅ. 

(ᑐᓵᔨᑎᒍᑦ) ᐃᓚᖓ 1. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᖑᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ (ᑐᓵᔨᑎᒍᑦ) 

ᒪᓕᒐᒃᓴᖅ 11 (ᑐᓵᔨᑎᒎᕈᓐᓃᖅᑐᖅ) ᐃᓗᐃᑦᑑᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ (ᑐᓵᔨᑎᒍᑦ) ᒪᓕᒐᖅ 

62(2), ᒪᓕᒐᒃᓴᖅ 11 (ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᓂ 

ᑲᑎᒪᔾᔪᑎᔅᓴᑎᓐᓄᐊᖅᑕᐅᑲᐅᑎᒋᔪᓐᓇᕐᓂᐊᓕᖅᑐᖅ 

ᐱᖓᔪᖓᓐᓂᑦ ᐅᖃᓕᒫᖅᑕᐅᓂᐊᕐᒪᑦ. ᖁᔭᓐᓇᒦᒃ.  

 

ᑖᓐᓇᑦᑕᐅᖅ ᐱᓕᕆᐊᖑᓯᒪᒻᒥᔪᑦᑕᐅᖅ (ᑐᓵᔨᑎᒍᑦ) 

ᒪᓕᒐᒃᓴᖅ 12, (ᑐᓵᔨᑎᒎᕈᓐᓃᖅᑐᖅ) 

ᓂᕈᐊᖅᑕᐅᓂᕐᒧᑦ ᒪᓕᒐᖅ ᐋᖅᑭᒋᐊᕈᑏᑦ. 

ᐅᖃᖅᑎᑦᑎᔩ, ᒪᑐᐃᕈᑎᖏᓐᓂ ᐅᖃᐅᓯᔅᓴᖃᖅᐲᑦ?  

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ 

ᓄᓇᕗᒥ ᓂᕈᐊᖅᑐᓕᕆᓂᕐᒥᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᑕᐃᒪ ᑲᑎᒪᔨ 

ᐊᐱᕆᒍᓐᓇᖅᐸᒃᑲ ᐅᓇ ᑎᑎᕋᖅᑎᕗᑦ ᐲᖅᑕᐅᓗᓂ 

ᐊᓂᑎᑕᐅᔪᓐᓇᖅᐹ? ᖃᓄᐃᓐᖏᓛᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐊᓯᖔᖓᓂ ᑕᑯᕝᕙᖓᖅᓯᔪᒪᒻᒪᑦ. ᐊᖏᖅᐱᑖ ᑖᓐᓇ 

ᐊᕝᕕᖅᑕᐅᕌᓪᓚᑲᓚᐅᕐᓕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᑎᑎᕋᖅᑎ ᐊᓂᑎᓚᐅᕈᒃ.  

 

ᒪᑐᐃᕈᑎᖏᓐᓂ ᑎᑎᖅᑲᖃᕈᕕᑦ, ᐅᖃᖅᑎᑦᑎᔩ, 

ᒫᓐᓇ ᐅᖃᓕᒫᕈᓐᓇᖅᓯᕗᑎᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖑ ᑕᐃᒪᓐᓇ ᐅᓪᓗᒥ ᓴᖅᑮᕈᓐᓇᕋᒪ 

ᑲᑎᒪᑐᐃᓐᓇᖅᑎᓪᓗᑕ ᑲᒪᒋᔭᖃᕐᓂᐊᖅᖢᑕ 

ᒪᓕᒐᒃᓴᖅ 12, ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ.  

 

ᒪᓕᒐᒃᓴᖅ 12 ᐋᖅᑭᒋᐊᕈᑕᐅᔪᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᒥᒃ 

ᐱᖁᔨᕗᖔᕈᑕᐅᓯᒪᓂᖓᓄᑦ ᓂᕈᐊᖅᑐᓕᕆᔨᐅᑉ 

ᐊᖓᔪᖅᑳᖓᑕ 2009 ᐅᓂᒃᑳᓚᐅᖅᑕᒥᓐᓂᒃ.  

 

ᑖᒃᑯᐊ ᑭᓇᑐᐃᓐᓇᖅ ᓄᓇᖃᖅᑐᖅ ᓄᓇᒋᔭᒥᓂᒃ 

ᓄᓇᖃᕐᓂᐊᖅᐳᖅ ᐊᒻᒪᓗ 

ᐊᐅᓪᓚᖅᓯᒪᓚᐅᐱᓪᓚᓐᓂᐊᕈᓂᑦ ᓄᓇᕗᒻᒥ ᑕᖅᑭᓄᑦ 

ᖁᓕᓄᑦ, ᑖᒃᑯᐊᓕ ᐃᓕᓐᓂᐊᖅᑏᑦ ᑕᐃᒪᓐᓇ 

ᐃᓱᒪᒋᐅᓐᖏᑦᑑᒐᓗᐊᑦ ᐃᓕᓐᓂᐊᕆᐊᖅᓯᒪᑉᐸᑕ.  

 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᒫᓐᓇᐅᔪᖅ 

ᑭᓇᑐᐃᓐᓇᖅ ᓄᓇᕗᒥᐅᑕᐅᔪᖅ ᓂᕈᐊᖅᑎᐅᔪᖅ 

ᓂᕈᐊᖅᑕᐅᓇᓱᐊᖃᑕᐅᔪᓐᓇᕐᒪᑦ ᓇᓂᑐᐃᓐᓇᖅ 

ᑭᓯᐊᓂ ᑖᒃᑯᐊ ᐊᔾᔨᒌᓐᖏᒻᒪᑕ ᑖᒃᑯᐊ 

ᐃᓚᖏᖅᓯᓂᐊᕐᓗᑎᑦ ᓂᕈᐊᕐᓂᕐᒧᑦ. ᒫᓐᓇ 

ᑭᒃᑯᑐᐃᓐᓇᐃᑦ ᐃᓚᖏᖅᑎᐅᓂᐊᕐᓗᑎᑦ ᓂᕈᐊᖅᑐᑦ 

ᑕᕝᕙᓂ ᑭᒡᒐᑐᖅᕕᐅᔪᒥ ᐅᓪᓗᖓᓂ ᓂᕈᐊᖁᔨᓂᕐᒧᑦ 

ᑎᓕᓯᔾᔪᒃ ᐱᑉᐸᑦ ᓄᓇᖃᕆᐊᖃᖅᐳᖅ.   

 

ᒪᓕᒐᒃᓴᖅ 12 ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᐋᖅᑭᒋᐊᕈᑎᒋᔭᐅᔪᑦ ᑕᐃᒫᔅᓴᐃᓐᓇᐅᓂᐊᖅᖢᓂ ᑖᒃᑯᐊ 

ᒪᓕᒐᒃᓴᖏᑦ ᑕᕝᕙᓂ ᓂᕈᐊᕐᓇᐅᓕᕌᖓᑦ ᐊᒻᒪᓗ 

ᑕᐃᒪᓐᓇ ᐊᔾᔨᒌᑦᑎᐊᕈᓐᓇᖁᓪᓗᒋᑦ ᐱᖁᔭᐃᑦ 

ᐊᒻᒪᓗᑦᑕᐅᖅ ᐃᓇᖏᖅᓯᓂᐊᕐᓗᓂ ᓂᕈᐊᕈᑎᒃᓴᐃᑦ. 

ᑕᐃᒪᓐᓇ ᐊᑲᐅᓂᖅᓴᐅᓂᐊᖅᐳᖅ ᑕᒪᒃᑯᐊ 

ᓂᕈᐊᖅᑕᐅᓇᓱᐊᖃᑕᐅᔪᑦ ᑕᐃᒪᓐᓇ 

ᓂᕈᐊᕐᔪᐊᕐᓇᐅᑎᓪᓗᒍ ᓂᕈᐊᖅᑕᐅᔪᓐᓇᖃᑦᑕᖁᓪᓗᒋᑦ 

ᐃᓚᖏᖅᑎᐅᓂᐊᖅᑐᓗᑎᓪᓗ ᓄᓇᕗᒻᒥ. 

ᐃᓄᒋᐊᓐᖏᓗᐊᕐᓂᕐᒧᑦ ᐱᔾᔪᑎᒋᓪᓗᒍ ᑕᒪᓐᓇ 

ᐃᓱᒪᖅᓱᕈᑕᐅᓂᖅᓴᐅᔪᓐᓇᓂᐊᕐᒪᑦ.  

 

ᑕᐃᒪᓐᓇ ᓂᕈᐊᖅᑕᐅᔪᓐᓇᕋᔭᓐᖏᑦᑐᑦ ᑕᒪᒃᑯᐊ 

ᓂᕈᐊᕋᔅᓴᐅᓂᐊᕐᓗᑎᑦ ᑖᒃᑯᐊ ᓂᕈᐊᕋᔅᓴᐅᓯᒪᔪᕕᓃ 

ᑮᓇᐅᔭᖃᖅᑐᕕᓃᑦ ᒪᓕᓚᐅᓐᖏᑦᑐᑦ ᒪᓕᖁᔭᐅᔪᓂᑦ.  

 

ᑕᒪᒃᑯᐊ ᓂᕈᐊᕐᓂᕐᒧᑦ ᐊᑎᓕᐅᕆᓂᖅ ᑲᑎᖅᓱᐃᓂᕐᓗ 

ᐋᖅᑭᓱᐃᓂᕐᓗ ᓂᕈᐊᕈᓐᓇᖅᑐᓂᑦ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᒫᓐᓇ 

ᖃᕆᑕᐅᔭᐃᑦ ᐊᑐᖅᑕᐅᔪᓐᓇᓕᖁᓪᓗᒋᑦ.  

 

ᐊᔾᔨᐅᓐᖏᑦᑐᒥᒃ ᐱᖁᔭᓂᑦ ᐱᑕᖃᕐᓂᐊᓕᖅᐳᖅ 

ᓈᓚᐅᑎᒃᑯᑦ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᒃᑯᑦ 

ᐅᖃᓚᐅᑎᒃᑯᑦ ᓂᕈᐊᕈᓐᓇᕐᓂᐊᕐᓗᑎᑦ. ᑕᐃᒪᓐᓇ 

ᑕᒪᒃᑯᐊ ᓄᑖᖑᓕᖅᑐᑦ ᐊᑐᖅᑕᐅᔪᓐᓇᖁᓪᓗᒋᑦ 

ᓂᕈᐊᕐᓗᑎᑦ.  

 

ᑕᒪᒃᑯᐊ ᕿᒥᕐᕈᓂᖅ ᑕᒪᒃᑯᓂᖓ ᑭᒡᓕᔅᓴᓂᑦ 

ᑭᒡᒐᖅᑐᐃᕕᔅᓴᓂᑦ ᐋᖅᑭᒋᐊᖅᑕᐅᕗᑦ ᑖᒃᑯᐊ 

ᓂᕈᐊᖅᑐᑦ ᖃᑦᑎᐅᓂᖏᓐᓄᑦ ᐱᔾᔪᑎᒋᓪᓗᒍ ᐊᕐᕌᒍᓄᑦ 

ᖁᓕᓄᑦ 2022-ᒧᑦ. ᑕᒪᓐᓇ ᐊᓯᔾᔨᕈᑕᐅᔪᖅ  

ᐱᕚᓪᓕᕈᑕᐅᓂᐊᖅᐳᖅ ᑕᒪᒃᑯᓂᖓ 

ᓂᕈᐊᖅᑕᐅᖃᑦᑕᖅᑐᓂᑦ ᐋᖅᑭᑦᑕᐅᒐᔭᕐᓂᖏᑦ 

ᑖᒃᑯᐊ ᑭᒡᓕᔅᓴᓕᐅᖅᑎᑦ ᑲᑎᒪᔨᖏᑦ 

ᐊᑐᖅᑕᐅᓂᐊᕐᓗᓂ 2021 ᑲᓇᑕᒥ ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᓈᓴᖅᑕᐅᓯᒪᓂᖏᓐᓄᑦ.  

 

ᑖᒃᑯᐊ ᓂᕈᐊᖅᑐᓕᕆᔩᑦ ᕿᐱᓗᒍᓐᓇᖅᐳᑦ 

ᓂᕈᐊᖅᑕᐅᓇᓱᐊᖃᑕᐅᔪᒥᑦ ᑕᒪᒃᑯᐊ 

ᐅᑎᖅᑎᑦᑎᓚᐅᖏᒃᑯᓂ ᑮᓇᐅᔭᓂᑦ 

ᐊᑐᖅᑕᐅᓚᐅᖅᑐᓂᑦ ᓂᕈᐊᕐᔪᐊᕐᓇᐅᑎᓪᓗᒍ. 

ᑲᑎᒪᔨᐅᒍᓐᓃᖅᑎᑕᐅᓚᐅᖅᑎᓪᓗᒍᓗ 

ᒪᓕᒐᓕᐅᖅᑎᑯᓐᓂᑦ ᐱᕋᔭᑦᑐᒥᓂᐅᑉᐸᑦ. 

 

ᑕᒪᓐᓇ ᐊᒃᓱᕉᑎᒋᔭᐅᔪᖅ ᕿᐱᓗᓐᓂᖅ 

ᓂᕈᐊᖅᑕᐅᓇᓱᐊᖃᑕᐅᔪᓐᓇᖏᓐᓂᖓᓄᑦ 

ᐅᐃᒍᒋᐊᖅᑕᐅᕗᖅ ᑕᐃᒪᓐᓇ 

ᐅᖃᐱᓗᒍᓐᓇᖅᓯᒪᖁᓪᓗᒍ ᐱᖁᔭᑎᒍᓪᓗ 

ᑲᒪᒋᔭᐅᒍᓐᓇᖁᓪᓗᒍ ᐊᔪᐃᓐᓇᖏᖔᕐᓗᓂ ᐊᒻᒪᓗ 

ᐃᖅᑲᖅᑐᐃᕕᒃᑯᑦ ᑲᒪᒋᔭᐅᔪᓐᓇᖁᓪᓗᒍ ᑖᓐᓇ 

ᓂᕈᐊᕐᓂᖅ ᓄᖅᑲᖅᑎᑕᐅᓂᐊᕐᒪᖔᑦ. 

 

ᑕᒪᒃᑯᐊᓕ ᒪᓕᒐᐃᑦ ᐱᔾᔪᑎᖃᖅᑐᑦ ᖃᓄᖅ 

ᑎᑎᖅᓯᖃᑦᑕᕐᓂᖅ ᓂᕈᐊᕈᑎᒥᒃ 

ᕿᐱᓗᒃᑕᐅᓂᐊᕐᓗᓂ ᐋᑦᑭᒋᐊᖅᑕᐅᒋᕗᖅᑕᐅᖅ 

ᑕᐃᒪᓐᓇ ᓈᓴᖅᑕᐅᖃᑕᐅᒋᐊᖃᖏᓐᓂᖏᓐᓄᑦ.  

 

ᑕᐃᒪᓐᓇ ᓂᕈᐊᓂᕐᒥᑦ ᐊᑐᖅᑕᐅᔪᓐᓃᖁᔨᓂᖅ 

ᐋᖅᑭᒋᐊᖅᑕᐅᒋᕗᑦ ᑕᒪᒃᑯᐊ ᐃᖅᑲᖅᑐᐃᔩᑦ 

ᑐᓴᖅᑎᑕᐅᓚᐅᕐᓗᑎᑦ.  

 

ᕿᐱᓗᓐᓂᑦ ᑕᐃᒪᓐᓇ ᐱᑦᑕᐃᓕᒪᑎᑕᐅᒋᐊᖃᕐᓂᖅ 

ᐋᖅᑭᒋᐊᖅᑕᐅᕗᖅ ᑕᒪᒃᑯᐊ ᑎᑎᖅᑲᐃᑦ ᓲᕐᓗ 

ᓂᕈᐊᕈᑕᐅᕙᓪᓕᐊᔪᓂᑦ ᐴᖅᑲᖅᓯᒪᔪᑦ. 

 

ᐊᒻᒪᓗᑦᑕᐅᖅ ᐃᓚᒋᐊᖅᓯᓂᐊᖅᐳᒍᑦ 

ᓇᓗᓇᐃᖅᓯᒪᑦᑎᐊᖁᓪᓗᒍ ᑖᒻᓇ ᑮᓇᐅᔭᓕᕆᔩᑦ 

ᓂᕈᐊᖅᑕᐅᓇᓱᐊᖅᑐᒧᑦ ᒪᑐᐃᖅᓯᒍᓐᓇᖁᓪᓗᒍ 

ᑮᓇᐅᔭᒃᑯᕕᒻᒥᑦ ᑮᓇᐅᔭᖁᑎᒃᓴᖏᓐᓂᑦ 

ᓂᕈᐊᖅᑕᐅᓇᓱᐊᖅᑑᑉ.  

 

ᑖᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᖅ ᐋᖅᑭᒋᐊᖅᑕᐅᕗᖅ 

ᐊᑕᐅᓯᕐᒥᑦ ᐅᓂᒃᑳᓕᐅᖃᑦᑕᖁᓪᓗᒍ ᐊᕐᕌᒍᑕᒫᑦ  

ᐊᒻᒪᓗ ᐊᑕᐅᓯᖅ ᐅᓂᒃᑳᓕᐅᖅᑕᐅᖁᓪᓗᒍ 

ᓂᕈᐊᕐᓂᕐᔪᐊᖑᓚᐅᖅᑎᓪᓗᒍ ᐃᓇᖏᖅᑎᑦᓴᒥᑦ 

ᓂᕈᐊᕐᓇᐅᓚᐅᖅᑎᓪᓗᒍᓗ . 

 

ᑕᒪᒃᑯᐊᓗ ᐱᔾᔪᑎᖃᖅᑐᑦ ᑎᒃᑯᐊᖅᓯᓂᖅ 

ᓂᕈᐊᖅᑐᓕᕆᔨᐅᖃᑕᐅᓂᐊᖅᑐᓂᑦ ᐋᖅᑭᒋᐊᖅᑕᐅᕗᑦ 

ᑎᒃᑯᐊᖅᓯᒍᓐᓇᖁᓪᓗᒍ ᑖᓐᓇ ᓂᕈᐊᖅᑐᓕᕆᔨ 

ᐱᓕᕆᔨᐅᓂᐊᖅᑐᓂᑦ ᑕᐃᒪᓐᓇ 

ᓂᕈᐊᕈᓐᓇᖏᑦᑑᒐᓗᐊᓂᑦ. ᑕᐃᒪᓐᓇ ᓲᕐᓗ 

ᐆᑦᑑᑎᒋᓗᒍ ᑖᒃᑯᐊ ᓂᕈᐊᖅᑐᓕᕆᔩᑦ ᑕᐃᒪᓐᓇ 

ᒪᒃᑯᑦᑐᓂᑦ ᐃᓚᐅᑎᑦᑎᒍᓐᓇᓂᐊᖅᐳᑦ 

ᓂᕈᐊᕐᓇᐅᑎᓪᓗᒍ ᐱᓕᕆᒋᐅᖅᓴᓗᑎᓪᓗ.ᑕᐃᒪ 

ᖃᐅᔨᒪᖁᔨᕗᖓ ᑕᐃᒪᓐᓇᑦᑲᐅᖅ ᐃᓕᒪᒻᒪᑕ ᑲᓇᑕᒥ 

ᒪᓕᒐᐃᑦ.  

 

ᑕᒪᒃᑯᐊ ᒪᓕᒐᑦ ᐊᖏᕈᑎᐅᔪᑦ ᐋᖅᑭᒋᐊᖅᑕᐅᕗᑦ 

ᑕᒪᒃᑯᐊ ᓄᓇᓐᖑᐊᒥᑦ ᑕᒻᒪᐅᑕᐅᓯᒪᔪᑦ ᑕᒪᒃᑯᐊ 

ᐱᓗᐊᖅᑐᒥᑦ ᐊᑐᖅᑕᐅᓂᖅᓴᐅᓗᑎᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᑕᐃᒪᓐᓇ 

ᖃᐅᔨᒃᑲᐃᒍᓐᓇᖁᓪᓗᒋᑦ ᐊᖏᖃᑎᒌᒍᑎᓂᒃ.  

 

ᑖᒃᑯᐊ ᐋᖅᑭᒋᐊᕌᕐᔪᑦᑕᐅᔪᑦᑕᐅᖅ ᐃᓚᖏᑦ ᑕᒪᒃᑯᐊ 

ᑎᑎᕋᖅᓯᒪᔪᑦ ᓲᕐᓗ ᑎᒃᑯᐊᖅᓯᓂᖅ ᐊᒻᒪᓗᑦᑕᐅᖅ 

ᑕᒪᒃᑯᓂᖓ ᓇᕿᑦᑕᐅᑎᒃᑯᑦ ᑕᒻᒪᐅᑕᐅᓯᒪᔪᓂᑦ.  

 

ᑖᒃᑯᐊ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᒪᓕᒐᖓᑦ 

ᐋᖅᑭᒋᐊᖅᑕᐅᓯᒪᔪᖅ ᐱᒍᓐᓇᑎᑦᑎᕗᖅ ᑕᒪᒃᑯᐊ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᑦ 

ᓂᕈᐊᖅᑐᓕᕆᔨᐅᒍᓐᓇᖁᓪᓗᒋᑦ ᐊᓯᑕᖃᓐᖏᑉᐸᑦ. 

 

ᐃᒃᓯᕙᐅᑖᖅ, ᑕᕝᕙ ᐱᐊᓂᑉᐳᑦ ᐅᖃᐅᓯᒃᑲ 

ᐊᒻᒪᓗᑦᑕᐅᖅ ᑭᐅᖃᑦᑕᓂᐊᖅᐳᖓ ᐊᐱᖅᑯᑕᐅᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕗᖓ 

ᐃᖅᑲᓇᐃᔭᖅᑎᓂᓪᓘᓐᓃᑦ ᑕᕝᕙᓃᖃᑎᖃᕈᒪ,ᕕᑦ 

ᑖᒃᓱᒥᖓ ᑲᒪᓂᑦᑎᓐᓂᑦ? 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᑕᕝᕙ 

ᑖᒃᑯᐊ ᒪᕐᕉᒃ ᑕᕝᕗᓐᖓᖃᑕᐅᖁᔭᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ 

ᑕᕝᕗᓐᖓᖃᑕᐅᖁᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑎᖏᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 

ᑕᕝᕗᓐᖓᓚᐅᒃᑭᑦ.  

 

ᖁᔭᓐᓇᒦᒃ. ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒪᑕ. ᑖᒃᑯᐊ ᑭᒃᑰᒻᒪᖔᑕ 

ᐅᖃᐅᓯᕆᑦᑎᐊᕌᓪᓚᓚᐅᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓕᖅᐱᓐᓂ ᓂᕈᐊᖅᑐᓕᕆᔨ ᐊᖓᔪᖅᑳᖓᖑᑦ ᓵᓐᑎ 

ᑯᓱᒐᖅ, ᑖᓐᓇ ᓂᕈᐊᖅᑐᓕᕆᔨᒃᑯᓐᓄᑦ 

ᐊᖓᔪᖅᑳᕆᔭᐅᔪᖅ ᐊᒻᒪᓗ ᓴᐅᒥᓐᓂ ᐹᑦᑐᕆᒃ ᐅᐊ, 

ᑖᓐᓇ ᒪᓪᓕᒐᓕᕆᔨᖓᑦ ᓄᓇᕗᑦ 

ᓂᕈᐊᖅᑐᓕᕆᔨᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓐᖓᓱᒋᑦᓯ ᒥᔅ ᑯᓱᒐᖅ ᐊᒻᒪᓗ ᒥᔅᑕ ᐅᐊ 

ᑕᕝᕗᖓᕋᔅᓰᓛᒃ. ᒫᓐᓇ ᐊᐱᕆᓂᐊᓕᖅᐳᖓ ᑕᕝᕙᓂ 

ᐅᖃᐅᓯᒃᓴᖃᖅᑐᖃᕐᒪᖔᑦ ᑖᑦᓱᒧᖓ 

ᑲᒪᒋᓂᐊᖅᑕᑎᓐᓂᒃ. ᐅᖃᐅᓯᒃᓴᖅᑕᖃᒃᑰᓐᖏᒻᒪᑦ. 

ᐊᖏᖃᑎᒌᑉᐱᑖ ᑖᒃᑯᐊ ᐃᓚᖏᑦ 

ᐃᓛᑰᖅᑕᕈᓐᓇᖅᓯᓂᑦᑎᓐᓂᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᒪᒋᓂᐊᖅᑕᕗᑦ 

ᑕᐃᓐᓇ ᒪᓕᒐᒃᓴᖅ 12, ᓄᓇᓕᓐᓄᑦ ᓂᕈᐊᖅᑕᐅᑏᑦ 

ᐋᖅᑭᒋᐊᖅᑕᐅᓂᖏᑦ. (ᑐᓵᔨᑎᒍᑦ) ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 18. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 19. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 20. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 21. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 22. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 23. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 24. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 47. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 48. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 49. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 50. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 51. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, 

ᐃᒃᓯᕙᐅᑖᖅᖅ. ᑖᒃᑯᐊ ᓯᕗᓪᓕᖅᐹᒥ ᖁᔭᓐᓇᒦᒃ, 

ᑕᐅᑐᒃᑏᑦ ᑕᒫᓂᒻᒪᑕ ᑖᓐᓇᓗ ᐅᖃᖅᑎᕗᑦ. ᑖᓐᓇ 

ᒪᓕᒐᖅ ᓄᓇᕗᒻᒥᐅᓄᑦ 

ᑐᕌᖓᓂᒃᓴᓪᓚᕆᐅᔮᓕᖅᖢᓂ ᓄᓇᕗᒻᒥ 

ᓴᓇᔭᐅᓯᒪᓕᖅᖢᓂ ᓄᓇᕗᒻᒥᐅᓄᑦ 

ᐱᐅᓂᖅᓴᐅᓂᐊᖅᑐᖅ ᓇᓗᓇᕈᓐᓃᖅᑐᖅ. ᐆᒥᖓᓕ 

ᐊᐱᖅᑯᑎᖃᕈᒪᔪᖓ ᑕᕝᕙᓂ ᑖᓐᓇ 51 ᓄᑖᖑᔮᕐᒪᑦ 

ᐅᖃᖅᓯᒪᓪᓗᓂ, ᐊᖏᖃᑎᒋᒍᑦ ᑖᓐᓇᒎᖅ 

ᐋᖅᑭᑦᑕᐅᔪᒫᖅᐳᖅ, ᐃᓛᒃ, ᐋᖅᑭᑦᑕᐅᒐᔭᖅᑐᖅ 

ᑖᓐᓇ.  

 

ᑭᓇᑐᐃᓐᓇᖅ ᐸᓯᔭᐅᓐᓂᖅᐸᑦ 

ᓯᖁᒥᑦᓯᔪᒥᓂᐅᓂᖓᓂᒃ ᐃᒻᒪᖃ ᑕᕝᕙᓂ ᒪᓕᒐᐅᑉ 

ᐃᓗᐊᓃᑦᑐᓂᒃ ᓂᕈᐊᕐᖠᕐᓇᐅᑎᓪᓗᒍ. ᒪᓕᒐᕐᓄᑦ 

ᖃᐅᔨᒪᔨᑕᖅ ᐊᐱᕆᔪᒪᔭᕋ ᒥᔅᑕ ᐅᐊ, ᑖᓐᓇ 

ᖃᓄᓪᓚᑦᑖᖅ ᐱᕋᔭᓐᓂᕋᖅᑕᐅᔪᖅ ᑭᓇᒧᑦ 

ᐱᕋᔭᓐᓂᕋᖅᑕᐅᓗᓂ, ᑭᓇᑐᐃᓐᓇᕐᒧᑦ ᑕᖅᑳᓐᖓᑦ 

ᐅᕝᕙᓘᕝᕙ ᐊᑐᐃᓐᓇᐅᒐᓗᐊᑦ ᐸᓴᒋᔭᐅᔪᑦ 

ᓯᖁᒥᑦᑎᔪᒥᓂᐅᑉᐸᑦ ᑖᓐᓇ ᑕᒡᕗᖓ 

ᐋᖅᑭᒃᑕᐅᔪᓐᓇᖅᓯᓕᕋᔭᖅᐹ ᑖᓐᓇ 

ᐱᑕᖃᖅᑰᓚᐅᓐᖏᒻᒪᑦ ᖃᓪᓗᓈᑎᑐᑦ ᐅᖃᖅᑎᓯᒪᔪᖅ 

Nature of a Agreement  

ᑖᓐᓇ Compliance Agreement-ᖑᓕᕋᔭᖅᖢᓂ 

ᐊᖏᖅᐸᑦ.  

 

ᖃᓪᓗᓈᑎᑑᒃᑲᓐᓂᕈᓐᓇᕋᓗᐊᖅᑕᕋ ᑐᑭᓯᔭᐅᓐᖏᒃᑯᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒻᒪᕈᒪᓐᖏᓐᓇᒪ ᑖᓐᓇ ᒪᓕᒐᓕᕆᔨᕗᑦ 

ᐊᐱᕆᓂᐊᖅᐸᕋ ᑭᐅᖁᓗᒍ ᒥᔅᑕ ᐅᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᐊ. 

 

ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᖏᖃᑎᒌᒍᑕᐅᔪᖅ ᒫᓐᓇ ᑭᓇᑐᐃᓐᓇᖅ ᓲᕐᓗ 

ᐸᓯᔭᒃᓴᐅᔪᕕᓂᐅᑉᐸᑦ ᐅᓐᓂᕐᓘᑕᐅᔪᕕᓂᐅᑉᐸᑦ 

ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᐱᑦᓯᐊᕆᐊᖃᕐᓂᕐᒧᑦ 

ᑲᒥᓯᓇᒧᒡᓘᓐᓃᑦ ᐱᕋᔭᑦᑐᖃᖅᓯᒪᑎᒡᓗᒍ.  

 

ᑕᐃᒪ ᑭᓇᑐᐃᓐᓇᖅ ᑖᓐᓇ ᓂᕈᐊᖅᑕᐅᓇᓱᐊᖅᑐᖅ 

ᓲᕐᓗ ᐱᑦᓯᐊᖅᑐᕕᓂᐅᓐᖏᑉᐸᑦ ᐱᕋᔭᑦᑐᕕᓂᐅᑉᐸᑦ 

ᐱᑦᓯᐊᕆᐊᖃᕐᓂᕐᒧᑦ ᑲᒥᓯᓇᑦᑕᐅ ᖃᐅᔨᒍᓂ 

ᐃᖢᐃᓕᐅᕈᑕᐅᓕᕐᓂᖓᓄᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ ᖁᔭᓐᓇᒦᒃ 

ᐄ ᑕᒪᓐᓇ ᓇᓗᓇᓐᖏᑦᓯᐊᖅᐳᖅ 

ᑕᐃᒪᓐᓇᐃᑦᑐᖃᕐᓂᖅᐸᑦ  

ᐱᕋᔭᑦᑐᖃᕐᓂᖅᐸᑦ ᑕᐃᒪᓐᓇ 

ᐸᓯᔭᔅᓴᐅᒐᓚᓚᐅᖅᑎᒡᓗᒍ ᐊᐃ ᑖᓐᓇ ᑕᐃᒪᓐᓇ 

ᐊᖏᖃᑎᒌᒍᑎᖃᕈᒪᓐᖏᑉᐸ ᑖᓐᓇ ᐱᕋᔭᑦᑐᕕᓂᖅ 

ᖃᓄᐃᓘᖅᑕᐅᒐᔭᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑐᑐ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᓂᐊᖅᐸᕋ ᑖᓐᓇ ᓂᕈᐊᖅᑐᓕᕆᔨᒻᒧᑦ 

ᐊᖓᔪᖅᑳᖅ ᑕᐃᒪᓐᓇ ᐅᓂᒃᑳᖁᓗᒍ. ᖁᔭᓐᓇᒦᒃ. 

 

ᐃᓯᕙᐅᑕᖅ: ᖁᔭᓐᓇᒦᒃ. 

ᒥᓂᔅᑑᑎᓐᓇᖅᑖᓗᒋᓕᕋᓗᐊᕋᒃᑭᑦ ᓱᓇᐅᕝᕙ 

ᐅᖃᖅᑎᑦᑎᔨᐅᓕᖅᑐᑎᒃ ᒪᒥᐊᓇᖅ ᑖᒃᑯᐊ 

ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᑦᓯᐊᕐᓂᐊᕐᒪᑕ. 

ᐊᑏᒎᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑕᒡᕙᓂ ᓲᕐᓗ ᐊᖏᖃᑎᒌᒍᑎᒥᑦ 

ᐊᑎᓕᐅᕈᒪᓐᖏᑉᐸᑦ ᑕᐃᒪ 

ᐃᖅᑲᖅᑐᖅᑕᐅᓕᕋᔭᖅᑐᖅ. ᑕᐃᒫᒃᓴᐃᓐᓇ 

ᐃᖅᑲᖅᑐᐃᕕᒻᒨᓲᖑᒻᒪᑕ ᑕᐃᒪᓐᓇ 

ᐊᖏᖃᑎᒌᒍᑕᐅᔪᖅ ᑖᓐᓇ ᐃᓕᔭᐅᓚᐅᖅᓯᒪᔪᖅ 

ᐊᓯᐊᒍᑦ ᐃᖅᑲᖅᑐᐃᕕᐅᑉ ᐅᐸᑦᑎᑕᐅᔪᓐᓇᖁᓪᓗᒋᑦ 

ᐊᒻᒪᓗ ᐊᖏᖃᑎᒌᒍᒪᓐᖏᑉᐸᑦ ᑕᐃᒪ 

ᐃᖅᑲᖅᑐᖅᑕᐅᓕᕋᔭᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓂᖓ 

ᐊᐱᖅᑯᑎᒃᓴᖃᖅᑐᖃᕈᓐᓃᖅᐸᑦ? (ᑐᓵᔨᑎᒍᑦ) 

ᐃᓚᖓ 51. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 52. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 53. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 54. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 55. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 56. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 57. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ ᑕᒪᕐᒥᓕᒫᖅ 

ᒪᓕᒐᒃᓴᖅ 12 ᓈᒻᒪᒋᓕᖅᖢᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᑐᕋᒃᓴᖅ 62(2) 

ᑖᓐᓇ ᒪᓕᒐᒃᓴᖅ 12 ᒫᓐᓇ 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᕚ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓚᐅᕐᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ, 

ᐅᖃᐅᑎᒃᓴᖃᕈᕕᑦ ᒪᑐᔅᓯᔾᔪᑎᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᓯᕗᓪᓕᖅᐹᒥ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᒪᓕᒐᓕᐅᖅᑎᒃᑯᓐᓂ ᐃᖅᑲᓇᐃᔭᖅᑎᑦ ᐃᒪᓐᓇ 

ᐱᓕᕆᑦᓯᐊᓚᐅᕐᒪᑕ ᒪᓕᒐᒃᓴ 11-ᒥᑦ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒍᑦᑕᐅ ᒥᔅ ᑯᓱᒐᖅ 

ᐊᒻᒪᓗ ᒥᔅᑕ ᐅᐊ ᐱᓕᕆᓯᒪᓂᖏᓐᓄᑦ ᑖᒃᑯᓂᖓ 

ᑎᑎᕋᖅᑕᐅᕙᓪᓕᐊᓪᓗᓂ ᒪᓕᒐᒃᓴᖅ 12. ᐄ, ᑕᐃᒪ 

ᐅᕙᑉᑎᓐᓄᑦ ᑕᒪᓐᓇ ᐊᒃᓱᕈᓐᓇᖃᑦᑕᕐᒪᑦ  

ᓂᕈᐊᕐᓇᐅᓚᐅᖅᑎᒡᓗᒍ 

ᐃᓱᐃᓪᓕᐅᕈᓘᔭᖃᑎᖃᓚᐅᕋᑦᑕ ᑖᒃᑯᐊ 

ᐋᖅᑭᒋᐊᒃᓯᒪᓕᖅᑐᑦ ᒪᓕᑦᓯᐊᕈᓐᓇᕐᓂᐊᓕᖅᐸᕗᑦ. 

ᐄ, ᑕᐃᒪᖃᐃ ᐃᖢᐊᕐᓂᓴᒃᑯᑦ 

ᓂᕈᐊᕈᓐᓇᕐᓂᐊᓕᖅᐳᑦ ᐱᐊᓚᓂᖅᓴᐅᓗᑎᓪᓗ ᑕᐃᒪ 

ᓯᕗᓂᔅᓴᐅᓂᐊᖅᑐᒥ. ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐱᓕᕆᔪᒻᒪᕆᐅᓯᒪᒻᒪᑎᒃ ᐊᒻᒪᓗ ᑲᑎᒪᔨᐅᔪᑦ 

ᖁᔭᓐᓇᒦᕈᒪᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᐅᓂᒃᑳᑐᖅᓯᒪᓵᕋᔅᓯᒃ. ᐃᖅᓱᒃᑏ, ᐅᑯᐊ 

ᑕᐅᓄᖓ ᐊᓂᑎᓚᐅᕐᒥᒃᑭᑦ ᐊᓯᐊᓂᒃ 

ᐱᓕᕆᒋᐊᕐᓂᐊᕋᑦᑕ ᐊᒻᒪᓗ ᖁᔭᓐᓇᒦᒃ.  

 

ᑖᒃᑯᐊ ᐱᔭᐅᔪᒪᖅᑲᐅᔪᑦ ᒪᓕᑐᐃᓐᓇᕐᓂᐊᕋᑦᑎᒍ 

ᑲᑎᒪᔨᕋᓛᖑᓂᑦᑎᓐᓂ ᑲᒪᒋᔭᐅᔪᒪᖅᑲᐅᔪᑦ ᑖᓐᓇ 

ᑕᐃᒪ ᒥᓂᔅᑕᕆᔭᐅᔪᖅ ᖁᓪᓕᖅ ᑯᐊᐳᕆᓴᒃᑯᓐᓄᑦ, 

ᒥᓂᔅᑕ ᑯᓱᒐᖅ. ᒫᓐᓇ ᐅᖃᐅᓯᔅᓴᖃᕈᕕᑦ 

ᐅᓂᒃᑳᖅᓴᖃᕈᕕᓪᓗᓐᓃᑦ ᒫᓐᓇ ᑐᓴᕈᑦᑕ 

ᐱᐅᔫᒐᓗᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 274 - 3(2): 

ᐊᑐᖅᑐᐊᕐᓂᕐᒧᑦ, ᑳᓐᑐᕌᑎᑦᑎᓂᕐᒧᑦ 

ᓂᐅᕕᕈᑎᒥᓂᕐᓄᓪᓗ ᐅᓂᒃᑳᖅ 2008-2009 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 275 - 3(2): 

ᐊᑐᖅᑐᐊᕐᓂᕐᒧᑦ, ᑳᓐᑐᕌᑎᑦᑎᓂᕐᒧᑦ 

ᓂᐅᕕᕈᑎᒥᓂᕐᓄᓪᓗ ᐅᓂᒃᑳᖅ 2009-2010 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᓵᓯᓐᓃᒋᐊᔅᓴᖅ ᐊᑐᖅᑐᐊᓂᕐᒧᑦ ᑳᓐᑐᕌᓯᓂᕐᒧᑦ 

ᐊᒻᒪᓗ ᓂᐅᕕᖃᑦᑕᓂᕐᒧᑦ. ᑖᒃᑯᐊ ᒫᓐᓇᐅᔪᖅ 

ᑲᑎᓐᖓᔪᓂᑦ ᓴᖅᑮᒻᒪᑕ ᐊᑐᖅᑐᐊᓂᕐᒧᑦ 

ᑳᓐᑐᕌᓯᓂᕐᒧᑦ ᓂᐅᕕᕐᓂᒧᓪᓗ ᐅᓂᒃᑳᒧᑦ 2008-09 

ᐊᒻᒪ 2009-2010.  

 

ᐃᒃᓯᕙᐅᑖᖅ, ᓯᕗᓪᓕᐹᑦᑎᐊᒥ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᐅᓂᒃᑳᓂᑦ ᑐᓂᓯᒋᐅᖅᑐᑦ ᐊᒻᒪᓗ 

ᑖᓐᓇ ᐱᐅᔪᐃᓪᓗᓂ ᖁᓪᓕᒃᑯᑦ ᑲᑎᒪᔨᖏᓪᓗ 

ᐊᖏᖅᓯᒪᑦᑎᐊᕐᒪᑕ ᑕᑯᔅᓴᐅᑎᐊᖅᑐᒥ ᓵᑕᔅᓴᐅᓂᕐᒥᓪᓗ 

ᐱᓕᕆᓂᐊᕐᓗᑎᑦ.  

 

ᐃᒃᓯᕙᐅᑖᖅ, ᑯᐊᐳᕇᓴᐅᓪᓗᓂ ᒐᕙᒪᒃᑯᓐᓄᑦ 

ᐊᑐᑦᑎᐊᕋᓱᐊᖅᐸᒻᒪᑕ ᑕᒪᒃᑯᓂᖓ ᓴᖅᑭᔮᖅᑎᑎᓪᓗᑎᑦ 

ᐱᔨᑦᑎᕋᕈᑎᓄᑦ. ᖁᕕᐊᓱᑉᐳᖓᓗ ᑖᒃᑯᐊ 

ᐱᖃᓯᐅᑎᓇᒋᑦ ᐅᖅᓱᐊᓗᒻᒧᑦ ᓂᐅᕕᖅᑕᐅᕙᑦᑐᑦ 

ᑳᓐᑐᕌᓯᓂᕐᒧᑦ ᖃᑦᑏᓐᓇᕈᕆᐊᓚᐅᕐᒪᑕ 2008-09, 

2009-2010  

 

ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᖃᐅᔨᒪᔭᕆᐊᖃᕆᕗᒍᑦ 

ᑖᒃᑯᐊ ᑐᕌᖓᔪᑦ ᑲᒪᒌᓐᓇᖃᑦᑕᖅᑕᖏᑦ ᐱᔨᑦᑎᓂᕐᒧᑦ 

ᖃᓄᐃᓐᖏᑦᑎᐊᖁᔨᓪᓗᑎᓗ ᓄᓇᕗᒻᒥᐅᑕᐅᔪᓂᑦ 

ᐃᒃᐱᒋᔭᐅᑦᑎᐊᕋᓗᐊᕐᒪᖔᑕ ᐊᒻᒪᓗ 

ᖃᓄᐃᓕᐅᕈᑕᐅᕙᓪᓗ. ᒪᓕᓪᓗᒋᓪᓕ ᐱᔭᕆᐊᖃᖅᐳᖅ 

ᑕᒫᓂ ᓯᓚᑖᓃᑦᑐᓂᑦ ᐊᑭᑦᑐᕋᐅᑎᓂᐅᕙᑦᑐᓂᑦ 

ᐃᒻᒦᖃᑦᑕᕈᓐᓇᖅᑐᑦ ᐃᒫᒃ, ᐊᑕᐅᓰᓐᓇᑲᓪᓚᒥᓪᓘᓐᓃᑦ 

ᐊᑐᐃᓐᓇᖅᑕᖃᕐᓇᕐᖓᑦ.  

 

ᑕᐃᒪᓕ ᑭᐅᔪᓐᓇᖅᑐᖓ ᐊᐱᖅᑯᑕᐅᔪᓂᑦ 

ᐃᓕᖅᑯᓯᐅᓂᐊᖅᑐᓂᓪᓗ ᑖᒃᑯᐊ ᖁᓪᓕᒃᑯᑦ 

ᑳᓐᑐᕌᓯᓂᕐᒧᑦ ᐊᑐᖅᑐᐊᓂᕐᒧᑦ 2008-09 ᐊᒻᒪᓗ 

2009-2010. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐅᓇᓂ ᐊᐱᖅᓱᖅᑕᐅᕕᒻᒥ 

ᐃᖅᑲᓇᐃᔭᖅᑎᒥᒃ ᐱᓕᕆᖃᑎᖃᕈᒪᕕᑦ ᑕᑲᓇᓂ 

ᐊᐱᖅᓱᖅᑕᐅᕕᒻᒥ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖓᓂ ᒥᓂᔅᑕ ᑕᑲᓇᓃᑦᑎᓪᓗᒍ 

ᐃᓯᖅᑎᓚᐅᕈᒃ ᐱᖃᑎᖃᕈᒪᔪᖅ. ᐅᓇ 

ᐊᐱᕆᓪᓗᐊᖅᑲᐅᒐᓗᐊᕋᒪ, ᐊᖏᖅᐱᑖ ᑖᓐᓇ 

ᐃᖅᑲᓇᐃᔭᖅᑎᖓᓂ ᑕᑲᓇᓃᖁᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᓯ. ᒥᓂᔅᑕ 

ᑯᓱᒐᖅ, ᑖᒃᑯᐊ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒪᑕ ᑭᒃᑯᒻᒪᖔᑕ. ᑖᓐᓇ 

ᓇᓗᓇᐃᕌᓪᓚᓚᐅᕈᒃ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᑕᐅᓯᒪᑦᑎᐊᕐᓂᐊᕐᒪᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᑖᒻᓇ 

ᓴᓂᑦᑎᐊᕐᓃᑦᑐᖅ ᑕᓕᖅᓯᓐᓃᑦᑐᖅ, ᒥᔅᑕ ᒫᑭ. 

ᐊᖓᔪᖅᑳᕆᔭᐅᔪᖅ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ ᐊᒻᒪ 

ᑖᓐᓇᐃᓛᒃ ᒪᓕᒐᓕᐅᖅᑎᐅᔪᖅ ᖁᑦᑎᑦᑐᒧᑦ 

ᑖᔅᓱᒧᖓ ᐱᖁᔨᕗᖔᕈᑎᒥᒃ ᓅᒋᐊᓚᐅᕐᓂᖓ 

ᐱᔾᔪᑎᒋᓪᓗᒍ ᐅᖃᐅᓯᔅᓴᖃᖅᐳᑎᖅᑲᐃ ᑖᒃᑯᐊ 

ᐊᐱᖅᓱᖅᑕᐅᓂᖅ ᐱᒋᐊᓚᐅᓐᖏᓐᓂᖓᓂ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᐋᒡᒐ, ᐃᒃᓯᕙᐅᑖᖅ, 

ᐅᖃᐅᓯᒃᓴᖃᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒫᓐᓇ 

ᒪᑐᐃᖓᓂᐊᓕᕐᒥᒻᒪᑦ ᑭᓇᑐᐃᓐᓇᖅ 

ᐅᖃᐅᓯᒃᓴᖃᕈᓂ, ᐅᖃᐅᓯᒃᓴᖃᕈᓐᓇᖅᓯᒻᒥᒻᒪᓂᓛᒃ 

ᐃᒻᒪᖃ ᒥᔅᑕ ᐃᐊᓕᐊᑦ ᐅᖃᐅᓯᒃᓴᖃᕐᓂᕋᓵᖅᑰᕋᕕᑦ. 

ᑭᓇᑐᐃᓐᓇᖅ ᑕᐃᓐᓇ ᐊᐱᖅᓱᕈᒪᒍᓂ ᑕᐃᒪ 

ᒪᑐᐃᖓᓂᐊᕐᒪᑦ ᐅᖃᐅᓯᒃᓴᖃᖅᑐᓄᑦ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᑦᑎᑦᑐᒍ ᐊᖓᔪᖅᑳᖑᔪᖅ ᖁᓪᓕᒃᑯᓐᓄᑦ 

ᐊᒻᒪᓗ ᒥᓂᔅᑕᖓ ᑖᒃᑯᐊ $2 ᒥᓕᐊᓐ ᑳᓐᑐᓛᖑᔪᑦ 

ᐃᖃᓗᓐᓂ ᐆᓇᖅᑐᒥᒃ ᓄᑦᑎᕆᓂᕐᒧᑦ 

ᒫᓐᓇᒧᒃᑭᐊᖓᐃ ᒫᓐᓇᒧᑦ ᐊᑐᖅᓯᒪᓕᖅᑲᑦ 

ᑕᐃᓐᓇᖃᐃ ᐊᐅᓚᓂᖃᑦᓯᐊᖅᑯᖓᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᐃᒻᒪᖃ ᒥᔅᑕ 

ᒫᑭ ᑭᐅᔪᓐᓇᖅᐸᑦ ᐃᖢᐊᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫᑭ.  

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᓄᖓ ᐃᖃᓗᓐᓃᓛᖅ ᐆᓇᖅᑐᒥᒃ ᓄᒃᑎᕆᓂᕐᒧᑦ 

ᑖᒃᑯᐊ ᐅᓪᓗᖏᑦ ᖃᑦᑎᐅᓂᖏᓪᓗ 

ᐱᓯᒪᓐᖏᑕᕋᓗᐊᒃᑲ ᑭᓯᐊᓂᓕ ᐱᔪᓐᓇᑕᒃᑲ. ᑕᒪᓐᓇ 

ᐊᐱᖅᑯᑎᒋᓯᒪᔭᐃᑦ, ᑭᓯᐊᓂ ᑕᒪᒃᑯᐊ ᐱᔪᓐᓇᑕᒃᑲ.  

 

ᑳᓐᑐᓛᖑᔪᑦ ᓇᓗᓇᐃᖅᓯᓯᒪᔪᑦ ᑕᕝᕙᓂ ᐊᕐᕌᒍᓂ 

2008-09 ᐊᒻᒪ 2009-2010. 

ᐅᑎᕆᐊᖅᐸᓕᐊᖏᑦᑐᖅ ᐱᒋᐊᔪᒻᒪᓂᓂᑦ. ᑕᕙᓂ 

ᐆᓇᖅᑐᒥᖏᓛᖅ ᐅᖅᑰᑎᑦᑎᒐᓱᓐᓂᕐᒧᑦ ᐃᖃᓗᓐᓂᑦ, 

ᐱᔨᑦᑎᖅᑕᓕᒫᕗᑦ ᑭᓯᐊᓂ ᐊᑕᐅᓯᖅ ᐅᖅᑰᓴᓂᕐᒧᑦ 

ᐊᑐᖅᑐᐃᓐᓇᐅᖃᑦᑕᖅᑐᑦ ᐅᑭᐅᒃᑯᑦ 

ᐅᖅᑰᓴᐅᑎᖏᓐᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ, ᓱᓕ 

ᐊᐱᖅᑯᑎᒃᓴᖃᖅᐱᑦ? 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 2009-

2010 ᐊᑐᖅᑐᐊᓂᕐᒧᑦ ᓇᓗᓇᐃᖅᓯᓯᒪᒻᒪᑕ 

$4,498,000 ᐊᑭᑦᑐᕋᐅᑎᐅᔪᖅ Tower Arctic-ᑯᓐᓄᑦ 

ᓴᓇᔭᐅᓂᖓᓄᑦ ᑎᑎᕋᕐᕕᒃᓴᖅ ᐃᖃᓗᓐᓂᑦ (ᑳᓐᑐᕌᒃ 

200937). ᖃᐅᔨᔪᒪᑐᐃᓐᓇᖅᑐᖓ 

ᖃᓄᐃᓕᖓᓕᕐᒪᖔᖅ ᓴᓇᔭᐅᓂᖓ. 

ᐊᑐᖅᑐᒃᓴᓃᓐᓂᐊᖅᐹᑦ ᐅᕝᕙᓘᓐᓃᑦ 

ᐃᓚᒋᐊᒃᑲᓐᓂᕆᐊᖃᓂᐊᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᕆᒐᕕᑦ 

ᒥᔅᑕ ᓯᐊᓪ. ᐅᓪᓗᒥᒧᑦ ᑎᑭᑦᑐᒍ ᑖᓐᓇ 

ᐊᓪᓚᕝᕕᐅᔪᖅ ᑭᖑᕙᓐᖏᑦᑐᖅ ᑮᓇᐅᔭᓪᓗ 

ᐊᖑᒻᒪᑎᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2009-

2010 ᐊᑐᖅᑐᐊᑕᐅᔪᒧᑦ ᑳᓐᑐᕌᒃᓯᒪᔭᖏᑦ 

ᑐᓂᓯᓚᐅᕐᒪᑕ ᐊᐅᓚᓂᕆᔭᐅᓚᐅᖅᑐᓂᒃ ᐅᓂᒃᑳᓂᒃ 

ᐊᑎᓕᐅᓚᐅᕐᒪᑕ ᐊᖏᖃᑎᖃᖅᑐᑎᒃ 

ᐊᕙᑎᓕᕆᔨᒃᑯᓐᓂᒃ $146,324-ᖑᔪᓂᒃ ᑳᓐᑐᕌᒃ 

11438 ᓇᓗᓇᐃᕆᐊᕈᓐᓇᖅᑭᐅᒃ ᑭᓱᓪᓚᕆᓐᓂᒃ 

ᐱᓕᕆᐊᖃᕐᒪᖔᑕ ᑖᑦᓱᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ, ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒥᕐᒧᑦ 

ᖃᐅᔨᓴᕐᓂᕐᒧᑦ ᓯᒥᑦᑕᐅᓗᓂ ᐆᒻᒪᖅᑯᑎᖃᕋᓱᓐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒫᓐᓇ 

ᐊᑎᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑎᕐᓗᖓ ᑖᒃᑯᓄᖓ ᒥᔅᑕ ᓯᐊᓪ 

ᐊᐱᖅᑯᑎᒋᖅᑲᐅᔭᖏᓐᓂᒃ $2 ᒥᓕᔭᓂᒃ ᑕᐃᓐᓇ 

ᐆᓇᖅᑐᖅ ᐃᓪᓘᑉ ᐊᓯᐊᓅᖅᑕᐅᓂᖓᓄᑦ ᑕᕝᕙᓂ 

ᐃᖃᓗᓐᓂ ᓇᓗᓇᐃᖅᓯᕕᐅᓯᒪᒐᒪ 

ᒪᕐᕈᐃᓕᖅᑲᖓᒻᒪᑎᒃ ᑖᓐᓇ ᐃᓪᓗᒧᑦ 

ᐊᓯᐊᓅᖅᑕᐅᓂᖓ ᐅᖅᑰᓂᖓ ᐊᐅᓚᓂᕆᑦᑕᖅᑳ.  

 

ᑖᒃᑯᐊᖏᓛᒃ ᐅᖃᐅᓯᖏᑦ ᑐᑭᓯᔭᕐᓂᖏᑦᑐᕈᓘᒻᒪᑕ 

ᑕᒪᒃᑯᐊ ᐊᐅᓚᐅᑏᑦ ᐊᐅᓚᑦᑎᐊᑎᓪᓗᒋᑦ  

ᐊᓯᖏᓐᓄᑦ ᐆᓇᖅᑐᒥᒃ ᐃᓪᓗᒨᖅᑎᑦᑎᖃᑦᑕᕈᓐᓇᕐᖓᑕ 

ᐊᒻᒪᓗ ᑕᒪᒃᑯᐊ ᐆᓇᖅᑎᑕᐅᒋᐊᖃᕐᓂᖏᑦ.  

 

ᖃᐅᔨᒍᒪᑐᐃᓐᓇᖅᑐᖓᓕ ᑕᕝᕙᓂ ᑖᒃᑯᓇᓂ ᑖᒃᑯᐊ 

ᐊᐅᓚᓂᖃᑦᑎᐊᖁᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑖᓐᓇ ᐱᔭᕆᐊᑐᔪᕈᓘᒻᒪᑦ ᒥᔅᑕ 

ᒫᑭᐅᖅᑲᐃ ᑭᐅᒍᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫᑭ. 

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᕐᕈᐃᓕᖓᒻᒪᑎᒃ ᑕᕝᕙᓂ ᐅᖅᑰᑎᑦᑎᓂᕐᒧᑦ. ᑕᐃᓐᓇ 

ᒐᐃᑯ ᑕᕝᕙᓐᖓᑦ ᐊᐅᓚᐅᑎᓃᓐᖔᖅᑐᖅ 

ᐱᔭᐅᖃᑦᑕᖅᑐᖅ ᑕᕝᕘᓇ ᐊᖅᑯᑎᖃᖅᑐᑎᒃ. 

ᐊᐃᑉᐸᖓᓗ ᐱᔭᐅᓪᓗᑎᒃ ᐆᓇᖅᑐᕈᖅᑎᑕᐅᓪᓗᑎᒃ 

ᑕᐃᒃᑯᓄᖓ ᐊᑐᕐᓂᐊᖅᑐᓂᒃ.  

 

ᐊᕐᕌᒍᖅᑲᐃ ᑎᓴᒪᑦ ᑕᓪᓕᒪᓪᓘᓐᓃᑦ 

ᐋᖅᑭᒃᓯᒪᓂᖏᓐᓄᑦ ᐊᑲᐅᓐᖏᓕᐅᕈᑎᖃᓚᐅᕐᖓᑕ  

ᐊᑐᕈᓐᓃᖅᑎᑕᐅᓪᓗᑎᒃ ᓄᑖᓂᒃ ᐋᖅᑭᔅᓯᓪᓗᑎᒃ  

ᑕᐃᒃᑯᐊ ᐊᐅᓚᐅᑎᖏᑦ ᓅᑕᐅᓚᐅᕐᓂᕐᖓᑕ 

ᑎᑭᓴᐃᓪᓗᑎᓪᓗ.  

 

ᑖᓐᓇᓕ ᐅᖓᕙᕆᐊᒃᑲᓂᖅᑲᕗᑦ ᑕᒪᓐᓇ ᐊᓯᐊᓄᑦ 

ᐃᓪᓗᒧᑦ ᐅᖅᑰᑎᑦᑎᖃᑦᑕᓂᐊᕐᖓᑕ ᑕᒫᓂ 

ᐃᖃᓗᓐᓃᑦᑐᓂᑦ ᓯᓚᒧᑦ ᐳᔫᕈᓘᔭᑐᐃᓐᓇᖏᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫᑭ. 

ᐃᖅᑲᐃᑎᒋᐊᒃᑲᓐᓂᕈᒪᓪᓗᑎᑦ ᑐᓵᔨᖃᕋᑦᑕ 

ᐅᖃᓪᓚᓕᕌᖓᕕᖅᑲᐃ 

ᓱᒃᑲᐃᔾᔫᒥᐊᕐᔪᓐᓂᖅᓴᐅᖃᑦᑕᕈᕕᑦ ᑕᒪᑦᑕ 

ᑐᑭᓯᐅᒪᑦᑎᐊᕐᓂᐊᕋᑦᑕ ᑕᖅᑳᓂᒥᐅᑕᐃᑦ ᑕᐃᒃᑯᐊ 

ᓈᓚᑦᑐᑦ ᑐᑭᓯᐅᒪᖃᑕᐅᑦᑎᐊᕐᓂᐊᕐᒪᑕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐃᑎᑕᐅᒋᐊᔅᓴᖅᑕᐅᖅ ᐃᑲᔪᕐᒥᔪᖅ.  

 

ᑖᒃᑯᐊ ᒪᕐᕈᐃᓕᖅᑲᖓᒻᒪᑎᒃ ᐅᖃᕋᑖᕋᕕᑦ ᑕᐃᓐᓇ 

ᐊᐃᑉᐸᖓ ᐊᐅᓚᑦᑎᐊᖏᓐᓂᕋᖅᑐᒍ, 

ᑎᑭᓴᐃᓯᒪᓂᕋᖅᑐᑎᑦ ᑎᑭᑎᑕᐅᒐᔭᕐᖓᑦ 

ᐊᑐᓗᐊᖅᑕᐃᓕᒪᓇᓱᓐᓂᕐᒧᑦ ᐳᔪᕈᔪᓐᓂᑦ ᑕᐃᒃᑯᐊᓕ 

ᐱᓕᕆᖃᑕᐅᔪᑦ, ᐱᓕᕆᖃᑎᒋᔭᓯ ᖃᑦᑎᐅᕙᑦ? 

ᑕᐃᒃᑯᐊ ᐊᑕᔪᐃᓐᓇᐅᕙᑦ ᓱᓖ ᑕᕝᕗᖓ? 

ᖁᕕᐊᓱᒍᑎᖃᖅᐹᑦ, ᖁᕕᐊᓱᓐᖏᓛᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑕᐃᒪ 

ᒫᓐᓇᐅᔪᖅ  

ᐊᑕᐅᓯᑐᐃᓐᓇᕐᒥᑦ ᐃᑲᔪᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᒫᑭ ᐅᖃᕋᑖᕐᖓᑦ ᐱᒋᐊᓚᐅᖅᓯᒪᒻᒪᑦ 2008-09 

ᐱᒋᐊᓚᐅᖅᑎᓐᓇᒍ, ᐊᑯᓂᑲᓪᓚᕈᓘᓕᕐᖓᑦ. ᑖᓐᓇᖃᐃ 

ᖃᐅᔨᓴᖅᑕᐅᔪᒫᕐᓂᐊᖅᑯᖅ ᐊᑐᑦᑎᐊᕋᓗᐊᕐᒪᖔᖅ 

ᐃᒪᓐᓇᑎᒋᐊᓗᓐᓂᑦ ᐊᑐᖅᓯᒪᓕᖅᑐᓂ ᖃᓄᑎᒋᓗ 

ᐊᑐᓐᖏᐹᓪᓕᖅᓯᒪᒻᒪᖔᑕ ᐊᕙᑎᒧᓪᓗ ᐃᑲᔪᕈᑎᖃᖅᑳ, 

ᑮᓇᐅᔭᓂᓪᓗ ᐊᑐᓐᖏᓂᖅᓴᐅᕚ? ᑕᒪᒃᑯᐊᕈᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓂᕐᓗᒍ 

ᐊᑕᐅᓯᐅᓂᕋᖅᑲᐅᒐᒪ. ᐊᑕᐅᓯᑐᐃᓐᓇᐅᔪᖅ, ᒫᓐᓇ 

ᐊᑐᓐᖏᑦᑐᖅ ᑖᒃᑯᐊ ᓄᓇᓕᐸᐅᔭᒃᑰᔪᑦ 

ᐋᖅᑭᔅᓱᖅᐸᓪᓕᐊᓇᓱᑦᑕᕗᑦ.  

 

ᐊᐃᑉᐸᖓᓄᓪᓕ ᒥᔅᑕ ᒫᑭ ᑭᐅᖁᓂᐊᕋᒃᑯ ᓱᒃᑲᐃᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫᑭ. 

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒐᕕᓪᓗ ᑮᓇᐅᔭᓕᕆᔨᒃᑯᑦ 

ᖃᓄᐃᓕᒋᐊᕈᑎᓯᒪᔭᒃᑲ ᑕᒪᒃᑯᓄᖓ ᖃᐅᒪᐅᔪᓂᑦ 

ᑕᖅᑲᐅᖓᐃᓂᕐᒧᑦ. ᖃᐅᔨᓴᖅᑎᐅᔪᑦ ᐃᓱᒪᒻᒪᑕ 

ᐊᒥᓲᓗᐊᓐᖏᒻᒪᑕ ᑖᒃᑯᐊ ᐊᑭᖏᑦ ᐊᑭᓕᕆᐊᓖᑦ 

ᐊᑭᓕᕋᔭᕐᖓᑕ ᑕᐃᒃᑯᓇᓐᖓᑦ.  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓪᓕᑯᓪᓕ ᐃᒪᐃᓕᐅᖅᑐᑦ ᓴᖅᑮᓂᕐᒧᑦ 

ᐊᔾᔨᒋᓐᖏᑕᖓᓂ ᖃᓄᑎᒋ ᐊᑐᕐᒪᖔᑕ ᑮᓇᐅᔭᓂᒃ 

ᖃᐅᔨᒪᔾᔪᑕᐅᒐᔭᖅᑐᓂᒃ ᐊᑭᓕᕆᐊᓕᓐᓂᓪᓗ 

ᑕᖅᑲᒃᑯᓇᓐᖓᑦ ᓯᓚᑖᓄᑦ ᐆᓇᖅᑐᖃᖅᑎᑦᑎᓂᕐᒧᑦ. 

ᑕᐃᒪᓕ ᑕᖅᑲᒃᑯᓇᓐᖓᑦ ᐊᑭᓕᖅᓱᖅᑕᐅᒐᔭᓐᖏᑦᑐᑦ 

ᑕᐃᒃᑯᓇᓐᖓᑦ ᓇᒻᒥᓂᖃᖅᑐᓄᑦ 

ᐊᑭᓕᖅᓱᐃᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ  ᒫᑭ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑯᓱᒐᖅ ᐅᖃᖅᑲᐅᒻᒪᑦ ᑕᐃᒪ 

ᐊᑐᖅᑐᖃᓐᖏᑉᐸᑦ, ᖃᓄᖅ ᑮᓇᐅᔭᓂᑦ 

ᐊᑐᕈᓐᓇᖅᑭᓯ? ᑖᓐᓇ ᐊᐱᖅᑯᑎᒋᓗᐊᓐᖑᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐅᖃᒃᑲᓐᓂᕈᒪᔪᖓ ᐅᖃᖅᑲᐅᔭᕋ 

ᑕᒻᒪᕐᖓᑦ. ᐊᑕᐅᓯᖅ ᒫᓐᓇᐅᔪᖅ ᑲᓱᖅᓯᒪᓐᖏᒻᒪᑦ 

ᐋᖅᑭᒐᓱᑦᑕᕗᓪᓗ ᑕᐃᓐᓇ ᐊᑕᐅᓯᖅ 

ᑲᓱᖅᑎᑲᓐᓂᕋᓱᑦᑕᕗᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓂᕐᓗᖓᐃ: ᑕᐃᒪᓕ ᖃᑦᑎᓂᒃ  

ᑕᕝᕗᖓ ᑲᓱᖅᓯᒪᔪᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᑦᑎᓪᓚᕆᐅᒻᒪᖔᑕ 

ᖃᐅᔨᒪᓐᖏᑕᕋᓗᐊᒃᑲ ᑭᓯᐊᓂ 

ᐊᑐᐃᓐᓇᐅᑎᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᒻᒥᔪᖓ ᖃᑦᑎᓪᓚᕆᐅᒻᒪᖔᑕ ᑮᓇᐅᔭᑦ 

ᑖᔅᓱᒧᖓ $2 ᒥᓕᐊᖑᓚᐅᖅᓯᒪᒻᒪᑦ, ᖃᓄᖅ 

ᐊᑭᖃᕐᒪᖔᑎᒃ ᑕᒪᒃᑮ ᖃᐅᔨᒪᕕᓯ? ᑕᒫᓂᒎᖅ 

ᐊᑭᓕᖅᓱᖅᑕᐅᒃᑲᓐᓂᕆᐊᖃᓐᖏᑦᑐᑦ ᑭᓯᐊᓂ ᑕᐃᒃᑯᐊ 

ᑕᕝᕗᖓ ᑲᓱᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᒃ ᑭᐅᔪᓐᓇᑎᒃᑯᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑏᒎᖅ, ᒥᔅᑕ 

ᒫᑭ.  

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᖅᑮᔪᓐᓇᖅᑐᒍᑦ ᖃᑦᑎᓪᓚᕆᐅᒻᒪᖔᑕ ᑖᒃᑯᓄᖓ 

ᐃᖃᓗᓐᓄᑦ, ᓯᑎᒃᑯᑐᖏᓐᓄᑦ. ᑭᓯᐊᓂ ᐱᓯᒪᖏᓇᒃᑭᑦ 

ᑐᑭᓯᒋᐊᕈᑏᑦ ᒫᓐᓇ, ᓇᓗᓇᐃᖅᓯᒍᒪᔪᖓ ᑖᓐᓇ 

ᑲᑐᔾᔨᖃᑎᒋᓚᐅᖅᓯᒪᒐᑦᑎᒍ ᒐᕙᒪᑐᖃᒃᑯᑦ.  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔪᑲᓪᓚᐅᔪᓂᑦ ᑮᓇᐅᔭᖃᖅᑎᑕᐅᓚᐅᖅᑐᑦ 

ᒐᕙᒪᑐᖃᒃᑯᓐᓂᑦ ᓯᕗᒧᐊᑉᐸᓕᐊᓪᓗᓂ ᑖᒃᑯᐊ 

ᑮᓇᐅᔭᑦ ᑕᕝᕙᖔᖅᑐᑦ ᐊᑐᖅᑕᐅᒐᔭᖅᑐᑦ 

ᐊᖏᓪᓕᒋᐊᕈᑎᒋᔭᐅᓗᑎᑦ ᐊᓯᖏᓐᓂ ᓄᓇᓕᓐᓂ 

ᐅᕙᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᑭ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᓪᓕᒋᐊᖅᑕᐅᓂᖓᓄᓪᓕ ᐅᖅᑰᓴᕈᓐᓇᐅᑦ, 

ᐅᖃᐅᓯᖃᕋᕕᑦ ᒐᕙᒪᑐᖃᒃᑯᓐᓂᑦᐱᓕᕆᓂᖏᓐᓄᑦ. 

ᖃᐅᔨᒪᔪᒍᑦ ᐆᓇᖅᑎᑦᑎᓂᕐᒥᒃ ᑕᖅᑲᒃᑯᓇᓐᖓᑦ 

ᐊᓯᖏᓐᓂ, ᑕᕝᕙᓂ ᐃᖃᓗᓐᓃᓛᒃ, ᓄᓇᓕᐅᔪᑦ 

ᐃᑲᔪᖅᑕᐅᕙᑉᐸᑦ? ᓇᓕᐊ ᐃᓚᒋᔭᐅᖃᑕᐅᕙᑦ 

ᑕᒪᔅᓱᒧᖓ, ᖃᐅᔨᓴᖅᓯᒪᔭᓐᓂ, ᓴᓂᑭᓗᐊᖅ 

ᐃᓚᒋᔭᐅᖃᑕᐅᕙᓪᓚᐃᓚᐅᖅᓯᒪᒻᒪᑦ 

ᐃᓕᓐᓂᐊᖅᕕᖓ ᐅᖅᑰᑎᑕᐅᕙᑦᑐᓂ. ᐊᒥᓲᕚᑦ 

ᓄᓇᓕᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ  

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᓐᖏᑎᐊᕐᒥᒐᒃᑭᑦ 

11-ᑲᓐᓂᐅᕙᓪᓚᐃᔪᓂᒃᑯᐊ ᓄᓇᓖᑦ 

ᑕᐃᒪᐃᑦᑐᓕᕆᖃᑕᐅᕙᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᓐᖓ. ᑕᐃᒫᕌᓗᒃ 

ᐊᒥᓲᓱᒋᖅᑲᐅᓐᖏᑕᕋᓗᐊᒃᑲ. ᐱᕙᓪᓕᐊᔪᓕᕆᔨᕗᑦ 

ᑲᑎᒪᔨᕋᓛᖑᔪᑦ ᐱᓕᕆᕙᓪᓕᐊᒥᒻᒪᑕ ᖃᓄᖅ  

ᐊᕙᑎᒧᑦ ᓱᕈᐃᔾᔭᐃᓯᒪᔾᔪᑕᐅᓂᖅᓴᐅᒍᓐᓇᖅᑐᓂᑦ 

ᖃᓄᐃᓕᐅᕈᓐᓇᕐᒪᖔᑕ ᓄᓇᑦᑎᓐᓂ, ᓄᓇᓂᓪᓗ 

ᑕᒪᒃᑯᓄᖓ ᐱᓕᕆᕙᓪᓕᐊᒻᒪᑕ.  

 

ᐅᑎᕐᒥᓗᖓ ᑖᒃᑯᓄᖓ ᕿᑭᖅᑖᓘᑉ ᓂᒋᐊᓄᑦ 

ᐊᐱᖅᓱᖅᑲᐅᔭᖏᓐᓄᑦ, ᓄᑖᖑᔪᖅ ᐊᓪᓚᕝᕕᐅᔪᖅ 

ᐅᕙᓂ ᐃᖃᓗᓐᓂ, ᒥᓂᔅᑕᐅᔪᖅ ᐅᖃᐅᓯᒃᑯᑦ 

ᐊᐱᖅᓱᑎᓪᓗᑕ ᐊᐱᖅᓱᓚᐅᖅᓯᒪᒻᒥᔭᕋᓗᐊᕋ. ᑭᓯᐊᓂ 

ᐊᐱᖅᑯᑎᔅᓴᖃᒃᑲᓐᓂᕋᒪ ᖃᖓᐃᓐᓇ ᐊᓪᓚᕝᕕᐅᔪᖅ 

ᐱᔭᕇᖅᑕᐅᔪᒫᖅᑐᖅ ᐊᒻᒪᓗ ᐃᓄᓪᓗᓂᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᓂᕆᐅᖅᑲᐅᔪᖓ ᐊᐱᕆᓂᐊᖅᑐᒋᓪᓗᑎ ᐊᐱᖅᓱᕐᓇᒥ. 

ᐱᔭᕇᖅᑕᐅᔪᒫᓂᐊᖅᑐᖅ ᔪᓚᐃ 1, ᐃᖅᑲᓇᐃᔭᖅᑏᓪᓗ 

ᑕᒫᓂ ᐅᐱᕐᖔᖓᓂ ᐊᐅᔭᖓᓂ ᓄᑦᑎᐸᓪᓕᐊᓗᑎᑦ 

ᒪᑐᐃᖅᓯᓂᖃᕐᓗᑎᓪᓗ ᐅᑭᐊᔅᓵᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᒃᑯᐊ ᐊᓪᓚᕝᕕᐅᔪᑦ ᐃᓛᒃᑰᖅᑐᑦ 

ᐃᓪᓕᕈᓯᖏᓂᓛᒃ ᖁᓪᓕᒃᑯᓐᓄᑦ 

ᐃᖅᑲᓇᐃᔭᖅᑐᐃᓐᓇᕐᓄᑦ ᐊᓪᓚᕝᕕᒋᔭᐅᒐᔭᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑏᑦ ᐊᒥᓱᐊᓘᒻᒪᑕ  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒥᕈᓘᔭᕐᓗ ᐊᓪᓚᕝᕕᖃᐅᖅᑐᑎᒃ, ᖁᓪᓕᕐᒥ 

ᐃᖅᑲᓇᐃᔭᖅᑎᑐᐊᑦ ᑕᐃᑲᓃᒃᑲᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓯᒪᔭᕋ ᓯᓚᑖᓂ 

ᐃᓗᐊᓅᓚᐅᖅᓯᒪᓐᖏᒃᑲᓗᐊᖅᑐᖓ ᑭᓯᐊᓂ ᑖᓐᓇ 

ᐃᓪᓗ ᐹᓂ ᖁᓛᓂ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᖃᖅᑳ, ᑕᐃᒃᑯᓄᖓ ᐃᖅᑲᓇᐃᔭᖅᑎᖏᓐᓄᑦ 

ᐃᓚᖏᓐᓄᑦ ᐊᓪᓚᕝᕕᑐᐃᓐᓇᓪᓚᕆᐅᕙᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒋᐊᕐᖓᓚᐅᖅᓯᒪᒐᓗᐊᖅᑐᒍᑦ ᐃᒫᒃ ᓇᓕᐊ 

ᑐᔪᕐᒥᕕᐅᑲᐃᓐᓇᖃᑦᑕᕈᓐᓇᕐᓂᐊᖅᑐᒥᑦ 

ᐊᖅᑯᓵᖅᑐᓄᑦ. ᑭᓯᐊᓂ ᐊᓪᓚᕝᕖᓐᓇᐅᓕᖅᑐᑦ, 

ᐃᒃᓯᕙᐅᑖᖅ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑕᐃᒃᑯᐊ 

ᐃᖅᑲᓇᐃᔭᕋᔭᖅᑐᑦ ᑕᕝᕙᓂ ᐃᖃᓗᓐᓃᓐᖔᖅᓯᒪᔫᑦ? 

ᑎᑭᑎᑦᑎᔾᔮᖏᑦᑐᓰ ᖃᒪᓂᑦᑐᐊᕐᒥᑦ 

ᐊᓯᖏᓐᓂᓪᓘᓐᓃᑦ ᓄᓇᓕᓐᓂᑦ ᐅᕗᖓ 

ᐃᖅᑲᓇᐃᔭᕋᔭᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓐᓂᑐᐊᖅ. ᐄᒫᒃ, 

ᓄᑦᑎᕆᔪᒫᕐᓂᐊᓐᖏᑦᑎᐊᖅᑐᒍᑦ ᐊᓯᖏᓐᓂᑦ 

ᓄᓇᓕᓐᓃᓐᖔᖅᓯᒪᔪᓂᑦ. ᑭᓯᐊᓂ ᑕᐃᒃᑯᓄᖓ  

ᐃᖃᓗᓐᓂ ᐃᖅᑲᓇᐃᔭᖅᑐᓄᑦ ᐊᓪᓚᕝᕕᒋᔭᐅᒐᔭᖅᑐᖅ. 

ᑕᐃᒫᒃ ᐸᕐᓇᓯᒪᔪᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ 2009-10 ᐊᑐᖅᑐᐊᕐᓂᕐᒧᑦ 

ᐊᖏᖃᑎᒌᒍᑎᖃᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᓐᓄᑦ 

$146,000 ᒥᔅᑕ ᓯᐅᓪ ᐊᐱᖅᑯᑎᒋᖅᑲᐅᔭᖏᓐᓄᑦ 

ᑳᓐᑐᕌ ᓈᓴᐅᑎᖓ 11438. ᖃᐅᔨᒍᒪᔪᖓ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲᖃᐃ ᑭᓱᓪᓚᕆᒻᒥᑦ 

ᐱᔾᔪᑎᖃᓚᐅᕐᒪᖔᖅ. ᐱᔾᔪᑎᖃᖅᑳ ᑕᐃᒃᑯᓂ 

ᓂᕈᐊᖅᑕᐅᓇᓱᑦᑑᑎᓪᓗᒋᖅᑲᐃ ᐱᓪᓗᒋᖅᑲᐃ 

ᐊᖏᕈᑕᐅᓚᐅᖅᓯᒪᔪᓂᑦ ᓯᖏᖅᑎᕆᓂᕐᒧᑦ 

ᐆᒻᒪᖅᑯᑎᖃᕋᓱᐊᓂᕐᒧᑦ ᑕᕝᕙᓂ ᐃᖃᓗᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᖅᑭᐅᓚᐅᖅᓯᒪᔪᒥ 

ᑕᐃᒪᐃᓚᐅᖅᓯᒪᔪᖅ. ᑭᓯᐊᓂᓕ 

ᐅᔾᔨᖅᓱᕈᑎᒋᓂᐊᖅᑐᖅ ᖃᓄᑎᒋ ᑰᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᓐᓄᑐᐃᓐᓇᓪᓚᕆᖑᔪᖅ ᖃᓄᑎᒋ ᑰᑎᒋᒻᒪᖔᖅ 

ᒥᔅᓴᐅᓴᔅᓯᒍᓐᓇᕋᔭᖅᑭᓰ ᖃᓄᑎᒋ 

ᐆᒻᒪᖅᑯᑎᑖᕐᕕᐅᔪᓐᓇᕋᔭᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᔅᓱᒥᖓ ᑐᑭᓯᓯᒪᑦᑎᐊᖅᐸᓪᓚᐃᔪᖅ.  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒫᒃ, ᓱᑲᓐᓂᖓ ᑰᓐᓂᕆᔭᖓᐃᓛᒃ 

ᓈᒻᒪᖁᔪᒥᓇᖅᑯᖅ ᓈᒻᒪᒃᑲᔭᕐᖓᑦ ᐃᒫᒃ 

ᓯᕗᓂᑦᑎᓐᓂ ᓯᕕᑐᔪᒥ 

ᖃᐅᔨᒪᔾᔪᑕᐅᒃᑲᓐᓂᕈᓐᓇᕋᔭᕐᖓᑦ. ᐃᒫᒃ, ᒪᑯᐊ 

ᑯᑦᑎᐊᓐᖏᓕᕋᐃᒻᒪᑦ ᑰᓪᓚᕆᓕᕋᐃᒻᒪᓪᓘᓐᓃᑦ 

ᑕᒪᒃᑯᐊ ᖃᐅᔨᒪᔭᕆᐊᖃᕋᔭᕐᖓᑕ., ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᓚᑦᑖᖑᓚᐅᖅᑲᑦ ᑮᓇᐅᔭᑦ ᐊᑐᖅᑕᐅᔪᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᓐᓂ 2009-2010 

ᑳᓐᑐᕌᑦᑎᑦᑎᓪᓗᑎᒃ ᖃᕋᓴᐅᔭᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑲᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐊᐱᕆᒃᑲᓐᓂᑲᐃᓐᓇᕆᑦ. ᑐᓴᑦᑎᐊᕋᑖᓐᖏᓐᓇᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐊᐱᕆᒃᑲᓐᓂᕈᓐᓇᖅᑕᕋ, 

ᐃᒃᓯᕙᐅᑖᖅ. ᖁᔭᓐᓇᒦᒃ. ᖃᑦᑎᓪᓚᑦᑖᖑᓚᐅᖅᐸᑦ 

ᑮᓇᐅᔭᑦ ᐊᑐᖅᑕᐅᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 2009-2010 

ᑳᓐᑐᕌᒃᑎᑦᑎᑎᓪᓗᒋᑦ ᖃᕋᓴᐅᔭᓕᕆᓂᕐᒧᑦ, 

ᖃᕋᓴᐅᔭᕐᓄᑦ WAN-LAN-MAN? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᐃᒫᒃ ᐊᐱᕆᓱᒋᖅᑲᐅᒐᒃᑭᑦ ᒥᔅᑕ 

ᒫᑭᖃᐃ ᑭᐅᑎᒍᓐᓇᖅᑕᕋ ᑖᔅᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑏᒎᖅ, ᒥᔅᑕ 

ᒫᑭ. 

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᑐᖅᐸᑦᑐᒍᑦ ᖃᕋᓴᐅᔭᓕᕆᓂᕐᒧᑦ 

ᐃᖅᑲᓇᐃᔭᖅᑎᒋᔭᑦᑎᓐᓂ ᑕᐃᒃᑯᐊ ᐱᖁᑎᕐᔪᐊᖑᔪᑦ 

ᓂᐅᕕᖅᑕᔪ ᖃᖓᖅᑕᖅᑎᑕᐅᓯᒪᔪᒃᑯᑦ ᑕᒪᒃᑯᐊ 

ᑎᑭᓴᐃᔾᔪᑎᑦᑎᒍᑦ ᑭᓯᐊᓂ ᑳᓐᑐᓛᓯᓯᒪᕙᓐᖏᑦᑐᒍᑦ 

ᑕᒪᒃᑯᓄᖓ ᖃᕋᓴᐅᔭᓕᕆᔨᔾᔪᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᑭ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᔅᓱᒧᖓᓕ ᖃᕋᓴᐅᔭᓕᕆᓂᕐᒧᑦ ᑕᐃᒃᑯᐊ 

ᐃᖅᑲᓇᐃᔭᐃᓐᓇᖅᑐᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓂᓪᓗ 

ᑮᓇᐅᔾᔭᔅᓴᕙᑦᑐᑦ. ᑖᒃᑯᐊ ᓯᐊᕐᒪᖅᓯᒪᐅᕆᕚᑦ ᓄᓇᕗᒻᒥ 

ᐅᕝᕙᓘᓐᓃᑦ ᖃᒪᓂᑦᑐᐊᒦᑐᐃᓐᓇᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᓪᓕ ᑎᓴᒪᑦ 

ᐃᖅᑲᓇᐃᔭᖅᑎᐅᔪᑦ ᖃᒪᓂᑦᑐᐊᒦᑦᑐᑦ ᐊᒻᒪᓗ ᒪᕐᕉᒃ 

ᐅᕙᓂ ᐃᖃᓗᓐᓃᑦᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᓄᖓ ᖃᕋᓴᐅᔭᐅᑉ ᐃᓗᓕᖏᓐᓄᑦ 

ᐊᕿᐊᕈᖏᓐᓄᑦ ᑐᑭᓯᐅᒪᒐᒪ ᓄᓇᕗᓕᒫᒥᑦ,  

ᑕᒪᒃᑯᐊ ᓄᑭᖃᕈᑎᒋᕙᑦᑕᖏᑦ ᐊᐅᓚᓂᖃᕐᖓᑕ 

ᑕᐃᒃᑯᐊ ᑕᑯᔅᓴᐅᕙᑦᑐᑎᒃ ᑕᑯᔪᓐᓇᖅᑐᑎᒃ ᐅᕙᓂ 

ᐃᖃᓗᓐᓂ ᑕᐃᒃᑯᐊ ᐊᐅᓚᐅᓯᕆᔨᐅᔪᑦ ᐃᓛᒃ 

ᖃᐅᔨᒪᓕᕆᔨᐅᔪᑦ ᖃᐅᔨᒍᒪᒐᓗᐊᖅᑐᖓᓕ ᑕᐃᒃᑯᐊ 

ᑐᓂᔭᐅᑐᐃᓐᓇᐸᑉᐸᑦ ᑳᓐᑐᓛᒧᑦ ᐅᕝᕙᓘᓐᓃᑦ 

ᐱᓇᓱᐊᖁᔨᕙᑉᐸᑦ ᖃᓄᕐᓕ ᑲᒪᒋᔭᐅᕙᑉᐸᑦ 

ᖃᕋᓴᐅᔭᓕᕆᔾᔪᑎᒋᒐᔭᖅᑕᖏᑦ ᐃᓗᓕᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᒫᑭᐅᑉ 

ᑭᐅᓂᐊᕐᖓᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑏᒎᖅ, 

ᒥᔅᑕ ᒫᑭ. 

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓂᐅᕕᖅᑕᐅᓂᖏᑦ ᖃᕋᓴᐅᔭᓕᕆᓂᕐᒧᑦ ᑐᕌᖓᔪᑦ 

ᒪᓕᑦᑐᑦ ᖃᓄᐃᑦᑐᒥᑦ ᐊᑐᖅᐸᒻᒪᖔᑕ. ᐃᓛᓐᓂᒃᑯᑦ 

ᑳᓐᑐᕌᒃᑖᕈᑎᒋᔪᓐᓇᖅᑕᕗᑦ ᐊᖏᔪᐊᓘᒋᐊᖃᖅᑲᑕ 

ᐊᑲᐅᓂᖅᐹᒃᑯᑦ ᐃᓛᒃ ᐊᑭᖏᓐᓄᑦ ᐃᓛᓐᓂᒃᑯᑦ ᐃᒫᒃ 

ᐊᖏᖃᑎᖃᖅᓯᒪᒐᑦᑕ ᓂᐅᕕᕐᕕᒋᕙᑦᑕᑎᓐᓂ 

ᓱᓇᒃᑯᑖᓂᑦ, ᓲᕐᓗ ᖃᕆᑕᐅᔭᐃᑦ Dell-ᑯᑎᒍᑦ. 

ᒪᓕᒃᑲᔭᖅᑐᑦ ᖃᓄᐃᑦᑑᒻᒪᖔᑕ. ᒥᑭᓂᖅᓴᐅᔪᓄᓪᓕ 

ᑕᖅᑲᒃᑯᓄᖓ ᐱᓇᓱᐊᖁᔨᒐᔭᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᑭ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᓄᖓ Dell ᖃᕋᓴᐅᔭᕐᓂᑦ ᐅᖃᐅᓯᕆᕋᑖᖅᑕᓐᓂ 

ᓂᐅᕕᖅᑕᐅᕙᑉᐸᑦ ᑕᐅᕙᓐᖓᑦ ᖃᒪᓂᑦᑐᐊᒥᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑖᒃᑯᐊ ᓂᐅᕕᖅᑕᐅᕙᑦᑐᑦ ᓲᕐᓗ 

ᑳᓐᑐᕌᒃᑯᑎᒍᑦ ᓂᐅᕕᐅᔾᔭᐅᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ 2008-09 ᐊᒻᒪ 

2009-2010 ᕿᒥᕐᕈᒐᑦᑎᒍᐃᓛᒃ 

ᑳᓐᑐᕌᑦᑖᕋᓱᐊᖁᔨᔾᔪᑎᒥᑦ ᑕᐃᒪᐃᑦᑐᓂᑦ 

ᓴᖅᑮᓚᐅᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᑭᒧᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᒎᖅ, ᒥᔅᑕ ᒫᑭ 

 

ᒫᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ 

ᖃᕋᓴᐅᔭᓄᑦ ᐊᓪᓚᕝᕕᒻᒥᐅᑕᐅᔪᒧᑦ, ᐱᔪᒪᔭᑦᑎᓐᓂᑦ 

ᐊᒻᒪ ᖃᒪᓂ’ᑐᐊᒧᑦ, ᖃᐅᔨᒋᐊᖅᑳᓚᐅᕐᓗᒋᑦ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᖃᒪᓂ’ᑐᐊᒥ 

ᓂᐅᕕᖅᐸᒻᒪᖔᑕ.  

 

ᑕᐃᒃᑯᐊ ᐊᕕᑦᑐᖅᓯᒪᔪᓂ ᐊᕐᕌᒍᓄᑦ ᐱᖓᓱᓂᒃ 

ᑕᓪᓕᒪᓄᑦ, ᐊᖏᔫᑉᐸᑕ ᐅᕝᕙᓘᓐᓃᑦ ᓇᑦᓴᑲᑕᕈᓗᐃᑦ 

ᑕᐃᒃᑯᐊᖑᑉᐸᑕ, ᐊᒻᒪ ᑭᖑᕐᕕᖅᑕᖃᑦᑕᕐᓂᖏᑦ, 

ᐊᕐᕌᒎᓐᓂᒃ ᒪᕐᕉᓕᖅᑑᓐᓂᒃᐄ  

ᑭᖑᕝᕕᖅᑕᐅᔪᒃᓴᐅᕙᑦᑐᖅ ᑖᓐᓇ 

ᑐᑭᓯᒋᐊᑦᓯᐊᓚᐅᕐᓗᖓ ᐅᖃᐅᑎᒍᓐᓇᖅᑕᕋ 

ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᑭ. ᒥᔅᑕ ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᑐᓴᕈᓐᓇᕈᒃᑯ, ᓄᓇᕗᓕᒫᒧᑦ 

ᑐᑭᓯᓇᓱᖅᑲᐅᒐᓗᐊᕋᒪ Dell-ᑯᑦ ᖃᕋᓴᐅᔭᓕᕆᔨᒃᑯᑦ 

ᒥᓂᔅᑕᐅᔪᖅ ᐊᖏᕈᓐᓇᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒪᔭᑎᑦ Dell 

ᖃᕋᓴᐅᔭᑐᐊᑦ ᑕᐃᒃᑯᐊᑐᐊᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᒃᑕᕋᓱᐊᖁᓯᔾᔪᑎᓂ ᓴᖅᑭᔪᖃᓚᐅᖅᓯᒪᓐᓂᖅᑲ 

ᐊᕐᕌᒎᓐᓂ ᒪᕐᕉᓐᓂ ᖃᕋᓴᐅᔭᓕᕆᓂᕐᒨᖓᒐᔭᖅᑐᓂ, 

ᑕᐃᒃᑯᐊ ᓇᓗᓇᐃᖅᓯᓪᓚᕆᑉᐸᓪᓚᐃᓚᐅᓐᖏᒻᒪᑕ 

Dell. ᖃᕋᓴᐅᔭᓕᕆᓂᕐᒥᒃ ᒥᔅᑕ ᒫᑭ ᐅᖃᕋᑖᕐᒪᑦ, 

ᑕᐃᒃᑯᐊᓗ ᐊᑯᓂᐅᓂᖃᖅᐸᒻᒥᒻᒪᑕ ᐊᕐᕌᒍᓂᒃ 

ᐱᖓᓱᓂᒃ ᑕᓪᓕᒪᓄᑦ ᐅᖃᖅᑲᐅᒐᒪ ᑕᐃᒃᑯᐊ ᓲᕐᓗ 

ᖃᕋᓴᐅᔭᐃᑦ ᐆᒻᒪᑎᖏᑦ ᓇᑦᓴᑲᑦᑕᕈᓗᐃᓪᓗ 

ᐊᐅᓚᑦᑎᔾᔪᑎᖏᑦ ᐊᑕᐅᓯᕐᒨᖓᕙᒻᒪᖔᑕ ᑕᕝᕙᓂ 

ᑲᒪᒋᔭᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᑖᒃᑯᐊ 

ᑲᑎᖅᓱᕋᓱᖕᓂᐊᖅᑲᕗᑦ ᑐᑭᓯᒋᐊᕈᑎᒃᓴᑦ ᖃᐅᑉᐸᑦ 

ᐱᕈᓐᓇᔾᔮᓐᖏᑕᕋᓗᐊᓯ ᑕᐃᒫᒃ ᐱᕕᒃᓴᖃᕆᐊᖃᕐᒪᑕ 

ᑕᒪᒃᑯᐊ ᖃᐅᔨᓴᕆᐊᖃᕐᒥᒐᑦᑕ 

ᑎᑎᕋᖅᓯᒪᔪᖁᑎᑦᑎᓐᓂᒃ ᑭᓯᐊᓂ ᐅᖃᐅᑎᓛᖅᑕᕗᑦ 

ᑖᓐᓇ ᒪᓕᒐᓕᐅᖅᑎ ᑐᑭᓯᒍᒪᔭᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᑲᕐᕋᐃᕈᑎᑲᓚᐅᕋᕕᑦ ᒥᔅᑕ ᐃᐊᓕᐊᑦ. 

ᐊᐱᖅᑯᑎᒃᓴᖃᖅᑐᖃᖅᐸᑦ ᐊᓯᖏᓐᓂᒃ 

ᐊᐱᖅᓱᖅᑎᑦᑎᐊᓪᓚᓚᐅᕐᓗᖓ. 

ᐊᐱᖅᑯᑎᒃᓴᖃᖅᑐᑑᖅᑰᖅᑐᑎᑦ. ᓱᓕ 

ᐊᐱᖅᑯᑎᒃᓴᖃᖅᐲᑦ, ᒥᔅᑕ ᐃᐊᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᖅᑐᑑᕗᖔ? ᐊᓱ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖁᓪᓕᖅ ᐆᒻᒪᖅᑯᑎᓕᕆᔩᑦ 2008-09 

ᑳᓐᑐᓛᖃᓚᐅᕐᒪᑕ ᐅᖃᖅᓯᒪᓪᓗᑎᒃ $495,000 

ᐊᑕᐅᓯᕐᒨᖓᓪᓗᓂ ᑖᒃᑯᐊ ᖃᐅᔨᓴᕈᑕᐅᓂᐊᖅᑐᑦ 

ᐃᖃᓗᓐᓂ ᐊᕙᑎᓕᕆᓂᕐᒧᑦ. ᓱᓇᒥᒃ ᑖᒃᑯᐊ 

ᖃᐅᔨᓴᕈᑕᐅᔪᑦ ᓴᖅᑭᑎᑦᓯᓚᐅᖅᑲᑦ ᑕᐃᒫᓪᓗ 

ᖃᐅᔨᓴᕐᓂᖃᒃᑲᓐᓂᖃᑦᑕᕐᓂᐊᖅᑭᓯ? 200821 ᑖᓐᓇ 

ᑳᓐᑐᕌᒃ ᓈᓴᐅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐊᕙᑎᓕᕆᓂᕐᒧᑦ 

ᖃᐅᔨᓴᖅᑕᐅᓚᐅᖅᑐᖅ ᐆᒻᓚᖅᑯᑎᒃᓴᒥᒃ ᑕᐃᒫᒃ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᕿᓂᒃᑲᓐᓂᕆᐊᖃᕐᓂᐊᖅᑐᒍᑦ ᖃᐅᔨᓴᐃᒃᑲᓐᓂᕈᒪᒍᑦᑕ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᒐᓗᐊᖅᑐᖓ ᒥᓂᔅᑕ ᐲᑕᓴᓐ ᐊᒻᒪᓗ 

ᐅᖃᖅᑲᐅᒻᒥᒐᕕᑦ  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂ ᑮᓇᐅᔭᖃᕆᐊᖃᕐᓂᖏᓐᓂ 

ᖃᓄᑎᒋ ᖃᓂᑎᒋᕕᑕ ᑕᒪᒃᑯᓄᖓ ᖃᐅᔨᓴᕈᑕᐅᔪᑦ 

ᐊᒻᒪᓗ ᐱᓕᕆᐊᒃᓴᐅᔪᑦ ᖃᑦᓯᓂᒃ, ᑕᓪᓕᒪᑦ, 10, 15 

ᐊᕐᕌᒍᐃᑦ ᐃᒪᓐᓇ ᖃᑦᓯᓄᑦ ᐊᕐᕌᒍᓄᑦ ᒐᕙᒪᑐᖃᒃᑯᑦ 

ᑐᓂᓯᒍᓐᓇᖅᓯᒪᓂᕋᖅᑲ ᑮᓇᐅᔭᓂᒃ 

ᖃᐅᔨᓴᕈᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᒋᒻᒪᔾᔪᒃ 

ᑕᒪᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᕈᑎᒃ 

ᕿᒥᕐᕈᒍᓐᓇᕋᔭᖅᑐᒍ ᖃᐅᔨᓴᕈᑎᔅᓴᓂᑦ 

ᐸᕐᓇᐃᔾᔪᑎᔅᓴᓂᓪᓗ ᑭᓯᐊᓂ ᑕᓪᓕᒪᓄᑦ 

ᐊᕐᕌᒍᓄᖅᑲᐃ ᐋᖅᑭᓯᒪᔪᖅ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᑕᒪᓐᓇ ᐱᐅᕙᓪᓚᐃᔪᖅ 

ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᓯᒪᑉᐸᑦ. ᖃᓄᑭᐊᖅ 

ᑮᓇᐅᔭᖅᑖᑲᓐᓂᓂᐊᖅᑐᔅᓴᐅᔪᒍᑦ ᑕᓪᓕᒪᐃᑦ 

ᐊᕐᕌᒍᐃᑦ ᐊᓂᒍᓚᐅᖅᑎᓐᓇᒋᑦ. ᑕᒪᓐᓇ ᐃᖃᓗᐃᑦ 

ᐊᖏᓂᖅᐹᖑᒻᒪᑦ ᓲᕐᓗ ᐆᒻᒪᖅᑯᑎᓄᑦ ᐃᒪᓐᓇ 

ᓴᓗᒪᐃᓪᓕᖅᑎᕆᓂᖅᐹᖑᓪᓗᓂᓗ ᓯᓚᒥ. ᑕᒪᑐᒥᖓ 

ᐱᓕᕆᐊᖃᕋᔭᓐᖑᐊᕋᓗᐊᕐᒪᑦ. ᑕᒪᓐᓇ ᐊᔭᐅᕐᓗᒍ 

ᐱᐅᒐᔭᖅᑰᖅᑐᖅ ᐱᒐᓱᐊᕐᓗᒍ ᒐᕙᒪᑐᖃᒃᑯᓐᓂ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2009-2010 

ᐊᑐᖅᑐᐊᖅᓯᓃᑦ ᑳᓐᑐᕌᓯᓄᑦ ᓂᐅᕕᖅᕕᖏᑦ 

ᐅᖃᖅᓯᒪᒻᒪᑕ  

90 ᐳᓴᓐᑎ ᐊᑐᖅᑐᐊᖅᑎᑦᑎᔾᔪᑎᖏᑦ 

ᐊᖏᕐᕋᕆᔭᐅᓂᐊᖅᑐᓄᑦ ᐃᖅᑲᓇᐃᔭᖅᑎᓄᑦ 

ᐊᖏᕐᕋᕆᔭᐅᓪᓗᑎᑦ. ᒪᒃᐱᒐᖅ 5-ᒥ ᑕᕝᕙᓂ 

ᐅᓂᒃᑳᓃᑦᑐᖅ. ᑖᒃᑯᐊ ᐅᓂᒃᑳᑦ ᐅᖃᖅᓯᒪᒻᒪᑕ ᑖᒃᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᐅᑎᖅᑎᑎᓯᒪᒻᒪᑕ $659,000 ᐊᑐᖅᑐᐊᖅᑐᓂᑦ 

ᐊᕐᕌᒎᓚᐅᖅᑐᒥ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᓄᑦ ᐊᑐᐊᒐᖁᑎᓄᑦ ᐊᑐᖅᑕᐅᒋᕙᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᑦ ᓇᒻᒥᓂᖅ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᒻᒥᓂᖅ ᐊᑐᐊᒐᓖᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᑭᓯᑦᑎᐊᕋᑖᓐᖏᓐᓇᒪ. ᑕᐃᒫᕋᑖᖅᐲᑦ? ᐄ, ᐅᑲᐃ. 

ᐊᐱᖅᑯᑎᔅᓴᖅᑕᖃᒃᑲᓂᕐᒪᖔᖅ ᒥᓂᔅᑕ ᑯᓱᒐᕐᒧᑦ 

ᐅᕝᕙᓘᓐᓃᑦ ᒥᔅᑕ ᒫᑭ? (ᑐᓵᔨᑎᒍᑦ) ᐊᑎᕐᓂᑦ 

ᐱᓯᒪᒍᓐᓃᕋᒪ ᑎᑎᕋᖅᓯᒪᔪᖁᑎᒃᑲᓂᑦ. ᑖᒃᑯᐊ 

ᒪᓕᒐᓕᐅᖅᑏᑦ ᐊᖏᖅᐹᑦ ᑖᒃᑯᐊ ᐱᐊᓂᒃᑲᑦᑎᒍ 

ᕿᒥᕐᕈᔭᐅᓂᖓ ᐆᒻᒪᖅᑯᑎᓕᕆᔨᒃᑯᑦ 274 - 3(2) 

ᐊᒻᒪ 275 - 3(2)?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᒐᒃᑯ ᒥᔅᑕ 

ᑯᓱᒐᖅ ᒪᑐᓯᔾᔪᑎᖃᕈᒪᒻᒪᖔᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕕᔅᓴᖃᕈᒪᒐᒪ ᒫᓐᓇ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᓂᑦᑎᓐᓂ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᖓᔪᖅᑳᖓ ᐊᒻᒪᓗ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔩᑦ. ᑖᒃᑯᐊ ᐊᔅᓱᕈᖅᓱᑎᑦ 

ᐱᓕᕆᐊᖃᖃᑦᑕᖅᓯᒻᒪᒪᑕ.  

 

ᐊᒻᒪᓗ ᓯᕗᓪᓕᖅᐹᖑᓪᓗᓂ, ᑕᐃᒪ 

ᒪᓕᒐᓕᐅᕐᕕᒃᑰᕆᐅᕋᑦᑕ ᐊᒻᒪᓗ ᖁᔭᓕᕗᒍᑦ 

ᐃᓕᔅᓯᓐᓂᑦ ᐊᒻᒪ ᖁᔭᓕᓪᓗᒋᑦ ᑖᒃᑯᐊ ᑲᑎᒪᔩᑦ ᐊᒻᒪᓗ 

ᑖᓐᓇ ᐊᖓᔪᖅᑳᖅ  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔅᓱᕈᖅᓱᓂ ᐱᓕᕆᓚᐅᕐᒪᑦ. ᖁᔭᓐᓇᒦᑦᑕᐅᖅ 

ᐱᕕᔅᓴᖃᖅᑎᑕᐅᖅᑲᐅᒐᑦᑕ ᑕᒫᓂ 

ᓯᕗᕋᔅᓯᓐᓃᒍᓐᓇᖅᓱᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᖅᓱᒃᑏ, 

ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ ᐊᓂᕙᓪᓕᐊᑎᓪᓗᒋᑦ.  
 

ᖁᔭᓐᓇᒦᒃ. ᑲᔪᓯᒋᐊᕐᓂᐊᕋᑦᑕ ᑕᐃᒪ ᐱᓕᕆᐊᑦᑎᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ, 

ᐱᕕᐊᕈᑎᕙᓪᓕᐊᓂᐊᓕᕐᒥᒐᑦᑎᒍ. ᑖᓐᓇ ᒥᓂᔅᑕ 

ᑐᐊᕕᕋᑲᐃᓐᓇᓕᖅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ. 

ᒥᔅ ᐋᕆᐊᒃ, ᑲᔪᓯᒍᓐᓇᖅᓯᔪᑎᑦ ᐅᑯᐃᖅᓯᔾᔪᑎᓂᑦ.  
 

ᓴᖅᑭᑕᐅᔪᖅ ᑎᑎᖅᑲᒃ 248 - 3(2): ᓄᓇᕗᑦ 

ᒐᕙᒪᒃᑯᑦ ᑳᓐᑐᕌᓕᕆᓂᖓᓄᑦ ᐅᓂᒃᑳᖅ 

ᑮᓇᐅᔭᐅᑉ ᐊᕐᕌᒍᖓᓄᑦ 2009-2010 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 249 - 3(2): 

ᐊᑐᖅᑐᐊᓂᕐᒧᑦ ᐅᓂᒃᑳᖑᔪᖅ ᐊᕐᕌᖓᓄᑦ 

2009-2010 ᓄᓇᓕᓐᓂᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 251 - 3(2): 

ᓂᐅᕕᖃᑦᑕᓂᕐᒧᑦ ᖃᓄᐃᓕᐅᕐᓂᖓᓄᑦ 

ᐅᓂᒃᑳᑦ ᐊᕐᕌᒍᒧᑦ 2009-2010 ᓄᓇᓕᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᓐᓇᖅᓯᕗᖓ? ᐅᓐᓄᓴᒃᑯᑦ, ᖁᔭᓐᓇᒦᓪᓗ 

ᐅᖃᓕᒫᖅᑎᑕᐅᔪᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ 

ᑳᓐᑐᕌᓕᕆᓂᕐᒧᑦ ᓂᐅᕕᖅᑐᓕᕆᓄᓪᓗ 

ᖃᓄᐃᓕᐅᕈᑎᕕᓂᖏᓐᓂᒃ 2009-2010 ᐊᕐᕌᒍᖓᓂ.  

 

ᐃᓕᓐᓂᐊᕐᓂᓕᕆᔨᒃᑯᑦ ᐱᔭᒃᓴᖃᖅᑎᑕᐅᒻᒪᑕ 

ᐱᒻᒪᕆᐋᓗᓐᓂᑦ ᐊᔾᔨᐅᓐᖏᑦᑐᓂᑦ. ᐱᔭᒃᓴᓂᑦ 

ᐊᑐᐃᓐᓇᐅᑎᑦᑎᓂᕐᒧᑦ ᐃᓕᓐᓂᐊᕈᑎᐅᔪᓐᓇᖅᑐᓂᒃ 

ᐱᔨᑦᑎᕋᐅᑎᓂᒡᓗ ᓄᓇᕗᒻᒥᐅᓄᑦ. ᖃᑦᓯᑐᐃᓐᓇᕐᓂᑦ 

ᐊᕐᕌᒍᓕᓐᓄᑦ ᑕᐃᒪᐃᒻᒪᑦ ᐱᓗᐊᖅᑐᒥᑦ 

ᐱᔭᒃᓴᖃᖅᑐᒍᑦ ᐱᐅᓂᖅᐹᓐᓂᑦ ᐃᑲᔪᕈᑎᒃᓴᓂᑦ 

ᐊᔾᔨᐅᓐᖏᑦᑐᓂᓪᓗ ᐱᔨᑦᓯᕋᐅᑎᓂᒃ ᓄᓇᕗᒻᒥᐅᓄᑦ. 

ᐱᔾᔪᑎᕗᑦ ᒪᓕᑦᑐᒋᑦ ᐱᓕᕆᐊᖃᖃᑦᑕᕆᐊᖃᖅᑕᒃᑲ 

ᐱᓕᕆᐊᖃᖃᑦᑕᕆᐊᖃᕋᑦᑕ ᒪᓕᒐᑎᒍᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᑕᖏᖅᑐᒋᑦ 

ᐃᓕᓐᓂᐊᖅᑐᓕᕆᓂᕐᒧᑦ ᓈᒻᒪᓈᖅᑐᓂᑦ 

ᑐᕌᒐᖃᑦᓯᐊᕐᓂᒧᒡᓗ ᑐᕌᒐᖃᑦᓯᐊᖅᑐᓂᒡᓗ 

ᐃᓕᓐᓂᐊᖅᑎᑦᑎᒍᑎᐅᔪᓂᒃ, 

ᐃᓕᓐᓂᐊᖅᑎᑦᑎᒍᑕᐅᔭᕆᐊᓕᓐᓂᒃ ᐊᒻᒪᓗᑦᑕᐅᖅ 

ᐊᖏᖃᑎᒌᒍᑎᒃᑯᑦ ᒐᕙᒪᑐᖃᒃᑯᓐᓄᑦ. 

ᓇᓗᓇᐃᖅᓯᓯᒪᔭᕆᐊᖃᖅᑐᑕ 

ᐱᓕᕆᖃᑦᑕᕆᐊᖃᖅᑕᒻᒥᓐᓂᒃ ᐃᓕᓴᐃᔩᑦ 

ᐃᓕᓴᐃᔨᐅᓯᒪᔪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐊᑐᕐᓗᒋᑦ ᐱᐅᔪᓂᒡᓗ ᐱᓕᒻᒪᒃᓴᔾᔪᑕᐅᔪᓐᓇᖅᑐᓂᒃ 

ᐱᔪᓐᓇᕐᓂᖅᑖᖅᐸᓪᓕᐊᒍᑕᐅᔪᓐᓇᖅᑐᓂᒡᓗ.  

 

ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᓚᐅᖅᑐᑦ 

92 ᐊᑕᐅᓯᑐᐊᕐᒧᑦ ᑐᓂᔭᐅᒡᓗᑎᒃ ᓇᒻᒥᓂᖃᐅᑎᐅᔪᓄᑦ 

ᑳᓐᑐᕌᒃᓂᑦ 2009-2010. ᑲᑎᓕᒫᖅᖢᒋᑦ 

$5,337,936.78-ᖑᓚᐅᖅᑐᑦ. ᑖᒃᑯᓇᓐᖓᑦ 58 ᑳᓐᑐᕌᑦ 

ᐊᑐᕈᑕᐅᓚᐅᖅᑐᑦ ᐱᓕᕆᐊᑦᑎᓐᓄᑦ ᒥᑭᔫᑕᐅᓂᖅᐹᓐᓂᒃ 

ᐃᓕᓐᓂᐊᕐᓂᓕᒻᒥᑦ 12-ᒧᑦ ᐊᒻᒪᓗ ᐃᓕᓐᓂᐊᕐᕕᓐᓄᑦ 

ᐱᔨᑦᑎᕋᐅᑎᓄᑦ ᐱᓕᕆᕕᑦᑎᓐᓂ. ᐊᑭᖃᖅᖢᑎᒃ 

$1,856,047.10. 26 ᑳᓐᑐᕌᑦ ᑖᒃᑯᐊ ᑐᕌᓚᐅᖅᑐᑦ 

ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᔾᔪᑎᓄᑦ 

ᐃᑲᔫᓯᐊᖅᑐᓕᕆᓂᕐᒥᒡᓗ ᐊᐅᓚᑦᓯᓂᕐᒧᑦ. ᑖᒃᑯᐊ 

ᑲᑎᒃᖢᒋᑦ $3,229,616.60. ᐊᒥᐊᒃᑯᖏᑦ ᑖᒃᑯᐊ ᑳᓐᑐᕌᑦ 

$261,273.01 ᑐᕌᖓᓚᐅᖅᑐᑦ ᐊᒡᓚᒡᕕᓕᕆᓂᕐᒧᑦ.  

 

ᐅᖃᖅᑎᑦᑎᔩᑦ, ᐅᖃᖅᑲᐅᒐᒪ ᐊᒥᓱᑦ ᐊᑕᐅᓯᑐᐊᕐᒧᑦ 

ᑐᓂᔭᐅᓯᒪᔪᑦ ᑳᓐᑐᕌᑦ ᖃᐅᔨᒪᔨᑕᓪᓚᑦᑖᓄᑦ 

ᐱᔨᑦᓯᕋᐅᑎᐅᔪᓄᑦ ᐃᓚᒋᔭᐅᒡᓗᑎᒃ ᐅᑯᐊ: 

ᐃᑲᔪᖅᓱᐃᓂᖅ ᐃᓕᓐᓂᐊᖅᑎᓂᒃ ᐊᑕᖏᖅᑐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ, ᓲᕐᓗ ᐊᒡᒐᒥᑦ, ᐊᒡᒐᒥᓄᑦ 

ᐅᖃᐅᓯᓕᕆᓂᕐᒧᑦ ᐃᑲᔫᑎᓂᒃ, ᐃᓕᓐᓂᐊᖅᑐᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ ᐃᓕᓐᓂᐊᑎᑦᑎᒍᑎᔅᓴᓕᕆᓂᕐᒧᒡᓗ. 

ᓇᒻᒥᓂᖃᖅᑎᐅᔪᓄᑦ ᓇᓗᓇᐃᔭᖅᓯᒪᓪᓚᑦᑖᖅᑐᓂᒃ 

ᐱᑕᖃᕆᐊᖃᓪᓚᕆᒃᑐᓂᒡᓗ 

ᖃᐅᔨᒪᓕᖃᕆᐊᖃᓪᓚᕆᓐᓂᖅ ᓄᓇᕗᒻᒥ. 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᒻᒪᓗᑦᑕᐅ ᑕᒪᓐᓇ 

ᐸᔅᓕᕆᓂᖅ ᐱᓕᒻᒪᒃᓴᐃᔾᔪᑎᓂᒃ ᐋᖅᑭᒃᓱᐃᓂᕐᒧᓪᓗ 

ᖃᕋᓴᐅᔭᒃᑰᕈᑎᐅᒋᐊᓕᓐᓂᒃ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᒻᒪᕆᓐᓂᐊᖅᐳᖓ 

ᐅᖃᖃᑎᒋᔪᓐᓇᕐᓗᓯ ᐃᓗᓕᖏᓐᓂ ᐊᑕᐅᑦᑎᒨᖓᔪᑦ 

ᑐᓂᔭᐅᓯᒪᔪᑦ ᑳᓐᑐᕌᑦ ᒥᒃᓵᓄᑦ ᐊᑐᐃᓐᓇᐅᓕᖅᑐᖓ 

ᐊᐱᖅᑯᑎᖏᓐᓂᒃ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ.  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖁᑎᓂᒃ ᑕᐃᓇᓂ 

ᓵᑦᑎᐊᑎᓐᓃᖃᑎᖃᕈᒪᕕᑦ?  

 

ᓯᕗᓕᖅᑎ ᐄᕙ ᐋᕆᐊᒃ: ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᖏᖅᐱᓯ ᑕᐃᓇᓂ ᐃᖅᑲᓇᐃᔭᖅᑎᓂᑦ 

ᑕᐅᓇᓃᖃᑎᖃᕈᒪᔪᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᒥᑦ ᑕᐅᓄᓐᖓᖅᑎᑦᑎᓚᐅᕆᑦ.  

 

ᖁᔭᓐᓇᒦᒃ, ᒥᓂᔅᑕ ᐋᕆᐊᒃ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᑲᑎᒪᔾᔪᑎᑦᑎᓐᓂᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒥᒻᒪᑦ ᑭᓇᒥᑦ 

ᑕᐅᓇᓃᖃᑎᖃᕐᓂᐊᕐᒪᖔᖏᑦ 

ᓇᓗᓇᐃᕌᓪᓚᓚᐅᖅᓯᐅᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑕᕝᕙᓂ ᐃᒃᓯᕚᕆᐅᕈᓐᓇᕋᒪ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᓪᓗᖓ. ᑖᓐᓇ 

ᓴᐅᒥᓐᓃᑦᑐᖅ ᑳᑎ ᐅᑉᐱᒃ, ᒥᓂᔅᑕᐅᑉ ᑐᒡᓕᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑐᓐᖓᓱᒋᑦ 

ᒥᔅ ᐅᑉᐱᒃ ᐊᒻᒪᓗ ᑐᓐᖓᓱᒋᑦᑎ. ᒫᓐᓇ ᑕᕝᕙ 

ᐅᖃᐅᓯᒃᓴᖃᖅᑐᖃᖅᐸᑦ ᑖᒃᑯᐊ 

ᐊᐱᖅᓱᓐᓂᐊᖅᑕᑦᑎᓐᓄᑦ ᒫᓐᓇ 

ᒪᑐᐃᖓᓕᕐᒥᔫᒐᓗᐊᖅ. 

ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒃᑯᐊ ᒐᕙᒪᒃᑯᑦ ᒫᓐᓇᒫᖑᓚᐅᖅᑐᖅ ᐅᓂᒃᑳᖓᑦ 

ᓂᐅᕕᕈᑕᐅᓚᐅᖅᑐᓄᑦ ᐱᓕᕆᕕᓯ ᑐᓂᓯᓚᐅᕐᖓᑦ 

$5.518 ᒥᓕᐊᓐᓂᒃ ᑳᓐᑐᕌᓂᒃ ᑖᒃᑯᓄᖓ ᔨᓯ ᓄᐊᑦ 

ᐃᓪᓗᓕᐅᖅᑎᓄᑦ ᑖᒃᓱᒧᖓ ᓄᑖᒧᑦ 

ᖃᐅᔨᓴᕐᕕᐅᓂᐊᖅᑐᒧᑦ ᐃᖃᓗᓐᓂ. ᒐᕙᒪᑐᖃᒃᑯᓪᓕ 

ᐃᑲᔪᓚᐅᕐᒥᒻᒪᑕ ᐊᖏᔪᑲᓪᓚᓐᓂᑦ ᑕᒪᑐᒧᖓ 

ᐱᓕᕆᐊᒧᑦ ᑭᖑᓪᓕᖅᐹᖓᓂ ᐊᑭᖓ ᑖᔅᓱᒪ 

ᓴᓇᔭᐅᓂᖓᓄᑦ ᖃᑦᑎᐅᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕐᒪ 

ᐊᐱᖅᑯᑎᒋᔭᖓ, ᑖᓐᓇ ᑕᑉᐱᑯᖓ ᓯᓚᑦᑐᖅᓴᕐᕕᒻᒧᑦ 

ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ 

ᑭᐅᔭᐅᓂᐊᖅᑯᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑕᐅᖅᑰᕋᑖᕐᖓᑦ ᑭᓇᒃᑯᑦ 

ᐃᑲᔪᓚᐅᕐᒪᖔᑕ ᓄᓇᕗᑦ ᖃᐅᔨᓴᕐᕕᒃ ᓴᓇᔭᐅᑎᓪᓗᒍ 

ᐊᑭᖓᓗ ᖃᑦᑎᐅᓚᐅᕐᒪᖔᖅ ᓴᓇᔭᐅᓂᖓᓅᑦ? ᑖᓐᓇ 

ᐊᐱᖅᑯᑕᐅᕋᑖᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᒋᓚᐅᖅᖓ 

ᐱᓯᒪᓐᖏᓇᒃᑯ ᖃᐅᔨᒋᐊᖁᓐᓇᖅᑕᕋ. ᑭᓯᐊᓂ 

ᑮᓇᐅᔭᖃᖅᑎᑕᐅᓚᐅᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᑖᒃᑯᐊ ᒪᓂᒪᑎᑕᐅᓚᐅᖅᑐᑦ ᒐᕙᒪᑐᖃᒃᑯᓐᓄᑦ. ᑕᐃᒫᒃ 

ᑖᒃᑯᐊ ᐅᓄᕐᓂᖏᑦ ᐃᓕᓐᓅᓛᖅᐸᒃᑲ 

ᖃᐅᔨᒋᐊᓚᐅᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ ᐅᒡᔪᖅ. 

 

ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᒐᕙᒪᒃᑯᑦ ᒫᓐᓇᒫᖑᓚᐅᖅᑐᖅ 

ᐅᓂᒃᑳᓚᐅᖅᑕᖏᑦ ᓂᐅᕕᕐᕕᒻᒧᑦ ᐱᓕᕆᕕᓯ 

ᑐᓂᓯᓚᐅᕐᒪᑦ $252-ᑕᐅᓴᓂᒃ ᑳᓐᑐᕌᓂᑦ 

ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒋᑦ 

ᑐᑭᓯᒋᐊᕈᑎᒃᓴᖃᕐᕕᐅᓂᐊᖅᑐᒥᑦ. ᓱᓇᒥᑦ ᑖᓐᓇ 

ᐱᔾᔪᑎᖃᖅᑲ ᑖᓐᓇ ᓴᓇᔭᐅᔪᖅ ᓱᓇᒥᑦ 

ᐊᑐᖅᑕᐅᓂᐊᕐᒪᑦ? ᖁᔭᓐᓇᒦᒃ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᑲᐅᑦᑎᐊᕋᔭᖅᐳᖅ ᓇᓕᐊᓐᓂᑦ ᓈᓴᐅᑎᖓ 

ᓇᓗᓇᐃᖅᐸᒍ ᓇᓂᓂᐊᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᖅ. 

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᒪᓐᖏᓐᓇᒃᑯ ᓈᓴᐅᑎᓂᑦ. (ᑐᓵᔨᑎᒍᑦ) ᑖᒃᑯᐊ 

ᑳᓐᑐᕌᖑᔪᑦ ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒋᑦ 

ᑐᑭᓯᒋᐊᕈᑎᒃᓴᓄᑦ ᐋᖅᑭᒃᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ Student Information System-ᓚᓯᒪᔪᖅ 

RFP-ᖑᓪᓗᒍ ᓴᖅᑭᓯᒪᔪᖅ ᑖᓐᓇᐅᖅᑰᕐᒪᑦ. ᑖᓐᓇ 

ᐊᐱᖅᑯᑎᒋᕋᑖᖅᑕᖓ ᑭᓱᓪᓚᕆᒻᒧᑦ, 

ᐊᐱᕆᒃᑲᓐᓂᓚᐅᑲᓪᓚᒍ ᓱᓕ 

ᐅᖃᒃᑲᓐᓂᖁᓚᐅᑲᑉᐸᕋ ᓇᓗᓇᐃᑦᑎᐊᕐᓗᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᖅ. 

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑳᓐᑐᕌᒃ 246. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᖁᔭᓐᓇᒦᑦᑎᐊᖅᐸᕋ ᕿᓄᐃᓵᕐᒪᑦ, 

ᐊᐱᕆᖁᒃᑲᓐᓂᖅᑕᕋ ᑖᑦᓱᒥᖓ. ᑖᓐᓇ, ᑖᒃᑯᐊ 

ᐃᓕᓐᓂᐊᖅᑎᓂᒃ ᓇᓗᓇᐃᔭᐃᔾᔪᑎᓂᒃ 

ᑐᖅᑯᖅᑐᐃᕕᒃ, ᐊᑐᕐᓂᐊᕐᓗᒍ ᓄᓇᕗᑦ ᒐᕙᒪᒃᑯᖏᑦ 

ᐱᔭᕆᐊᖃᕐᒪᑕ ᓚᐃᓴᒧᑦ ᐊᖏᖅᑕᐅᓗᑎᒃ ᑕᒪᓐᓇ 

ᐊᑐᕈᓐᓇᖁᓪᓗᒍ. (ᑐᓵᔨᑎᒍᑦ) ᑖᒃᑯᐊ 

ᐊᑐᕐᓂᐊᕐᓗᒋᑦ ᐊᐅᓚᔾᔪᑕᐅᔪᐃᑦ ᐃᓕᓐᓂᐊᖅᑎᓄᑦ 

ᑐᑭᓯᒋᐊᕈᑎᒃᓴᓂᒃ  

ᓚᐃᓴᑖᕆᐊᖃᕐᒪᑕ ᑕᒪᓐᓇ ᐊᑐᕐᓂᐊᕐᓗᒍᐃᓛᒃ. ᑖᓐᓇ 

ᐱᓕᕆᕕᒐ ᐊᖏᖃᑎᖃᓚᐅᕐᒪᑦ Maple Wood 

Computing Limited-ᑯᓐᓂᒃ ᑖᒃᑯᐊ 

ᐱᑕᖃᖅᑎᑦᓯᖁᓪᓗᒋᑦ ᓄᓇᕗᑦ ᒐᕙᒪᖏᓐᓂ 

ᓚᐃᓴᓐᓯᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᖕᒪᒃᐳᖅ ᐊᐱᖅᑯᑎᒋᔮᓄᑦ 

ᑭᐅᔾᔪᑎᒋᔭᕋ. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ ᐅᒡᔪᖅ 

 

ᐅᒡᔪᖅ (ᑐᓵᔨᑎᒍᑦ): ᐄ, ᑖᓐᓇ ᐊᐱᖅᑯᑎᒐ ᓱᓇᒥᒃ 

ᑖᓐᓇ ᐋᖅᑭᑦᓱᖅᑕᐅᔪᖅ ᓱᓇᒧᑦ ᐊᑑᑎᖃᕐᓂᐊᕐᒪᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᐋᕆᐊᒃ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓗᓕᒐᓛᑯᓗᖏᑦ ᓱᓕ ᑐᑭᓯᓪᓚᕆᓐᖏᓇᒃᑭᑦ 

ᓄᑖᖑᒧᑦ. ᑖᓐᓇ ᑐᒡᓕᕋ ᓇᓗᓇᐃᖅᓯᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᕋᓴᐅᔭᒃᑯᑦ 

ᐱᓕᕆᐊᕆᓯᒪᓕᖅᑕᕗᑦ ᐊᕐᕌᒎᓐᓂᖅᑲᐃ 

ᒪᕐᕈᓪᓗᐊᐸᓘᓕᖅᑑᓐᓂᒃ. ᒫᓐᓇᐅᓕᖅᑐᖅ ᑭᓯᐊᓂ 

ᖃᕋᓴᐅᔭᒃᑯᑦ ᓅᑦᑎᔪᓐᓇᖃᑦᑕᕋᑦᑕ ᐅᐸᖃᑦᑕᓂᐅᔪᑦ 

ᑭᒃᑯᑦ ᖃᖓᒃᑯᑦ ᐅᐸᖃᑦᑕᕐᒪᖔᑕ, ᑭᒃᑯᓪᓗ ᖃᖓᒃᑯ 

ᑭᖑᕙᖃᑦᑕᕐᒪᖔᑕ, ᐃᓕᓐᓂᐊᕐᓂᓕᓐᓂᒃ 10-ᒥᒃ 12-

ᒧᑦ ᐊᒻᒪ ᖃᕆᑕᐅᔭᒃᑯᑦ ᓄᐊᑦᑎᔪᓐᓇᖅᑐᑕ. ᑭᓯᐊᓂ, 

ᓲᕐᓗ ᐊᓂᒍᐃᔾᔪᑎᓂᒃ ᓄᐊᑦᑎᕙᓪᓕᐊᕐᓂᖅ ᑕᐃᒃᑯᐊ 

ᐃᓕᓐᓂᐊᖅᑎᓂᒃ ᖃᐅᔨᒪᔾᔪᑎᒃᓴᓂᒃ ᐋᖅᑭᑦᑕᐅᓯᒪᔪᑦ 

ᑐᖅᑯᖅᑐᐃᕖᑦ. ᐃᓕᓐᓂᐊᓕᓵᖅᑎᓪᓗᒋᑦ ᐱᒋᐊᕐᓗᒋᑦ 

ᐃᓕᓐᓂᐊᕐᓂᓕᓐᓄᑦ 12-ᒧᑦ ᑭᓱᑐᐃᓐᓇᑦᑎᐊᓂᒃ 

ᓄᐊᑦᑎᔪᓐᓇᖅᑎᖁᓪᓗᑕ, ᓲᕐᓗ ᐃᓅᕕᖏᑦ, 

ᐋᓐᓂᐊᕕᒻᒥ ᓈᓴᐅᑎᖏᑦ, ᐅᐸᖃᑦᑕᕐᓂᕆᔭᖏᑦ 

ᐃᓕᓐᓂᐊᕐᕕᖕᒧᑦ ᑭᖑᕙᖃᑦᑕᖅᑕᖏᓪᓗ. ᐊᒻᒪᓗ 

ᑭᓱᑐᐃᓐᓇᐃᑦ ᐃᑲᔫᑎᐅᒐᔭᖅᑐᑦ ᐃᓕᓐᓂᐊᖅᑕᒥᓄᑦ 

ᑕᐃᑯᖓ ᑐᖅᑯᖅᓯᒪᒐᔭᖅᑐᑦ ᖃᕋᓴᐅᔭᖃᕐᕕᒻᒧᑦ 

ᐊᑕᐅᓯᕐᒧᑦ ᐊᒻᒪ ᐊᓂᒍᐃᕙᓪᓕᐊᑎᓪᓗᒋᑦ ᐃᒻᒪᖃ  



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᖃᓕᖅᑎᓪᓗᒋᑦ 1, 2, 3 ᒪᑯᐊ 

ᑎᑎᕋᖅᑕᐅᖃᑦᑕᕐᓂᑯᕕᓃᑦ ᐃᓕᓴᐃᔨᖏᓐᓄᑦ 

ᑕᐃᒃᑯᐊ ᐃᓗᐊᓃᖃᓯᐅᑎᓂᐊᖅᑐᑦ ᐊᒻᒪ 

ᓯᕗᓂᐊᒍᑦᑕᐅᖅ ᒪᑯᐊ ᑐᓴᕈᑎᑦ 

ᐊᖓᔪᖅᑳᕆᔭᐅᔪᓄᑦ ᐱᕙᓪᓕᐊᓂᕆᔭᖏᓐᓂᒃ 

ᐃᓕᓐᓂᐊᖅᑏᑦ ᑕᐃᒃᑯᐊ ᐊᑕᐅᓯᕐᒥᒃ 

ᓴᓇᔪᓐᓇᕐᓂᕈᑦᑕ ᑕᐃᑲᓂ ᓴᖅᑭᔮᓕᕐᓗᑎᒃ 

ᖃᓄᑐᐃᓐᓇᑦᑎᐊ ᐃᓕᓐᓂᐊᖅᑎᐅᑉ ᒥᑦᓵᓄᑦ 

ᑎᑎᕋᖅᓯᒪᔪᖁᑎᒋᔭᕗᑦ ᑕᐃᑲᓂ 

ᓄᐊᑉᐸᓪᓕᐊᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅ ᐅᒡᔪᖅ. 

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ., ᐅᑭᐊᒃᓵᖅ, 

ᐅᑭᐅᖑᒍᓂᓗᑭᐊᖅ ᑐᓴᖅᑎᑕᐅᒐᓗᐊᕋᑉᑕ ᑖᒻᓇ 

ᐃᖢᐊᖅᓯᓐᓂᖅᐸᑦ ᓲᕐᓗ ᐆᑦᑐᑎᒋᓗᒍ ᑕᓗᕐᔪᐊᓂ 

ᐃᓕᓴᕆᐊᖃᑦᑕᖅᑐᑦ ᑐᓴᕈᒪᒍᒃᑭᑦ ᐃᑉᐸᒃᓴ ᖃᑉᓯᑦ 

ᐃᓕᓴᕆᐊᖅᐸᑦ ᓇᕿᑦᑕᐃᒍᒪ ᑕᐃᒪᓐᓇᑦᑕᐅᖅ 

ᓇᕿᑦᑕᐃᔪᖃᖅᐸ ᐃᓕᓴᖅᑐᓕᕆᔨᒃᑯᓐᓂ ᑕᐃᒪᓐᓇ 

ᑖᓐᓇ ᑕᕝᕗᖓ ᑐᕌᖓᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᓄᖓ ᑐᕌᖓᔪᖅ ᑭᓯᐊᓂ ᑖᓐᓇ ᓲᖃᐃᒻᒪ 

ᓄᑖᖑᓂᖓᓄᑦ ᐱᓕᕆᐊᖑᕙᓪᓕᐊᒻᒪᑦ ᓱᓕ 

ᐱᔭᕇᖅᑕᐅᑦᑎᐊᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑕᐃᒫᖅᐲᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒡᕙᓂ ᓂᐅᕕᕐᕕᖕᒥ ᐅᖃᖅᓯᒪᒻᒪᑦ ᐱᓕᕆᕕᓯ 

ᑐᓂᓯᓚᐅᕐᒪᑦ $1.431,000 ᑳᓐᑐᕌᒃᓂᒃ 2009-

2010-ᖑᑎᓪᓗᒍ, ᐊᐅᓚᔾᔪᑎᒋᔭᐅᔪᓂᒃ 

ᓴᓇᒻᒪᓕᕆᔨᐅᔪᓄᑦ ᐃᓕᓐᓂᐊᑎᑦᓯᔨᐅᔪᓄᑦ 

ᐋᓐᑎᕆᐅᒥ ᐊᖁᑎᔅᓴᐃᑦ  

ᑎᒥᐅᔪᖅ ᑐᓂᓯᓚᐅᖅᑐᖅ ᐅᖓᓵᑖᓃᑦᑐᓂᑦ 

$632,000 2007-08 ᐊᒻᒪᓗ $272,000 2008-09-

ᒥᑦ. ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᑦ. ᖃᑦᑎᐅᕙᑦ ᑕᒫᓂ 

ᓄᓇᕗᒻᒦᓐᖔᖅᑐᑦ ᐃᓕᓐᓂᐊᕌᓂᓚᐅᖅᑐᑦ ᑕᕝᕙᓂ 

ᐃᓕᓐᓂᐊᕈᑕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

100 ᐅᖓᑖᓄᑦ ᑎᑭᓯᒪᔪᑦ ᑕᐃᒃᑯᐊ ᐃᓕᓐᓂᐊᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓐᖓᑦ ᐃᓕᓐᓂᐊᕌᓂᒃᑐᓂᑦ ᐊᓂᒎᑎᔪᓂᑦ 

ᑕᕝᕙᓐᖓᑦ ᐃᓕᓐᓂᐊᖅᑕᐅᔪᒥᒃ ᖃᐅᔨᒪᒐᓱᐊᓱᖑᕕᑕ 

ᖃᑦᓯᑦ ᑖᒃᑯᐊ ᐃᖅᑲᓇᐃᔮᖅᑖᕐᒪᖔᑕ 

ᐃᓕᓐᓂᐊᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐋᖅᑭᓱᕆᐊᖃᕐᓂᐊᖅᑐᖅ 

ᐋᖅᑭᓱᖅᑕᐅᕙᓪᓕᐊᔪᕐᓗ ᐊᒻᒪ ᑕᐃᓐᓇ ᓯᕗᓪᓕᖅ 

ᐊᐱᖅᑯᑎᒋᕋᑖᖅᑕᖓ ᐅᕙᓂ ᒫᓐᓇ ᐱᓯᒪᓐᖏᑕᕗᑦ 

ᓇᓗᓇᐃᖅᓯᒪᔫᒐᓗᐊᖅᑕᐅᖅ ᐊᓪᓚᕝᕕᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᒃᑯᓪᓕ ᑕᒪᓐᓇ ᐃᓕᓐᓂᐊᕐᓂᖅ ᑲᔪᓯᓯᒪᒻᒪᑦ. 

ᖃᐅᔨᒪᕕᑖ ᖃᑦᑎᑦ ᓱᓕ ᐃᓕᓐᓂᐊᐸᓪᓕᐊᒻᒪᖔᑕ 

ᒫᓐᓇ ᐋᓐᑎᐊᕆᐅᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᓂᐊᕐᒪᒍ ᑐᒡᓕᕐᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ 

ᐱᓯᒪᔭᓐᓂ ᐱᓯᒪᓐᖏᑲᐃᓐᓇᖅᑕᒃᑲ ᑭᓯᐊᓂ 

ᑭᐅᔪᓐᓇᕐᓂᐊᖅᑕᕗᑦ ᐊᒻᒪ 

ᓇᓗᓇᐃᕆᐊᒃᑲᓂᕐᓗᒋᖅᑲᐃ.  

 

ᐊᒥᓲᓂᖏᑦ ᐊᔾᔨᒌᓐᖏᑦᑐᑦ ᑕᒫᓂ ᑎᑎᕋᖅᓯᒪᒻᒪᑕ.  

ᑖᒃᑯᐊ ᐃᓕᓐᓂᐊᑎᑦᑎᓂᐅᔪᑦ ᐱᖓᓱᓂᑦ 

ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖃᐅᕋᑦᑕ, ᐸᓐᓂᖅᑑᒥ, 

ᑲᖏᖅᓯᓂᕐᒥᒃ ᐊᒻᒪᓗ ᐃᖃᓗᒃᑑᑦᑎᐊᓂ. ᐊᑐᓂ 

ᐊᓪᓚᕝᕕᖃᐅᖅᑐᑎᑦ, ᐊᑐᓂ ᑳᓐᑐᕌᖃᖃᑦᑕᕋᑦᑕ 

ᐊᒻᒪ ᑮᓇᐅᔭᖁᑎᒋᔭᕗᑦ ᐊᕕᑦᑐᖅᓯᒪᒋᓪᓗᑎᑦ 

ᐃᓚᖏᑦ ᑕᐃᒃᑯᐊ ᐃᑲᔫᓯᐊᖅᑖᖅᑐᓕᕆᓂᕐᒧᑦ 

ᑐᕌᖓᔪᑦ ᐃᓕᓐᓂᐊᑎᑦᑎᓂᕐᒧᑦ 

ᑕᐃᑲᓐᖔᑕᖅᐸᒃᑭᕗᑦ ᐊᒻᒪ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕆᖃᑦᑕᖅᑕᕗᓪᓗ ᑕᐃᒃᑯᐊ 

ᐊᑐᖃᑦᑕᕐᒥᒐᑦᑎᒍ. ᑕᐃᒪᓐᓇ ᐱᔾᔪᑎᒋᓪᓗᒋᑦ 

ᐊᕕᑦᑐᖅᓯᒪᕗᑦ ᑳᓐᑐᕌ ᐊᓪᓚᕝᕕᒋᔭᕗᑦ ᑕᐃᒪᓐᓇ 

ᐱᔾᔪᑎᒋᓪᓗᒋᑦ ᐊᒥᓲᓗᐊᓐᖑᖅᑰᔨᕗᑦ. ᑭᓯᐊᓂ 

ᑕᐃᒃᑯᐊ ᐊᒥᓲᓂᖏᑦ ᒫᓐᓇ ᖃᑦᑎᐅᒻᒪᖔᑕ 

ᐃᓕᓐᓂᐊᖅᑐᑦ ᑖᒃᑯᐊ ᑐᓂᔪᓐᓇᕐᓂᐊᖅᑕᕗᑦ 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᓕ ᑖᒃᑯᐊ ᓴᓇᒋᐅᖅᓴᓂᕐᒧᑦ ᑲᖏᖅᖠᓂᕐᒧᑦ 

ᐊᐅᓚᓕᕐᓂᐊᖅᑲᑦ ᑖᒃᑯᓂᖓᔅᓴᐃᓐᓇᖅ 

ᐃᓕᓐᓂᐊᒐᔅᓴᓂᑦ ᒐᕙᒪᒃᑯᑦ 

ᐊᑭᓖᒋᐊᖃᖃᑦᑕᕈᓐᓃᓂᐊᕐᖓᑕ ᐋᓐᑎᐅᕆᐅᒧᑦ 

ᑕᐃᒫᒃ ᐃᓕᓐᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᔅᓴᑦᑎᐊᕚᓘᓂᐊᖅᑐᖅ. ᑖᓐᓇ 

ᓯᓚᑦᑐᖅᓴᕐᕕᒻᒧᑦ ᒥᓂᔅᑕᐅᔪᖅ ᑕᒫᓃᓕᖅᐸᑦ 

ᐅᐊᑦᑎᐊᕈ ᑖᒃᑯᓇᓐᖓᑦ ᑲᒪᒋᔭᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᒃ. ᑖᓐᓇ ᐊᐱᖅᑯᑎᑦᑎᐊᕙᒃ. 

ᑖᒃᑯᐊ ᓯᓚᑦᑐᖅᓴᕐᕕᒃ ᐃᓚᐅᓂᖃᕐᒪᑕ ᑖᒃᑯᓂᖓ 

ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕈᑎᔅᓴᓂᓪᓗ 

ᐋᖅᑭᓱᐃᕙᓪᓕᐊᓪᓗᑎᑦ ᓄᓇᕗᒻᒧᑦ ᑐᕌᖓᓂᐊᖅᑐᓂᑦ.  

 

ᒫᓐᓇ ᐅᖁᒪᐃᑦᑐᖅᓯᐅᑎᓂᑦ ᐊᖁᑎᐅᓂᕐᒧᑦ 

ᐃᓕᓐᓂᐊᕐᓂᖅ, ᒫᓐᓇ ᐃᑲᔪᖅᑎᔅᓴᓂᑦ 

ᐱᓕᕆᖃᑎᖃᖅᐸᓪᓕᐊᔪᑦ ᖃᐅᔨᓴᖅᐸᓪᓕᐊᓪᓗᑎᓪᓗ. 

ᐃᒪᓐᓇ ᐃᓕᓐᓂᐊᕈᑕᐅᒐᔭᖅᑐᓂᑦ 

ᐱᓚᑦᑖᓐᖑᐊᖑᓪᓗᑎᒃ ᐊᖁᒋᐅᖅᓴᓂᕐᒧᑦ. ᑕᒪᓐᓇ 

ᐱᕙᓪᓕᐊᓂᖓ ᑕᑯᓂᐊᖅᑰᖅᑕᕗᑦ ᒫᓐᓇᒫᖅ 

ᓯᕗᓂᔅᓴᒥ. ᑕᐃᒫᒃ 

ᐊᐅᓪᓚᖅᑏᓐᓇᕆᐊᖃᕐᓂᐊᖏᓐᓇᑦᑎᒍ ᑕᒪᒃᑯᐊ 

ᐃᓕᓐᓂᐊᖅᑐᖁᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑕᐃᒫᖅᐲᑦ? ᐊᑎᖁᑎᖃᕈᓐᓃᕋᒪ. ᒥᔅ ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᒐᕙᒪᒃᑯᑦ ᒫᓐᓇᒫᖑᓚᐅᖅᑐᖅ ᓂᐅᕕᕐᓂᕐᒧᑦ 

ᐱᓕᕆᐊᓂᒃ ᐅᖃᖅᓯᒪᒻᒪᑕ. ᐱᓕᕆᕕᓯ ᑐᓂᓯᓚᐅᕐᒪᑕ 

$90,000 -ᓂᑦ ᐊᑕᐅᓯᕐᒧᑦ ᐃᓄᒻᒧᑦ. ᑖᒃᑯᐊ 

ᐊᑐᓕᖅᑎᑕᐅᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᐃᑦ ᑲᒪᓂᐊᖅᑐᒥᑦ ᓱᒻᒪᓪᓕ ᑖᓐᓇ  

ᐱᓕᕆᐊᖑᓚᐅᓐᖏᓚᖅ ᐱᓕᕆᕕᑦᓯᓐᓂᒃ? 

ᑳᓐᑐᕌᑦᑕᐅᒋᐊᖃᓚᐅᕐᒫᑦ ᑕᒫᓂ 2010-11? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᓇᓗᓇᐃᖅᑕᐅᑦᑎᐊᒃᑲᓐᓂᕐᓂᐊᕐᒪᑦ 

ᐅᖃᓚᐅᖅᑳᖅᑎᓪᓗᖓ. ᑕᒪᒃᑯᐊ ᐊᑕᐅᓯᕐᒧᑦ 

ᑳᓐᑐᕌᑦᑕᐅᖃᑦᑕᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ 

ᐃᒪᓐᓇ ᐱᔾᔪᑎᖃᖅᖢᒍ ᐱᒐᔪᒻᒪᑦ ᐊᓯᖏᓐᓂ 

ᐱᓕᕆᐊᖑᔪᓐᓇᖏᑦᑑᔭᕌᖓᑕ specialize-

ᖑᓂᖓᓄᒡᓘᓐᓃᑦ sole source-ᑕᐅᓕᖃᑦᑕᕐᒪᑕ 

ᑖᓐᓇ ᐃᓗᓕᖓ ᑳᑎᐅᑉ ᐅᓂᒃᑳᑲᓐᓂᕐᓂᐊᕐᒪᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᔪᓚᐃ 1, 

2009-ᖑᑎᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᓴᖅᑭᓚᐅᖅᓯᒪᒻᒪᑦ ᐊᒻᒪ ᐊᒥᓱᑦ ᐃᓗᐊᓃᑦᑐᑦ 

ᐊᑐᓕᑲᐅᑎᒋᔭᕆᐊᖃᓕᓚᐅᖅᓯᒪᒻᒪᑕ ᐊᒻᒪᓗ 

ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕕᑦᑕ ᐃᓗᐊᓃᑦᑐᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ ᐊᒻᒪ ᐱᓗᐊᖅᑐᒥᑦ 

ᑲᑎᒪᔨᐅᔪᑦ ᓄᓇᓕᓐᓂᑦ 

ᐃᓕᓐᓂᐊᖅᑎᒋᐊᖃᓕᓚᐅᖅᓯᒪᒐᑦᑎᒍ ᒪᓕᒐᕐᔪᐊᑉ 

ᐃᓗᐊᓃᑦᑐᒥᑦ. ᓲᕐᓗ ᐱᔪᓐᓇᐅᑎᓂᒃ ᑮᓇᐅᔭᐃᑦ 

ᒥᒃᓵᓅᓕᖓᔪᑦ ᐊᒻᒪᓗ ᑭᓱ ᒪᑯᐊ ᒪᓕᒐᕋᓛᑦ 

ᓴᖅᑭᐸᓪᓕᐊᔭᕆᐊᖃᖅᑕᖏᑦ ᐅᐸᖃᑦᑕᑦᑎᐊᕐᓂᕐᒧᑦ 

ᐊᒻᒪ ᐃᓅᖃᑎᒌᑦᑎᐊᕐᓂᕐᒧᑦ ᑖᒃᑯᐊ 

ᑐᐊᕕᕐᓇᖅᓯᕕᔾᔪᐊᓕᓚᐅᖅᓯᒪᒻᒪᑕ.  

 

ᐊᒻᒪᓗ ᐃᖅᑲᓇᐃᔭᖅᑎᑖᕈᒪᔪᒥᓂᐅᒐᓗᐊᕈᑦᑕ 

ᐃᓕᓐᓂᐊᕐᕕᑦᑕ ᐃᓗᐊᓃᓐᖔᖓᔪᓂᒃ 

ᐃᖅᑲᓇᐃᔭᖅᐱᒌᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᒫᒃ ᑎᒍᓯᑐᐃᓐᓇᕈᓐᓇᓚᐅᓐᖏᓐᓇᑦᑕ 

ᐃᖅᑲᓇᐃᔭᖅᑎᔅᓴᐅᒐᔭᖅᑐᓂᒃ. ᐊᒻᒪᓗ ᐅᑯᐊ 

ᐊᕕᑦᑐᖅᓯᒪᔫᓐᓂᒃ ᐊᖓᔪᖅᑳᕆᔭᕗᑦ ᐊᒻᒪᓗ 

ᐱᔨᑦᑎᕋᖃᑦᑕᖅᑐᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔮᖓᑕ 

ᖄᖓᒍᒃᑲᓐᓂᖅ ᐱᓕᕆᔪᓐᓇᖅᑎᓚᐅᓐᖏᓇᑦᑎᒍ 

ᐱᓕᕆᐊᒃᓴᖏᑦ ᐊᒥᓲᖅᐸᒌᓚᐅᕐᒪᑕ ᑖᓐᓇ 

ᐱᔾᔪᑎᒋᓪᓗᒍ ᑳᓐᑐᕌᒃᑎᑦᑎᓕᓚᐅᖅᓯᒪᔪᑦ ᑖᔅᓱᒥᖓ 

ᐱᓕᕆᔨᐅᓂᐊᖅᑐᒥᑦ.  

ᐊᒥᓱᒻᒪᕆᐊᓗᓐᓂᒃ ᑎᑎᕋᖅᐸᓪᓕᐊᓕᓚᐅᖅᑐᖅ ᓲᕐᓗ 

ᑕᐃᒃᑯᐊ ᐃᓚᖏᑦ ᓇᒃᓯᐅᑎᖃᑦᑕᖅᓯᒪᔭᕗᑦ 

ᐃᓕᒃᓯᓐᓄᑦ consultation document DEA-ᓄᑦ 

ᑐᕌᖓᔪᑦ ᐃᓐᓇᕐᓄᑦ ᐃᖅᑲᓇᐃᔭᖅᑎᑖᕐᓂᐊᕐᓗᓂ. 

ᑕᐃᒃᑯᐊ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᐊᕐᕌᒍᓄᑦ 

ᒪᕐᕉᓐᓂᒃ ᐃᓕᓐᓂᐊᖅᑕᐅᓂᐊᖅᑐᓂᒃ ᑲᑎᒪᔪᓄᑦ ᐊᒻᒪ 

ᐊᖓᔪᖅᑳᕆᔭᐅᔪᓄᑦ ᐸᕐᓇᖃᑦᑕᖅᑐᑎᒃ ᑖᒃᑯᐊ 

ᐃᓗᓕᖏᑦ ᐊᒥᓱᒻᒪᕆᐊᓗᒃ ᓴᖅᑭᑎᓯᒪᓕᖅᑕᖏᑦ 

ᑖᒃᑯᐊ ᓴᖅᑭᑎᓯᒪᓕᖅᑕᖏᑦ ᑭᓯᐊᓂ ᐅᖃᕈᓐᓇᖅᑐᖓ 

ᒫᓐᓇ ᑳᓐᑐᓛᖑᔪᓐᓃᖅᑐᖅ ᑖᓐᓇ 

ᐃᖅᑲᓇᐃᔭᖅᑎᖃᓕᖅᑐᒍᑦ ᓇᒻᒥᓂᖅ ᐃᖅᑲᓇᐃᔭᕐᕕᑦᑕ 

ᐃᓗᐊᓂ ᑖᔅᓱᒥᖓ ᐱᓕᕆᔨᐅᖃᑦᑕᖅᑐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ 

ᐊᕐᕌᒍᑕᒫᖅᓯᐅᑏᑦ ᑕᒪᒃᑯᐊ ᐅᖃᖅᓯᒪᒻᒪᑕ 

ᐃᖅᑲᓇᐃᔭᕐᕕᓯ $331,000 ᑳᓐᑐᕌᑦᑎᑦᓯᓚᐅᕋᔅᓯ 

Canadian Career Development Foundation-

ᑯᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔮᒃᓴᓂᑦ 

ᐸᕐᓇᐅᑎᖃᖅᖢᑎᑦ ᖃᓄᐃᑦᑐᒥᑦ ᑖᓐᓇ ᑳᓐᑐᓛᑎᒐᒃᓯ 

ᖃᓄᖅ ᐸᕐᓇᒍᑎᖃᓚᐅᖅᐸᑦ ᒪᓕᒐᓕᐅᖅᑎᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᑖᓐᓇ ᖁᔭᓐᓇᒦᕈᑎᒋᒋᕙᕋ. ᑖᒃᑯᐊ Career 

Development Officer-ᓂᕋᖅᑕᐅᔪᑦ ᑕᒪᒃᑯᐊ 

ᐃᖅᑲᓇᐃᔮᒃᓴᒧᑦ ᐃᑲᔪᕋᓱᑦᑏᑦ ᐃᑲᔪᓲᖑᒻᒪᑕ 

ᐃᓐᓇᕐᓂᑦ ᐃᖅᑲᓇᐃᔭᕐᓂᐅᑉ ᒥᒃᓵᓅᖓᔪᓂᒃ ᒫᓐᓇᓕ 

ᓇᓗᓇᐃᖅᓯᒪᔪᖃᓐᖏᒻᒪᑦ ᓲᕐᓗᖃᐃ training-

ᖑᒐᔭᖅᑐᒥᑦ ᓄᓇᕗᒻᒥ ᐃᓗᐊᓂ ᓲᕐᓗ certificate-

ᑖᕈᓐᓇᖅᑐᒥᑦ ᑖᓐᓇᑦᑕᐅ ᓱᓕ ᐃᓗᓕᒃᑲᓐᓂᖓ 

ᑐᖓᓕᓐᓄᒃ ᓇᓗᓇᐃᕈᑎᒋᒃᑲᓐᓂᓚᐅᕐᒥᓕᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ ᐅᒃᐱᒃ.  

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

911 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᑖᖅ. ᑖᓐᓇ 

ᐱᓕᕆᐊᕆᓯᒪᓕᖅᑕᕗᑦᑕᐅᖅ ᐊᕐᕌᒍ ᐊᑕᐅᓯᖅ 

ᐃᓚᒐᓛᑦᑐᒍ. ᑎᑎᕋᖅᓯᒪᓕᖑᖅᑐᖅ ᑖᓐᓇ 

ᐱᔭᕇᖅᓯᒪᓪᓗᓂ ᑖᓐᓇ Strategy-ᓂᕋᖅᑕᕗᑦ. 

ᓯᓚᑦᑐᖅᓴᕐᕕᒻᒥᐅᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑖᒃᑯᐊ ᐱᓕᕆᖃᑎᒋᑦᑎᐊᖅᑕᕗᑦ ᑖᔅᓱᒥᖓ ᐊᒻᒪ 

ᐃᓚᖏᓐᓂ ᐊᑐᓕᖅᑎᑦᑎᕙᓪᓕᐊᓕᖅᑐᑕᓗ ᒫᓐᓇ 

ᓴᖅᑭᖁᔭᐅᑉᐸᑦ ᓴᖅᑭᑐᑦᑕᕐᓇᖅᑕᕗᑦ.  

 

ᑭᒃᑯᑦ ᑭᓱᒥᒃ ᐱᓕᕆᐊᔅᓴᖃᕋᔭᕐᒪᖔᑕ ᓲᕐᓗ ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᔪᒍᑦ ᐱᒋᐊᕐᓗᒍ ᒥᑭᓛᓂᑦ 

ᐊᒻᒪᓗ ᐃᓕᓐᓂᐊᕐᕕᓐᓃᑦᑐᓂᑦ ᐊᒻᒪᓗ ᐃᓐᓇᕐᓄᑦ 

ᐱᔨᑦᑎᕋᕈᑎᐅᖃᑦᑕᖅᑐᑦ ᑭᓱᓂᑦ 

ᐱᓕᕆᐊᔅᓴᖃᕆᐊᖃᕋᔭᕐᒪᖔᑦᑕ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ, ᒪᒥᐊᓇᖅ, 

ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ ᖃᓄᖅ 

ᐱᓕᕆᐊᔅᓴᖃᕋᔭᕐᒪᖔᑕ ᐊᒻᒪᓗ ᓯᓚᑦᑐᖅᓴᕐᕕᒻᒥᐅᑦ 

ᐃᖅᑲᓇᐃᔭᖅᑎᖏᑦ ᖃᓄᖅ ᐱᓕᕆᐊᔅᓴᖃᕋᔭᕐᒪᖔᑕ 

ᐱᔨᑦᑎᕋᕈᑎᓂᑦ ᑖᓐᓇ ᐱᔭᕇᖅᓯᒪᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅ ᐅᒡᔪᖅ, 

ᐊᐱᖅᑯᑎᔅᓴᖃᖅᐱᑦ ᓱᓖ?  

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒐᕙᒪᒃᑯᑦ ᒫᓐᓇᓵᖑᓚᐅᖅᑐᒥ ᐊᕐᕌᒍᑕᒫᖅᓯᐅᑎᒥ 

ᑖᒃᑯᐊ ᑳᓐᑐᕌᒍᑏᑦ ᐱᔾᔪᑎᒋᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ $157,561 

ᑳᓐᑐᕌᑎᑦᑎᓚᐅᕐᒪᑕ 2009-2010 ᕿᑭᖅᑖᓗᒻᒥ 

ᓇᒻᒥᓂᖅ ᐱᓕᕆᕕᓐᓂᑦ ᐱᕙᓪᓕᐊᑎᑦᑎᓂᕐᒧᑦ 

ᐃᖅᑲᓇᐃᔭᕐᓂᕐᒧᑦ ᐃᑲᔪᖅᑎᔅᓴᐅᒐᔭᖅᑐᒥ. 

ᖃᓄᐃᓕᐅᕈᑎᒋᓚᐅᖅᐱᓯᐅᒃ ᐊᒻᒪᓗ ᑭᒃᑯᑦ 

ᑕᐃᒪᓐᓇ ᐃᖅᑲᓇᐃᔮᖅᑖᕈᓐᓇᓚᐅᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑖᔅᓱᒥᖓᑦᑕᐅᖅ ᐊᐱᕆᒻᒪᑦ, ᒥᔅ ᐅᒡᔪᖅ 

ᖁᔭᓐᓇᒦᒃ. ᓇᓗᓇᐃᑦᑎᐊᕐᓂᐊᕐᒪᒍ ᑐᖏᓕᒪ ᑕᕝᕗᖓ 

ᑐᓂᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐋᕆᐊᒃ ᒥᔅ ᐅᒃᐱᒃ.  

 

ᐅᑉᐱᒃ: ᒪᒥᐊᓇᖅ, ᐃᒃᓯᕙᐅᑖᖅ. ᑳᓐᑐᕌ ᓈᓴᐅᑎᖓ 

ᕿᓂᑐᐃᓐᓇᑲᐃᓐᓇᖅᑕᕋ.  

 

ᐃᒃᓯᕙᐅᑕᖅ: ᒥᔅ ᐅᒡᔪᖅ, ᓈᓴᐅᑎᒥᖃᐃ ᐱᓯᒪᕗᑎᑦ 

ᕿᓂᖅᑕᐅᓇᓱᒻᒪᑦ ᐃᑲᔪᕐᓂᐊᕋᕕᒋᑦ. ᓈᓴᐅᒻᒥᒃ 

ᐱᓯᒪᕖᑦ?  

 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑖ 1651. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅ ᐅᒃᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᒥᐊᓇᐅᒐᓗᐊᖅ ᐅᕙᓂ ᑎᑎᕋᖅᓯᒪᔭᓐᓂᒃ 

ᐱᓯᒪᓐᖏᓇᒃᑯ. ᑭᐅᔪᓐᓇᕐᓂᐊᖅᑐᖓ 

ᐅᐊᑦᑎᐊᕈᒃᑲᓐᓂᖅ ᖃᐅᑉᐸᓪᓘᓐᓃᒃ ᐅᓂᒃᑳᖏᓐᓂ 

ᓇᓗᓇᐃᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. 

ᐊᐱᖅᑯᑎᔅᓴᖃᕈᓐᓃᕐᒪᑦ. ᐊᑎᕐᒥᒃ 

ᐃᓕᓴᖅᓯᓚᐅᓐᖏᓂᓐᓂ. ᒥᓂᔅᑕ ᓯᐅᑦᓴᒃ 

ᓇᓗᓇᐃᖅᓯᑲᓐᓂᕈᒪᖅᑲᐅᒐᕕᑦ ᐅᖃᐅᓯᕆᖅᑲᐅᔭᓐᓂ 

ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᒪᓪᓗᑎᒃ. ᒫᓐᓇ 

ᐃᓕᓐᓄᐊᓚᐅᐱᓪᓚᑉᐸᕋ ᓇᑎᖅ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ 

ᐊᐱᖅᑯᑎᒋᔭᐅᖅᑲᐅᔪᖅ ᓄᓇᕗᑦ ᑕᐃᓐᓇ 

ᖃᐅᔨᓴᖅᕕᖓ. ᐄ, ᑐᑭᓯᒋᐊᕈᑎᔅᓴᖃᖅᑐᖓ ᑕᕝᕙ 

ᐅᖃᐅᓯᕆᔪᓐᓇᑕᓐᓂ. ᑕᒪᓐᓇ $11-ᒥᓕᐊᓐᕌᓚᐅᖅᑐᖅ  

ᑖᓐᓇ ᐱᓕᕆᐊᕆᓚᐅᖅᑕᕗᑦ ᓄᑖᒥᒃ ᓴᓇᓪᓗᑕ 

ᐱᐊᓂᔅᓯᒪᓕᖅᖢᓂᓗ ᑖᓐᓇ ᓄᑖᖅ ᖃᐅᔨᓴᖅᕕᒃ 

ᐃᖃᓗᓐᓂ ᐊᒻᒪᓗᑦᑕᐅᖅ ᓯᑕᒪᑦ ᑖᒃᑯᐊ 

ᖁᒻᒧᐊᒃᓯᒪᔪᒃᑯᑦ ᖃᐅᔨᓴᕈᑏᑦ ᐊᕐᕕᐊᑦ, 

ᐃᖃᓗᒃᑑᑦᑎᐊᕐᒥ, ᐃᒡᓗᓕᒻᒥ, ᑲᖏᖅᖠᓂᕐᒥᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᓗᓇᐃᑦᑎᐊᕋᕕᐅᒃ, 

ᒥᓂᔅᑕ ᓯᐅᑦᓴᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᖁᔭᓐᓇᒦᖅᖢᒍ. ᓄᓇᕗᒻᒥ 

ᓯᓚᑦᑐᖅᓴᕐᕕᓕᕆᓂᕐᒧᑦ. ᑕᐃᒪ ᐊᐱᕆᔪᓐᓇᕈᒃᑯ 

$11-ᒥᓕᐊᓐᖑᓐᓂᖅᐸᑦ ᑖᓐᓇ ᑳᓐᑐᕌ 

$5,518,000-ᑐᐃᓐᓇᐅᓪᓗᓂ? ᓈᓴᐅᓯᕆᑦᑎᐊᕈᒪ 

$5.5 ᒥᓕᐊᓐᓂ ᐊᒥᒐᕐᒪᑦ $11-ᒥᓕᐊᓐᓃᑦᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᑳᓐᑐᕌᓂᒃ 

ᐅᖃᐅᓯᖃᖅᐱᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑳᓐᑐᕌᒃ C163. Bingo-ᕋᓱᐊᖅᑑᔮᖅᑐᑦ 

C163.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ, ᑭᐅᔪᒪᔭᐃᑦ? 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑲᑐᔾᔭᐅᓚᐅᕐᒪᑦ 

$11 ᒥᓕᐊᓐ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑖᓐᓇ 

ᓴᓇᔭᐅᓂᖓ ᑖᒃᑯᐊ ᖁᒻᒧᐊᔅᓯᒪᔪᒃᑯᑦ ᖃᐅᔨᓴᕈᑎ 

ᐃᓚᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓇᓗᓇᐃᕆᐊᒃᑲᓐᓂᕋᕕᐅᒃ, 

ᒥᓂᔅᑕ ᓯᐅᑦᓴᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐅᕙᓐᖓᑦ ᑖᒃᑯᓇᓐᖓᑦ 

ᑳᓐᑐᕌᖁᑎᒋᔭᐅᖃᑦᑕᖅᑐᓂᒃ ᒪᑉᐱᒐᖅ 95. ᑖᓐᓇ 

ᑳᓐᑐᕌᒃ C1593 ᐊᒻᒪᓗ, ᒪᕐᕉᒻᒪᑎᒃ ᑖᒃᑯᐊ, C1593 

ᐊᒻᒪ C1533. ᒪᑉᐱᒐᖅ 93-ᒦᑦᑐᖅ. ᑕᒫᓂ ᑖᒃᑯᐊ 

ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕐᕕᒻᒥ QSO ᐊᖏᕋᑦᑎᒍᑦ 

ᑖᒃᑯᐊ ᐊᐅᓚᔾᔪᑎᖏᓐᓄᑦ ᐊᑐᖅᑐᒃᓴᓂᑦ, ᑖᒃᑯᐊ 

ᐃᖅᑲᓇᐃᔮᕆᔭᐅᔪᒃᓴᐅᒻᒥᒻᒪᑕᑦᑕᐅᖅ ᓄᓇᕗᑦ 

ᒐᕙᒪᒃᑯᖏᑦᑎᒍᑦ ᓈᓴᐅᑎᖃᓐᖏᑦᑐᑦ ᐊᒻᒪᓗ ᓱᒻᒪᓪᓗ 

ᑳᓐᑐᕌᑦᑎᑕᐅᓚᐅᖅᐸᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᑕᒪᒃᑯᐊ 

ᐋᖅᑭᓱᖅᑕᐅᓂᖏᓐᓄᑦ ᓄᑖᓐᖑᖅᑎᑕᐅᓂᖏᓐᓄᑦ 

ᑖᒃᑯᐊ ᐃᓕᓐᓂᐊᕐᕕᒃ, ᕿᑭᖅᑕᓂ ᐃᓕᓐᓂᐊᕐᕕᒃ 

ᕿᓚᒥᒃᑯᑦ ᑕᐃᒪᓐᓇ 

ᐃᖅᑲᓇᐃᔭᖅᑎᑖᕈᓐᓇᓚᐅᓐᖏᓐᓇᑦᑕ. (ᑐᓵᔨᑎᒍᑦ 

ᓄᖅᑲᖅᑐᖅ): ᑕᐃᒪᐃᓐᓂᖓᓄᑦ ᑕᐃᒪᐃᓕᖓᓚᕿᔪᖅ. 

ᑖᓐᓇ ᐃᓚᒃᑲᓐᓂᕐᓂᐊᕐᒪᒍ ᑳᑎᐅᑉ. 

 

ᐊᒻᒪᓗ ᐅᖃᒃᑲᓐᓂᓚᐅᑲᓪᓗᖓ ᑕᐃᓐᓇ ᒥᔅ ᐅᒡᔫᑉ 

ᐊᐱᖅᑯᑎᒋᖅᑲᐅᔭᖓ ᓇᓂᕋᑖᕋᑦᑎᒍ ᑕᐃᑯᖓ 

ᐊᐱᖅᑯᑎᒋᔭᐅᔪᒨᓚᐅᓐᖏᓐᓂᑦᑎᓐᓂᖃᐃ 

ᐊᐱᕆᔪᒪᕗᖓ ᐃᒃᓯᔭᐅᑖᖅ, ᑭᐅᔭᕇᕈᒪᓪᓗᒍ ᑕᐃᓐᓇ 

ᓯᕗᓪᓕᐅᖅᑲᐅᔪᖅ ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᓗᓇᓐᖏᑦᑐᖅ 

ᑭᐅᔭᐅᑦᑎᐊᕈᒪᔪᖅ. ᑕᐃᓐᓇ ᑭᐅᕌᓪᓚᓚᐅᕐᓗᒍ ᑕᐃᓐᓇ 

ᐳᐃᒍᖅᑕᐃᓕᓯᐅᒃ ᐊᐱᖅᑯᑕᐅᓵᖅᑐᖅ 

ᑭᐅᑦᑎᐊᕐᓂᐊᕋᔅᓯᐅᒃ. ᐊᑏ, ᒥᓂᔅᑕ ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᖅᑲᐅᔭᖓ sole source-

ᖑᓐᖏᒻᒪᑦ ᒥᔅ ᐅᒡᔫᑉ ᐊᐱᖅᑯᑎᒋᖅᑲᐅᔭᖓ RFP-

ᖑᒻᒪᑦ ᓇᓗᓇᐃᒃᑲᓐᓂᕐᓂᐊᕐᒪᒍ ᑐᖓᓕᕆᔭᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅ 

ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᒃᓯᕋᐅᑎᐅᔪᕕᓂᖅ. ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᖃᑦᑕᕋᑦᑕ ᑕᐃᒃᑯᐊ labour market 

development agreement-

ᖑᓂᕋᖅᑕᐅᖃᑦᑕᖅᑕᖅ, ᑕᐃᒃᑯᐊ ᐃᓗᐊᓂ 

ᑮᓇᐅᔭᓂᒃ ᓴᓂᕐᕙᐃᕆᔪᓐᓇᖃᑦᑕᕋᑦᑕ 

ᐃᑲᔫᑎᐅᖃᑦᑕᕈᓐᓇᕋᔭᖅᑐᓂᒃ ᓄᓇᕗᒻᒥᐅᓄᑦ 

ᐃᖅᑲᓇᐃᔮᔅᓴᖅᑖᕋᓱᑦᑎᓪᓗᒋᑦ ᐅᕝᕙᓘᓐᓃᑦ 

ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ, ᓲᕐᓗ. 

ᐃᖅᑲᓇᐃᔭᕈᑎᑐᐃᓐᓇᕐᒥᑦ ᑕᑕᑎᕆᔭᕆᐊᖃᖅᐸᑕ 

ᑕᐃᒃᑯᐊ resumé-ᖑᓂᕋᖅᑕᕗᑦ, ᑕᐃᒃᑯᐊ 

ᓴᖅᑭᓕᓚᐅᖅᓯᒪᕗᑦ ᐱᓗᐊᖅᑐᒥᑦ ᑕᐃᒃᑯᐊ 

ᐃᖃᓗᓐᓄᑦ ᐊᒥᓲᒻᒪᑕ ᑕᒫᓂ ᐃᖃᓗᓐᓂ 

ᐱᔨᑦᑎᕋᖅᑕᐅᓂᐊᕐᒪᑕ ᐃᖃᓗᒻᒥᐅᑦ ᑕᐃᒃᑯᓄᖓ 

ᐃᑲᔪᖅᑕᐅᖃᑦᑕᕐᓗᑎᒃ resumé-ᓕᕆᓂᕐᒧᑦ ᐊᒻᒪᓗ 

ᐃᖅᑲᓇᐃᔮᔅᓴᖅᑖᕋᓱᑦᑎᓪᓗᒋᑦ. 

 

ᑕᐃᒪ ᑖᒃᑯᐊ ᐊᒥᓲᓂᖏᑦ ᑭᓯᐊᓂ ᒫᓐᓇ 

ᐱᓯᒪᓐᖏᑐᐃᓐᓇᖅᑕᒃᑲ ᖃᑦᑎᐅᓐᓂᕐᒪᖔᑕ ᑭᓯᐊᓂ 

ᐅᑎᕐᕕᒋᔪᓐᓇᕐᓂᐊᖅᑕᕗᑦ ᐱᔨᑦᑎᕋᖅᑕᐅᔪᕕᓃᑦ 

ᑕᕝᕙᓂ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. 

ᑭᐅᔭᐅᑦᑎᐊᖅᐲᑦ? ᖁᔭᓐᓇᒦᒃ. ᑕᐃᒪᐃᓛᒃ 

ᐊᐱᖅᑯᑕᐅᖅᑲᐅᔫᑉ ᐊᒻᒪ ᐊᐃᑉᐹ ᒫᓐᓇ 

ᑭᐅᓇᓱᒍᓐᓇᕈᑦᓯᐅᒃ ᐳᐃᒍᓐᖏᒃᑯᑦᓯᐅᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑕᐃᑯᖓ 

ᐅᑎᐊᕐᔪᑦᑎᓚᐅᑲᒍᓐᓇᖅᑎᕋᑖᕋᑦᑎᒍᑦ 

ᑐᑭᓯᐅᒪᑦᑎᐊᕐᓂᖅ ᑕᕝᕙᓂ ᐱᕕᔾᔪᐊᖑᒻᒪᑦ.  

 

ᑖᓐᓇ ᒥᔅ ᐅᑉᐱᐅᑉ ᑭᐅᓂᐊᕐᒪᒍ ᐊᐱᖅᑯᑎᒋᕋᑖᖅᑕᖓ 

ᕌᓐ ᐃᐊᓕᐊᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊᑦ 42-

ᖑᒻᒪᑕ ᐃᓕᓐᓂᐊᕐᕕᖕᒧᑦ, ᐃᓕᓐᓂᐊᕐᕕᕗᑦ 

ᓄᓇᕗᓕᒫᒥ ᐱᔨᑦᑎᕋᖅᑕᐅᖃᑦᑕᖅᑐᑦ 

ᐃᑲᔪᖅᑕᐅᖃᑦᑕᖅᑐᑎᒃ ᐊᖓᔪᖅᑳᒻᒪᕆᒋᔭᐅᔪᓄᑦ 

ᐃᓕᓐᓂᐊᕐᕖᑦ. ᑕᕝᕗᖓ ᕿᑭᖅᑖᓗᓕᒫᒥ 

ᐊᓪᓚᕝᕕᖃᕐᕕᒋᔭᕗᑦ ᒥᑦᑎᒪᑕᓕᒻᒦᑦᑐᑦ, ᑎᓴᒪᓂᒃ 

ᐃᖅᑲᓇᐃᔭᖅᑎᓂᒃ ᑮᓇᐅᔭᖃᖅᑐᒍᑦ ᓴᓂᕐᕙᐃᓯᒪᓪᓗᑕ 

ᑕᐃᒃᑯᐊ ᐃᓐᓄᑲᐅᑎᒋᔪᓐᓇᖏᓐᓂᖏᓐᓄᑦ 

ᐱᔾᔪᑎᖃᖅᖢᑕ. 

ᑖᒃᑯᐊ ᑎᑎᕋᖃᑦᑕᖅᑕᕗᑦ ᑳᓐᑐᕌᑦ 

ᐱᔨᑦᑎᕋᖅᑕᐅᔭᕆᐊᖃᕐᒪᑕ ᐃᓕᓐᓂᐊᕐᕖᑦ 

ᐃᑲᔪᖅᑕᐅᔭᕆᐊᖃᕐᒪᑕ ᖃᓄᑐᐃᓐᓇᓕᒫᑦᑎᐊᖅ 

ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ ᖃᓄᐃᓕᐅᖅᑐᖃᖅᐸᑦ 

ᐅᕝᕙᓘᓐᓃᑦ ᐊᑲᐃᓪᓕᐅᕈᑎᑕᖃᖅᐸᓪᓘᓐᓃᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᓴᓇᓯᒪᓂᖓᓐᓄᑦ 

ᐃᖅᑲᓇᐃᔭᖅᑎᓄᓪᓘᓐᓃᑦ ᑲᑎᒪᔨᓄᓘᓐᓃᑦ. 

ᑖᒃᑯᐊ ᐱᔨᑦᑎᕋᖅᑎᓪᓚᕆᐅᖃᑦᑕᕐᖓᑕ 

ᐃᑲᔪᓪᓚᕆᖃᑦᑕᖅᑐᑎᒃ ᐃᓕᓐᓂᐊᕕᖕᓄᑦ 

ᐱᔾᔪᑎᖃᖅᑐᑕ ᑕᐃᒫᒃ.  

 

ᓲᕐᓗ ᒫᓐᓇ ᐆᑦᑐᑎᒋᓗᒍ ᒫᓐᓇ ᑎᓴᒪᓂᑦ 

ᐃᖅᑲᓇᐃᔭᖅᑎᖃᕋᓗᐊᕋᑦᑕ ᒪᕐᕉᓐᓂᒃ ᒫᓐᓇ 

ᐃᓄᖃᓐᖏᓚᐅᑲᒃᑐᑦ ᐱᔨᑦᑎᕋᕐᓗᑎᒃ ᑭᓯᐊᓂ 

ᑕᐃᒪᓐᓇ ᐃᑲᔪᖅᑎᐅᑲᐃᓐᓇᖃᑦᑕᕐᓂᐊᖅᑐᓂᒃ 

ᑎᒍᓯᑲᐃᓐᓇᖃᑦᑕᖅᑐᒍᑦ ᐃᓐᓄᒐᓱᓐᓂᐊᕐᓂᖓᓂ 

ᑖᓐᓇ ᐃᓂᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒪᑉᐱᒐᖅ 95-ᒥ ᑖᒃᑯᐊ ᑳᓐᑐᕌᑦ C1593 

ᐅᓂᒃᑳᖅᓯᒪᓪᓗᓂ ᑐᖏᓕᖓᓂ ᑕᐃᒪᓐᓇ 

ᑳᓐᑐᕌᒃᒍᑕᐅᒃᑲᓂᕐᓂᖓ ᐊᖓᔪᖅᑳᑉ. ᑕᒪᒃᑯᐊ 

ᑲᑎᖅᓱᐃᓚᐅᖅᐸᖅᑲᐃ ᑎᑎᕋᖅᓯᒪᔪᓂᖃᐃ ᑕᒫᓂ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ 

ᐃᓕᑕᕆᔭᐅᒍᓯᐊᓚᐅᕐᒪᑕ ᑖᓐᓇ ᑐᖏᓕᖓᓂ 

ᓴᓇᔭᐅᓂᖓ ᑖᓐᓇ ᖃᓄᖅ ᑐᑭᖃᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ. ᑖᓐᓇ 

ᖃᐅᔨᓚᐅᑲᑦᑐᖓ ᒫᓐᓇ ᓄᖅᑲᖓᑲᐃᓐᓇᖅᑐᖅ 

ᐅᖃᐅᓯᕆᒃᑲᓐᓂᓚᐅᕐᒥᓕᐅᒃ ᒥᔅ ᐅᑉᐱᐅᑉ 

ᐃᓗᓕᒃᑲᓐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓵᓚᒃᓴᖅᑐᐊᓐᓅᓚᐅᖅᓯᒪᒐᑦᑕᐃᓛᒃ ᑲᓇᑕᓕᒫᒥ 

ᐃᓕᓴᕆᔭᐅᓪᓗᑕ ᑖᑦᓱᒧᖓ ᖃᕋᓴᐅᔭᒃᑯᑦ 

ᓴᖅᑭᐸᓪᓕᐊᔪᒧᑦ ᐊᔾᔨᒌᓐᖏᑦᑐᓂᒃ 

ᓴᖅᑭᑎᑦᑎᔪᓐᓇᕐᓂᖓᓐᓂᒃ ᑭᓯᐊᓂ ᑖᓐᓇ 

ᑲᔪᓯᑎᓐᓂᐊᕐᓂᕈᑦᑎᒍ ᑮᓇᐅᔭᕐᔪᐊᑲᓪᓚᓐᓂᒃ 

ᑭᓯᐊᓂ ᓴᖅᑭᑎᑦᑎᓗᑕ ᐊᒻᒪ ᐃᖅᑲᓇᐃᔭᖅᑎᓂ 

ᓴᖅᑭᑎᑦᑎᓗᑕ, ᑕᒪᓐᓇ ᓄᖅᑲᖓᑲᐃᓐᓇᖅ 

ᑮᓇᐅᔭᖅ ᐱᔾᔪᑎᒋᓪᓗᒍ ᐊᒻᒪ 

ᐃᖅᑲᓇᐃᔭᖅᑎᖃᓐᖏᓗᐊᖅᑐᑕ ᐊᒻᒪᓗ 

ᐊᓯᖔᖏᓐᓂᒃ ᐱᔭᕇᕈᒪᔭᑦᑎᓐᓂᒃ ᓲᕐᓗ 

ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᓐᓇᕐᓂᕐᒥᒃ ᐃᓐᓇᕐᓄᑦ 

ᑖᓐᓇ ᐱᓕᕆᐊᕆᔭᕗᑦ ᑖᒃᑯᐊ 

ᐊᖏᔫᑎᐅᓂᖅᓴᐅᑎᑲᐃᓐᓇᕋᑦᑎᒍ 

ᐱᓕᕆᐊᒃᓴᕆᔭᕗᑦ ᑖᓐᓇ ᓄᖅᑲᖓᓚᐅᐱᓪᓚᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᐅᔨᒍᒪᖅᑲᐅᒐᓗᐊᕋᒪ ᑕᒡᕙᓂ $103,000-

ᓚᐃᑦ ᑖᒃᑯᐊ Canadian Career Development 

Corporation-ᑯᑦ ᑭᒃᑰᒻᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ  

ᒥᔅ ᐅᑉᐱᐅᑉ ᑭᐅᓂᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᑦᑎᓂᒃ 

ᐊᑐᕐᓚᑦᑖᖅᓯᒪᒻᒪᖔᑕ ᖃᐅᔨᒪᓐᖏᑦᑐᖓ 

ᑭᐅᔪᓐᓇᕐᓂᐊᖅᑐᖓ ᑭᓯᐊᓂ 

ᑮᓇᐅᔭᖁᑎᒋᖃᑦᑕᓐᖏᑕᕗᑦ ᑐᔅᓯᕋᐅᑎᒃᑯᑦ 

ᑐᔅᓯᕋᖃᑦᑕᖅᑐᑕ ᒐᕙᒪᐅᑉ ᓯᓚᑖᓂᒃ ᒐᕙᒪᑐᖃᒃᑯᓐᓂᑦ 

ᑮᓇᐅᔭᑖᖅᑎᑕᐅᖃᑦᑕᖅᓯᒪᓂᑰᔪᒍᑦ, 

ᐃᖅᑲᓇᐃᔭᖅᑎᑖᑲᐃᓐᓇᓚᐅᖅᓯᒪᓪᓗᑕ ᑖᔅᓱᒧᖓ 

ᑲᔪᓯᑎᑦᑎᓂᐊᖅᑐᒥᒃ. ᐃᒻᒪᖃᖃᐃ ᑕᖅᑭᓂᑦ ᐱᖓᓱᓂᒃ 

ᐃᖅᑲᓇᐃᔭᑐᐃᓐᓇᖅᑐᓂ ᓄᖅᑲᓚᐅᖅᓯᒪᒻᒪᑦ 

ᑖᓐᓇᑦᑕᐅᖅ ᐱᔾᔪᑎᒋᓪᓗᒍ ᑲᔪᓯᓯᒪᓐᖏᑦᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. 

ᐊᑎᖁᑎᖃᕈᓐᓃᕋᒪ ᒫᓐᓇ. ᑕᐅᑐᓐᖏᑦᑎᐊᓕᕋᒪ. 

ᐊᖏᖃᑎᒌᑉᐱᑖ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 

ᐊᐱᖅᓱᖅᑕᐅᓂᖏᑦ ᓈᒻᒪᒋᓕᖅᐱᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᖅᓯᐅᑎᓐᓂᒃ 

ᐅᖃᐅᓯᒃᓴᖃᕈᕕᑦ ᑐᓴᕈᒪᑐᐃᓐᓇᕋᓗᐊᕆᕗᒍᑦ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᑦᑎᐊᖅᐸᒋᑦ 

ᐃᒃᓯᕙᐅᑖᖅ. ᐊᒻᒪᓗ ᑕᒪᓐᓇᐃᓛᒃ 

ᑐᑭᓯᐅᒪᖃᑕᐅᑎᑦᑎᐊᕐᓂᖅ ᐱᒻᒪᕆᐅᔫᑎᒋᒐᑦᑎᒍᑦ 

ᖁᔭᓐᓇᒦᖅᐸᒃᑲ ᐊᐱᖅᓱᖃᑦᑕᖃᑖᖅᑐᑦ.  

 

ᐊᒻᒪᓗ ᖁᔭᓐᓇᒦᕕᔾᔪᐊᕆᓪᓗᒍ ᒥᔅ ᐅᒃᐱᒃ ᑖᒃᑯᐊ 

ᐃᔾᔪᔪᐊᓘᒐᓗᐊᕐᒪᑕ ᐸᐃᑉᐹᖁᑎᕗᑦ 

ᓂᐊᖁᖓᓃᑦᑐᐃᓐᓇᐅᖅᑰᔨᒻᒪᑕ  

ᐃᓗᓕᖏᑦ ᖁᔭᓐᓇᒦᖅᐸᕋ.  

 

ᐊᒻᒪᓗᑦᑕᐅᖅ ᑖᒃᑯᐊ ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓕᒫᑦ 

ᐃᓕᓴᐃᔨᓕᒫᑦ ᖁᔭᓐᓇᒦᖅᐸᒃᑲ ᐊᒃᓱᕈᖅᐸᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᑐᓐᖓᓇᑦᑎᐊᕋᔅᓯ 

ᐊᒻᒪᓗ ᑭᐅᔪᓐᓇᑦᑎᐊᖅᖢᓯ, ᖁᔭᓐᓇᒦᖅ 

ᐃᓕᓐᓂᐊᖅᑐᓕᕆᓂᕐᒧᑦ. ᐃᖅᓱᖅᑏ ᐅᑯᐊ 

ᑕᕝᕙᓐᖓᑦ ᐊᕝᕕᐊᖅᑎᓚᐅᕐᒥᒃᑭᑦ.  

 

ᑖᒃᑯᐊ ᒪᓕᑐᐃᓐᓇᓚᐅᕐᓂᐊᕋᑦᑎᒍᑦ ᐅᓂᒃᑳᕈᒪᔪᑦ 

ᖃᐃᓚᐅᖅᑎᓐᓇᒋᑦ ᑲᔪᓯᓂᐊᕋᑦᑕ. ᒥᔅ ᐋᕆᐊᒃ 

ᑕᐃᓐᓇ ᒥᓂᔅᑐ ᒐᕙᒪᖃᖅᑐᓕᕆᔨᒃᑯᓐᓄᑦ 

ᒪᑐᐃᕈᑎᓐᓂᖃᐃ ᐅᓂᒃᑳᕈᒪᕗᑎᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓂᓚᐅᑲᒃᑲᒪ ᐅᖃᐅᓯᒃᓴᕐᓂᒃ ᑕᒫᓃᒃᑲᓗᐊᕐᒪᖔᑕ. 

ᒪᒥᐊᓇᐅᒐᓗᐊᖅ. 

 

ᑕᒫᓃᓕᖅᐳᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑕᒫᓃᑦᑐᓐᓇᒃᑲᓐᓂᕋᒪ ᐅᓐᓄᓇᐅᔪᖅ, ᐃᒃᓯᕙᐅᑖᖅ, 

(ᑐᓵᔨᑎᒍᑦ) ᐊᓕᐊᓇᐃᒍᓱᑉᐳᖓ ᓴᖅᑭᔭᕆᐊᒃᓴᖅ 

ᐃᓕᒃᓯ ᓵᖓᓂ ᓯᕗᓕᖅᑎᐅᓪᓗᖓ ᐊᒻᒪᓗ 

ᒥᓂᔅᑕᐅᓪᓗᖓ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

 

ᑐᓴᖅᓯᒪᔪᒃᓴᐅᕗᓯ ᒥᓂᔅᑕᓂᑦ, ᓄᓇᕗᑦ ᒐᕙᒪᒃᑯᖓᑦ 

ᓱᓕᔪᖅᓴᖅᐳᑦ ᐱᐅᓛᒥᒃ ᑮᓇᐅᔭᓂᓪᓗ 

ᐊᑐᑦᑎᐊᕋᓱᓪᓗᑕ ᒪᑐᐃᖓᑦᑎᐊᕐᓗᑕ ᐊᒻᒪᓗ 

ᐅᕙᖓ ᐊᖏᖅᓯᒪᑦᑎᐊᕋᒪ 

ᒪᑐᐃᖓᓂᖃᑦᑎᐊᕈᒪᓪᓗᖓ ᑳᓐᑐᕌᒃᓯᓂᕐᒧᑦ ᐊᒻᒪᓗ 

ᐱᓕᕆᕕᒋᔮᒃᑲ ᐅᖃᖃᑎᒋᓯᒪᒐᑎᒃ 

ᑳᓐᑐᕌᒃᓯᓗᐊᖁᓇᒋᑦ ᐊᔪᕐᓇᓐᖏᑉᐸᑦ.  

 

ᐃᒃᓯᕙᐅᑖᖅ, ᑕᕝᕙ ᑖᒃᑯᐊ ᐅᖃᐅᓯᒃᓴᒃᑲ 

ᖁᕕᐊᓱᓐᓂᐊᖅᐳᖓ ᑭᐅᓇᓱᒋᐊᒃᓴᖅ 

ᓂᐅᕕᖃᑦᑕᓂᕐᒧᑦ ᑖᒃᑯᓇᓐᖓᑦ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 2009-2010 

ᐊᕐᕌᒍᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪᓗ 

ᓯᕗᓕᖅᑏ ᑖᒃᑯᓂᖓ ᐅᓂᒃᑳᖃᑖᖅᑕᕐᓂᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐱᖁᔨᕗᖔᕈᒪᕗᖓ ᓄᖅᑲᕈᒪᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᕐᒪᑦ ᑕᒫᓂ 

ᐅᓂᒃᑳᕈᒪᓕᖅᑐᒥᒃ. ᑕᐃᒃᑯᐊ ᓈᒻᒪᒃᓴᖅᑐᖅ 

ᐱᖁᔨᕗᖔᕈᒻᒥᒃ ᐃᓵᓪᓕᑦ. ᓈᒻᒪᒃᓴᓐᖏᑦᑐᑦ. ᒫᓐᓇ 

ᓇᖏᖅᓯᓂᐊᓕᖅᐳᖓ ᐅᓂᒃᑲᐅᑎᓂᐊᓕᕐᒥᒐᒃᑯ 

ᐅᖃᖅᑎᑦᑎᔨᕗᑦ ᖃᓄᐃᓘᓵᕐᒪᖔᑦᑎᓐᓂ 

ᐅᓐᓄᓴᐅᔪᒥᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ. ᒥᔅᑕ ᑕᐊᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᑦ 

ᑖᒃᑯᓇᓂ ᕿᒥᕐᕈᓚᐅᐱᓪᓚᑉᐳᑦ ᒪᓕᒐᒃᓴᖅ 11, 12 

ᐊᒻᒪ ᑖᒃᑯᐊ ᓴᖅᑭᑕᐅᓯᒪᔪᑦ ᐅᓂᒃᑳᑦ 248-3(2), 249-

3(2), 251-3(2), 274-3(2) ᐊᒻᒪ 275-3(2). 

ᐅᖃᖅᑎᑦᑎᔨ, ᐅᓂᒃᑳᕈᒪᕗᖓᓕ ᑖᒃᑯᐊ 

ᓴᖅᑭᑕᐅᓯᒪᔪᑦ 274-3(2) ᐊᒻᒪ 275-3(2) 

ᐱᐊᓂᒃᑕᐅᔪᑦ ᐊᒻᒪᓗ ᑖᒃᑯᐊ ᒪᓕᒐᒃᓴᐃᑦ 11 ᐊᒻᒪᓗ 

12 ᒫᓐᓇ ᐱᖓᔪᖓᓐᓂᒃ ᐅᖃᓕᒫᖅᑕᐅᔪᓐᓇᖅᓯᔪᑦ. 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᒐᓗᐊᖅᐳᖓ ᑖᒃᑯᐊ 

ᐅᓐᓄᓴᐅᔪᖅ ᑲᑎᒪᔨᕋᓛᖁᑎᓐᓄᑦ ᑲᒪᒋᔭᐅᓵᖅᑐᖅ 

ᐊᖏᖅᑕᐅᖁᓪᓗᒋᑦ ᑲᑎᒪᕕᑦᑕ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᔫᓂ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᖁᔨᕗᖔᖅᑐᖃᕐᒪᑦ. ᐊᐃᐲᔪᖃᖅᐹ? ᒥᔅᑕ ᓯᐊᓪ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᑕᖃᓐᖏᒻᒪᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᓯᐊᓪ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕌᕐᔪᐊᕐᒧᑦ, 

ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 11 

ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅ ᕋᒻᐴᑦ. 

 

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ 

ᓄᓇᕗᒥ ᓂᕈᐊᖅᑐᓕᕆᓂᕐᒥᒃ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᓕᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕌᕐᔪᕐᒧᑦ, 

ᒪᓕᒐᒃᓴᖅ 12, ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 12 

ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᖓ ᖃᐅᑉᐸᑦ ᑲᑎᒪᓂᐅᓛᖅᑐᒥᒃ 

9:30-ᒧᐊᖅᐸᑦ ᐊᐅᓚᑦᑎᓂᕐᒧᑦ ᐱᔨᑦᑎᕋᐳᑎᓄᑦ 

ᑲᑎᒪᔩᑦ ᑐᒃᑐᒥ ᐊᒻᒪᓗ 11:00-ᒧᐊᖅᐸᑦ ᓇᓄᒻᒥ 

ᑲᑎᒪᔨᕋᓛᑦ ᒐᕙᒪᒃᑯᓐᓂᑦ ᕿᒥᕐᕈᔨᒃᑯᑦ.  

 

ᔫᓂ 8-ᒥ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 8 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐱᖓᑦᑎᖅ, ᔫᓂ 8-

ᖑᓇᓱᓐᓂᖓᓂ, 1:30-ᒧᐊᖅᐸᑦ ᐅᓐᓄᓴᒃᑯᑦ. 

ᐅᓐᓄᖃᑦᑎᐊᕐᓂᐊᖅᐳᓯ ᐃᓘᓐᓇᓯ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:57-ᒧᐊᖅᑎᓪᓗᒍ



 

 

 

 


